
Соңгы вакытта иман, ислам, дин, шәригать, тәүхид, гакыйдә дигән сүзләр еш очрый башлады. Бу бик яхшы күренеш. СССРда яшәгәндә акырынлык белән сүнеп бара торган дин, бүген тагын көч-куәт ала башлады. Көннән-көн бик күп мәчетләр төзелә, мәдрәсәләр ачыла, китаплар бастырыла, газета-журналларда да дин һәм тормыш турында бик күп булмаса да, вәгазьләр, мәкаләләр басыла вакытына күрә яхшы, Аллаһыга шөкер итеп шатланып яшибез.

Ләкин әле без, бүген үзебезне ислам белгечләре дип әйтә алмыйбыз. Безнең бүгенгесе көндә тормышыбыз бик катлаулы һәм акырынлык белән аякка басып килгән күтәрелеш чорында яшибез, чөнки безнең күбебез әле бик күп нәрсәләрне белми. Мисал өчен «нәрсә ул ислам?» «гакыйдә нинди фән ул?» «тәүхид белән гакыйдәнең аермасы бармы?» һәм бүтән шундый сорауларны алдыбызга төзеп аларга дөрес җаваплар эзләгән вакыт. Әлбәттә, гакыйдә, тәүхид, шәригать, иман сүзләре асыллары(нигезләре) бергә килеп тоташса да, алар барысы да төрле нәрсәне өйрәтә торган фәннәр булып саналалар.

Җирдә үсүче агачлар агач дип аталсалар да, алар да бер-берсеннән аерылып торалар. Берсе аның алма, икенчесе хөрмә, өченчесе лимон үстерә. Кайбер агачлар файдалы җимеш бирсә, кайберләре матурлык өчен генә, ә кайберләре черегән, файдасыз.

Әйе, гакыйдә белән тәүхиднең дә аермасы бар. Әгәр алар бер булса, икесенә дә бер үк исем кушарлар иде дә, икесен дә бер үк исем белән йөртерләр иде. Ләкин, аларның аермасы булганга аларны төрле исемнәр белән йөртәләр. Шулай булгач без үз үзебезгә «нәрсә соң ул гакыйдә?» дип иң беренче сорауны алдыбызга куыйк, аннан соң тәүхиднең нәрсә икәнен тикшерербез.

Гакыйдә ул иман, ышану дибез (русча – вероубеждение). Җир өстендә мөселманнардан кала тагын бик күп төрле кешеләр яши. Алар христианнар, яһүдләр, баптистлар, буддистлар, кришнаитлар һәм башкалар. Аларның һәрбересенең гакыйдәсе бар, дип беләбез. Мөселманнарның һәм христианнарның, яһүдләрнең һәм буддистларның гакыйдәләре бүгенгесе көндә бер түгел. Әгәр дә аларның гакыйдәләре бер булса, алар арасында дин өлкәсендә бер нинди мәсьәләләр булмас иде. Алар барысы да җир өстендә тату яшәрләр иде. Карагыз католиклар белән православие бүген ничек яши? Чөнки, аларның да гакыйдәләре бер үк төрле түгел. Шуңа күрә алар арасында да төрле тавышлар һәм фетнәләр чыга. Шулай итеп без җир өстендәге халыкларның гакыйдәләре төрле-төрле икәнен аңлыйбыз. Ләкин аларның барысы да дөресме соң? Әллә шуларның берсе генә дөресме? – дип үзебезгә сорау бирә алабыз. Бу сорауга җавап билгеле Раббыбыз Аллаһ бер булгач, Аңарга ышану да, гакыйдәсе дә бер булырга тиеш. Ул гакыйдәләрнең берсе генә дөрес, ә калганнары дөрес түгел, батыл, – дип әйтәбез. «Ә кемнең гакыйдәсе дөрес соң?» – дигәндә, без әһли сөннәт вәл-җәмәгатнең, мөселманнарның гакыйдәсе дөрес, ә калган бөтен диннәрнең гакыйдәләре бозык дип ышанабыз.

Христианнар алар үзләренең гакыйдәләре дөрес дип чаң кагалар һәм башка диндәгеләр дә үз гакыйдәләрен дөрес дип саныйлар, шуңа алар ышанып яшиләр. Гакыйдәне без ышану дидек, әгәр дә без мөселманнарның ышануы белән христианнарның ышануларын чагыштырып карасак: без анда бик күп аермалыкларны табабыз. Сез аны чагыштыру таблицасыннан укып карагыз:
Аллаһ

	Насараларның (христианнарның) гакыйдәсе
	Ислам гакыйдәсе

	1) Аллаһ – Ул өч бердә булган Аллаһ.


	1) Аллаһ бердән бер генә.

	2) Аның өч Йөзе бар һәм Ул шул өч Йөзе белән бер, һәм Үзе өч Йөздә булып тора.
	2) Аллаһның бер генә Йөзе бар.

	3) Аллаһ – Ул Үз эченә өч шәхес – Ата, Улы һәм Изге Рух алган бер зат.
	3) Аллаһ – Ул бердән бер зат.

	4) Өч шәхеснең һәрбересендә дә иләһ исем-сыйфатлары бар.
	4) Фәкать Аллаһыда гына иләһ исем-сыйфатлары бар.


Гыйса

	1) Гыйса – Аллаһ.
	1) Гыйса – кеше, Аллаһның колы һәм илчесе.

	2) Гыйса – Аллаһның улы.
	2) Аллаһ улы булуына мохтаҗ түгел, чөнки Аллаһ бернәрсәгә дә мохтаҗ түгел.

	3) Гыйса – Раббыбыз.
	3) Аллаһ – Раббыбыз, ә Гыйса (г.с.) Аллаһның колы, рәсүле дибез.

	4) Гыйса Үз Атасы Аллаһ белән бертигез, ягъни Улы Атасына тигез.
	4) Аллаһыга тигез нәрсә һич юк.


Мөхәммәд

	1) Иң соңгы пәйгамбәр – Гыйса.
	1) Иң соңгы пәйгамбәр – Мөхәммәд (с.г.в.с.).

	2) Мөхәммәд – ул пәйгамбәр түгел, аның пәйгамбәрлеге ялган.
	2) Мөхәммәд (с.г.в.с.) – Аллаһның колы, пәйгамбәре һәм илчесе.


Китаплар

	1) Соңгы китап – Инҗил.
	1) Соңгы китап – Коръән.


Менә шулай мөселманнарның һәм насараларның гакыйдәләре чагыштыруда аерылып тора.

Ислам гакыйдәсе 6 әркәннән тора:

1) Аллаһыга ышану

2) Фәрештәләргә ышану

3) Китапларга ышану

4) Пәйгамбәрләргә ышану

5) Кыямәт көненә ышану

6) Тәкъдирнең яхшысы да, яманы да Аллаһыдан икәненә ышану.

Кайбер кешеләр ошбу санап үткән алты нәрсәне иман әркәннәре дип әйтүләре дә мөмкин. Без аңа: «Әйе, дөрес, бу иман әркәннәре» дип җавап кайтарабыз. Алай булгач иман белән гакыйдәнең аермасы нәрсәдә? Аларның да аермасы бармы? Сүзләрдә аерма булгач, мәгънәдә дә бераз гына аерма бар, әлбәттә. Ләкин күп түгел.

Иман ул ышану, ә гакыйдә шул ышанган нәрсәләрне йөрәккә бөркетеп кую, ягъни аны беркайчанда сындырып булмый торган итеп катырып, бәйләп кую димәк. Мисал өчен без сезнең белән агачның тимергә әйләмәгәнен беләбез һәм шуңа без ышанып яшибез. Безгә агач тимергә әйләнмәгәнен күз алдыбыздагы көн саен очрый торган тәҗрибә күрсәтеп тора. Димәк, без агачның тимергә беркайчан да әйләнмәгәненә ышандык һәм аны шулай икәнен калебләребездә катырып куйдык. Әгәр безнең яныбызга берәү килеп Африкадагы агачлар тимергә әйләнгәннәр, дип сөйләсә, без аңа юкны сөйләмә дибез, яисә без аның үзен тилергән, ахмак кешегә яисә ялганчыга саныйбыз. Чөнки без агачның тимергә әйләнмәгәненә ышанып күңелләребезгә беркетеп, катырып куйганбыз. Безгә бер генә түгел, миллион кеше ул хәбәрне килеп әйтсә дә, без аларга ялганламагыз, ялганлау ул хәрәм дип жавап бирәбез. Инде тагын бер кат нәтиҗә ясар булсак:

Иман ул ышану, ә гакыйдә ышанган нәрсәләрне кузгалмаслык итеп күңелләргә беркетеп кую.

         Иманның алты әркәне бар. Шуның беренчесе Аллаһыга иман китерү, ягъни  Аллаһыга иман китерү гакыйдә мәсьәләсе булып тора.

Аллаһыга иман китерү гакыйдә мәсьәләсенә керсә, тәүхид нәрсә соң ул, ул фән нәрсәне өйрәтә?

Тәүхид ул Аллаһы Тәгалә бер икәнлеген, Аның бер нинди дә ширеге (тиңдәше), ягъни баласы, анасы, кызлары юк икәнен өйрәтә торган фән.

Тәүхид фәне «лә иләһе илләллаһ» кәлимәсенең мәгънәсен, фазыйләтен, әркәннәрен, шартларын һәм «лә иләһе илләллаһ» иман кәлимәсен нәрсәләр боза, юкка чыгара икәнен өйрәтә.

Иң беренче намазга түгел, ә пәйгамбәрләр кебек иманның асылына «лә иләһе илләллаһ» кәлимәсенә өндәргә кирәк. Көмештәй 1 чилээк чишмә суын бер тамчы агу бозган шикелле «лә иләһе илләллаһ» кәлимәсен бозучы нәрсәләр дә бар. Алар зарар итеп кешене бөтенләй юлдан аздыралар. Кайбер мөселманнар үзләренең «лә иләһе илләллаһ» кәлимәләренә төрле зарар салучы чирләр килеп эләккәнгә күрә газиз иманнарын югалтып, адашып, кәфер-мөртәдкә әйләнәләр.

Гакыйдә һәм тәүхид фәннәрен чагыштыру

	Гакыйдә фәне нәрсәгә өйрәтә
	Тәүхид фәне нәрсәгә өйрәтә

	1) Аллаһка ышану

2) Аллаһның 99 исем-сыйфатын

3) Аллаһның җир-күкләрне ничек яратуын

4) Аллаһның бөтен халыкны ризыкландырганын

5) Аллаһның дөньяда һәм ахирәттә хуҗа икәнлеген

6) Аллаһның фәрештәләрен

7) Фәрештәләрнең төрләрен

8) Фәрештәләрнең кыла торган гамәл-гыйбадәтләрен

9) Аллаһның китапларын

10) Аллаһның рәсүлләрен, пәйгамбәрләрен

11) Пәйгамбәрләр белән рәсүлләрнең аермасын

12) Кыямәт көнен һәм андагы мәхшәр майданданын, мизанны, сиратны, хаузны һәм башка бик күп андагы мәсьәләләрне өйрәтә.

13) Тәкъдирнең яхшысы да, яманы да Аллаһыдан икәнен.

Санап үткәннәрнең барысында дәлилләр белән ышанырга өйрәтә.
	1) «Лә иләһе илләллаһ» кәлимәсенең:

а) мәгънәсен

б) фазыйләтен(артыглыгын)

в) шартларын

г) тәфсирен

д) аңарга дәгъват итүне

2) «Лә иләһе илләллаһ» кәлимәсен нинди нәрсәләр юкка чыгара.

· сихер гыйлемен өйрәнү
· күрәзәчелек

· йолдызчылык (гороскоп)

· олы ширек

· хәрәмне хәләл, хәләлне хәрәм дию

· кабердәге әүлияләргә табыну

· потларга, сынымнарга табыну

· рия гамәлләр

Кыскартып әйткәндә «лә иләһе илләллаһ» иман кәлимәсен юкка чыгаручы һәм аңарга зыян итүче нәрсәләрнең барысын да өйрәтә торган фәндер. Ул гына да түгел, «лә иләһе илләллаһ» кәлимәсен ничек сакларга кирәк икәнлеген өйрәтүче иң мөһим фән булып санала.


Тәүхид дәресенә бер мисал:

§ Йолдызларга карап киләчәкне сөйләү турында.

Кайбер кешеләр йолдызларга карап киләчәктә нәрсәләр буласы, көтеләсе хакында алдан сөйләп куялар. Андый кешеләр бүген газета-журналларда хәбәрләрен биреп баралар. Аларны урысча «гороскоп» дип йөртәләр. Әгәр дә без аларның сүзләре белән Аллаһының Коръәндәге сүзен чагыштырып карасак бөтенләй капма-каршы фикерләне күрәбез. Моны сез астагы чагыштыру таблицасын укып карап белегез.

	Аллаһ
	Йолдызнамә


	Аллаһы Тәгалә әйтә:

«Бер кеше дә иртәгә нәрсә эшләячегән белми». (Локман, 34)

Ягъни кешеләр үзләренең тәкъдирләрен белмиләр алдагыны, киләчәкне бары тик Аллаһы Тәгалә генә белә димәк.


	«Сөембикә» журналы, №8, 2001 ел.

Игзәкләр. 15 сентябрьгә кадәр җитәкчегез белән уртак тел таба алмассыз. Рухи таяныч һәм тынычлыкны дусларыгыздан, якыннарыгыздан табарсыз. 16 сентябрьдән соң эшегез дә рәтләнер. Йолдызлар сезгә күп очрашулар һәм сәяхәтләр вәгъдә итә.


Тикшерү
Без мөселманнар буларак дөньяны яраткан бөтен халыкны тәрбияләп торучы, җәннәт-җәһәннәмнең хуҗасы булган Аллаһның сүзенә ышанырга тиешме әллә йолдызчының сүзенә ышанырга тиешбезме? Әгәр дә без йолдызчының сүзенә ышансак нәрсә була соң?

1. Аллаһның «Бер кеше дә иртәгә нәрсә эшләячәген, нәрсә булчагын белмәс» дигән сүзе дөрес түгел булып чыга, ә йолдызчының сүзе дөрес була.

2. Аллаһның сүзе дөрес булмагач Аллаһы Тәгалә ялганчы булып чыга, ә йолдызчы дөрес сөйләүче була.

3. Аллаһның Коръәннендә хаталар бар, ә йолдызчының йолдызнамәсендә хаталар юк, аныкы дөрес дигән мәгънә чыга.

Әгәр дә мөселманнар Аллаһы Тәгаләне ялганчыга санасалар һәм Аның Коръәне хаталы, дип танысалар һәм Аның аятьләре дөрес түгел, дип ышансалар, алар кем булалар соң? Аларның «лә иләһе илләллаһ» дип китергән иманнары иман булып саналамы соң? Әлбәттә дөрес иманга, дөрес гакыйдәгә саналмый. Аның Аллаһыга булган иманы Аллаһның аятен инкарь итү белән юкка чыга һәм ул кәферләрдән булып китә. Мөэмин-мөселманнар алар Аллаһның сүзенә бер дә шикләнмиләр, әгәр дә шикләнсәләр алар мөселман булмыйлар. Бу сүзләргә дәлил:

 «Хәкыйкатьтә мөэминнәр Аллаһыга һәм Аның рәсүленә иман китереп ышанганнар һәм соңыннан бер нинди шик тотмаганнар». (Хүҗүрат, 15)Әгәр Аллаһка яисә аның сүзенә шикләнсәләр алар иманлы мөселманнар була алмыйлар. Әгәр дә Аллаһның сүзенә бөтенләй ышанмыйча йолдызчыларның сүзенә ышансалар кем булалар? Аллаһның сүзен хөрмәт итмичә йолдызчыларның сүзенээ ышанып олылаганнары өчен кәфер булалар.

Гакыйдә дәресеннән бер мисал:

§ Китаплар

Аллаһы Тәгалә кешеләрне барлыкка китергәч аларга Үзенең динен өйрәтер өчен җир өстенә китапларын иңдерде. Ул китапларны Аның илчеләре (рәсүлләр) халыкка укып аңлатып биреп тордылар. Аллаһның китаплары Таурәт, Зәбур, Инҗил, Коръән. Таурәт Мусага (г.с.), Зәбур Даутка (г.с.), Инҗил Гыйсага (г.с.), Коръән Мөхәммәдкә (с.г.в.с.) бирелде. Һәм башка китаплар, сәхифәләр хакында сууз бара.

Шулай итеп без тәүхид белән гакыйдә икесе ике фән, ләкин аларның нигезләре икесе дә бер.

Әлбәттә ошбу китапларда әче, куркытучы нәрсәләр дә булыр. Без бит даруларны әче дип куркып эчмичә тормыйбыз, аларның дәвасы булыр дип без авырган чакларыбызда кулланабыз. Шуңа күрә сез әче урыннарын үзегезгә файда дип кабул итәрсез инша Аллаһ.

Искээрмээ:

         Мөхтәрәм мөэмин-мөселманнар! Хәдисләрне татар теленә сүзгә-сүз тәрҗемә кылып булмый, чөнки ээгәр сүзгә-сүз тәрҗемә кылынса, ул вакытта «чыктым аша күпер» шикелле тәрҗемә булачак. Шуңа күрә аять-хәдисләрне безнең телдә яхшырак аңлашылсын өчен татар теленә якынайтып һәм бераз аңлатмалар биреп мәгънәләрен әйтергә тырышабыз.

1. ТӘҮХИД КИТАБЫ
С.: Тәүхид китабы нинди китап соң ул?

Җ.: Тәүхид китабы – Аллаһның бер икәнлеген һәм Аның бер Үзенә генә гыйбадәт кылырга кирәклеген һәм гыйбадәтләрнең барысы да Аллаһның Коръәненә һәм пәйгамбәребезнең хәдисләренә дәлилләп кылынуын, һәм тәүхиднең киресе булган олы һәм кече ширектән саклану һәм алардан котылу хакында аңлата торган китап.

Нәрсә ул гыйбадәт?

Гыйбадәтне бер сүз белән әйтсәк, аның мәгънәсе «коллык». Әгәр дә киңәйтебрәк әйтер булсак: «Гыйбадәт – кешенең эчендәге һәм тышындагы Аллаһы Тәгалә сөйгән һәм разый булган гамәлләр».

«Ә ничек соң без аның гыйбадәт икәнлеген белдек?» – дип сорар булсагыз, без аларны Аллаһның Коръәненә карап, укып, аңлап һәм Аның илчесе Мөхәммәд (с.г.в.с.) кылган һәм әмер иткән эшләренә, аның аңлатмаларына карап белдек, дип әйтәбез.

Гыйбадәт ул – кешенең эчендәге һәм тышындагы гамәлләре дип әйттек. Ә кайсылары соң аларның кешенең эчендәге гыйбадәтләре булып саналалар? Кешенең тышындагы гыйбадәтләре күзгә күренеп торалар. Мисал өчен көненә 5 вакыт намаз уку, Рамазан аенда ураза тоту, бай кешеләр зәкәтләрен фәкыйрьләргә бирүләре һәм хаҗ фарызын үтәүләре, корбан чалу, дога кылу шикеллеләр.

Боларның гыйбадәт икәнлеген бөтен кешеләр дә белә, әгәр берәр намаз укучыдан «Нигә намаз укыйсың?» дип сорар булсаң, ул сиңа «Аллаһы Тәгалә кушкан, шуңа күрә укыймын» дип җавабын бирәчәк. Димәк бөтен гыйбадәтләрне мөэмин-мөселманнар Аллаһы Тәгалә кушканга, әмер иткәнгә күрә һәм Аның газабыннан куртканга үти. Ә хәзер сезгә эчке гамәл-гыйбадәтләр хакында аңлатмалар бирәм. Эчке гамәл-гыйбадәтләрне дә без Коръән белән хәдисләргә карап беләбез. Эчке гамәл-гыйбадәтләр дә тышкылары шикелле бер генә төрле түгел, алар да күп төрле:

1) «Тәвәккәллек».

Татар-мөселман халкы арасында «тәвәккәл» сүзе бик киң таралган. Аны без бүген дә тормышыбызда кулланып яшибез.

Нәрсә соң ул тәвәккәл, аның мәгънәсе ничек?

Тәвәккәл – ул гарәп сүзеннән безнең татар теленә үтеп кергән сүз. Аның татарча мәгънәсе «таяну, таянмак». Ә мөселманнар арасында Аллаһның ярдәменә таянмак, ягъни бөтен файдаларны бирүче дә һәм безгә бернинди зарарларны җибәрмәүче дә Аллаһы Тәгалә Үзе генә дип Аның ярдәменә таяну. Аллаһы Тәгалә каршында тәвәккәл булу, олы гыйбадәтләрдән булып санала. Моңа дәлил – Аллаһ сүзе: «Әгәр мөэмин булсагыз, бөтен эшләрегезне Аллаһыга тәвәккәлләгез (тапшырыгыз)». (Маидә, 23)

Ошбу аятьтән без эшләребезне Аллаһның ярдәменә таянып эшләргә тиешле, Аңарга тапшырырга кирәк икәнебезне аңлыйбыз.

Аңлатма: Кеше үзенең алдына бик олы максатлар куя һәм аларны эшли башлар алдыннан кайчагында «мин бу эшне эшли алырмынмы икән?» дип шикләнеп тә, икеләнеп тә китә. Кайберәүләр икеләнеп «Минем көчем бу зшне башкарып чыгарга җитми» дип туктап көч табаламыйча тышлыйлар. Ә кайберәүләре Аллаһыга тәвәккәләп тотына һәм аны ахырына кадәр ирештерәләр. Чөнки Аллаһы Тәгалә безгә «тәвәккәлләгез» дип әмер бирде, ә Аның әмерен үтәү инде ул гыйбадәт булып санала.

         2) Сабырлык.

Сабырлык та эчке гыйбадәтләрнең бер төре булып санала. Аллаһы Тәгалә сабыр итүче кешеләргә әҗерләрне хисапсыз бирермен, дип вәгъдә кыла. Әгәр дә сабыр иткән өчен әҗер буласы безгә аңлашылса ул чагында аның гыйбадәт икәне дә аңлашыла. Мөселманнарга сабыр ит, сабыр бул, дип Аллаһы Тәгалә Коръән Кәримнең бик күп аятьләрендә әмер итә. Шуларның бересе:

«Сабыр ит, дөреслектә Аллаһы Тәгалә изгелек кылучыларның савапларын юкка чыгармый». (Һуд, 115)

Ошбу аятьтән без үзебезгә сабыр итәргә фарыз икәнлеген аңлыйбыз. Әгәр дә Аллаһы Тәгалә сабыр итегез дип әмер иткән булса, димәк без дә әмерне үтәргә тиебез. Үтәсәк безнең әҗерләребезне Аллаһы Тәгалә Үзенең каршында саклый, ул гына да түгел, безгә аның өчен хисапсыз әҗерләрне дә бирәчәк.

3) Курку.

Аллаһыдан курку да эчке гыйбадәтләрдән булып санала. Аллаһы Тәгалә моның хакында болай ди:«Алардан курыкмагыз, Миннән генә куркыгыз» (Бәкара, 150)

Ошбу аятьтән Аллаһының Үзеннән генә куркырга тиешле икәне аңлашыла. Әгәр дэ Аллаһы Тәгалә куркырга әмер иткән булса, димәк Аның әмере безнең өчен гыйбадәт булып санала.

4) Өмет.

Аллаһыдан өмет итү дә гыйбадәткә санала. Моның хакында Аллаһы Тәгалә әйтте:

 «Әгәр берәү Раббысына яхшы хәлдә юлыкмакны өмет итсә, ул кеше яхшы эшләрне эшләсен». (Кәһеф, 111)

Җәннәтне бөтен мөселманнар да өмет итәләр. «Өметсез – шайтан» диләр халыкта. Аллаһның коллары җәннәттән башка нәрсәләрне дә, мәсәлән саулык-сәләмәтлек, хәерле бәрәкәтле тормыш һәм бүтән шундый нәрсәләрнең барысын да Аллаһыдан өмет итәләр. Аллаһыдан өмет итү дә гыйбадәтләрдән булып санала.

Шулай итеп, без сезнең белән эчке һәм тышкы гыйбадәтләрнең кайбер төрләре белән таныштык.

Адәм баласы ни өчен бу дөньяда яши?

Бу сорауга бик күп мөселманнар җавапны беләләр һәм алар «Адәм баласы җир өстенә гамәл-гыйбадәт кылыр өчен яратылган,» дип әйтәчәкләр, чөнки аны безгә Аллаһы Тәгалә Коръәни Кәримдә Үзе әйтә.

Әгәр дә кеше гыйбадәт кылыр өчен яратылган булса, ул гыйбадәтләрне үтәп яшәргә тиеш. Әгәр дә Аллаһның әмер иткән гыйбадәтләрен үтәмәсә, ул чагында Раббысы Аллаһның аңарга ачуы киләчәк, һәм Ул аларны хайваннарга охшата. Аллаһы Тәгалә әйтә: «Аларның акыллары бар, ләкин хакны аңламыйлар; аларның күзләре бар, ләкин гыйбрәтләрне күрмиләр; аларның колаклары бар, ләкин Аллаһ сүзен ишетмиләр – алар хайван кебек. Ә әле алар хайваннарга караганда адашканраклар. Алар – гафилләр». (Әгъраф, 179)

Дөрестән дә, әгәр кеше бары тик дөньялык өчен генә яши торган булса, ул хайваннарга охшап китә. Әйдәгез әле бергәләп бер-аз фикер йөртеп карыйк.

1) Аллаһыга гыйбадәт кылмаучы кәфер кеше өеннән нәрсә өчен чыгуын тикшерик. Су буена кармак күтәреп баручы балыкчыдан «Кая барасың?» дип сорасаң, ул сиңа «Балыкка» дип җавап бирәчәк. Ә нәрсәгә соң сиңа ул балык дип әйтсәң «тормышымны шул кәсеп белән алып барам,» дип җавап бирәчәк. Урманга июль аенда чиләк күтәреп юнәлгән кешегә «кая киттең?» диеп сорасаң, ул сиңа «Җиләккә» дип әйтәчәк. Ашыга-ашыга кырга баручы игенчеләр дә өйләреннән ризык өчен чыкканнар, Базардагы кием-салым сатучылар да өйләреннән ризык сатып алыр өчен кәсеп итим дип сәүдә кылалар. Гомүмән гыйбадәт кылмаучының кайсысыннан гына сорасаң да, аларның беренче максатлары ризык икәнен аңлыйсың. Адәм баласы үрчи – хайваннар да үрчиләр, адәм баласы йоклый – хайваннар да йоклыйлар, адәм баласы ризык өчен яши – хайваннар да корсагы өчен генә кайгырталар. Әгәр кешенең максаты тик шулар гына булса, ул чагында ул хайванга охшап китә, чөнки аның бөтен теләге хайванныкы кебек була.

2) Аллаһыга гыйбадәт кылучы мөэмин-мөселманнан «Нигә син балык тотасың?» дип сорар булсаң, ул сиңа «Аллаһның ризыгын ашап, Аңарга гыйбадәт кылыр өчен көч булырга сәбәп булсын,» дип тотса, аның ризык җыюы да һәм башка изге эшләре дә гыйбадәткә саналачак, инша Аллаһ.

Шулай итеп, кешеләр ризыкны җыйганда ике ният белән җыялар икән. Аллаһыга гыйбадәт кылучы мөселманнар Раббыларына гыйбадәт кылып җәннәткә хәстәрләнү нияте белән булса, Аллаһка гыйбадәт кылмаучылар дөньясы өчен һәм дөньяда яшәгәндә ачка киселмәсен өчен ризык туплыйлар.

Әйе кардәшләр, бу дөнья ничек тә үтеп китә. Беренче ният белән Аллаһыга гыйбадәт кылсаң да, икенче ният белән Аңарга гыйбадәт кылмасаң да үтеп китә. Шулай итеп, без нәрсә ул гыйбадәт һәм адәм балалары Раббылары Аллаһның Үзенә генә гыйбадәт кылып яшәргә кирәк икәнен белдек.

Нәрсә ул ширек?

Ширек – ул бер сүз белән әйткәндә «тигезләмәк» дигән мәгънәне аңлата. Мисал өчен: сатып алучы сатучыга «агы да, карасы да тип-тигез булсыннар», чәч алганда чәч алдыручы алучыга «бөтен җире бер тигезлектә булсын» дип әйтү шикелле. Ягъни бернәрсә икенчесе белән бер дәрәҗәдә булсын дигән мәгънәне аңлата.

Әгәр дә син тукталышта автобус көтеп торганда берәү сиңа килеп тавык яисә сарык дип әйтеп сине мыскылласа, син нишлисең? Әгәр аның белән керәшергә көчең җитсә, син аның якасына барып ябышып «нәрсә дидең?» дип аның белән сугышып китүең дә мөмкин. Әгәр дә сине берәү сәбәпсез дуңгызлар абзарына ябып куеп, сине дуңгызлар белән тигезләсә, дуңгызга биргән ризыкларны биреп ашатса, син разый булыр идеңме? Әлбәттә, юк. Әле сиңа берәү сәбәпсез сарык, дип әйткәндә дә син аңардан разый булмадың, ә дуңгызлар белән сине тигезләсәләр алардан мәңге разый булмыйсың.

Инде хәзер диндәге ширек төшенчәсенә килик. Ширек – ул Аллаһы Тәгалә белән бер нәрсәне Аллаһы итеп санап аларның икесенә дә гыйбадәт кылу. Әлбәттә монда Аллаһы Тәгалә белән Аның юктан бар иткән нәрсәләрен бер зурлыкка куеп тигезләү һәм аларның икесен дә бер тигез дәрәҗәдә дип күз алдына китерү хакында сүз бармый, ә Аллаһы Тәгалә белән җанлы һәм җансыз нәрсәләрнең берсенә яисә бер үк вакытта күбесенә гыйбадәт кылу хакында сүз бара. Әгәр берәү гыйбадәтләрне Аллаһ барлыкка китергән нәрсәләрнең берәрсенә дип кылсалар, алар Аллаһы Тәгаләне гыйбадәттә бер нәрсә белән тигезләгән булып саналалар һәм аларны Аллаһы Тәгалә мөшрикләргә саный, ягъни безнең телдә тиңдәш кылучы, ширкәт катучы булып санала.

Аллаһы Тәгалә әмер итә: «Аллаһның Үзенә генә гыйбадәт кылыгыз, Аңа беркемне һәм бернәрсәне дә тиңдәш итмәгез». (Нисәә, 36)
Ошбу аятьтән без эчке һәм тышкы бөтен гыйбадәтләребезне Аллаһның Үзенә генә кылырга һәм Аның белән бер рәттән бернәрсәне дә тигезләп тиң кылып гыйбадәт кылмаска кирәк икәнлеген аңлыйбыз.

Мөселман ширек кылуы мөмкинме?

Мисал: Әгәр бер кеше чирләп китсә һәм чирләгәч аның шифасын Аллаһыдан өмет итмичә бер табибка барып «минем бөтен ышанычым синдә генә, бар өметләремне сиңа гына баглыйм, син генә мине коткарып кала аласың,» – дип әйтсә, ул кеше мөшрик була.

Ни өчен ул мөшрик була?

Беренчедән кешеләргә килгән бәлаларны Аллаһы Тәгалә хикмәт белән Үзе бирә һәм аларны Аңардан башка беркем дә юк итә алмый.

Моңа дәлил:

Бәндәгә килгән чир ул бәла булып санала. Ул бәланы Аллаһы Тәгалә Үзе генә юк итә алгач, иң беренче Аның Үзенә мөрәҗәгать итү кирәк.

Икенчедән: өмет итү. Өмет итү – ул эчке гыйбадәтләрдән булып санала, дидек. Ә гыйбадәтләр барысы да Аллаһның Үзе өчен генә булу тиешле. Аның «Минем бөтен өметем синдә генә» дигән сүзе ширек була. Чөнки ул, Аллаһыдан өметен эзгән, шифаны Аңардан өмет итми, Аңардан сорамыйча Аллаһның бәндәсеннән өмет итеп сорый. Аллаһы Тәгалә «Миннән сорагыз», «Ярдәмне Миннән өмет итегез», «Мин сезгә ярдәм бирүче», «Мин сезнең өметләрегезне аклаучы» дигәндә ул кеше бөтен галәмнәрнең Хуҗасын читкә куеп бәндәдән шифа өмет итә. Ягъни Аллаһыга гына хас булган эшне ул кешедән эзли, бәндәдән өмет итә, мәхлүклардан сорый. Әгәр дә ул кеше иң беренче Аллаһыдан кул күтәреп сораса һәм соңыннан табиб янына барып сәбәбенә керешсә, ягъни шифаны түгел, дәвалауны сораса, ул кеше дөрес, сөннәткә туры гамәл кылган була.

Кайбер кешеләр «Шифа белән дәваның аермасы бармыни?» дип сорыйлар. Әйе, шифа ул Аллаһы Тәгаләдә, ә дәваны табиблар дәвалый дибез. Әгәр дә шифа табибларда булса килгән бер кешене терелтеп җибәрерләр иде, ләкин алар янына килгән кешеләрнең кайберләре Аллаһның ярдәме белән терелә, ә кайберләре шул ук хәлдә кала, хәтта беришеләре тагын да катырак чирләп үлеп тә китәләр. Табиблар алар шифа бирүче түгел, алар дәва, ягъни дару биреп дәвалаучылар, ә шифасы аның Аллаһ кулында.

Менә шулай без ширекнең нәрсә икәнлегенә киңрәк мәгънә биреп, мөселман мөшрик була аламы дигән сорауларга җавапларны бераз киңәйтебрәк бирергә тырыштык. Кайбер кешеләр ширекне үзенең алдына таштан яисә агачтан бер нәрсә ясап шуңа табыну гына дип уйлый. Әйе, аның уйлавы да бик дөрес, аның анысы да ширек катуга керә, әмма ләкин ширекне тирәнрәк аңларга теләсәк без ошбу китапны камил иттереп укып аңларга тиешбез.

С.: Тәүхиднең мәгънәсе ничек?

Җ.: Бер сүз белән әйткәндә «берләмәк, берләү» мәгънәсендә була. Әгәр дә бераз киңәйтебрәк әйтсәк тәүхиднең мәгънәсе: бөтен гыйбадәтләрне бер Аллаһыга гына кылу дигән мәгънәне аңлата һәм ул өч төрле.

Беренчесе – тәүхид рубубия

Ул җир өстендәге бөтен кешеләрне, кош-кортларны, хайваннарны юктан бар итеп аларны ризыкландырып, тәрбияләп һәм бөтен дөньяны әйләндереп торучы бер Аллаһы Тәгалә икәненә ышану. Тәүхиднең бу төрен мөшрикләр дә инкарь итмәделәр, ягъни алар да мөселманнарча ышандылар. Моңарга дәлил:

Аллаһы Тәгалә әйтте: (Әй пәйгамбәр), «Әгәр дә син алардан (мөшрикләрдән) «Сезне кем барлыкка китерде?» дип сорасаң, алар сиңа «Безне Аллаһы барлыкка китерде» дип әйтәячәкләр». (Зухруф, 87)

Икенчесе – Аллаһы Тәгаләне исем һәм сыйфатларда берләү
Аллаһы Тәгалә Коръәндә Үзен нинди лаеклы исем һәм сыйфатлар белән сыйфатлаган булса һәм Аның пәйгамбәре Мөхәммәд (с.г.в.с.) Аны нинди лаеклы исем һәм сыйфатлар белән сыйфатлаган булса, Аллаһыны шул исем һәм сыйфатлар белән сыйфатламаклыктыр. Бу тәүхиднең төрен мөшрикләрнең кыйберләре икрар кылдылар, ә кайберләре инкарь иттеләр. Ягъни кайберләре ышанды, ә кайберләре ышанмады.

Өченчесе – тәүхид улүһия

         Ул бөтен гыйбадәтләрне ширексез, ихлас күңелдән бер Аллаһыга гына кылу.

Мисал өчен: намаз уку, руза тоту, хаҗ кылу, зәкәт бирү, корбан чалу, Аллаһны ярату, Аллаһыдан курку, өмет итү, тәвәккәл булу (Аңа таяну), дога кылу, сабыр итү һәм шуңа охшаган бөтен гыйбадәтләр шикелле гыйбадәтләрдер. һәм бу тәүхиднең төрен бөтен мөшрикләр инкарь кылдылар, ягъни ышанмадылар һәм бу китаптагы күп мәсьәләләр шуның хакында булачак.

С.: Җеннәр һәм кешеләр ни өчен бар ителгәннәр һәм моңарда нинди хикмәт бар?

Җ.: Хикмәт – бер Аллаһыга гыйбадәт кылу һәм Аңарга гыйбадәт кылганда бер нәрсәне дә, бер кемне дә Аның белән ширек кылмау.

Дәлиле – Аллаһы Тәгалә әйтте: «Мин җеннәрне һәм кешеләрне фәкать Үземә генә гыйбадәт кылсыннар өчен барлыкка китердем». (Зәрият, 56)

С.: Аллаһы Тәгалә пәйгамбәрләрне ни өчен җибәргән?

Җ.: Һәрбер пәйгамбәр үз өммәтен бер Аллаһыга гына гыйбадәт кылыр өчен чакырырга һәм Аллаһыга ширек кылудан кисәтергә, – дип җибәрелгәннәр.

Бу сүзләргә дәлил: «Мин һәрбер өммәткә рәсүлләр җибәрдем, алар үз өммәтләрен бер Аллаһыга гыйбадәт кылырга өндиләр һәм башка нәрсәләргә (тагутка) гыйбадәт кылуларыннан тыялар» (Нәхел, 36)

«Тагут»ның мәгънәсе бер сүз белән әйткәндә «чиктән үтәү», ә шәригать төшенчәсендә Аллаһыдан башка гыйбадәт кылына торган бөтен нәрсәләр. Мисал өчен: кояш, ай, ут, су, агач, таш, һ.б. нәрсәләр барысы да тагут.

С.: Кешеләр тагут була аламы?

Җ.: Әйе, әгәр ул кешеләрне Фиргаун шикелле үзенә гыйбадәт кылдырса, ул да тагут була.

С.: Гыйсага (г.с.) да христианнар гыйбадәт кылалар, ул да тагутмы?

Җ.: Юк, ул тагут түгел, чөнки ул үзенә гыйбадәт кылуларына каршы. Тагут булыр өчен аның ризалыгы кирәк.

Бу аятьтән аңлашыла:

1) Бөтен өммәтләргә расулләр җибәрелгән.

2) Бөтен пәйгамбәрләрнең тәүхиде һәм гакыйдәләре бер төсле, ягъни алар барысы да бер Аллаһыга гына гыйбадәт кылырга өндәгәннәр.

3) Аллаһыга гыйбадәт тагутны инкарь кылганда гына дөрес була. Тагутны инкарь кылмыйча гыйбадәт дөрес булмый.

Бу сүзләргә Аллаһның сүзе дәлил булып тора: «Синең Раббың Аллаһ Үзенә генә гыйбадәт кылырга, башка нәрсәләргә гыйбадәт кылмаска һәм әти-әниеңә изгелек кыларга әмер итә». (Исра, 23)

С.: Бу аятьтәге ата-аналарга булган изгелекнең мәгънәсе ничек аңларга һәм ни өчен Аллаһы Тәгалә аларны бу аятьтә Үзеннән соң телгә алды?

Җ.: Бу аятьтәге «изгелек»нең мәгънәсе аларга итагать итү һәм түбәнчелекле булудыр, хәтта кәфер була торган булсалар да иманыбызга зарар китермәгән эшләрне кушканда аларга итагать итү вәҗептер. Аллаһның аларны Үзе белән бер рәттә искә алуы, аларның олылыгы һәм кадерле затлар, аларга Үзеннән соң итагать итү тиешле икәнен аңлата. Коръәндә Аллаһның Үзенә генә гыйбадәт кылу һәм гыйбадәт кылганда ширек кылырга ярамаганы хакында бик күп аятьләр килгән. Шулардан: «Аллаһның Үзенә генә гыйбадәт кылыгыз, Аңа беркемне һәм бернәрсәне дә тиңдәш итмәгез». (Ниса, 36)
С.: Бу аять ни өчен тәүхид китабына кертелгән?

Җ.: Чөнки бу аять Ислам диненең иң мөһим җирен аңлатып тора.

Аллаһы Тәгалә ошбу аятьне икенче бер аять белән куәтли.

 (Әй Мөхәммәд), «Хәләл нәрсәләрне хәрәм кылучы кешеләргә «Килегез, Раббыгыз нәрсәләрне сезгә хәрәм кылды хакында (ризыклар, эчемлекләр, сөйли торган сүзләр, эшли торган эшләр, …) сөйлим, һәм Аллаһыга бер нәрсәне дә тиңдәш кылмагыз,» – дип әйт». (Әнгам, 151)Бу аятьне укыгач ибн Мәсгуд (р.а.г.): «Кем Мөхәммәднең (с.г.в.с.) язган һәм пичәтләгән, үзгәрми торган васыятен белергә теләсә ул кеше ошбу аятьне укысын, дип әйткән. Чөнки бу аять пәйгамбәребезнең мөэмин-мөселманнарга әйткән васыятен үз эченә тулаем алган аять. Пәйгамбәребезнең васыяте болай:

«Әй мөселманнар, хәкыйкатьтә сезгә калдырган нәрсәмә (Коръәнгә) ябышыгыз, беркайчан да адашмассыз».
С.: Бу васыятьнең тәүхид китабына нинди бәйләнеше бар соң?

Җ.: Бу васыять бөтен Коръәндәге аятьләрдәге мәгънәләрне үз эченә ала, әгәр мөселманнар Коръәнгә ябышсалар ул вакытта Аллаһы юлыннан адашмыйча йөрерләр. Әгәр Коръәнне кулларыннан ычкындырсалар ул чагында адашып шайтан юлларына кереп китәрләр.

Пәйгамбәребезнең тагын бер васыяте:

Мугаз бин Җәбәлдән (р.а.г.). Ул болай дип әйтте:

– Мин Мөхәммәд (с.г.в.с.) белән ишәк өстендә атланган идем, шул вакытта пәйгамбәребез (с.г.в.с.) миңа: «Әй Мугаз, Аллаһның бәндәләргә булган хакын һәм бәндәләрнең Аллаһыга булган хакларын беләсеңме?» – дип сорады. Мин аңа: «Аллаһы Тәгалә һәм Аның расүле белүчерәк», – дип җавап бирдем. Шуннан соң пәйгамбәребез (с.г.в.с.) болай диде: «Бәндәләр өстендәге Аллаһның хакы ул: бәндәләрнең Аңарга гыйбадәт кылулары һәм гыйбадәт кылганда Аңарга бер нәрсәне дә ширек кылмаулары. Ә бәндәләрнең Аллаһы Тәгаләдә булган хаклары: Аллаһыга гыйбадәт кылганда бернәрсә белән дә Аны ширек кылмаган кешеләрне газапламау». Мин пәйгамбәребезгә (с.г.в.с.) : «Әй Аллаһның расуле, синең бу васыятеңне мөэмин-мөселманнарга әйтеп шатландырыйммы?» дип сорадым. Ул миңа: «Юк, аларны шатландырма, әгәр шатландырсаң алар минем васыятемә таянып гыйбадәтләрен кылмыйча йөри башларлар,» – дип әйтте. Ләкин Мугаз үлер алдыннан бу васыятьне яшереп калып гөнаһлы булудан куркып башкаларга сөйләгән, чөнки «Кем Аллаһының гыйлемен яшерсә, ул кеше Кыямәт көнендә утлы җигән белән җигенләячәк» дигән хәдис бар бит.

С.: Аллаһның хакы белән бәндәнең хакы арасында нинди аерма бар?

Җ.: Бәндәләр өсләрендә булган Аллаһның хакын үтәргә тиешләр, ә Аллаһның өстендәге бәндәләрнең хакы Аллаһның изгелеге һәм кешеләрне хөрмәт итү булып тора. Моңа каршы сөйләүче мугътазиләләр кешеләргә Аллаһның хакын үтәргә вәҗеп һәм Аллаһыга да кешелөрнең хакын, ягъни гыйбадәт өчен җәннәткә кертү, вәҗеп диләр.

С.: Ни өчен пәйгамбәребез (с.г.в.с.) Мугаздан Аллаһының һәм бәндәнең хакын беләсезме дип сораган?

Җ.: Алай сораганда ул сорауның җавабы башта яхшы кала һәм барысын да тиз генә исенә төшерә. Бу китапның да сере шунда, баштан сорап, аннан соң ул сорауга җавап бирелә.

С.: Бу хәдистән без нинди файдаларны аңлыйбыз?

Җ.: 1) Пәйгамбәребезнең (с.г.в.с.) ишәккә Мугаз белән утыруы, аның түбәнчелекле икәнен аңлата.

2) Атланып йөри торган хайваннарга ике кешенең атланырга ярый икәнен аңлыйбыз.

3) Мөселман кешене шатландыру мөстәхәб макталынган, ә аны куркыту хәрәм икәнен аңлыйбыз.

4) Кайбер гыйлемнәрне үзенә һәм өммәтеңә зарар килмәсен өчен сөйләмичә тору файдалы икәнен аңлыйбыз. Кайбер кешеләр Ислам диненә кергәч аларга яхшы, файдалы сүзләрен генә сөйләргә кирәк, хәкыйкатьне сөйлим диеп барысына да бер юлы сөйләп аның күңелен төшереп диннән качырсак ул файдасыз була. Шуңа күрә, хикмәт белән эшләү кирәк, кардәшләр.

5) Ахырыдан Мугазның (р.а.г.) фазыйләте хакында аңлыйбыз.

         Бу хәдис тәүхид китабына төп мәсьәләләрне аңлатыр өчен кертелде – гыйбадәт бер Аллаһыга гына тиешле һәм Аңа тиңдәш тоту (ширек кылу) ярамый.

2. ТӘҮХИДНЕҢ ФАЗЫЙЛӘТЕ һәм АНЫҢ ГӨНАҺЛАРДАН КӘФФӘРӘТЕ

С.: Ни өчен бу бүлек тәүхид китабына кертелде?

Җ.: Чөнки тәүхид ул бөтен гөнаһларны хәтта олы ширекне дә юкка чыгара.

С.: Тәүхиднең фазыйләтләрен кайберләрен санап аңлатып бир.

Җавап:

1) Әгәр бер кешенең калбендә зәрра кадәрле генә тәүхиде булса, аны ул җәһәннәм утында калдырмый. Әгәр аның кальбе тәүхид белән тулган булса, җәһәннәм утына тешүдән бөтенләй тыя.

2) Барча гамәл-гыйбадәтләрнең кабул камил һәм әҗерләренең хасил булуы, тәүхидкә килеп терәлә. Әгәр кешенең тәүхиде булмаса, ул вакытта аның гамәлләре кабул булмый һәм аңарга әҗерләр дә булмый.

3) Аллаһы Тәгалә тәүхид әһеленә дөньяда ярдәм итеп хәлләрен яхшыртуын Үз өстенә алган.

4) Аллаһы Тәгалә тәүхид әһеленә дөнья һәм ахирәт газапларына тап булганда аларга ярдәм итүне Үз өстенә ала һәм аларга яхшы тормышны насыйп итә. Бу сүзгә дәлил:

 «Иман китерүче мөэминнәр иманнарына ширек гамәлләрен катыштырмыйлар, аларга шуның өчен тынычлык һәм алар туры юлга күнгән мөэминнәр». (Әнгам, 82)
Бу аятьтән без тәүхид ияләренә Кыямәт көнендә аларның тынычлык, иминлектә булуларын аңлыйбыз.

С.: Зекер иткән аятьнең бу бүлеккә нинди катнашы бар?

Җ.: Кем дөньяда тәүхид әһеле булып, олы гөнаһлардан сакланган хәлендә үлеп китсә, ул кеше Кыямәт көнендә җәһәннәм газабыннан тыныч, имин була инша Аллаһ. Шулай булгач, бу тәүхиднең фазыйләте һәм өстенлегедер. Тәүхиднең фазыйләте хакында хәдисләр бик күп.

Пәйгамбәребез (с.г.в.с.) әйтте:Пәйгамбәребез (с.г.в.с.) әйтте: «Әгәр бер кеше «лә иләһе илләллаһ» дип әйтеп, аның белән Аллаһның йөзен, ризалыгын теләсә, дөреслектә Аллаһы Тәгалә аны җәһәннәм утына хәрәм кыла, (ягъни кертми)». (Губәдә бин Самиттан (р.а.г.))

Аңлатма: Бу хәдистән тәүхид кәлимәсен әйткәннән соң аның белән Аллаһның ризалыгын теләгәндә генә җәннәт була икәне аңлашыла. Әгәр дә Аллаһы Тәгалә разый булмаса, аның бернинди дә файдасы юк.

С.: Кайчан соң Аллаһы Тәгалә бездән разый була?

Җ.: Әгәр дә «лә иләһе илләллаһ» кәлимәсеннең 7 шарты белән әйтсәң, Аның кушканнарын үтәп, тыйганнарыннан тыелсаң Раббың Аллаһ разый булыр. Әгәр дә кушкан гыйбадәтләрен фарыз-вәҗепләрен үтәмәсәң, тыйганнарыннан тыелмасаң, ул вакытта разый булмас. Әгәр без Аллаһы Тәгаләне разый кылмасак, ул вакытта дөньяда яшәүнең файдасы юк.

С.: «Лә иләһе илләллаһ»ның шартлары ничә?

Җ.: Аның шартлары җиде:

Беренче шарт - «Гыйлем» (Белү)

«Лә иләһә илләллаһ»ның беренче шарты «гыйлем», ягъни Аллаһыдан башка бернинди гыйбадәт кылынырга тиешле зат юк икәнен тану, белү.

«Гыйлем» түбәндәгеләрдән гыйбарәт:

1. Аллаһның исемнәрен, сыйфатларын һәм Аның кыла торган эшләрен һәм Аңа гына бөтен мактау догалары хас икәнен тану.

2. Аллаһы Тәгалә Ул - бу дөньяны һәм дөньядагы бөтен кешеләрне, кояшны, айны, бөтен йолдызларны үзе генә яраткан һәм аларны хәрәкәтләндереп, әйләндереп торучы да үзе генә икәнен тану.

3. Аллаһның бөтен җан ияләрен үзе генә нигъмәтләп, тәрбияләп торувын һәм дөнья белән ахирәт нигъмәтләре дә аның кулында икәнен белү.

4. Аллаһы Тәгалә үзе генә әҗер һәм савапны бирүче икәнлеген һәм үзенең әүлияләренә, дусларына ярдәм итүче икәнлеген һәм Аңа гына бөтен гыйбадәтләрне кылырга кирәк икәнлеген белү.

5. Аллаһы Тәгалә үзе генә камил, кимчелексез, ә Аңардан башка нәрсәләр барысыда кимчелекле, бөтен кешеләр һәм хайваннар Аңа мохтаҗ икәнне тану.

Болар хакында Аллаһы Тәгалә Коръәндә безгә әмер итеп боерды:

 «Аллаһыдан башка бернинди иләһеләр юк икәнен бел». («Мөхәммәд», 19)

Мөселманнарга, иң беренче «лә иләһә илләллаһ» тәрҗемәсен һәм мәгънәсен белү шарт булып тора. Әгәр аның мәгънәсен белмәсәләр, аның бернинди файдасы да булмый. Мисал өчен: сиңа берәү, син белмәгән, аңламаган ят телдә, тормыш кирәк-яраклары өчен иң файдалы нәсыйхатләрне 3-4 сәгать буена сөйләп утырса, син аны тыңлап файдалана аласыңмы? Әлбәттә, юк. Шуның шикелле үз авызыңнан чыккан сүзләрне колагың белән ишетеп, аның мәгънәсен белмәсәң, аңламасаң, аның да файдасы булмый. Шуңа күрә «Лә иләһә илләллаһ» кәлимәсен шаһитлар алдында әйткәндә, аның мәгънәсен дә белеп әйтергә кирәк икән, кардәшләр.

Икенче шарт - «Якыйн»(Шикләнмәү)

«Лә иләһә илләллаһ»ның икенче шарты- «якыйн». «Якыйн» дигән сүз «шикләнмәү» дигән мәгънәне аңлата. Ягъни «Лә иләһә илләллаһ» кәлимәсеннән чыккан мәгънәләргә бер дә шикләнү ярамый.

Әгәр дә берәү аның мәгънәсенә шикләнер булса, аның иманы иманга саналмаганы хакында безгә Аллаһы Тәгалә хәбәр итә: «Хәкыйкатьтә мөэминнәр Аллаһыга һәм Аның рәсүленә иман китереп ышанганнар һәм соңыннан бер нинди шик тотмаганнар». (Хүҗүрат, 15)
Шикләнмичә иман китерүчеләр генә хак мөселманнар була. Әгәр берәү, ошбу кәлимәләрдәге мәгънәләргә шикләнер булса, Аллаһы Тәгалә аны иманлы мөселманга санамый.

Өченче шарт - «Сыдкъ» (Дөрөс әйту)

«Лә иләһә илләллаһ»ның өченче шарты – «ялганламыйча әйтү». Ялганлап әйтүчеләр алар монафикълар. Монафикълар – эчтән кәфер, тыштан «мин, мөселман»,-дип әйтеп, үзләренең көферлекләрен яшереп йөри торган кешеләр.

Монафикълар «лә иләһе илләллаһ» кәлимәсен эчләреннән калебләре белән әйтмиләр.

Аллаһы Тәгалә аларны шуңа күрә мөселманнардан санамый. Бу сүзләргә Коръәндәге дәлил:

Кешеләр арасында «Аллаһыга һәм кыямәт көненә иман китердек»,- дип әйтүчеләр бар, ләкин алар иман китереп инанучылар түгел. Алар Аллаһны һәм иман китергән мөселманнарны алдарга тырышалар. Әмма алар үз-үзләрен генә алдыйлар. Үзләре шуны аңламыйлар. Аларның йөрәкләрендә көферлек, шикләнү авыруы ята. Аллаһы Тәгалә аларның авыруларын арттырыр, ялганнары өчен аларга әрнетүче, үзәк өзгеч газап булачак. (Бәкара, 7-8)

Монафикълар иман кәлимәсен ялганлап кына әйтәлә, ягъни алар мөселманнарга: «Без иманлы, без дә сезнең кебек мөселман», – дип әйтеп йөрсәләр дә, Аллаһы Тәгалә аларны мөселманнардан санамый һәм аларга бик көчле газап булачагы хакында хәбәр бирде.

Дүртенче шарт - «Инкыяд»(Итагать)

«Лә иләһә илләллаһ»ның дүртенче шарты- «инкыяд».

Нәрсә соң ул инкыяд? Инкыяд – гарәп сүзе, татар теленә «итагать итү», «буйсыну» дип тәрҗемә ителә, ягъни «Лә иләһә илләллаһ» кәлимәсенә буйсыну.

Ничек соң аңа буйсынып була? Җавап итеп сезгә «Лә иләһә илләллаһ»ның мәгънәсе белән таныштырган идек. Аның мәгънәсе «Аллаһыдан башка бернинди иләһеләр юк»,- дип әйттек. Шулай булгач, без бер Аллаһыга ышандык дигән мәгънә чыга. Син бит иман кәлимәсен әйтеп Раббыңны, иләһе - бары тик Аңа гына гыйбадәт кылынырга тиешле зат,- дип таныйсың, ягъни «Әй Раббым Аллаһ, Син мине яраттың һәм мине ризыкландырып, тәрбияләп торасың, мин Синең колың, мине Син җир өстенә гыйбадәт кылыр өчен яраткансың, Синең бөтен әмерләреңне мин үтәргә ант итәм»,- дип мөселман өммәтенә керәсең.

Аллаһы Тәгалә Коръәни Кәримдә Аңа итагать кылмаучы, буйсынмаучыларга кыямәт көнендә бернинди дә ярдәм юк,- дип хәбәр бирә : «Сез газап килмәс борын Раббыгыз Аллаһыга итагать итегез, Аңа буйсыныгыз. Әгәр дә сез дөньяда Аңа итагать итмичә, буйсынмыйча яшәсәгез, җәһәннәм газабы килгәч, сезгә анда ярдәм булмас».(Зумәра, 54)

Дөньяда яшәгәндә Аллаһка итагать итмәүче, Аңа буйсынмаучы, биш вакыт намаз укымаучы һәм башка әмер иткән гамәл гыйбадәтләрен үтәмәүчеләр кыямәт көнендә җәһәннәмгә төшәчәк.

Бишенче шарт - «Ихлас»

«Лә иләһә илләллаһ»ның бишенче шарты – «ихлас». Ихластан морад Аллаһы Тәгалә ул Үзе генә иләһтер. Аңардан башка бернинди иләһеләр юк,– дип чын күңелдән иман кәлимәсен әйтү.

Җир өстендәге кешеләрнең барысына да Аллаһы Тәгалә бер Үзен генә иләһе итеп санарга әмер итә. Бу сүзләргә дәлил: «Җир өстендәге кешеләрнең берсенә дә, Аллаһыдан башкага гыйбадәт кылырга,– дип әмер бирелмәде. Бары тик Аллаһның Үзенә генә чын күңелдән, Аның өчен генә гамәлләрне кылырга боерылды». (Бәйинә, 5)

Алтынчы шарт - «Кабул»

«Лә иләһә илләллаһ»ның алтынчы шарты – «кабул». Арабызда күп кешеләр наазларын да укыйлар, уразаларын да тоталар, ләкин Аллаһның кайбер аятьләрен кабул итмиләр һәм шуның белән алар иманнарыннан колак кагалар. Иман кәлимәсе таләп иткән нәрсәләрне үзләренең хөседлекләре яки тәкәбберлекләре аркасында кабул итмәүчеләр булсалар, аларның хөкеме дә кәферләрдер.

Мәккә мөшрикләре дә тәкәбберләнделәр.

Аллаһы Тәгалә Коръәндә безгә бу хакта хәбәр бирә: «Дөреслектә Аллаһыдан башка иләһләр юк. Сез бер Аллаһыга гына гыйбадәт кылыгыз, – дип әйтелсә дә, алар тәкәбберләнделәр һәм: «Без бу җенләнгән, акылдан шашкан Мөхәммәднең сүзенә карап иләһеләребезне (потларыбызны) ташларбызмы әллә? Юк, без аның сүзенә карап беркайчан да иләһеләребезне ташламыйбыз»,-диделәр».(Саффәт, 35-36)

Алар, җир-күкләрне, җәннәт-җәһәннәмне яратучы Аллаһыга дә һәм шулай ук бер үк вакытта сыннарга да гыйбадәт кылдылар.

Пәйгамбәребез аларга «Бер Аллаһның Үзенә генә гыйбадәт кылыгыз»,-дигәндә, алар Аның сүзен кабул итмәделәр. Шуның өчен аларны Аллаһы Тәгалә киләчәктә мәңгелек җәһәннәмгә салачак.

Җиденче шарт - «Мәхәббәт»

«Лә иләһә илләллаһ»ның җиденче шарты - мәхәббәт. Мөэмин мөселманнар иман кәлимәсен яратырга тиешләр. Кем Аллаһы Тәгаләне яратмый, Аның динен дә яратмый, ә андый кеше берничек тә мөэмин мөселман була алмый.

«Лә иләһә илләллаһ» кәлимәсен яратырга кирәклегенә Коръәни Кәримдә дәлил бар: «Кешеләр арасында Аллаһыдан башкаларны иләһеләр итеп алучы (тиң тотучы) кешеләр бар, алар шул иләһеләрен нәкъ Аллаһны яраткан шикелле яраталар. (Бәкара, 165)

Бу аятьтә мөселманнар Аллаһы Тәгаләне яратырга тиешләр дигән ишарә бар һәм алар Аны яратырга тиеш тә.Әйе, кайбер кешеләр бу шартларны бигрәк тә безнең якларда белә алмыйлар, алар өйрәнмәгәннәр. Аларның хәле ничек дип сорар булсагыз, аларга өйрәнергә кирәк. Остазлар, китаплар булмау сәбәпле өйрәнмәгән булсалар гозерлеләр. Ләкин намазларын торгызып башка фарыз-вәҗепләрне үтәп торган кешеләрне без шартларын санап бирә алмау сәбәпле кәферлеккә чыгармыйбыз, алар иманлылар инша Аллаһ, җәннәт әһелләре булырлар дип өмет итеп яшибез. Ләкин аларга бу гыйлемне өйрәнегә кирәклеген исләренә салып торабыз.
Пәйгамбәребез (с.г.в.с.) сөйләде:Муса (г.с.): «Әй Раббым, Син миңа аның белән Сиңа хәмде-сәнәләр, шөкраналар кылып, мохтаҗлык вакытымды Синнән ихтыияҗларымны сорый торган догалар һәм зекерләрне өйрәт әле, дип сорады. Аллаһы Тәгалә аңарга «Әй Муса «лә иләһе илләллаһ» дип әйтеп сора диде. Шуннан соң Муса (г.с.) Аллаһыга «Әй Раббым, «лә иләһе илләллаһ»ны бит Синең бөтен колларың да әйтә, миңа аерым бер хас, бик олы доганы өйрәт, ул доганы мин укып Синең ризалыгыңа ирешермен, дип тагын сорады. Шуннан соң Аллаһы Тәгалә аңарга «Әй Муса, әгәр җиде кат күк һәм күкнең Миннән башка кыручылары һәм җиде кат җир үлчәунең бер тәлинкәсендә булсалар, ә «лә иләһе илләллаһ» үлчәүнең икенче тәлинкәсендә булса «лә иләһе илләллаһ» басачак», дип Аллаһы Тәгалә Муса (г.с.) әйткән. (Әбү Сәгид әл-Худрийдан)

Тәүхид кәлимәсенең бик олы икәне аңлашыла, ул исә җир белән күкләрдән, күктәге бөтен йолдызлардан, галактикалардан һәм гарше-көрсидән дә авыррак. Әлбәттә, аның кыйммәтен, аның әҗерен ничек тә күз алдына китереп булмый, чөнки  күкләрнең, андагы йолызларның, галактикаларның гарше-көрсинең микъдарын белеп булмый, ә тәүхид кәлимәсе искитәрлек нәрсә икәне аңлашыла. Әгәр дә аны бер кеше ихлас күңеленнән җиде шартын тутырып әйтсә, аңарга Кыямәт көнен бер нинди куркынычлык һәм җәһәннәм газабы янамаячак.

Без бу хәдистән җиде кат күк һәм җиде кат җир бар, ул күктә төзүче фәрештәләр бар һәм Аллаһның иманны үлчи торган мизаны бар икәнен белдек һәм бу безнең иманыбыз тагында куәтләнергә сәбәп булып тора. Иманыбыз куәтләнү ул безгә гөнаһлардан саклануга сәбәп була.

С.: Бу хәдиснең бу бүлеккә нинди бәйләнеше бар?

Җ.: Без бу хәдистән тәүхид кәлимәсенең җир-күкләрдән дә авыр икәнен белдек. Әгәр бер кеше ихлас куңеленнән ялгаламыйча ошбу кәлимәне әйтсә, ул кешенең иманы аны җәннәткә кертә. Бу тәүхид кәлимәсенең фазыйләте, олылыгы түгелме? Әлбәттә олылыгы. Менә тагын бер хәдис:Әнәстән, ул болай дип әйтте:
– Мин пәйгамбәрнең (с.г.в.с.) сүзләрен ишеттем, ул Аллаһның кешегә әйткән сүзләрен сөйләде. «Әй адәм баласы, әгәр син җирнең эче тулы, гөнаһ-хаталарны кылып минем яныма Кыямәт көнне килеп мине очратсаң һәм син тәүхид әһеленнән булсаң, Мин сиңа җирнең эче тулы кадәр мәгъфиратләремне бирер идем,» – ди Аллаһы Тәгалә.

Аллаһның мәрхәмәтлеге һәм фазлы рәхмәте бик киң һәм Аның каршында тәүхид сәвапларының хәзинәләре бик күп. Әгәр кеше Аңарга гына гыйбадәтләр кылса Ул аның бик олы гөнаһларын да кичерүе мөмкин.

3. тәүхид кәлимәсен әйтеп тормышка ашырган кеше җәннәткә сораусыз керә.

С.: Ничек соң тәүхид кәлимәсен тормышка ашырып була?

Җ.: Аны тормышка ашырыр өчен ширектән, бидгатьтән һәм гөнаһлардан пакъланырга,  аның мәгънәсен белеп гыйбадәтләрнең барысын да көч җиткәнчә үтәргә кирәк. Тезегән планны тормышка ашырам дисәң, комачаулый торган нәрсәләрне юлдан алып ыргытып, тиешле эшләрне эшләргә кирәк. Эшләмәсәң файдасы булмый. Кәгазьдә яисә йөрәктә бер проектның булуында файда юк, ул проект кулланганда гына файдалы.

Аллаһы Тәгалә әйтә: «Дөреслектә Ибраһим (г.с.) Аллаһның әмерләрен кабул итүче һәм изгелекләрдә дәвам итүче хәерле имамнардан иде һәм ул мөшрикләрдән булмады». (Нәхел, 120)

Аңлатма: Аллаһы Тәгалә Үзенең дусты, халиле Ибраһимны (г.с.) тәүхидне гаять олы дәрәҗәдә тормышка ашыручы дип сыйфатлый. Аны мөшрикләр утка таган ясап атканда да Җәбраил фәрештә аның янына килеп «Ярдәм кирәкме?» дип сораганда, «Синең ярдәмеңә мохтаҗ түгелмен, мин ярдәмне Аллаһыдан гына көтәм» дип җавап кайтарган. Утка тешкәндә Җәбраил фәрештә аны коткарырга хәле-көче җитсә, ярдәм сорарга хакы булса да, аңардан ярдәмне сорамады. Шуңа күрә Аллаһы Тәгалә аны тәүхид гыйлеменә өйрәтүче мөгаллим, Аллаһының бөтен әмерләрен кабул итеп җиренә җиткереп даими рәвештә үтәүче үрнәк имам, дип бу аятьтә сыйфатлады. Ул үзенең сүзендә дә һәм гамәлләрендә дә һәм игътикадендә дә Раббысына ширек кылмады һәм ул Аллаһның халиле, дусты.

С.: Бу аятьнең бу бүлеккә нинди кагылышы бар?

Җ.: Аллаһы Тәгалә Ибраһимны (г.с.) тәүхидне гаят олы дәрәҗәдә тормышка ашырганлыгын сыйфатлап бирде һәм аны сораусыз җәннәткә кертә. Әгәр берәү аңарга охшап тәүхидне «лә иләһе илләллаһ»ның мәгънәсен аңлап тиешле гамәлләрне җиренә җиткереп тормышка ашырса, ул да сораусыз җәннәткә керәчәк. Аллаһы Тәгалә андыйларны хакыкый мөселманнарга саный.

Моңарга дәлил: «Алар Раббыларына беркем белән дә, бернәрсә белән дә ширек кылмыйлар, фәкать Үзенә генә гыйбадәт кылалар». (Муъминун, 59)

Бу аять Аллаһның дөньяда яшәп үтеп киткән тәүхид әһелен сораусыз җәннәткә керткәнлеге хакында сөйли. Ул мөселманнар ширек кылмыйча Раббыларына ихлас күңелдән гыйбадәт кылганлыклары өчен җәннәткә кертеләләр.

Тәүхид кәлимәсен тормышка ашыру өчен безгә кайбер гамәлләрне үтәргә кирәк. Аны безгә Мөхәммәд (с.г.в.с.) үзенең хәдисләрендә ачыклый.Хусайн бин Габдурахман болай дип әйтте:
– Мин Сәгыйд бин Җубәйр янында булдым һәм ул безгә: «Үткән төндә йолдыз атылганны кайсыгыз күрде?» – дип сорады.

– Мин, дип әйттем, ләкин мин намазда түгел идем. «Мин чагылган идем,» дип соңыннан әйттем. Ул миңа: «Чагылгач нәрсә эшләдең соң» дип сорады. Мин аңарга: «Берәүдән өшкерүне сорадым.» Ул миңа: «Сиңа аны эшләргә кем боерды» дип сорады. Мин аңа: «әш-Шәгбинең безгә сөйләгән хәдисе» дип әйттем, ул миңа: «әш-Шәгби сезгә нинди хәдисне сөйләде соң?» Мин аңа: «Бурайда бин Хусайбтан булган хәдисен сөйләде һәм болай дип ул хәдисне укыды. «Өшкерү дөрес түгел иллә мәгәр күз тигәндә һәм чагылганда гына дөрес» диде. Ул безгә ни гүзәлдер, әгәр шул хәдисне ишетеп шуның белән туктаса, ягъни шуңардан арттырып җибәрелмәсә» диде. (Хусайн бин Габдурахманнан)

Бу хәдистән без күз тигәндә һәм елан чакканда өшкерергә, өшкерүне таләп итәргә ярый дигән мәгънәне аңлыйбыз. Ләкин тәүхид әһеле булам дигән кешегә «күз тиде, өшкер әле» дип әйтмәскә кирәк. Бу сүземә дәлил:Пәйгамбәребез (с.г.в.с.) «Миңа миграҗ кичәсендә күккә менгәч өммәтләр күрсәтеленде, мин пәйгамбәр һәм аның белән уннан азрак булган кешеләрне күрдем. Башка пәйгамбәр күрсәтелде, аның белән бер кеше һәм ике кешене күрдем. Башка пәйгамбәр күрсәтелде, аның белән беркем дә юк икәнлеген күрдем. Шул вакытта бик олы төркем халык күрсәтелде, мин аларны үземнең өммәтем дип уйладым. Миңа шунда бу Муса (г.с.) һәм аның каумы дип әйтелде. Шул чакта тагын бик олы төркем халыкка карадым. Миңа «Бусы синең өммәтең һәм алар белән 70 мең кеше сораусыз һәм газапсыз җәннәткә керә диеп әйтелде» диеп әйткәч, пәйгамбәребез сөйләп утырган урыннан торып өенә кереп китте. Урыннарында утырып калган сәхабалар бер-беләренә үз фикерләрен әйтеп, кайберләре шаять ки алар пәйгамбәребез (с.г.в.с.) белән йөрүчеләр диделәр, ә кайберлә шаять ки алар Исламда туган һәм Аллаһыга ширек кылмаучылар диеп әйттеләр, шуңарга охшаган сүзләрне зекер итеп тартыштылар.
Аларның тартышканын ишетеп пәйгамбәребез (с.г.в.с.) яңадан алар янына чыкты һәм аңарга сәхабалар нәрсәдә тартышканнары хакында сөйләп бирделәр. Шуннан соң пәйгамбәребез (с.г.в.с.) «алар чирләгәндә өшкерүчеләр янына барып чирләдем өшкер әле, – диеп әйтмәүчеләр, җәрәхәтләренә тимер кыздырып, тизрәк төзәлер өчен кыздырылган тимер басмаучылар, каргаларга, саесканнарга карап шомланмаучылар – алар Раббыларына бөтен эшләрендә тәвәккәл кылучылар диеп әйтте. Шул вакытта Гуккәшә дигән сәхаба торып басып «Әй Аллаһының илчесе, Аллаһыга дога кылып, мине алар җөмләсеннән кылсын, диеп дога кыл әле диде. Пәйгамбәребез (с.г.в.с.) аңарга: «Син алардан» диеп әйтте. (Чөнки Аллаһы Тәгалә пәйгамбәребезгә кайбер гаиб нәрсәләрне алдан ук белдереп куйган иде. Шуңа күрә шулай тиз генә «син алардан» дип әйтте.) Гуккәшә җәннәт белән сөендерелгәч икенче кеше торып «Әй Аллаһының илчесе, Аллаһыга дога кылып мине дә алар җөмләсеннән кылсын диеп дога кыл әле» диеп сорады. Пәйгамбәребез (с.г.в.с.) аңарга: «Гуккәшә сине узды, ягъни Гуккәшәдән алдарнрак сорарга кирәк иде диеп әйтте. Пәйгамбәребез (с.г.в.с.) хикмәт иясе, әгәр дә ул бу мәсьәләне туктатмаган булса, бөтенесе дә килеп миңа да дога кыл диеп йөдәтеп бетерерләр иде. Шуңа күрә ул ишекне ябып куйды. (Ибн Габбастан (р.а.г.))

С.: Бу хәдистән без нинди файдалар алабыз?

Җ.: 1) Күз тигәндә һәм елан белән чаян чакканда өшкертергә рөхсәт ителгән.

2) Берәүдән өшкерүне сорамау һәм җәрәхәтләргә тимер кыздырып басмау тәүхидне тормышка ашыру сәбәпләреннән икән.

3) Сәхабаларның фикер йөртеп гыйлемгә кызыкканнарын.

4) Мөхәммәд (с.г.в.с.) өммәтенең бик күп санда аңарга ияргәнлеген һәм аларның фазыйләтлекләрен, артыклыкларын.

5) Мусаның (г.с.) сәхабаларының фазыйләтен.

6) Гуккәшәнең фазыйләтен.

7) Пәйгамбәребез әдәп һәм хикмәт белән мәсьәләне туктатуын.

С.: Бу хәдиснең бу бабка нинди катнашы бар?

Җ.: Бу хәдистә пәйгамбәребез сораусыз һәм газапсыз җәннәткә керә торган кешеләрнең сыйфатларын аңлаткан. Зинһар өчен безгә намаз укымасаң да, зәкәт чыгармасаң да, шул сыйфатлар белән сыйфатлану җәннәткә сораусыз һәм газапсыз керергә җитә икән дип аңлый күрмәгез. Бәлкем намаз укып, руза тотып һәм башка гыйбадәтләрне кылып йөргәндә, хәдистәге сыйфатлар белән сыйфатланган кешеләр генә сораусыз,  газапсыз керәчәкләр.

4. ширектӘн курку

С.: Ни өчен бу бүлек тәүхид китабына кертелгән?

Җ.: Ширек бит ул тәүхиднең киресе, ул җәннәтне мәхрүм итеп, җәһәннәмгә керүне тиешле итә, ширек бит ул кешене бәхетле, сәгадәтле кылмый. Шуңа күрә аңардан бик каты куркырга тиешлебез. Аңардан һәм аңарга итүче юллардан һәм аның төрле сәбәпләреннән даими рәвештә качарга һәм андый гамәлләрдән сакланыр өчен Аллаһыдан пәйгамбәрләр, әүлияләр һәм изгеләр даими рәвештә дога кылып сораган шикелле дога кылып сорарга кирәк. Шуңа күрә бу бүлек тәүхид китабына кертелде.

С.: Ширек ничә төрле, аның бөтен төрләрен, билгеләмәләрен, төшенчәләрен аңлат.

Җ.: Ширекнең ике төре бар:

1) Олы ширек – Аллаһыга һәм Ул барлыкка китергән нәрсәләренең берсенә, я берничәсенә гыйбадәт кылу.

Мисал өчен кояштан берәр нәрсә өмет итү, әүлидән курку, аны Аллаһы Тәгаләне кебек ярату, аңардан кул күтәреп дога кылу һәм башка Аллаһыга гыйбадәтләребезне кылган шикелле гыйбадәтләрне аңа кылу.

2) Кече ширек – олы ширеккә алып баручы бөтен сүзләр һәм гамәлләр.

Аның мисаллары: рия, ихлассызлык, Аллаһыдан башка нәрсәләр белән ант итү шикеллеләр.

Ширекнең хәрәм икәнлегенә дәлил: «Дөреслектә Аллаһ Үзенә ширкәт катучыларны кичерми, ә аңардан башка гөнаһларны теләгән кешесеннән кичерә». (Нисәә, 48)

Ширек – иң олы гөнаһ. Әгәр бер кеше ширектән тәүбә кылмыйча үлеп китсә, ул кешене Аллаһы Тәгалә Кыямәт көнендә кичерми, ә әгәр дә ширек кылмаса аның гөнаһларын барысын да теләсә кичерә, теләмәсә кичерми. Ә бу бит бик куркыныч хәбәр.

Аллаһы Тәгалә әйтте:«Мине һәм минем улымны потларга гыйбадәт кылудан ерак кыл», дип әйтеп дога кылган Ибраһим (г.с.). (Ибраһим, 35)
С.: Бу аятьнең бу бүлеккә нинди бәйләнеше бар?

Җ.: Аллаһның иң якын дусты Ибраһим (г.с.) хәтта ул потларны кулы белән сындырып аларга каршы керәшкән, кеше ширек фетнәсеннән үзе һәм баласы өчен куркып дога кыла. Без Ибраһимга (г.с.) караганда ширек фетнәсеннән күбрәк куркырга тиешбез бит, шуның өчен бу бүлек тәүхид китабына кертелгән.

С.: Рия нәрсә ул?

Җ.: Кеше мактасын дигән ният белән бер изге эшне эшләү.

Хәдис:Пәйгамбәребез (с.г.в.с.) сәхабаларга: «Сезнең өчен курка торган нәрсәләрнең иң куркынычы «кече ширек»» дип әйтте. Соңыннан пәйгамбәребез (с.г.в.с.) кече ширек хакында соралынды һәм пәйгамбәр (с.г.в.с.) «Рия» диеп әйтте.

Мөхтәрәм мөэмин-мөселманнар, күрегез әле пәйгамбәребез (с.г.в.с.) камил иманлы сәхабалары өчен аларның кече ширеккә төшеп гөнаһлы булуларыннан курка, ә без зәгыйфь иманлылар, безнең андый гөнаһка төшүебезнең мөмкинлекләре бик күп мәртәбәгә артыктыр, шуңа күрә безгә ширектән бик каты сакланырга һәм куркырга кирәк. Чөнки ул олы ширекнең хасил булуына сәбәп, ә олы ширек өчен җәһәннәм.Тагын пәйгамбәребез (с.г.в.с.) сәхабаларга:

 «Кем Аллаһыга ширек кылып, тәүбә кылмыйча үлеп китсә ул кеше мәңгелек утка керә» дип хәбәр бирде.

Файда: Без бу хәдистән файда бирергә һәм зарарларны юк итәргә көче җитмәүчеләрдән ярдәм сорап дога кылу олы ширек булганын аңлыйбыз.Аллаһының рәсүле (с.г.в.с.): «Кем бернәрсә белән ширек кылмыйча Раббысы Аллаһны Кыямәт көнендә очратса җәннәткә керә, кем ширек кылып очратса җәһәннәмгә керә», дип әйтте. (Җәбирдән (р.а.г.))

Бу хәдисләрдән аңлашыла:

1) Ширектән куркырга кирәк.

2) Рия – кече ширек.

3) Изге мөэмин-мөселманнар өчен куркынычлы нәрсәләрнең куркынычырагы рия.

4) Кем ширектән пакъ булса ул кешенең фазыйләтен, олылыгын белдек.

5) Пәйгамбәребез (с.г.в.с.) сәхабалары һәм бөтен мөэмин-мөселманнар өчен кайгырган, аның даими рәвештә изгелеккә ишарә кылып явызлыктан кисәткән.

6) Аллаһыга хас булган эшләрне көче җитмәгәннәрдән дога кылып ярдәм сорау олы ширек.

7) Үлер алдыннан берәү тәүбә кылса аның тәүбәсен Аллаһы Тәгалә кабул итә.

5. ТӘҮХИД КӘЛИМӘСЕНӘ ӨНДӘҮ
С.: Ни өчен бу бүлек тәүхид китабына кертелде?

Җ.: Баштан тәүхиднең вәҗеплеге, һәм аның фазыйләте, һәм тәүхиднең киресе булган ширектән курку хакында зекер ителгәннән соң, барысана да тәмам яхшы өйрәнеп беткәч башкаларга да өйрәтү мөселманнар өстендә вәҗеп булганга «Тәүхид кәлимәсенә өндәү» бүлеге бу китапка кертелде. бөтен рәсүлләр, пәйгамбәрләр һәм изгеләр җир өстендә изгелек булсын өчен тәүхид кәлимәсенә өндәделәр. Пәйгамбәребез (с.г.в.с.) Мәккәдә яшәгәндә 13 ел буена фәкать шуңарга гына өндәде.

С.: Исламга, иманга өндәүнең хөкеме нәрсә, нинди нәрсәдән башлап өндәргә кирәк, һәм ни өчен, дәлиле бармы?

Җ.: Исламга, иманга өндәүнең хөкеме вәҗептер һәм аңарга өндәгәндә тәүхид кәлимәсеннән башлап өндәргә кирәк, чөнки ул фарызларның фарызы, һәм ул бөтен гыйбадәтләрнең нигезе. Тәүхидсез бернинди дә гамәл-гыйбадәт тә кабул булмый, фәкать тәүхид белән генә кабул була. Бу сүзләргә пәйгамбәребезнең (с.г.в.с.) Мугазга (р.а.г.) әйткән сүзләре дәлил. Ул Мугазга болай диде:

«Син Йәмәнгә баргач андагы халыкны өндәгәндә беренче нәрсәң «лә иләһе илләллаһ» булсын,» – дип әйтте.

Бу сүзләрне куәтләп торучы Аллаһның аяте: (Әй Мөхәммәд), Бу Коръән күрсәткән юл Минем юлым. «Аллаһыга, «лә иләһе илләллаһ»ның мәгънәсен яхшы белеп халыкларны Мин һәм Миңа ияргән дәгъватчылар өндиләр. Аллаһы Тәгалә бөтен мөшрикләр, яһүдиләр, насаралар әйткән кимчелекләрдән пакъ, дип беләмен һәм мин мөшрикләрдән түгел»,– дип әйт. («Йусуф», 108)

Аятьнең бу бүлеккә кертелүенең сәбәбе: Аллаһы Тәгалә юлына, гыйлем белән өндәү, пәйгамбәребез һәм аңарга ияргән изге бәндәләрнең юлы. Без дә пәйгамбәргә ияргән бәндәләр булырга теләсәк «лә иләһе илләллаһ» кәлимәсенә гыйлем белән өндәргә тиешбез. Шул вакытта без пәйгамбәребезгә ияргәннәрдән булабыз, инша Аллаһ.

Файдалар:

1. Исламга өндәү пәйгамбәребезгә (с.г.в.с.) иярүчеләрнең юлы икән. Әгәр берәү гыйлеме була торып Исламга өндәмәсә ул пәйгамбәребезнең (с.г.в.с.) юлыннан йөрмәгән була.

2. Исламга өндәгәндә ихласлыкка әһәмият бирергә кирәк.

3. Исламга өндәгәндә гыйлем белән өндәргә кирәк, гыйлемсез булсаң үзең дә һәм син өндәгәннәр дә адашачаклар.

4. Мөселманнар мөшрикләрдән аерылырга тиеш, чөнки мөшрикләр белән йөреп алар җөмләсенә кереп китү мөмкинлеге бар.

Ислам диненә өндәнең тәртипләре бар. Әгәр тәртипсез рәвештә өндәлсә, ул вакытта үзеңә дә һәм өндәлүче кешеләргә дә төрле кыенлыклар ктерүең мөмкин. Шуңа күрә безнең беренче укытучыбыз Мөхәммәд (с.г.в.с.) ничек өйрәткән шулай без өндәргә тиешбез. Шул вакытта дәгъватыбызның нәтиҗәләре күренер, инша Аллаһ. Карагыз, пәйгамбәребез (с.г.в.с.) Мугазны (р.а.г.) ничек өйрәкән:Дөреслектә Аллаһының рәсүле (с.г.в.с.) Мугазны Йәмәнгә җибәргәндә аңа мондый нәсыйхать кылды:«Син яһүд һәм насара динен тотучы кавемнәр янына баргач, иң беренче аларны иманга өндә, ягъни «лә иләһе илләллаһ»ның мәгънәсен, Аллаһны берләргә һәм тәүхидне өйрәт. Әгәр алар син алып килгән нәрсәгә иман китерсәләр, ягъни Аллаһы Тәгаләне бер дип танысалар, шуннан соң аларга минем бер тәүлеккә биш вакыт намазым фарыз иткәнемне өйрәт, аңлат. Әгәр дә алар син өйрәткән намазларны торгызсалар, шул вакытта минем дөреслектә аларга фарыз иткән зәкәт сәдакасын бирергә тиешле икәннәрен өйрәт, ул сәдака аларның байларыннан алына да фәкыйрьләренә бирелә. Әгәр алар бу гамәлне дә үтәсәләр, син аларның иң яхшы малларыннан саклан (бу җирдә хайваннар зәкәтенә күбрәк басым ясап әйтелгән сүз. Әгәр дә хуҗаның иң яхшы, үзе яраткан атланып йөри торган дөясен фәкыйрьгә алып бирелсә, фәкыйрь байның күз алдында аның дөясенә атланып йөрсә, ә бай хуҗа аны күреп күңелсез калуы мөмкин. Шуңа күрә пәйгамбәребез (с.г.в.с.) уртачасыннан алып бирергә кушты). Аларга золым кылма, гаделлек белән эш ит, әгәр дә син золым кылып мәзлүм (золымланган) кешеләрне булдырсаң, алар белән Аллаһның арасында пәрдә юк. Алар сиңа начарлык теләп дога кылсалар, шунда ук аларның бәд-догалары кабул була, шуңа күрә аларның догаларыннан саклан,» – дип өйтәтеп җибәрде. (Ибн Габбастан (р.а.г.)).

Бу хәдистән аңлашыла:

1) Намаздан да, зәкәттән дә алданрак дәгъватны башлый торган нәрсә «лә иләһе илләллаһ» кәлимәсе. Чөнки тәүхид иң беренче фарыз.

2) Кешене өйрәткәндә әкрен-әкрен әкертенлек белән баштан беренче иң мөһим нәрсәне өйрәткәч, аннары соң икенчесенә күчәргә кирәк.

3) Зәкәтнең фарызлыгы намаздан соң гына.

4) Зәкәт ул бай мөселманнардан алынып фәкыйрьләргә бирелә.

5) Зәкәт җыючыларга фәкыйрьләргә бирер өчен байларның иң яхшы малларын алу тыелган.

Шулай итеп Исламга өндәү вәҗеп икәне аңлашыла һәм шул вәҗепне үтәү бик әҗерле гамәл.

Пәйгамбәребез (с.г.в.с.) әйтте:– Дөреслектә пәйгамбәребез (с.г.в.с.) Хайбәргә дәгъват белән бару көненең кичәсендә: «Иртәгә Хайбәргә барганда, байрак Аллаһы Тәгаләне һәм Аның рәсүлен яратучы һәм Аллаһы Тәгалә һәм Аның рәсүле яраткан кешегә биреләчәк. Аллаһы Тәгалә аның кулы белән Хайбәрне ача (ягъни Хайбәр халкы Ислам динен кабул итә) дип әйтте. Шуннан соң бөтен кешеләр йокларга яттылар, ләкин алар төннәрендә ул байрак кемгә бирелер икән диеп бер-берләре белән йокламыйча сөләшеп чыктылар. Иртә белән торгач пәйгамбәребез (с.г.в.с.) янына килделәр, бөтенсы да байракны үзенә бирелгәнен өмет иттеләр. Шул чакта пәйгамбәребез (с.г.в.с.): «Әбү Талибның улы Гали кая?» дип сорады. «Ул күзләреннән зарлана» дип аңа әйтелде. Пәйгамбәребез (с.г.в.с.): «Аны алып килер өчен кеше җибәрегез» диеп әмер итте һәм аны алып килделәр. Шуннан соң пәйгамбәребез (с.г.в.с.) төкереген Галинең ике күзенә сөртеп аның өчен дога кылды һәм аның авыруы булмаган шикелле булып шунда ук төзәлде һәм аңа сугыш байрагын биргәч «Карап кына мәйданга чаклы бар, боерыгымны үтә» дип әйтеп җибәрде. Алар янына барып җиткәч аларны беренче Исламга өндә һәм Аллаһның хакларыннан алар өстендә вәҗеп булган нәрсәләрне хәбәр биреп өйрәт» диде. Соңыннан: «Аллаһы Тәгалә белән ант итеп әйтәмен, әгәр синең кулың белән Аллаһ бер кешене туры юлга күндерсә сиңа ул иң яхшы дөядән дә хаерлерәк» дип әйтте. (Сәһел бин Сәгъддән (р.а.г.) риваят кылынды)

Бу хәдистән аңлашыла:

1) Галиның (р.а.г.) фазыйләте, аны Аллаһы Тәгалә дә һәм рәсүле дә ярата, аны пәйгамбәребез җәннәт белән сөендергән.

2) Бу хәдистән Аллаһның 99 сыйфатыннан «мәхәббәт» сыйфаты бар икәне аңлашыла.

3) Пәйгамбәребезнең (с.г.в.с.) Хайбәр халкының Исламга керүе хакында әйтүе пәйгамбәрлекнең билгесе булып тора.

4) Сәхабалар изгелеккә узышып ашкынганнар.

5) Ислам диненә өндәр өчен сугыш башлау түгел, бәлкем иң беренче тәүхидне өйрәтү, аңлату кирәк. Әгәр Исламны кабул итмәсәләр, анда да сугыш башлау ярамый, бәлкем җизья (налог) түләүне боерырга кирәк. Налог ул бөтен кешегә түгел, фәкать сугышчыларга гына, налогны балалар, карт-карчыклар, хатын-кызлар, чирлеләр, җенле кешеләр, коллар түләмиләр.

6) Дәгъват кылучы кеше, олы әҗерләргә ирешә, әгәр берәү аның өндәүе сәбәбле иман китерсә.

7) Изге эшләрне башлаганда «Валлаһи, була бу эш» диеп ант итәргә ярый икәнен белдек.

6. Тәүхиднең тәфсире

Аллаһы Тәгалә әйтте: «Пәйгамбәрләр һәм изгеләр Раббыларына гыйбадәт кылалар һәм Аңардан вәсиләне, Аңарга якынаюны сорыйлар. Әй мөшрикләр, нигә сез файда да, зарар да эшли алмаган изгеләрдән, әүлияләрдән ярдәм сорыйсыз». (Исра, 57)
Бу аять белән без әүлияләргә гыйбадәт кылу хәрәм һәм олы ширек икәнен аңлыйбыз һәм мөшрикләргә әйтеп, аларны ширек гамәлләреннән туктатабыз. Әгәр дә берәү кабер ияләре янына барып, алардан файда сораса, алар да мөшрикләр булалар.

Аллаһы Тәгалә әйтте:

«Шул вакытта Ибраһим (г.с.) әтисе белән үз кавеменә: «Хәкыйкатьтә мин сезнең ширек гамәлләрегездән ерак һәм ачулымын, ул потлар бернинди файда да, зарар да һәм туры юлга да күндерүче түгелләр. Хәкыйкатьтә туры юлга күндерүче, ул мине яратучы Раббым Аллаһ,» – дип әйтте».(Зухруф, 26-28)

Аңлатма: Бу аять безгә тәүхиднең ширектән аерымлылыгын, ераклыгын аңлата. Ягъни алар бер-берсе белән мәңге кушылырга тиеш түгел. Алар ут белән су шикелле бер-берсенә дошман булырга тиешләр. Су булган җирдә ут юк, ут булган җирдә су булмаска тиеш. Ләкин тәүхид белән ширекне кайбер кешеләр бәрәңгеле сыер маена охшаталар, барысы да бер инде диеп җүләр килеш яшиләр.Аллаһы Тәгалә тәүхиднең нинди булырга тиешлеге турында әйтә:

«Алар Аллаһыдан башка галимнәрен, һәм гыйбадәтханәләрендә утыручы габидләрен үзләренә иләһеләр итеп алдылар». (әт-Тәүбә, 31)

С.: Ничек инде галимнәргә, габидләргә гыйбадәт кылып була?

Җ.: Кайбер галимнәр үзләренең нәфселәренә хуҗа була алмыйча хәләл нәрсәләрне хәрәмгә, хәрәм нәрсәләрне халәлгә чыгарып үзләренә иярүчеләргә аларны аңлаталар. Ул иярүчелләр Аллаһының сүзен ташлап галимнәрнең сүзләрен алалар. Шулай итеп, алар Аллаһыга түгел, ә галим белән габидләренә гыйбадәт кылган мөшрикләр булып саналалар. Бу аятьнең бу бүлеккә китерү мәгънәсе шулдыр, кем хәләлне хәрәмгә, хәрәмне хәләлгә әйләнедерүче галимнәргә итагать итсә, ул кеше үзенә тагын Аллаһыдан башка бер иләһе алган була, шулай итеп гыйбадәтен ике тарафка кылган мөшрик була. Безгә бу аять, һәрбер галимнән гыйлем алырга ярамаганын кисәтә, гыйлемне мәшһүр, билгеле, халыклар арасында даны таралган, укыган кешедән алырга кирәк. Әгәр дә без беркайда да укымаган, үзлегеннән, кайбер динсез намаз-рузасыз кешеләрнең Ислам хакында язган китапларыннан укып гыйлем алган кешеләрдән барып гыйлем алсак адашабыз. Чөнки алар беренчедән ул гыйлемнәрен төп чыганаклардан алмаганнар, икенчедән кайберләре дәрәҗәләрен төшермәс өчен төрле сорауларга белмичә хәрәм нәрсәләрне хәләл, хәләлләрен хәрәм дип җавап кайтарулары мөмкин. Шуңа күрә сезгә яхшы, танылган, данлыклы галимнәрдән гыйлем алырга нәсыйхать кыламын.

Аллаһы Тәгалә тәүхидне болай тәфсир итә: «Кешеләр арасында Аллаһыдан башкаларны иләһеләр итеп алучы (тиң тотучы) кешеләр бар, алар шул иләһеләрен нәкъ Аллаһны яраткан шикелле яраталар. (Бәкара, 165)

С.: Ничек кеше ул сынымнарны Аллаһ дәрәҗәсендә ярата ала?

Мөшрикләр үзләренең сынымнарын безгә файда бирүче дигән фикердә, иманда, гакыдә дә яшиләр бит, файда биргәчтен аларны яратырга кирәк дип уйлыйлар, һәм бөтен нәрсәләрен аларга тәкъдим итәләр. Аларга атап корбаннар чалалар һәм алар разый булып безне дә яратсын дип алар тирәли таваф кылып әйләнәләр, алар янында төрле шәмнәр яндыралар. Аллаһы Тәгалә аларны ширек кылганнары өчен мәңгелек җәһәннәмдә калдырачак.

Бу сүзләргә дәлил:

«Алар уттан чыгучылар түгел». (Бәкара, 167)

Пәйгамбәребез (с.г.в.с.) әйтте:

«Кем «лә иләһе илләллаһ» дип әйтсә, Аллаһыдан башка гыйбадәт кылына торган нәрсәләрне инкарь итсә, аның малы, каны хәрәм була һәм аның хисабы Аллаһы Тәгаләдә».

С.: Бу хәдистә «Аллаһыдан башка гыйбадәт кылына торган нәрсәләрне инкарь итсә» дигән сүздән максат нәрсә?

Җ.: Мөэмин-мөселман, тәүхид әһеле булыр өчен Аллаһыга ышану гына җитми. Әгәр дә ул тәүхид әһеле булам дисә, бөтен иләһеләрне, сынымнарны инкарь итәргә тиеш була. Әгәр инкарь итмәсә ул тәүхид әһеле була алмый, чөнки аңарда башка иләһеләрне дә инкарь кылу ихтималы була, шуңа күрә бөтен иләһеләрне инкарь итү тиешле.

С.: Инкарь итү ничек була соң?

Җ.: Мин Аллаһыдан башка бер нинди иләһеләргә ышанмыйм, җир-күкләрне яратучы бары тик бер генә Аллаһ ул минем иләһем, Аңардан башка иләһеләр юк. Аңардан башкага гыйбадәт кылу хәрәм, ярамый. Фәрештәләр дә, пәйгамбәрләр дә, изге әүлиялар да һәм башка нәрсәләр дә иләһеләр дип инкарь кыласың. Шул вакытта ул мөселман була, аның малы да урланырга – хәрәм, аның канын да кою, ягъни аны үтерү дә хәрәм.

С.: Бу хәдистә «аның хисабы Аллаһыга» дигән сүздән максат нәрсә?

Җ.: Ул кешене Аллаһ Үзе белүче, әгәр дөрестән дә ул иман китергән булса, әҗер-сәвапларын Аллаһ бирәчәк, әгәр ялганлап иман китергән булса җәзаны гөнаһларын Аллаһ Үзе бирәчәк, без аны хисап кыла алмыйбыз, чөнки без аның мөселманмы, кәферме икәнен белә алмыйбыз, шуңа күрә аның хисабы Аллаһыга дибез.

Ә безнең алда «лә иләһе илләллаһ» дип әйтсә, без аның малына да тотынырга хакыбыз юк – хәрәм, канын коярга да хәрәм, ягъни аны үтерү дә хәрәм.

С.: Бу хәдиснең бу бүлеккә нинди катнашы бар?

Җ.: Бу хәдис «лә иләһе илләллаһ»ны тәфсир кыла, ягъни берәү «Аллаһ бар» дип әйтеп башка иләһеләрне инкарь кылмаса ул кешенең иманы юк, ул имансыз икәнен аңлата.

Мөхтәрәм җәмәгать, әгәр кешенең тәненә берәр төрле микроб керсә, я ул аны үтерә, яисә чирләтеп хәлсезләндерә. Бу бөтен кешегә дә билгеле. Әгәр дә өйгә ут капса, аны ут бөтенләй яндырып юкка чыгара. Әгәр дә бәрәңге туңса, ул эрегәч чери. Шуның шикелле кешенең иманын «лә иләһе илләллаһ» кәлимәсен юк итә торган нәрсәләр дә бар, без аларны сезнең белән биш бармак шикелле белергә тиешбез. Әгәр дә белмәсәк ул чагында аңардан сакланып булмый. Гаскәрләр җиргә күмелгән минаның кайда икәнен һәм доманнары кайсы җирдә яшеренгәнен белмәсәләр, аларга саклану бик авыр. Шуның шикелле мөселман кеше иманына зарар китерә торган нәрсәләрне белмәсә, аңарга иманын саклау авыр була. Менә хәзер иманга зарар итүче һәм иманны бөтенләй юкка чыгаручы нәрсәләр белән танышырбыз.

7. Бәлаларны китермәү яисә килгәннәрен киткӘРү өчен җеп бәйләп, йөзек кию һәм шуның шикелле эшләр ширек.

Кайбер сүзләрнең аңлатмалары:

Йөзек кию – ул Мәккә мөшрикләрендә бездәгечә бармакка кигән шикелле булмаган, алар бронзадан олы иттереп ясап беләкләренә күз тиюдән һәм җеннәрдән саклый дигән ният белән ышанып кигәннәр (ягъни шул беләзек безне күз тиюдән һәм җеннәрдән саклый дигәннәр).

Жеп бәйләү – мөшрикләр муеннарына һәм кулларына җеп бәйләп, елан чагудан саклый диеп ышанганнар.

– Әгәр берәү килгән бәлаларны киткәрү, килә торганнарын йөзек белән җеп китерми диеп ышанып кисә һәм бәйләсә ул кеше Аллаһыга ширек кылучы мөшриктер һәм аның урыны мәңгелек җәһәннәмдә.

– Әгәр инде йөзек белән җеп бәлаларны киткәрү, ә килгәннәрен җибәрергә сәбәп була диеп кисә, ул вакытта аның гамәле көче ширеккә санала.

Аллаһы Тәгалә әйтте:

«(Әй Мөхәммәд), мөшрикләргә син: «Әгәр Аллаһ миңа бер зыян ирештерергә теләсә сезнең сынымнарыгыз ул зарарны миннән җибәрә алырлармы? Яисә Ул миңа файда итәргә теләсә, аны миңа җибәрмичә тотып калырга көчләре җитәме?» дип әйт». (Зумәра, 38)

Шулай итеп, сынымнарга гыйбадәт кылучылар һәм «зарарлардан саклый» дигән ният белән җеп бәйләп һәм йөзек-беләзек кигән кешеләрнең бер нинди дә аермалары юк икәне аңлашыла, алар барысы да мөшрикләр икән. Бу сүзләргә дәлил:

Дөреслектә пәйгамбәребез (с.г.в.с.) беләгендә бронзадан ясалган беләзек кигән бер кешене күрде, аңардан «Бу нәрсә?» дип сорады, ул кеше пәйгамбәребезгә «Моны җилкәдәге авыруымнан кидем» дип әйтте. Пәйгамбәребез (с.г.в.с.) аңа: «Дөреслектә, ул синең җилкә чиреңне арттыра гына, сал аны» диеп салырга әмер итте. «Әгәр дә, син ул беләзекне кигән хәләтеңдә үлеп китсәң, мәңге котыла алмассың,» – дип соңыннан өстәп әйтте. (Хусайн улы Гыймраннан)

С.: Пәйгамбәребез (с.г.в.с.) аңардан «Бу нәрсә?» диеп соравы нәрсә аңлата?

Җ.: Пәйгамбәребезнең (с.г.в.с.) алай соравы ул кешенең беләзек киюен инкарь итә, ягъни киергә ярамый – хәрәм, ширек икәнен аңлата.

С.: «Ул синең җилкә чиреңне арттыра гына, сал аны» дигән әмердән без нинди хөкемне аңлыйбыз?

Җ.: Без бу әмердән андый нәрсәләрне кигән кешеләргә салу фарыз икәнен аңлыйбыз, һәм кигән кешеләргә аның хөкемен әйтеп бирү кирәклеген дә аңлыйбыз.

С.: «Әгәр дә син ул беләзекне кигән хәләтеңдә үлеп китсәң, мәңге котыла алмассың» дигән сүздән ни аңлашыла?

Җ.: Андый эшләрне эшләүчеләр бик олы гөнаһлы, аларның олы ширек кылганлыкларын аңлыйбыз. Әгәр дә алар шул хәләттә үлеп китсәләр мәңгелек җәһәннәмдә калачаклар.

Искәрмә: Табиблар тарафыннан тәҗрибә кылынып дәва бирүе исбатланган нәрсәләр рөхсәт ителә. Мисалы: магнитлы беләзек.

«Кем күкрәгенә тылсым такса, теләгән нәрсәсенә ирешмәсен, кем әкәм-тәкәмнең кабырчыгын тагса, ул кешегә тынычлык булмаячак».

Икенче риваятьтә:

«Кем тылсым такса тәхкыйк ул ширек кылды,» – ди Аллаһның илчесе (с.г.в.с.).

Аңлатма: Әгәр бер кеше миңа файда бирә, зарарлардан коткара, диеп тылсым яисә бөти үзенә һәм балаларына такса, ул кеше Аллаһыга ширек кылган була, чөнки ул кеше тылсым белән бөтигә таяна. Ул ошбу бөти мине бәлалардан коткара дип ышана. Бу эшләрнең барысы да батыл, бөтен файда һәм зарар Аллаһыдан гына. Әгәр дә кеше Аллаһыдан килә торган файданы әкәм-тәкәмнең ак кабырчыгыннан һәм шуңа охшаган нәрсәләрдән көтсә ул кеше Аллаһ белән әкәм-тәкәмнең ак кабырчыгын тигезләгән була. Бу эшләрне мөшрикләр генә эшли.

Дөреслектә, Хузайфә, бизгәк чиреннән кулына җеп бәйләнгән бер ирне күргән һәм шунда ук аның җебен кискән, соңыннан Аллаһның
«Аларның күбрәге Аллаһыга иман китермиләр, әгәр иман китерсәләр берәр нәрсәне яисә берәр җан иясен Аллаһыга тиңдәш кылып мөшрик булдылар» (Йусуф, 106)– дигән сүзләрен укыган. (Әбү Хатим, Хузәйфедән (р.а.г.))

Аңлатма: Берәр чирдән котылу нияте белән аңа таянып җеп бәйләү хәрәм эш була. Әгәр берәү шулай эшләсә, башка беркайчан да эшләмәсен. Эшләгәннәренә тизрәк тәүбә кылсын. Әгәр тәүбәне кылмыйча үлеп китсә ул мәңгелек утта калачак.

С.: Бу аять һәм хәдисләрнең бу бүлеккә нинди катышлары бар?

Җ.: Чирләр килмәсен, килгәннәре китсен, күз тимәсен, диеп ышанып җеп бәйләү һәм йөзек кию ширек була. Ә бу аятьләр һәм хәдисләр, аның ширек икәнлекләрен аңлатып торалар. Шуңа күрә бу аять хәдисләр бу бүлеккә кертелде.

8. ӨШКЕРҮ ҺӘМ ТЫЛСЫМНАР ХАКЫНДА ШӘРИГАТЬНЕҢ КИЛГӘН ХӨКЕМНӘРЕ

Әбү Бәшир әл-Әнсари пәйгамбәребезнең (с.г.в.с.) кайбер сәфәрләрендә аның белән бергә булды һәм пәйгамбәребезнең (с.г.в.с.) дөя муенындагы җәя керешеннән булган тылсымнарын кисеп, юк итеп бөтермәклеге өчен үзенең илчесен җибәрде, (Сахих, Әбү Бәшир әл-Әнсаридан (р.а.г.))

Аңлатма: Мөшрикләр җәяләре тузгач аның керешләрен алып дөяләренә күз тимәсен дип муеннарына бәйләп куялар иде. Ислам дине килгәч андый эшләрнең барсыннан да тыйды. Әлбәттә, әгәр башка бер максат өчен бәйләнсә, мисал өчен тотып йөрергә яисә зиннәт өчен, ул вакытта ширек булмый. Әгәр шул җеп үзе саклый дигән ният белән тагылса, ул олы ширек буладыр. Пәйгамбәребез (с.г.в.с.) аларның берсен дә калдырмагыз дип басым ясап әмер итте, ягъни бу аның бик каты инкарь итүен аңлатадыр. Аллаһның рәсүле икенче бер хәдисендә дә аның хәрәм һәм ширек икәнен кабатлап әйтә.

[image: image12.png]4.U| Jy)k—-&w Jb ‘wa.U\ ‘-‘..é)wuﬂ uc-_,
«J_,..-» AJ}J[; ‘..;L@.JL; ‘_,:Jﬂ dh} dy‘u Mz




Аллаһның илчесе (с.г.в.с.): «Дөреслектә «өшкерү, тылсым тагу һәм ир белән хатын арасына сөйдергеч салу ширек,» дип әйтте. (Ибн Мәсгудтан (р.а.г.))

С.: Өшкерүнең хөкеме нинди?

Җ.: Өшкерү ширектән пакъ булса Ислам динендә өч шарт белән рөхсәт ителгән:

1) Гарәп телендә мәгънәләре беленгән булырга тиештер.

2) Аллаһ сүзе белән яисә Аның исем сыйфатлары белән яисә пәйгамбәребезнең сүзләре белән булырга тиеш.

3) Өшкерү үзе файда бирми, бәлкем Аллаһы Тәгалә файда бирә, өшкерү сәбәп кенә, дигән ният белән өшкерү тиешле. Калган бөтен төрдәге өшкерүләр дөрес түгел – ширек.

С.: Тылсым тагуның хөкеме нинди?

Җ.: Тылсымны балаларга күз тимәсен өчен такканнар, Ислам дине аны хәрәм иткән. Әгәр дә ул Коръәннән булса, ягъни кәгазьгә Коръән аятьләрен язып аны яхшылап төреп тагылса, аны Ислам галимнәренең кайберләре рөхсәт иткән, ә икенчеләре рөхсәт итмәгән.

Рөхсәт итмәүчеләрнең өч төрле дәлиле бар:

1) Тылсым тагу ширек дигән хәдистә, Коръән хакында бер сүз дә аерым әйтелмәгән. Шуңа күрә бөтен тылсымнар да хәрәм хөкеменә кертелә диләр.

2) Хәрәм тылсымны тагуга, бер сәбәп була диләр. Әгәр кайбер кешеләр Коръәннән булган тылсымны мөселманнар такканын күрсәләр, «Кара әле, мөселманнар тылсым тагып күз тиюдән сакланалар,» – дип әйтеп, алар да хәрәмнән булган тылсымнарны тага башлаулары мөмкин, чөнки алар мөселманнар муенына эленгән тылсымнарны ачып тикшереп йөрмиләр бит. Мөселманнар да бөтен җирдә бу тылсым Коръәннән дип кычкырып йөрмиләр, – дип дәлиллиләр.

3) Мөселманга бәдрәфкә Коръәнне алып керү ярамый. Әгәр дә тылсым эчендә Коръән, яисә сүрәләр булса ул аны үзеннән калдыра алмый, үзе белән алып керергә мәҗбүр була, дип дәлиллиләр.

С.: Сөйдергеч нәрсә ул, аның хөкеме ничек?

Җ.: Сөйдергеч, ул сихерчеләрнең бер гамәле, ир белән хатын арасына сөйдергеч салып араларында мәхәббәт булдырулары өчен. Бу ширек, тыелган эш.

С.: Өченче хәдистә «ул таккан нәрсәсенә йөкләтелә» дигән сүзне ничек аңларга?

Җ.: Әгәр бер кеше Аллаһыдан башка бер нәрсәгә таянса, ягъни мине коткаручы һәм саклаучы дигән ният белән яшәсә, Аллаһы Тәгалә аны сакламый да, коткармый да. Аллаһы Тәгалә аны шул таянган нәрсәсенә йөкли һәм ул хур була.

Рувайфиг (р.а.г.):

– Миңа Аллаһның рәсүле (с.г.в.с.) «Әй Руайфиг, шаятки синең гомерең озын булыр, син кешеләргә: «Кем күз тиюдән сакалын төен ясап төенләсә, яисә муенына тылсым такса, яисә хайван тизәге белән яки сөяк белән истинҗә кылса, дөреслектә Мөхәммәд аңардан ерак, аңарга ачулы һәм аңардан бизгән, – дип хәбәр бир» дип пәйгамбәребез (с.г.в.с.) әйтте. (Руайфигтән (р.а.г.); Әхмәд).

С.: Пәйгамбәребезнең (с.г.в.с.) «Шаятки синең гомерең озын булыр» дигән сүзе нәрсәне аңлата?

Җ.: Аның пәйгамбәрлегенә дәлил. Руайфаг озак еллар яшәп 56 нчы хиҗри елында вафат була.

С.: Пәйгамбәребезнең (с.г.в.с.) «Син кешеләргә хәбәр бир» дигән сүзе аңарга гына әйтелгән хас сүзме?

Җ.: Юк, бу аңарга гына әйтелгән хас сүз түгел, бу бөтен мөселманнарга әйтелгән боерыктыр. Ягъни һәрбер кеше андый нәрсәләрне күрсә, алардан тыерга, туктатырга тиешле.

С.: «Хайван тизәге яки сөяк белән истинҗә кылса» дигән сүзне ничек аңларга?

Җ.: Олы тәрәттән соң истинҗә кылу сөннәт гамәле. Ләкин Ислам динендә билгеле нәрсәләр белән генә истинҗә кылырга ярый. Хайван тизәге яки сөяк белән истинҗә кылырга ярамый, алар җеннәрнең ризыклары, диде пәйгамбәребез (с.г.в.с.) һәм шулай ук кеше һәм хайван ризыклары, хайван койрыгы белән дә истинҗә кылырга ярамый. Андыйлардан пәйгамбәребез (с.г.в.с.) бизә.

С.: «Мөхәммәд аңардан ерак» дигән сүздән нинди хөкем чыга?

Җ.: Бу сүздән санап үткән нәрсәләр барысы да хәрәм хөкемендә, алар өчен газаб булачак, сакланыгыз, дигән сүзне аңлата.

[image: image14.png]& » .

‘r"wt‘*’}”‘u"é
(&5 JUE D O] [r e e S 1 G




«Кем бер кешенең тылсымын киссә ул кеше бер колны азат иткән шикелле әҗерле булыр». (Сәгид бин Җүбәйрдан (р.а.г.) риваять кылынды.)

Һәм аның Ибраһимнан кылынган риваятендә Габдулла ибн Мәсгуд* (р.а.г.) һәм аның кардәшләре Коръәннән һәм Коръәннән башка тылсымнарның барысын да мәкрүһ күрәләр иде.

*Габдулла ул пәйгамбәребезнең үзеннән 70 сүрәне ятлаган бик галим сәхаба.

Әгәр бу хәдисләргә йомгак ясасак тылсым тагу хәрәм, ул олы ширек икәнен аңлыйбыз. Әгәр инде тылсым Коръәннән булса, ул вакытта галимнәрнең кайберләре рөхсәт итә, ә кайберләре рөхсәт итми. Рөхсәт итмәгәннәр дәлилләр белән каршы торганнары аңлашыла.

9. агачтан, таштан, кабердән һәм шуңдый нәрсәләрдән бәрәкәт сорау ширек.

Агачлардан һәм ташлардан бәрәкәт сорауның хөкеме – ширек.

Андый нәрсәләрдән бәрәкәт сорауларының мисаллары:

1) Бер зур гына шәйхның, галимнең янына барып аның чапанына кулыңны сыпырып үзеңнең бит һәм кулларыңа аның файдалары миңа күчсен, чирләрем бетсен дип сыпырсаң, аңардан бәрәкәт теләгән буласың.

2) Бер әүлиянең кабере янына барып кабер ташларын шул ният белән сыпырып үзеңә сөртү.

3) Бер шәйхның калган ашын «миңа аның файдасы тисен» диеп ашап бетерү.

4) Бер чишмәгә, «бу изгеләр чишмәсе» диеп әйтеп «әгәр мин бу чишмәнең суын эчсәм мин дә изгеләрдән булам, ул миңа изгеләр дәрәҗәсенә ирешергә ярдәм бирә, яисә гөнаһларымны бетерә, яисә чирләремнән шифа була» дип эчү бәрәкәт таләп итү була.

Аллаһы Тәгалә әйтте:

«Ләт, Гүззә исемле сынымнарның һәм алардан башка, өченче Мәнәт исемлесе дә файда бирдеме?» (Нәҗем, 19-20)

Аңлатма: Мөшрикләр сынымнарын шулай исемләп аларга гыйбадәт кыла иделәр. Гыйбадәтләрен инкарь кылыр өчен Аллаһы Тәгалә аларга: «Әй мөшрикләр! Ләт, Гүззә, Мәнәт дигән сынымнарыгыз файда бирдеме?» дип сорады.

Ләт – ул Таифтагы бер ак таш, ул ташның кырые тотылган һәм аңарга мөшрикләр саклар өчен сакчылар куйган булганнар. Пәйгамбәребез (с.г.в.с.) Шүгбә улы Мугыйрьне җибәреп аны юк иттергән.

Гүззә – ул Мәкә белән Таиф арасындагы курайш кабиләсе гыйбадәт кыла торган агачтан булган сыным. Пәйгамбәребез (с.г.в.с.) Халид ибн Вәлидне Мәккәне мөселманнар үз кулларына төшергән көнне җибәреп аны кистерткән. Мөшрикләр аңарга Аллаһның әл-Газиз исеменә якынайтып Гүззә дип исем кушкан булганнар.

Мәнәт – Мәккә белән Мәдинә арасындагы Әвәс белән Хазраҗ кабиләләренең олылый торган ташларына әйтелгән исемдер. Мөшрикләр аңа Аллаһның әл-Мәннән исеменә якынайтып Мәнәт дип исем кушкан булганнар. Пәйгамбәребез (с.г.в.с.) анысын Гали ибн Әби Талибны Мәккәне ачкан елда җибәреп иштергән.

Хәдис Әбү Вәкыйд әл-Ләйсидән (р.а.г.) риваять кылына.

Ул: «Без пәйгамбәребез (с.г.в.с.) Хунайнга хөҗүм иткән көнне аның белән бергә чыктык. Без кәферлектән чыгып Исламга кергән чагыбыз, Ислам әле калебләребезгә ныклап урнашмаган, мөшрикләрнең сидра дигән агачка коралларын элеп куеп, аны олылап аңардан бәрәкәт сораганнарын белә идек. Ул агачны алар «зәтә анват» дип йөртәләр иде. Ул көнне без дә бер сидра агачы яныннан үтеп барганда, пәйгамбәребезгә (с.г.в.с.): «Әй Аллаһның рәсүле, мөшрикләр сидра агачына коралларын элеп бәрәкәт алган шикелле безгә дә бер сидра агачын кыл, без дә коралларыбызны элеп куеп бәрәкәт табыр идек», – дип белмичә изге нияттә кайбер сәхабалар әйттеләр. Пәйгамбәребез (с.г.в.с.) аларның сүзләрен ишеткәч «Аллаһу әкбәр!» дип инкарь кылган хәлендә гаҗәпләнеп әйтте. (Пәйгамбәребез (с.г.в.с.) шундый эшләрне күргәндә даими рәвештә Аллаһы Тәгаләне олылап аны тәсбих әйтеп пакълаган.) Хәкыйкатьтә сез бу сүзләрне әйтеп алдагы мөшрикләрнең юлларын алдыгыз. Аллаһ белән ант итеп әйтәмен, сез Бәну Исраил Мусага (г.с.) аларның иләһеләре кебек безгә дә иләһе кыл, дип әйткән шикелле булдыгыз. Шул вакыт Муса (г.с.) аларга: «Хәкыйкатьтә сез бик надан кавемсез», – дип әйтте. Бу аятьне укып биргәч, аларга пәйгамбәребез (с.г.в.с.): «Сез үзегездән алдагы килгән кешеләрнең юлларына иярә торганнардан икәнсез», – дип әйтте.

Аңлатма: Якуб балалары Аллаһның рәхмәте белән дәрьяны кичеп чыккач, бер кавем янына барып аларның сынымнарга табынганнарын күрделәр һәм сынымнарына кызыгып Мусага (г.с.): «Безгә дә аларның иләһеләре шикелле иләһеләр кыл!» – дип сораганнар. Муса (г.с.) шул вакытта: «Сез бик надан кавемсез», – диеп җавап кайтарган. Шул кавемнәргә охшап сәхабалар да, мөшрикләрнең сидра агачына коралларын тагып бәрәкәт сораганнарын күргәннәре булгач, алар да пәйгамбәребезгә (с.г.в.с.) үзләренә сидра агачына коралларын тагып бәрәкәт сорауны теләгәннәр. Аңардан рөхсәт сораганнар. Пәйгамбәребез (с.г.в.с.) аны сәхабаларга: «Бу мөшрикләр кылган ширек гамәле» дип аңлатып биргән.

Агачлардан, ташлардан һәм бүтән шундый әйберләрдән бәрәкәт сорау ширек була. Әгәр бер кеше алар шикелле эшләсә, ул мөэмин-мөселман түгел, ә мөшрик була.

С.: Бу хәдистән нәрсәләр аңлыйбыз?

Җ.: 1) Ислам диненә каршы булган эшләрне күргәндә, ишеткәндә «Аллаһу әкбәр!» (Аллаһ бөек), «Субханаллаһ!» (Аллаһы Тәгалә бөтен нәрсәләрдән пакъ) дип тәкъбир һәм тәсбих әйтергә кирәк.

2) Гамәлләрдә, сүзләрдә, иманда мөшрикләргә, кәферләргә охшау хәрәм.

3) Аллаһы Тәгалә яһүд белән насараларны Коръәндә орышты һәм хурлады, әгәр без дә алар кебек гамәлләрне кылсак Аллаһының хурлаган аятьләре безгә дә булачак.

4) Әһел-китабларның хурлы юллары мөшрикләрнең хурлы юллары шикелле.

Кадерле мөэмин-мөселманнар, Аллаһыдан куркыгыз, бәрәкәтне, файданы Аңардан гына сорап гамәл кылып яшәгез, иншаАллаһ җәннәтле булырсыз.

10. Аллаһыдан башкаларга атап хайваннар чалу ширек.

С.: Ни өчен бу бүлек тәүхид китабына кертелде?

Җ.: Чөнки Аллаһыдан башка нәрсә өчен хайваннар бугазлау ширек, ә ширек тәүхиднең киресе.

Аллаһы Тәгалә әйтте:

Мөшрикләргә: «Укыган намазларым, бугазлаган корбаннарым, төре булуым һәм үлүем һич тиңдәше булмаган, бөтен галәмнәрне тәрбия кылучы Аллаһ рызалыгы өчен. Мин Аңарга бернәрсәне дә тиңдәш кылмаска, фәкать Аңың гына колы булырга боерылдым һәм мин мөселманнарның беренчесе, – дип әйт». (Әнгам, 162-163)
Аллаһы Тәгалә тагын болай дип әйтте:

«Намазыңны Аллаһы Тәгалә өчен укы һәм шулай ук хайваныңны да Аның өчен генә бугазла». (Кәүсәр, 2)

Аңлатма: Бу аятьләрдән хайваннарны бугазлаганда Аның ризалыгы өчен генә бугазларга кирәк икәне аңлашыла. Әгәр башка исем белән бугазланса, ул корбан кабул булмый һәм ул кешенең гамәле ширек була. Тәүбә кылмыйча үлеп китсә, урыны – мәңгелек җәһәннәм.

Бу аятьләрне пәйгамбәребезнең (с.г.в.с.) хәдисләре куәтли:

Гали (р.а.г.):

– Миңа пәйгамбәребез (с.г.в.с.) дүрт сүзне сөйләде: «1) Кем Аллаһыдан башкага хайванны бугазласа, Аллаһы Тәгалә аны ләгънәт кылды; 2) Кем әти-әнисен ләгънәт кылса, Аллаһы Тәгалә аны ләгънәт кылды; 3) Кем явызны (залимне) качырса, Аллаһы Тәгалә аны ләгънәт кылды; 4) Кем юллардагы билгеләрне алмаштырса, Аллаһы Тәгалә аны ләгънәт кылды,» – дип әйтте.

Аңлатма:

1) Кем хайваннарын әүлияләргә, җеннәргә багышлап бугазласа, ул кешене Аллаһы Тәгалә каргыйдыр, ягъни ул кешегә начарлык булуын телидер, аның юллары уңмасын, саулык-сәләмәтлеге кимесен, хурлыкка калсын, ризыгы бетсен, җәһәннәмле булсын, – диеп әйтеп каргый.

2) Кем әти-әнисен каргаса, Аллаһы Тәгалә аны каргар. Ата-аналар нинди булуларына карамастан аларга тел-теш тидерергә ярамый, хәтта кәфер булсалар да. Әгәр берәү аларның берәр хатасы өчен сүгә торган булса, үз башына тешәчәк, әти-әнисен Аллаһы Тәгалә аның ләгънәтеннән саклаячак.

Бу сүзгә кушып шуны да әйтәсе килә: әгәр дә балалары ата-аналарына турыдан-туры ләгънәт әйтмичә, күршеләренә яисә башка кешеләргә явызлык эшләсәләр, ул күршеләре ул балаларның әти-әниләрен каргасалар, ул да каргауга санала. Шуңа күрә андый эшләрдән дә сакланыйк кардәшләр.

3) Кем залимнәрне качырса, ягъни аларга явыз эшләрендә ярдәм биреп кешеләрнең хакларын ияләренә көче җитеп алып бирмәсә, ул кеше дә Аллаһның каргышында, ләгънәтенә дучар булачак.

4) Кем юллардагы ишарәләрне кешеләр адашсын дигән ният белән алмаштырып куйса, ул кеше дә Аллаһның ләгънәтенә дучар була. Бу сүзгә тагын бер нәрсә өстисе килә. Кайбер кешеләр ишарәдәге нәрсәләрне укый белмиләр, шуңа күрә алар кешеләрдән юлларны сорыйлар, әгәр алар белә торып ялган юлны «адашсыннар әле» диеп адаштырса, аңарга да Аллаһның ләгънәте булачак.

С.: Бу хәдиснең бу бүлеккә кагылган җире нәрсә?

Җ.: Хайваннарның Аллаһыдан башка нәрсәләр өчен бугазлануларыдыр һәм андый кешеләр Аллаһының ләгънәтенә (каргышына) дучар булуларыдыр.

С.: Явызларны, залимнәрне, гөнаһ ияләрен ләгънәт кылырга ярыймы?

Җ.: Исемнәрен әйтмичә ләгънәт кылырга ярый. Әмма исемнәрен әйтеп ләгънәт кылуны, кайбер галимнәр рөхсәт иткән, ә кайберләре рөхсәт итмәгән.

Икенче хәдис:

Хәкыйкатьтә пәйгамбәребез (с.г.в.с.) сөйләде: «Бер чебен аркасында кеше җәннәткә керде, бер чебен аркасында утка керде,»– диеп әйтте. «Әй Аллаһның рәсүле, ничек шулай булды?» – дип сәхабалар сорадылар. Пәйгамбәребез (с.г.в.с.) аларга: «Бернәрсәне сынымнарына бугазламыйча үтерергә ярамый торган мөшрик кавеме яныннан ике кеше үтеп барганда, аларның берсенә баштан сынымнарыбызга якын бул, ягъни аларга берәр нәрсәне бугазлап гыйбадәт кыл,» – диделәр. Ул кеше аларга: «Миндә бернәрсә дә бугазларга юк,» – дип җавап бирде. Алар аңарга: «Бер чебенне булса да бугазлап якын бул,» – дип әйттеләр. Ул бер чебен белән сынымнарына якын булды. Аның юлын ачтылар һәм ул шуның өчен җәһәннәмгә керде. Һәм икенчесенә дә сынымнарыбызга бернәрсә бугазлап гыйбадәт кыл,» – дип әйттеләр. Ул аларга: «Мин Аллаһыдан башка беркемгә дә бугазлаганым булмады һәм бугазламыйм да,» – диеп әйтте. Мөшрикләр аның башын кистеләр һәм ул Аллаһының җәннәтенә керде,» (Тарик бин Шиһәбтән)

Аңлатма: Бу хәдистән без, әгәр берәү Аллаһыдан башка нәрсә өчен, чебен кадәр нәрсә белән, башка нәрсәләргә якынайса, ягъни аны сынымнар өчен багышласа ул кешенең мөшрик буласын аңлыйбыз. Шуңа күрә безгә беркайчан да хәтта гомеребездә бер тапкыр да сынымнарга, кабердәге әүлияларгә, йорт ияләренә – бичураларга, алан хуҗаларына, чишмәләргә, – диеп бугазларга хәрәм икәнен аңлыйбыз. Бугазлаучы кешеләрнең хөкемнәре мөшрикләр.

11. мөшрикләр хайваннарын бугазлый торган җирләрдә, Аллаһ ризалыгы өчен хайваннар алып барып бугазларга ярамый.

С.: Ни өчен бу бүлек тәүхид китабына кертелде?

Җ.: Мөшрикләр хайваннарын бугазлый торган җиргә мөселманнарның хайваннарын алып барып бугазлавы хәрәм һәм олы ширеккә сәбәп булып тора. Ул мөселманнар мөшрикләргә охшап китмәсеннәр һәм соңыннан мөшрикләргә әйләнмәсеннәр өчен тәүхид китабына кертелгән.

Бу сүзләргә дәлилләр:

«Монафикълар төзегән мәчеттә мәңге намаз укыма, әүвәл көннән башлап тәкъвалыкка нигезләнеп төзелгән мәчеттә намаз укымак сиңа хәерлерәк». (әт-Тәүбә, 108)

Аңлатма: Монафикълар зәгыйфь мөселманнарга килергә җиңеллерәк булсын дигән ялган ният белән Куба мәчете янына тагын бер мәчет салганнар. Ә икенче риваятьтә рәсүлуллаһ (с.г.в.с.) мәчете янына төзегәннәр дип риваять кылынган. Алар ул мәчетне башка ният белән, мөселманнарны аерып, араларында дуслыкны бетереп дошманлыкны арттырыр өчен салганнар.

Моннан соң сәхабалар пәйгамбәребездән (с.г.в.с.) «Анда безгә намаз укырга ярыймы?» дип сораганнар. Шуннан соң Аллаһы Тәгалә бу аятьне иңдерә һәм пәйгамбәребез (с.г.в.с.) ул мәчетне үзенең сәхабаларын җибәреп иштерә. Чөнки Аллаһы Тәгалә «ул мәчеттә мәңге намаз укыма» дип әйткән. Ул мәчетне мөселманнар «зарар китерүче мәчет» дип атаганнар һәм бүгенгесе көнгә кадәр үзе булмаса да, аны шулай дип йөртәләр.

С.: Ни өчен хайваннар бугазлау хакында бернинди хәбәр бу аятьтә булмаса ул бу бүлектә китерелә?

Җ.: Бу аятьтән без монафикъларның гыйбадәт кыла торган җирләрендә, ягъни алар төзегән мәчеттә намаз укырга ярамаганын белдек. Хайваннарны Аллаһыга якыную өчен бугазлау Аллаһ каршында намаз шикелле бер гыйбадәт булып санала. Әгәр монафикъларның гыйбадәт кылган җирләрендә намаз укырга ярамаса, аларның хайваннарын бугазлый торан җирләрендә дә Аллаһы ризалыгы өчен хайваннарны бугазларга ярамый. Алар хайваннарны бугазлый торган җирләрендә Аллаһы ризалыгы өчен хайваннарны бугазларга ярамаганын кыяс кылып, ягъни чагыштырып аңлыйбыз.

Бу мәсьәләне тагын да яхшырак аңлар өчен хәдисе:

Пәйгамбәребездән (с.г.в.с.) Бавана дигән җирдә дөясен бугазларга нәзер әйткән кеше, «Миңа нәзеремне шул җирдә бугазларга ярыймы?» дип сорады. Пәйгамбәребез (с.г.в.с.) аңардан: «Ул җирдә наданлык заманында гыйбадәт кыла торган сынымнардан сыным булмадымы?» дип сорады. Аңарга «Юк» диеп җавап кайтардылар һәм тагын «ул җирдә мөшрикләрнең бәйрәмнәреннән бер бәйрәм булмадымы?» дип сорады. Аңарга тагын «юк» диеп җавап кайтардылар. «Алай булса әйткән нәзереңне үтә,» – дип пәйгамбәребез (с.г.в.с.) әйтте. Аллаһы Тәгалә хәрәм кылган нәрсәләрне нәзер итеп үтәү дөрес түгел һәм үзендә булмаган нәрсә белән дә нәзер әтергә ярамый дип әйтте.

(Сәбит бин Заххактан (р.а.г.))

Аңлатма: Без бу хәдистән хәтта мөшрикләр хайваннарын элгәре чалган урыннарында безгә хайваннарыбызны бугазларга ярамый икәнен аңлыйбыз. Һәм шулай ук аларның бәйрәмнәрен үткәргән җирләренә дә алып барып бугазларга ярамаганы ачыклана. Әгәр бүген алар бугазлый торган җирләргә хайваннарыбызны алып барып Аллаһ ризалыгы өчен бугазласак, беренчедән бидгать, икенчедән хәрәм, өченчедән олы ширеккә сәбәп була. Олы ширеккә сәбәп булган нәрсәләр көче ширек хөкемендә була. Ә инде хәрәм нәрсәләр белән нәзер әйтү ярамый. Мәсәлән, әгәр бер көнне терелеп чыксам, дусларымны җыеп аларны туйдырганчы аракы белән сыйлыйм, диеп әйткән нәзерләрне үтәү хәрәм. Һәм шулай ук үзенең кулында булмаган нәрсәләр белән нәзер әйтү дә хәрәм. Мисал өчен, әгәр имтиханнарны яхшы тапшырсам остазыма әтиемнең ак машинасын бирәм, диеп нәзер әйтү дә дөрес түгел, чөнки ул аның машинасы түгел. Гомүмән нәзер әйткәнче, әйтмичә яшәү хәерлерәк. Аллаһы Тәгалә тәкъдиреннән үтеп китеп булмый бит. Әгәр Аллаһы Тәгалә терелергә дип язган булса нәзерсез дә тереләсең, әгәр имтиханнарыңны бирергә язган булса син аны барыбер бирәчәксең.

Аллаһ Раббым безгә «нәзер әйтегез» диеп боерганы юк, шуңа күрә нәзер әйтмәсәк яхшырак, – дип әйтәләр галимнәр.

Бу хәдистән аңлашыла:

1) Әгәр нәзерне бер кеше берәр сәбәпләр аркасында әйтеп куйган булса, аны үтәү тиешле, вәҗеп.

2) Әгәр хәрәм нәрсәгә нәзер әйтелсә, аны үтәргә ярамый – хәрәм.

3) Кулында булмаган нәрсә белән нәзер әйтү ярамый.

4) Мөшрикләргә охшап аларның гаетләре шикелле бәйрәмнәр үткәрергә ярамаганы аңлашыла.

12. Аллаһыдан башка нәрсәгә нәзер әйтү ширек.

С.: Нигә бу бүлек тәүхид китабына кертелде?

Җ.: Нәзерне әйткәч, ул сиңа вәҗеп булып кала. Вәҗеп булгач, димәк, ул гыйбадәтнең бер төре. Гыйбадәтләрне Аллаһыдан башкага кылу ширек, ә ширек ул тәүхиднең киресе, шуңа күрә тәүхид китабына кертелде.

Әйткән нәзерне үтәргә кирәк икәнлегенә дәлил:

«Мөэмин-мөселманнар Аллаһының кушкан бөтен фарыз—вәҗепләрен үтәүчеләр. Алар үзләренә вәҗеп кылган нәзерләрен үтиләр». (Инсан, 7)

Бу аятьттә нәзер гыйбадәткә саналганы аңлатыла. Әгәр дә берәү Аллаһыдан башка нәрсәгә гыйбадәтен кылса, ул кеше мөшрик була.

Аллаһы Тәгалә нәзер хакында тагын болай ди:

[image: image24.png]//{
- e L,
=

-~

w

-




«Сезнең фәкыйрьләргә сәдакадан сәдака биргәнегезне дә хакыйкытьтә Аллаһ белүче». (Бәкара, 270)

Аңлатма: Бу аятьтә бер кеше Аллаһ ризалыгы өчен үзенә нәзер әйтсә һәм Аңардан әҗер-сәвап өмет итеп үтәсә, ул кешегә әҗер була икәне аңлатыла.

Әйткән нәзерне үтәү вәҗеп икәнлеген дәлилләүче хәдис:[image: image25.png]- g, sk o
Al 3yl OF slgae AN o AL e
e (o5 A o el B
e s Ol 545 e  4a f: ¢al)l ’:);—‘ q‘:}
anka s st OV A o 1 J6
2
.c{»@éﬁsiﬁ\




Дөреслектә Аллаһның рәсүле (с.г.в.с.): «Кем «Аллаһыга итагать кылам,» – дип нәзер әйтсә, аңарга итагать кылсын, ә кем «Аллаһыга гасыйлык кылам, –диеп нәзер әйтсә, Аңарга гасыйлык кылмасын,» – диеп әйтте. (Сахих хәдис, Гайшәдән (р.а.г.))

Аңлатма: Бу хәдистә бер кеше хәләл булган нәрсәләрне үз-үзенә нәзер әйтеп вәҗеп итсә, мисал өчен, «әгәр балам терелсә, Аллаһ ризалыгы өчен бер сарык бугазлыйм,» – диеп әйтсә, ул аның өстендә вәҗеп булып кала, ягъни үтәмәсә гөнаһлы була дигән сүз. Әгәр берәү хәрәм нәрсәне нәзер әйтсә һәм аны үтәсә гөнаһлы була, әгәр үтәмәсә әҗерле була, – дигән мәгънә чыга бу хәдистәэн. Шулай итеп, хәләл нәрсә белән нәзер әйтүчеләр үтәсеннәр, хәрәм нәрсә белән нәзер әйтүчеләр үтәмәсеннәр. Нәзерне әйтмәсәң, тагын да әйбәтрәк, чөнки безнең Аллаһ тарафыннан әмер ителгән вәҗепләребез дә җитәрлек.

13. Аллаһыдан башка нәрсәгә сыгыну һәм ярдәм сорау –ширек.

С.: Ни өчен бу бүлек тәүхид китабына кертелде?

Җ.: Чөнки Аллаһыга сыгыну һәм Аңардан ярдәм сорау гыйбадәткә санала, ә башка кешегә яисә башка нәрсәгә гыйбадәт кылу ширек.

С.: Ярдәм сорау ничек була?

Җ.: Аның ярдәменә ышанып, аңарга сыгыну белән була.

Бу сүзләргә дәлил:

«Хәкыйкатьтә кеше затыннан булган ирләр, җен затыннан булган ирләргә сыгыналар иде. Аллаһы Тәгалә аларга җеннәрдән ярдәм сорап сыгынганнары өчен куркуларын арттырды». (Җинн, 6)

С.: Ни өчен Аллаһы Тәгалә бу аятьне иңдергән, аның сәбәбе бармы?

Җ.: Җәһилият заманында гарәпләр сәфәрләре вакытында төнлә берәр түбәнлеккә, әрәмәлеккә ял итәргә дип туктасалар, шул әрәмәлекнең җеннәреннән курыкканнар, шуңа күрә алар җеннәрнең иң олысыннан ярдәм сорап аңарга сыгынганнар. Җеннәр ул кешенең курыкканын белеп, аларга тагын да курку салганнар.

Мөхтәрәм кардәшләр, курку бит ул остазыбыз өйрәтүенә караганда 100%. Әгәр кеше Аллаһыдан 50% курыкса, 50% башка нәрсәләрдән (шайтаннан, җеннән, сихерчедән, әүлиядән, бандиттан, ерткыч хайваннан һәм бүтәннәрдән куркачак). Әгәр дә берәү Аллаһыдан 90% курыкса, башкалардан 10% кына куркачак. Әгәр дә Аллаһыдан 100% курыкса, «Аллаһыдан башка беркем дә миңа зыян-зарар итә алмый, фәкать Аның тәкъдирендә язылган зарарлар гына ирешәчәк,»– дип әйтсә, ул кеше бернәрсәдән дә курыкмый торган була, чөнки мөселманнар тәкъдирнең яхшысы да, яманы да Аллаһыдан диеп иман китерәләр. Шулай булгач, безгә фәкать Аллаһыдан гына куркырга һәм Аңарга гына тәвәккәл кылып (сәбәпләренә керешеп) Аңарга гына сыгынырга кирәк. Пәйгамбәребез (с.г.в.с.) ничек сакланган һәм безгә нинди догалар өйрәткән булса, шул догаларны укып йөрергә һәм сакланырга кирәк. Менә сезгә аның догасы:

Хаулә бинт Хәким (р.а.г.) сөйләде:

– Мин Аллаһның рәсүленнән (с.г.в.с.) болай дип әйткәнен ишеттем:

«Кем бер урынга ял итәргә яисә яшәргә туктаса һәм ул «Барча явызлыклардан Аллаһның камил Коръәненә сыгынам,»– диеп әйтсә, аңарга ул урыннан күчеп киткәнче бер нинди яманлыклар зарар итмәсләр».
С.: Ничек инде Коръәнгә сыгынып була?

Җ.: Коръән бит ул Аллаһның сүзе, ягъни Аның сыйфатларыннан бер сыйфатыдыр. Әгәр дә без Аллаһның исемнәре һәм сыйфатлары белән Аңарга сыгынабыз икән, без Аның Коръәненә муафыйк гамәлләрдән булгач, ягъни дөрес кылган булабыз. Кыскачалап әйтсәк, Аллаһның Үзенә сыгынган булабыз.

14. Аллаһыдан башка нәрсәләргә дога кылу һәм алардан кайгылы вакытларда ярдәм сорау ширек.

С.: Ни өчен бу бүлек тәүхид китабына кертелде?

Җ.: Чөнки кайгырган вакытларда дога кылып Аллаһыдан ярдәм сорау ул гыйбадәткә санала, гыйбадәтне башка нәрсәләргә кылу ширек, ә ширек ул тәүхидкә каршы төшә.

С.: Истигасә нәрсә ул?

Җ.: Килгән бәлаларны, мәшәкатьләрне киткәрү өчен Аллаһыдан сорап дыга кылудыр.

С.: Дога белән истигасәнең аермасы нәрсәдә?

Җ.: Дога ул бөтен нәрсәләргә кылына, ә истигасә ул бәлалар, мәшәкатьләр килгәндә генә кылына.

Истигасәнең өч төре бар:

1) вәҗеп, ул Аллаһыдан сораганда була;

2) хәрәм, Аллаһыдан башка нәрсәләрдән сораганда була;

3) исән һәм көче җитүче кешеләрдән аларның ярдәмен сорау.

Әлбәттә дустыңнан «ул миннән бай, көче миңа караганда күбрәк» диеп сәбәбенә үзең керешмичә аңардан сорасаң, дөрес түгел. Әгәр дә, син ул эшне берничә мәртәбә сәбәбенә керешеп Аллаһыга тәвәккәл кылып башласаң һәм булдыра алмасаң, шул вакытта сорарга рөхсәт ителә, ә башка вакытларда рөхсәт ителми.

Дога ике төрле була:

1) гыйбадәт, аның белән мөселманнар Аллаһыга якыная;

2) сорау, ягъни файдалы нгәрсәләрне сорап зарарлы нәрсәләрдән котылу өчен сорау.

Аллаһы Тәгалә Үзеннән генә сорарга куша.

Бу сүзләргә дәлил:

(Әй Мөхәммәд), «Аллаһыдан башка сиңа файда да, зарар да китерә алмаган нәрсәләрдән дога кылып сорама, аларга гыйбадәт кылма. Әгәр дә син алардан сорасаң ул чакта син мөшрикләрдән булырсың». (Йунус, 106)

Аңлатма: Бу аятьтән файда да, зарар да бирә алмаган нәрсәләрдән дога кылып сораучылар мөшрикләр була.

Барча файдалы һәм зарарлы нәрсәләрнең хуҗасы Аллаһы Тәгалә.

Дәлиле:

«Әгәр Аллаһы Тәгалә сиңа бер зарар бирсә, ул зарарны беркем дә синнән җибәрә алмый, фәкать Аллаһ Үзе генә юк итүче, бетерүче. Әгәр ул сиңа изгелекне теләсә, аның фазылын, сиңа бирәгән изгелеген беркем дә борып җибәрә алмый». (Йунус, 106-107)

Аңлатма: Бу аятьтә бөтен файданы бирүче һәм зарарларны тыючы, җибәрмәүче Аллаһы Тәгалә икәне аңлатыла. Әгәр бер кеше икенче берәүгә файда бирим диеп тырышса, Аллаһы Тәгалә теләмәсә миллион кеше дә файда бирә алмый. Әгәр дә берәүгә бер кеше зарар итим диеп ниятләсә һәм ул эшкә керешсә, Аллаһы Тәгалә теләмәсә бернинди зарарны бирә алмый, хәтта аның белән миллион кеше булсалар да. Шулай булгач, гыйбадәтне фәкать Аллаһыга гына кылырга кирәк, ул бөтен нәрсәгә кадир, көче җитүче һәм бөтен бәндәләрен ризыкландырып торучы.

Аллаһы Тәгалә «ширек кылмыйча гыйбадәт кылып ризыкларны Миннән сорагыз» ди.

Дәлил:

«Ризыкны Аллаһыдан сорагыз, һәм Аңарга гыйбадәт кылыгыз, һәм Аның биргән нигъмәтләренә шөкераналар кылыгыз, чөнки сез хөкем ителергә Кыямәт көнне барыгыз да Аңарга кайтарылачаксыз». (Гъәнкәбут, 17)

Аңлатма: Ризыкны Аллаһыдан гына сорарга кирәк. Әгәр дә берәү сынымнардан «ризык бир» дип сораса, ул мөшрик була. Гыйбадәтне Аллаһы Тәгалә өчен генә кылырга, биргән нигъмәтләренә шөкер итергә кирәк, чөнки һәрбер кеше Аның каршысында кылган гамәлләре өчен җавап бирәчәк.

Аллаһы Тәгалә Үзеннән башка нәрсәләргә дога кылучыларны яратмый һәм аларны хурлый:

«Аллаһыдан башка догаларын Кыямәт көненә кадәр кабул кылмый һәм аларның догаларыннан ишетмәгән сынымнарга гыйбадәт кылучы кешедән дә адашучырак кеше бармы? Кайчан кешеләр кубарылып җыелсалар, аларга сынымнары дошман булырлар һәм ул сынымнар мөшрикләрнең кылган гыйбадәтләрен инкарь кылырлар». (Фәтыйр, 13-14)

Аңлатма: Аллаһыдан башка затларга гыйбадәт кылучылар – иң адашкан бәндәләр. Ул сынымнар дөнья беткәнчегә кадәр мөшрикләрнең догаларын кабул кылмыйлар һәм Кыямәт көнендә алар мөшрикләргә дошман булып «Без сезгә гыйбадәт кылырга боермадык» диеп, аларның гыйбадәтләрен инкарь кылырлар икән. Мөхтәрәм мөэмин-мөселманнар, уйлап карагыз әле, бер нинди файда бирми, зарарлардан коткармый торган затларга, агач, таш, тимерләргә гыйбадәт кылып буламы икән? Бу бит көлке, бу бит хурлык, ул эшләре аларның акылсыз һәм ахмак икәнлекләрен аңлатып тора. Кабердәге әүлияләрнең дөньяда яшәгәндә үзләренә килгән бәла-казаларны туктатырга көчләре җитмәгән. Алар үзләре Аллаһыга мохтаҗ булганнар һәм догаларын Аллаһыга кылганнар. Ничек инде Аллаһы Тәгалә булып торганда, Ул Коръәндә «Миннән сорагыз, Мин бирүче» дип әйтеп торганда, ул әүлияләр янына барып, алардан файда сорап була? Алардан файда сорап, Аллаһыдан сорамасаң олы ширек була, ә мөшрикләрнең урыннары җәһәннәм.

Аллаһы Тәгалә җәберләнгән, кыерсытылган кешеләрнең догасын, шул ук вакытта кабул итә, алар белән Аллаһының арасында пәрдә юктыр. Боларга дәлил:

Аллаһы Тәгалә әйтә:

«Берәр зарарланган, җәберләнгән кешенең Аллаһыга дога кылып, Аның догасын кабул әйләп бәлаларын юк итеп бетерүче Аллаһы Тәгалә хәерлеме, әллә догаларны ишетми торган сынымнар хәерлерәкме?» (Нәмел, 62)

Аңлатма: Бу аятьтә мөшрикләр чынлыкта да үзләренең сынымнарының файда бирә һәм зарарлардан коткара алмаганлыкларын да беләләр иде. Аллаһы Тәгалә аларның гамәлләре батыл, сынымнарның бернинди файдалары юк икәнлеген тагын да көчлерәк дәлилләде. Бу аятьтә, әгәр берәү Аллаһыдан башка затлардан дога кылып сораса, аның хөкеме мөшрик. Ширектән тәүбә кылмыйча үлеп китсә, мәңгелек җәһәннәм. Безнең могаллимебез Мөхәммәд (с.г.в.с.) нинди олы затлардан булса да, аңардан да дога кылып сорау ширек. Моңа дәлил:

Дөреслектә пәйгамбәребез (с.г.в.с.) заманында мөэминнәрне газаплый торган монафикъ бар иде. Кайбер сәхабалар «Әйдәгез бу монафикъның газапларыннан пәйгамбәребезгә барып аңардан ярдәм сорап дога кылыйк» дип әйттеләр. Пәйгамбәребез (с.г.в.с.): «Дөреслектә ярдәм миннән соралмый, Аллаһыдан сорала» диеп әйтте.

(Табарани риваять кылды)

С.: Ни өчен пәйгамбәребез (с.г.в.с.) ул монафикъны туктатырга көче җиткән хәлендә аны туктатмады?

Җ.: Пәйгамбәребез (с.г.в.с.) бөтен эшен алга карап эшли торган иде, ул тәүхидкә зыян булмасын диеп, ширеккә сәбәп булучы нәрсәләрне кылмый торган иде. Һәм шулай ук Аллаһыга мөселманнар якынайсын, Аңардан сорасыннар, «Ул догаларны кабул итүче» диеп Аллаһ каршында түбәнчелекле булыр өчен Аллаһыдан сорарга кушты. Бу хәдистән без хәтта безгә берәүдән дога кылырга, ярдәм сорарга шәригатьтә рөхсәт ителгән булса да, тәүхидне саклар өчен аңардан сорамыйча Аллаһыдан сорап, Аңарга тәвәккәл кылып сәбәпләренә керешергә кирәк икәне аңлашыла. Әмма көч-кодрәте җитмәгән заттан файда сорау ширек.

15. «Әгъраф» сүрәсенең 191-192нче аятьләренең мәгънәсе хакында.

Аллаһы Тәгалә әйтте:

«Бернәрсәне юктан бар итә алмаган, үзләре юктан бар булган нәрсәләр белән Мине тигезлиләрме? Алар бит башкаларга түгел, әле үзләренә дә ярдәм итә алмыйлар». (Әгъраф, 191-192)

Аңлатма: Сынымнар Аллаһның мәхлүклары, ягъни ул агачларны һәм ташларны Аллаһы Тәгалә юктан бар иткән. Ул ташлардан, агачлардан мөшрикләр һәйкәлләр ясап куйганнар һәм аларга гыйбадәт кылалар. Шул агач белән ташлардан адәм балалары файда һәм бәлаларын сорыйлар, алар бит үзләре юктан бар булган нәрсәләр, ничек аларны Аллаһы Тәгалә белән тигезлиләр? Шулай ук кабердәге әүлияләр дә, пәйгамбәрләр дә, җеннәр дә, шайтаннар да Аллаһның мәхлүкларыннан. Ничек иттереп Аллаһ белән тигезләп аларга гыйбадәт кылып була. Әгәр дә син бик олы дәрәҗәле кеше булсаң һәм бер айга 15 мең доллар акча эшләп алсаң, һәм шулай ук сиңа көненә бер-ике стакан чәй кайнатып китереп бирүче надан хезмәтчегә дә 15 мең доллар хезмәт хакын бирсәләр, ягъни сине аның белән хезмәт хакында тигезләсәләр, син аларның эшләренә разый буласыңмы?

Әлбәттә юк, чөнки син андый дәрәҗәгә ирешер өчен берничә институт бетереп еллар буена тырышып ул дәрәҗәгә бик авырлык белән ирештең, ә синең белән бер компаниядә эшләгән надан кешегә дә синең белән тигез иттереп хезмәт хакын бирү, ягъни син эшләп тапкан 30 мең долларның яртысын аңарга бирсәләр бу дөреслек түгел, син бу хурлыкка әлбәттә чыдый алмыйсың. Ә ничек инде Аллаһның ачуы килмәсен? Ул бит бөтен бәндәләрен яратып, аларны ашатып-эчереп һәм башка бик күп нигмәтләрен аларга биреп нигъмәтләүче. Ул бит бөтен гыйбадәткә лаеклы. Аңарга бит бөтен гыйбадәтләр тиешле. Ә кайбер кешеләр уйлап та карамыйча Аллаһыга кылына торган гыйбадәтне ташларга, агачларга, кайбер әүлияләргә кылалар, ә бу бит ахмаклык.

Аллаһы Тәгалә ул сынымнарның «кытмирлары» да юк», аларга беркайчан да гыйбадәт кылмаска куша.

«Сезнең Аллаһыдан башка нәрсәгә гыйбадәт кылган заталарыгыз бер хөрмә төшенең кабыгына да ия түгелләр бит». (Фатыйр, 13)

Аңлатма: Бу аятьтән без Аллаһыдан башка гыйбадәт кылына торган пәйгамбәрләрнең, җеннәрнең, иблис-шайтаннарның, әүлияләрнең бер хөрмә төшенең кабыгына да хуҗа түгелләр икәнен аңлыйбыз. Хөрмә төшенең кабыгы бик нечкә ашадан-аша күренеп тора, аның дөньяда кадере юк, аны беркем җыеп файдаланмаган, файдаланмый һәм файдаланып та була торган нәрсә түгел. Шулай итеп, бөтен кешенең кулындагы маллар Аллаһы Тәгалә мөлкеннән, аны Ул бәндәләргә вакытлыча гына сынар өчен биргән, ул маллар барысы да ничек булса шулай бездән соң да калалар, чөнки алар бер җирдән икенче җиргә күчеп, кайчагында сыйфатлары гына үзгәрә. Алар барысы да Аллаһы Тәгаләнеке. Шуңа күрә Аллаһы Тәгалә аларның «кытмирлары» да юк дип әйтә.

Мөхтәрәм мөэмин-мөселманнар, бөтен мал-мөлкәт иясе Аллаһы Тәгалә гыйбадәткә лаеклымы, әллә сукыр бер тиенгә ия булмаган нәрсәләр, затлар гыйбадәткә лаеклымы? Әлбәттә, Аллаһы Тәгалә лаеклы.

Аллаһы Тәгалә гнеә бөтен нәрсәләрне кылучы, булдыручы, Мөхәммәд (с.г.в.с.) иң олы пәйгамбәр булса да, аңардан  бернәрсә дә тормый. Бу сүзгә Аллаһның сүзе дәлил:

(Әй Мөхәммәд), «Син үзеңә боерылган эшләрне үтә, калган эшләр синең эшең тугел». (Әли Гыймран, 128)

Бу аятьнең иңү сәбәбе хакында хәдис:

Әнәс ибн Малик (р.а.г.) риваять кылды. Ул: «Ухуд сугышы көнендә пәйгамбәребезнең (с.г.в.с.) башы тишелеп алдагы тешләренең берсе сындырылды», – дип әйтте. Шул вакытта Мөхәммәд (с.г.в.с.) «Ничек инде бу кавем котылсын, пәйгамбәрләренең башын тишеп, тешен сындырдылар?» диде һәм бу аять пәйгамбәребезгә (с.г.в.с.) иңде.

Бу аятьнең иңү сәбәбен кайбер галимнәр икенче төрле дә пәйгамбәребезнең (с.г.в.с.) хәдисенә таянган халдә аңлаталар.

Ибн Гүмәр (р.а.г.) риваять кыла.

Дөреслектә ул пәйгамбәребездән иртә намазының икенче рәкәгатеннән башын күтәргәч «сәмигаллаһу лимән хәмидә, раббәнә ләкәл хәмдү» дигәч, «Әй иләһем, фәлән кешене һәм фәлән кешене ләгънәт кыл, карга,»– дип әйткән сүзләрен ишетә һәм тагын бер риваятьтә Сафван ибн Умәйәгә һәм Сухайл ибн Гамрга һәм Харис ибн Хишамга дип ләгънәт кылган. Кешеләрнең исемнәрен ишеткән һәм шуннан соң ошбу «Әй Мөхәммәд, син үзеңә боерылган эшләреңне үтә, калган эшләр синең эшең түгел,» – дигән аятьне пәйгамбәребезгә (с.г.в.с.) иңдергән.

Бу хәдистән аңлашыла:

· Намазда чакта кайбер мөшрикләргә һәм имансыз монафикъларга ләгънәт укырга яраганлы.

· Алдагы аятьнең мәгънәсеннән пәйгамбәребез (с.г.в.с.) иң олы затлардан булса да, кулыннан бернәрсә дә килмәгәне, хәтта ул үзен дә саклый алмаганы аңлашыла.

Шулай булгач, ничек инде без кабердәге үлеп череп беткән әүлияләрдән дога кылып ярдәм сорыйк? Алар бит үзләре безнең догаларыбызга мохтаҗлар. бөтен файдаларны бирүче, зарарлардан коткаручы, ул Аллаһы Тәгалә генә. Аллаһыга хас булган эшләрне беркем дә, фәрештәләр дә, пәйгамбәрләр дә эшли алмыйлар. Шулай булгач, без ул эшләргә көч-көдрәте җиткән Аллаһыга мөрәҗәгать итик, ул бит кулларын җәеп безне көтеп тора. «Миннән сорагыз, Мин бирәм», «барысы да Минеке, барысына да Мин хуҗа» дигән аятьләрне Коръәндә бик күп китергән. Ләкин кызганычка каршы кайбер кешеләр үлеп череп беткән мәетләрдән, таш белән агачтан сынымнардан сорап, аларга гыйбадәт кылып мөшрик, җәһәннәм ияләре булалар.

(Әй Мөхәммәд), «Якыннарыңны Аллаһ газабы белән куркыт!» (әш-Шугъара, 214) дигән аять иңгәч торып басты һәм: «Әй курайш кабиләсе!» дип эндәште һәм сүзен дәвам итеп болай диде: «Сез үзегезне сатып алыгыз. (Ягъни Аллаһыга ихлас күңелегездән гыйбадәт кылып, аның тыйганнарыннан тыелыгыз. Әгәр дә тыелсагыз һәм кушканнарын үтәсәгез җәһәннәм утыннан үзегезне сатып алып коткарасыз.) Чөнки мин Аллаһның сезнең өчен хәстәрләнгән газабыннан берсен дә юк итәргә булдыра алмыйм, көчем җитми. Пәйгамбәребез (с.г.в.с.) сүзен дәвам итеп:

– Әй, Габбас бин Габдел-Муталлиб, синең өчен Аллаһының газабыннан берсен дә юк итә алмыйм. Әй, Аллаһ рәсүленең тутисе Сафия, синең өчен дә Аллаһның газабыннан берсен дә юк итәргә хәлем юк. Әй, Мөхәммәд кызы Фатыйма, малларымнан теләгән нәрсәңне сора, синең өчен дә Аллаһның газабыннан бер нәрсәне юк итәргә хәлем юк» дип әйтте. (Сахих хәдис, Әбү Һурайрадан (р.а.г.) Бухари риваять кылган.)

Бу хәдистән аңлашыла:

1) Аллаһның газабыннан бернәрсә дә коткара алмый, ә Аңарга ышанып изге гамәлләрне Үзе өчен кылу гына коткара ала. Хәтта Аллаһның рәсүле үз кызы Фатыймага да, изге гамәле булмаса, бернинди дә ярдәм итә алмаган.

2) Көче җитмәгән затлардан, нәрсәләрдән җәннәтне, гөнаһларны гафу итүне, рәхмәт-бәрәкәтләрне, уттан котылу шикелле нәрсәләрне сорарга ярамый, чөнки бу ширек.

3) Бу хәдисне кабер янындагы мөшрикләргә укып биреп, әүлияләрдән сорауларын туктатыр өчен кулланып була.

16. «Сәбә» сүрәсенең 23нче аятенең мәгънәсе хакында.

Аллаһы Тәгалә әйтте:

«Кайчан фәрештәләрнең йөрәкләрендә курку бетә, шул вакытта бер берләреннән «Раббыбыз нәрсә әйтте?» диеп сорарлар, икән. Вәхине ишеткән фәрештәләр «Аллаһы Тәгалә хаклыкны әйтте һәм Ул Бөек, Олугъ,»– дип әйтерләр икән». (Сәбәә, 23)

Аңлатма: Бу аять вәхи ишетүче һәм аны җиргә алып төшүче фәрештәләр хакында бара. Вәхи ишетүче фәрештәләр Аллаһыдан хәбәрне ишеткәч, куркып акылларын югалтырлар икән. Без дә бит берәр төрле үзебезгә бәйле кайгы-хәсрәт хакындагы, хәбәрне ишетсәк, кайчагында һушыбыз китә. Шуның шикелле фәрештәләр дә Аллаһның хәбәрләрен ишеткәч һушлары киткән, ә һушларына килгәч, башка фәрештәләр алардан «Аллаһы Тәгалә нәрсә диеп әйтте,»– диеп сораганнар. Вәхи ишетүче фәрештәләр аңарга «дөреслекне, хәкыйкатьне сөйләде» диеп әйткәннәр икән. Гөнаһ кылмаучы бик олы фәрештәләрнең һушлары китәрлек хәбәрләр дә бар икән. Ул фәрештәләр Аллаһның Коръәнненнән хәбәрләрне ишетеп һуштан китәләр, ә адәм балалары җәһәннәм хакында укып, андагы елан-чаяннар, эренле, кайнар, сасы сулар, шайтан башына охшаган кырмавыктай чәнечкеле кайнар, пешерүче җимешләре һәм дөнья утыннан 70 мәртәбә эссерәк җәһәннәм уты хакында укып яисә галимнәрдән ишетеп, Аллаһының газабыннан курыкмыйча, бер-берләренең гайбәтләрен сөйләп, яла ягып, аракы эчеп, зина кылып, кеше малын урлап, риба ашап йөриләр икән. Ярый әле болары кичерелүе мөмкин, хәтта аларның кайберләре кичерелми торган гөнаһларны – ширек гамәлләрен кылудан да курыкмыйлар. Сарыкларын машиналарга төяп, каберләр янына барып, әүлияләргә багышлап, хайваннарын бугазлап, шуларга гыйбадәт кылалар һәм мөшрикләрдән булып китүләреннән дә курыкмыйлар.

Бу аятьне ныгытып килүче хәдис:

Пәйгамбәребез (с.г.в.с.) сөйләде: «Әгәр фәрештәләргә Аллаһы Тәгалә күктә бер әмерен үтәгез диеп боерса, Аллаһның котычкыч әмереннән куркып канатлары белән кагырлар икән. Аларның канат тавышлары шома ташларга тимер чылбыр белән суккан тавышлар шикелле булыр икән. Аллаһның әмере аларның кальбләренә кереп аларның һушларын киткәрер. Кайчан фәрештәләрнең йөрәкләрендә курку бетә, шул вакытта бер-берләренән «Раббыгыз нәрсә әйтте?» диеп сорарлар икән. Вәхине ишеткән фәрештәләр: «Аллаһы Тәгалә хаклыкны әйтте һәм Ул бик Бөек, Олугъ,»– диеп әйтерләр».
(Сахих хәдис, Әбү Һурайрадан (р.а.г.))

Бу хәдиснең бүтән риваятьтә дәвамы болай:

«Хәбәрләрне урлаучы шайтаннар берсе өстенә берсе булып хәбәрләрне тыңлыйлар. Шайтаннарның рәвешләрен, сыйфатларын аңлатыр өчен ул бармакларын аерып күрсеннәр дип бер яктан икенче якка кулын авыштырып сыйфатлады. Һәм ул шайтаннар фәрештәләрнең алып төшә торган хәбәрләренең бер сүзен ишетәләр һәм аны үзеннән астагы шайтанга ыргыта һәм ул үзеннән соңгысына ыргыта, хәтта алар сихерченең яисә кәһиннең теленә кадәр ыргытачаклар. (Моңардан морад ул шайтаннар бер сүзне яисә Аллаһның әмеренең бер кечкенә генә кисәген урлап, сихерчегә китереп ирештерүләре). Кайчакта шайтаннар ыргытканчы йолдызлар атылып аларны юк итәләр, ә кайчакта йолдызлар ирешкәнче шайтаннар бер-берләренә ыргытып сихерчегә һәм кәһингә ирештерәләр. Алар аңарга йөз ялганны кушып халыкка сөйли. Соңыннан кайбер сихерчеләрнең сүзләренә ышанучы кешеләр безгә ул сихерче белән кәһин теге көндә шуның хакында әйтмәдеме? Безгә бит ул киләчәктә нәрсә булганын сөйләп аңлатты һәм аңлатканнары барысы да хакка чыкты дип, ул сихерчелеәрнең сүзләрен дөрескә чыгарып әйтәләр,»– дип әйтте.

Аңлатма: Бу хәдиснең безгә кирәкле өлеше фәрештәләр хакында, сез аның тәрҗемәсен укып аңладыгыз. Бу хәдис алдагы аятьне куәтләп килә, ягъни Аллаһның әмерләреннән куркып үтәргә, үтәгәндә бернәрсә белән дә Аллаһыга ширек кылырга ярамаганын аңлата.

Икенче хәдистә тагын шул хакта эңгәмә бара, ләкин бусында мәсьәләләр артыграк аңлашыла:

«Әгәр Аллаһы Тәгалә бер әмерне мәхлүкларына ирештерергә теләсә, ул аны вәхи белән әйтеп ирештерер. Шул вәхине ишетеп дерелдәү җиде кат җирне дерелдәтер (икенче риваятьтә, бик каты күк күкрәү, Аллаһыдан кыркып җиде кат күкне калтыратыр). Әгәр ул вәхине җиде кат күк әһеле, ишетсә һушларыннан китеп Аллаһыга сәҗдәгә китәләр. Сәҗдәдән беренче башын күтәрүче Җәбраил фәрештә булыр һәм аңарга Аллаһы Тәгалә Үзе теләгән әмерләрен, вәхисеннән укып бирә. Шуннан соң Җәбраил фәрештә бөтен фәрештәләрне үтеп китәр. Һәрбер күкнең яныннан үткәндә: «Әй Җәбраил, Раббыбыз нәрсә дип әйтте?» диеп ул күкнең фәрештәләре сорарлар икән. Җәбраил (г.с.) аларга: «Аллаһы Тәгалә бик олугъ заттыр, Ул хаклыкны әйтте,»– диеп әйтер икән. Бөтен фәрештәләр Җәбраил (г.с.) әйткән шикелле әйтерләр икән, һәм Җәбраил вәхине Аллаһы Тәгалә әмер иткән җиргә ирештереп туктар,»– дип пәйгамбәребез (с.г.в.с.) әйтте. (Нәввәс бин Сәмганнан)

Бу хәдистән аңлашыла:

1) Аллаһ бөтен нәрсәләрдән өстә, җиде кат күктән дә, гарше-көрсидән дә өстен. Аның дәрәҗәсе олы һәм Ул бөтен көч-кодрәт, солтанлык, падишаһлык иясе.

2) Аллаһның «әл-Кәбир» дигән олы сыйфаты бар. Кайбер кешеләр Аллаһның 99 исем-сыйфатларына ышанмыйлар. Алар:

– Җәһмиләр. Алар Аллаһының 99 исеменә һәм сыйфатларына да ышанмыйлар.

– Мугтазиләләр. Алар Аллаһның исемнәренә ышаналар, ләкин Аның сыйфатларын инкарь итәләр.

– Әшгариләр. Алар Аллаһының бөтен исемнәренә һәм 7 сыйфатына гына ышаналар.

– Мәтүридиләр. Алар Аллаһның бөтен исемнәренә һәм 8 сыйфатына гына ышаналар. Калган сыйфатларын инкарь итәләр.

3) Аллаһның сөйләшүче сыйфаты. Ул Ибраһим (г.с.), Муса (г.с.), пәйгамбәребез (с.г.в.с.) белән дә сөйләшкән. Бүген дә сөйләшә, фәрештәләргә әмерләрен укып боерып тора.

4) Аллаһы Тәгалә Җәбраилгә (г.с.) вәхисен укыган.

Бу аять-хәдисләр Аллаһының олылыгын һәм Аңардан бөтен күкләр дерелди, күктәге фәрештәләр курка һәм куркуларыннан Аңа сәҗдәгә киткәннәре аңлашыла. Ләкин кешеләрнең күбесе курыкмыйча, Аңарга тиңдәш тотып яшиләр.

17. ШӘФӘГАТЬ

Бу бүлек шәфәгатьнең кыйсысын Коръән икърар, ә кайсысын инкарь иткәнен аңлата.

С.: Бу бүлекнең тәүхид китабына ни кагылышы бар?

Җ.: Чөнки мөшрикләр: «Без фәрештәләргә, пәйгамбәрләргә, изгеләргә гыйбадәтләребезне алар безгә шәфәгатьче булсыннар өчен кылабыз» диеп әйтәләр. Бу бүлектә аларны ул эшләреннән кайтарып коткару максаты һәм алар белмичә андый бәлага ялгыш төшеп китмәсеннәр өчен кисәтү.

С.: Нәрсә соң ул шәфәгать?

Җ.: Башка кеше алдында дустыңны коткару өчен кылынган үтенеч.

Шәфәгать ике төрле була: рөхсәт ителгән һәм тыелган.

Рөхсәт ителгән шәфәгатьнең мисаллары:

1) «Әй Раббым Аллаһ, Мөхәммәдне (с.г.в.с.) Кыямәт көнендә шәфәгатьче кыл,» – дип әйтү.

2) Баласы атасына: «Әтием син минем хакым өчен укытучымнан үтенеп сора инде, ул бит сине белә, синең дустың бит ул,»– дип әйткәч, әтисенең баласын коткарыр өчен, укытучысы алдында зарар тидермәс өчен үтенүе.

Рөхсәт ителмәгән шәфәгтьнең мисаллары:

1) «Әй Мөхәммәд (с.г.в.с.), мине Кыямәт көнендә шәфәгатеңнән ташлама» дип әйтү тыелгандыр. Чөнки шәфәгать бит Аллаһныкы, Ул аны теләгән кешесенә бирә.

2) Кабердәге әүлияләрдән: «Әй Әхмәд Ясави, Аллаһның газапларыннан шәфәгать кыл,» – дип әйтү.

С.: Рөхсәт ителгән шәфәгатьнең шартлары ничә?

Җ.: Ике:

1) Бер кеше шәфәгать кылсын өчен Аллаһыдан рөхсәт сорау. Бу сүзгә дәлил:

«Ахирәттә Аллаһ хозурында кем кемгә шәфәгать кылыр? Бер кеше дә шәфәгать кыла алмас фәкать Аллаһның рөхсәте белән генә шәфәгать кыла алырлар». (Бәкара, 255)

2) Аллаһның шәфәгать кылучыдан разый булувы.

Аллаһы Тәгалә әйтте:

«Ул көндә фәрештәләр шәфәгать кылмый фәкать аңардан Аллаһы Тәгалә разый булганы гына шәфәгатьне кылачак» (Әнбия, 28)

С.: Кыямәт көнендә пәйгамбәребезнең (с.г.в.с.) ничә төрле шәфәгате булачак?

Җ.: Ул көндә пәйгамбәребезнең (с.г.в.с.) алты төрле шәфәгате булачак.

1) Олы шәфәгать. Адәм (г.с.)ның бөтен балалары мәхшәр мәйданында җыелгач бик күп вакыт Аллаһның хөкем иткәнен көтеп газапланырлар икән. Ләкин көтә-көтә көтеп арыгач баштан Адәмгә (г.с.), аннары Нухка (г.с.), аннары Ибраһимга (г.с.), аннары Мусага (г.с.) һәм аннары Гыйсага (г.с.) килеп шәфәгать сорарлар, ләкин барысы да шәфәгатьне кылмыйлар. Аннары пәйгамбәребезгә (с.г.в.с.) килеп: «Әй Мөхәммәд, без бу урында Аллаһның хөкем иткәнен көтеп торып бик каты газапландык, Аллаһы Тәгалә безне бу авырлыклардан коткарсын дип үтен, ялвар әле. Безне Аллаһ каршысында шәфәгать кыл әле,»– диеп сораулары олы шәфәгать дип атала.

Мөхтәрәм мөэмин-мөселманнар, андагы көтеп тору, безнең 2-3 сәгать чиратта басып көтеп тору белән бәрабәр түгел. Әле дөньялыкта шул 2-3 сәгать эчендә нишләргә, кайда барып бәрелергә белмичә аптырыйсың, ә андагы аптыраулар башка төрле булачак. Дөньялыкта бит син нәрсә булачагын белеп көтеп торасың: әгәр чиратың җитсә, теләгән нәрсәңне аласың, бетеп китсә акчаң кала, аны башка җирдән алып була. Ә Кыямәт көнендә беркем дә чираты килеп җиткәч, нәрсә буласын белми, аны нәрсә көтә: мәңгелек җәннәтме әллә мәңгелек җәһәннәмме? Әгәр дә җәһәннәм булса, аңарга нинди олы бәлалар булачак, көтеп торган кеше шуларны уйлап бик каты газапланыр икән. Шуңа күрә, алар шул газаплардан туктатуны үтенсен, Аллаһыдан ялварып сорасын өчен пәйгамбәребез (с.г.в.с.) янына килеп шәфәгать кылуын сорыйлар.

2) Җәннәт әһеле җәннәткә керсен өчен шәфәгать кылуы.

Аңлатма: Аллаһы Тәгалә бөтен кешеләрне хөкем иткәч, җәһәннәмлеләр җәһәннәмгә керәләр. Җәннәт әһеле җәннәткә юл алып җәннәтнең капкасы янына килеп җитәләр, пәйгамбәребез (с.г.в.с.) җәннәтнең ишеген шакыгач, җәннәт сакчылары пәйгамбәребезгә: «Безгә сине генә кертергә әмер булды,»– дип әйтәләр. Шул вакытта Мөхәммәд (с.г.в.с.) җәннәт белән хөкем ителгән мөселманнарны Аллаһыга шәфәгать кыла һәм бөтен тәүхид әһеле җәннәткә керә.

3) Пәйгамбәребез (с.г.в.с.) үзенең өммәтендәге гөнаһлы бәндәләрне утка төшермәсен өчен кылган шәфәгате.

Аңлатма: Гөнаһлы бәндәләрне пакълар өчен Аллаһы Тәгалә җәһәннәменә салырга һәм анда яндырырга хөкем чыгара. Ләкин пәйгамбәребез (с.г.в.с.) Аллаһыдан үтенеп сорый. Аларның кайберләрен утка төшермәс өчен тырыша. Аллаһы Тәгалә пәйгамбәребезнең үтенечен, шәфәгатен кабул итеп, ул бәндәләрнең гөнаһларын ярлыкап, җәннәтенә кертә.

4) Утка төшкән мөселманнарны чыгарыр өчен шәфәгать.

Аңлатма: Гөнаһлы мөселманнарның кайберләре утка кергәнче пәйгамбәребезнең шәфәгате белән җәннәткә керәләр, ә кайберләрен Аллаһы Тәгалә кичерми. Кичерелмәгәннәр барысы да җәһәннәмгә керәләр. Җәһәннәмдә янгач аларны пәйгамбәребез чыксыннар өчен Аллаһыдан үтенеп, ялварып сорый. Аллаһы Тәгалә аның үтенечен кабул әйләп, бөтен мөэмин-мөселманнарны җәһәннәмнән чыгарып, пакъ су белән юындырып җәннәткә кертә.

5) Җәннәткә кергән кайбер изгеләрнең дәрәҗәләрен күтәрер өчен булган шәфәгате.

Аңлатма: Җәннәт бит ул кат-кат. Җәннәткә керүчеләрнең кайберләре дөньяда бик изге, бик тәкъва булып яшәгән, ә кайберләре уртача тәкъвалыкта яшәгән, ә кайберләренең иманнары зәгыйфь, гамәлләре аз булган. Шуңа күрә, алар һәрберсе үзенең лаеклы җәннәтенә керәчәкләр. Җәннәттә кешеләрне иманнарына һәм кылган гамәлләренә карап һәрбересен үз урына җайлаштыралар. Ләкин кайбер изгеләрне пәйгамбәребез үзе белән булыр өчен Аллаһыдан үтенә. Аллаһы Тәгалә үтенечен кабул әйләп ул изгеләрнең дәрәҗәләрен күтәрә.

6) Абыйсы Әбү Талибның газапларын җиңеләйтер өчен булган шәфәгать.

Пәйгамбәребезнең (с.г.в.с.) әтисе белән бер туган абыйсы Әбү Талиб мөшрик булып яши һәм мөшрик булып үлә. Ул пәйгамбәребезгә бик күп булыша, мөшрикләрдән көче җиткәнче саклый, шуның өчен ул үлгәндә «мин сине Аллаһ каршысында шәфәгать кылам,» – дип әйткән һәм шул шәфәгатен Кыямәт көнендә кыла. Аллаһы Тәгалә аның газапларын җиңеләйтә.

С.: Пәйгамбәребезнең (с.г.в.с.) шәфәгате белән шәфәгатьләнүчеләрнең иң бәхетлесе кем?

Җ.: Кем «лә иләһе илләллаһ»ны ихлас күңеленнән әйтеп, аның белән тиешле гамәл-гыйбадәтләрен кылган кеше Кыямәт көнендә иң бәхетле кеше.

С.: Кайсы шәфәгатьне Аллаһы Тәгалә тыйды?

Җ.: Ширекле шәфәгатьне Аллаһы Тәгалә тыйды.

(Әй Мөхәммәд), ««Коръән белән Аллаһыдан Аның хозурына хөкемгә кайтудан куркучы мөэмин-мөселманнарны җәһәннәм газабы белән куркыт. Аллаһыдан башка анда бер нинди хуҗа да, шәфәгать кылучы да юк,» – диеп кисәтеп әйт». (Әнгъам, 51)

Аңлатма: Бу аятьтән без мөэмин-мөселманнарга пәйгамбәребез (с.г.в.с.) Кыямәт көнендә Аллаһыдан башка беркем дә шәфәгатькә хуҗа түгел. Анда шәфәгатьне Аның рөхсәте белән генә кылалар. Аллаһыдан куркырга кирәк икәне аңлашыла.

Икенче аятьтә Аллаһы Тәгалә әйтә:

(Әй Мөхәммәд), ««Шәфәгатьнең барысы да Аллаһныкы,» – диеп әйт». (Зумәра, 44)

Ягъни шәфәгатьне синнән һәм башкалардан сорап йөрмәсеннәр, аның хуҗасы Аллаһы Тәгалә, күпме генә сорасагыз да файдасыз һәм ул гамәл бик гөнаһлы мәңгелек җәһәннәмдә калдыра дигән мәгънә чыга. Аллаһыга шәфәгате ул аның Үзенә генә хас, Ул гына хуҗа икәнен аңлата, шаять ки кешеләр башка җирдән шәфәгать сорауларыннан туктарлар. Шаять ки дөрес акылларына кайтырлар диеп басым ясап Үзенең сүзләрен Коръәндә аңлата. Шуларның тагын берсе:

«Күкләрдә никадәр күп фәрештәләр бар, ләкин ул фәрештәләрнең шәфәгатьләре бернәрсәдән дә коткармыйлар, фәкать Аллаһы Тәгалә Үзенең рөхсәтеннән соң разый булганнары һәм теләгәннәре генә шәфәгать кылачаклар һәм коткарырга сәбәб булачаклар». (Нәҗем, 26)

Аңлатма: Аллаһның фәрештәләргә дә шәфәгать кылырга рөхсәт бирми. Әй шәфәгать сораучылар, нигә сез сынымнарыгыздан шәфәгать таләп итәсез? Аллаһы Тәгалә бит алардан шәфәгать сорауны рөхсәт итмәгән. бөтен җир өстенә килеп киткән рәсүлләрне адәм балаларын шәфәгать сораудан тыегыз, диеп Аллаһы Тәгалә әйткән. Ләкин акылсызлар үз сүзләрен сүз итеп Аллаһыга колак салмыйча, пәйгамбәрләргә каршы төшеп үзләре таптап йөргән балчыктан сынымнар ясап шулардан шәфәгать сорыйлар. Тагын бер аять:

(Әй Мөхәммәд), «Мөшрикләргә: «Аллаһыдан башка иләһе тоткан сынымнарыгызны ярдәмгә чакырыгыз, алар җир белән күкләрдә тузан кадәр нәрсәгә дә ия, хуҗа тугелләр бит. Аларның күк-җирләрдә Аллаһы белән бүлешергә шәрик булырга бернәрсә дә юк (ягъни барысы да Аллаһы Тәгаләнеке) һәм сезнең сынымнарыгыздан Аллаһыга ярдәм итүче дә юк, – дип әйт. «Аллаһ хозурында беркемнең дә шәфәгате файда бирмәс, фәкать шәфәгать итәргә Аллаһ рөхсәт биргән затның шәфәгате гына файда бирер,» – дип әйт». (Сәбәә, 22-23)

Аңлатма: Бу аятьтә Аллаһы Тәгалә бөтен мәхлүкларына Үзе хуҗа. Ул сынымнарның бер тузан бертеге дә ия булмаганын, Аллаһы Тәгалә ул сынымнардан берсен дә Үз мөлкенә уртак (шәрик) итмәгәнен, аларның Аллаһыга бер нинди ярдәм итмәгәннәрен инкарь кыла. Бөтен шәфәгать Аллаһы Тәгаләнеке. Аның рөхсәтеннән башка беркем шәфәгать кылырга булдыра алмый икәнен дә кисәтә.

18. «Касас» сүрәсенең 56нчы аятенең мәгънәсе хакында.

Аллаһы Тәгалә әйтте:

(Әй Мөхәммәд), «Син яраткан кешеңне һидәятькә, аңарга иман биреп аны туры юлга күндерә алмассың» (Касас, 56)

Ягъни, синең өстеңдә аларга минем сүзләрне ирештерү бурычы гына йөкләтелгән, син үзеңнең бурычыңны үтә, калганы синең эшең түгел. Мин Үзем теләгән кешемне туры юлга күндерәм һәм мин беләмен кайсы кешеләр һидәятькә лаеклы икәннәрен, ди Аллаһы Тәгалә.

С.: Бу аятьнең иңү сәбәбе бармы?

Җ.: Пәйгамбәребез (с.г.в.с.) абыйсын Әбү Талибны үлгәнчегә кадәр Исламга кертер өчен бик каты тырышты. Ләкин, ни кадәр тырышса да абыйсы мөселман булмады һәм мөшрик булып үлеп китте. Шуннан соң бу аять пәйгамбәребезгә иңде.

Исламга өндәүне беркайчан да туктатырга ярамый, хәтта үлем түшәгенә яткан кешеләр янына да барып өндәргә кирәк икәнлеге аңлашыла. Мөселманнар бит алар башкаларга изгелек, мәңгелек җәннәт телиләр, аларның утка тешүләрен һәм мәңге газапланып ятуларын теләмиләр. Шуңа күрә алар Исламга өндәп бөтенсен дә уттан коткарырга телиләр. Ләкин кәферләр, имансызлар Исламга өндәүне башка төсле аңлыйлар, алар мөселманнар властька килеп безне кол итәләр дип уйлыйлар.

Әй кәферләр, мөшрикләр! Әгәр дә сез мөселман булсагыз, мөселманнардагы бөтен хокуклар сезгә дә була бит, хәтта сез Исламга килеп мөселманнарның хуҗасы, имамы, рәисе була аласыз. Әнә бит Гумәр (р.а.г.) баштан мөшрик иде, аннары соң Исламны кабул итте һәм бер көнне бөтен мөселманнарның башлыгы, хуҗасы булып 12 ел халифә булып яшәде. Без бит сезгә изгелектән башка берни дә теләмибез. Ислам динендә бер кагыйдә бар: Әгәр дә бер кәфер яисә мәҗүси суга төшеп бата икән, без мөселманнар аларны коткарырга тиешбез. Әгәр дә коткармасак, Аллаһы Тәгалә безгә сезнең гаиләләрәгезгә бик күп акчалар түләргә куша. Әгәр дә ул әһлил-китабтан булса, ягъни насара яисә яһүд диненнән, аларның ирләре өчен 50 дөя (верблюд), ә хатын кызларын коткармасак 25 дөя гаиләсенә түләргә әмер иткән. Әгәр дә алар ач калып үләргә ятканын күреп, аларга ризык бирмәсәк һәм алар үлеп китсәләр, шулай ук шул сандагы дөяләрне түләргә тиешбез. Бу сүзләр кайбер мөслеманнарга охшамавы да мөмкин, ләкин хәкыйкатьтә шулай.

Мөхтәрәм кардәшләр, бутый күрмәгез, кәферләр һәм мөшрикләр бит алар ике төрле: беренчесе – исламга каршы керәш алып баручы, Исламны бетерәм, диеп кылыч күтәрүчеләр, бу сүзләр алар өчен түгел, ә икенче төрдәгеләре өчен әйтелгәне. Икенчесе – алар Исламга каршы керәшми, мөселманнарга кылыч күтәрми, алар мөселманнарга бер дә зыян итмиләр, кыйчакларында ярдәм итеп булышып та куялар. Менә мондый төрләренә дөя түләү тиешле.

С.: Һидәятьнең ничә төре бар?

Җ.: Һидәятьнең ике төре бар:

Беренчесе – Аллаһыга хас. Ул Аллаһның кәферләргә иман биреп мөселман итүдер, моңарга дәлил:

(Әй Мөхәммәд), «Син яраткан кешеңне һидәятькә, аңарга иман биреп туры юлга күндерә алмассың». (Касас, 56)

Икенчесе: Туры юлны күрсәтүче, аңарга өндәүче: мисалы пәйгамбәребезнең (с.г.в.с.) мөшрикләргә һәм кәферләргә Ислам кагыйдәләрен әйтеп бирүе, галимнәрнең дингә дәгъват кылуларына әйтелә. Бу сүзгә дәлил:

«Без һидәятькә күндергән, аларга иман биргән кешеләрне гыйлем өйрәтеп туры юлга күндерәсең» (әш-Шура, 52)

Ягъни без Аллаһы Тәгалә һидәятькә күндергән, аларга иман нигъмәтен биргән кешеләрне генә һидәятькә күндерә алабыз. Шуңа күрә без бөтен кешеләргә дә туры юлны күрсәтеп өндәргә тиешбез. Берсе өндәлмәсә күңелне төшерергә ярамый, икенчесен, өченчесен өндәргә кирәк. Балык тотканда да бит өч кармак салсаң кайчагында берсенә эләгә, икенчесенә берни дә эләкми. Без бит кармакны салганда кайсысына эләгә икәнен белеп салмыйбыз. Әгәр дә белсәк, эләгә торганына гына суалчан эләктерер идек тә, шуның белән генә балыкларны тотар идек. Аллаһы Тәгалә нәрсә язганын белмибез, фәкать Аның кәфер-мөшрикләрне өндә дигән әмерен генә беләбез.

Әбү Талибка үлем якынайгач аның янына пәйгамбәребез (с.г.в.с.) килде. Шул чакта Әбү Талиб кырыена ике кеше: Әбү Җәһл һәм Габдулла бин Әби Умәййә дә килгәннәр иде. Пәйгамбәребез (с.г.в.с.): «Әй абый «лә иләһе илләллаһ» дип бер сүз әйт, мин Аллаһы Тәгалә каршында аны борһан, дәлил иттерермен һәм сиңа ул ярдәм бирер дигәч, Әбү Җәһил белән кардәше «Син Габдел-Муталлиб динен, ягъни мөшрикләрнең динен ташлыйсыңмы?» диеп әйттеләр. Пәйгамбәребез (с.г.в.с.) яңадан аладагы әйткән сүзләре белән Әбү Талибны иманга өндәде. Ул өндәп бетергәч, тегеләр дә әйткән сүзләрен яңадан кайтарып әйттеләр. Һәм бу Әбү Талибның ахыргы «мин Габдел-Муталлиб динендә» дип әйткән сүзе булды, «лә иләһе илләллаһ» сүзен әйтүдән баш тартты. Шуннан соң пәйгамбәребез (с.г.в.с.) «Әй Әбү Талиб, синең өчен мин хәтта Аллаһы Тәгалә тыйганчыга кадәр истигъфар кыламын» дигәч, Аллаһы Тәгалә «Пәйгамбәргә һәм иман китергән мөселманнарга мөшрикләр өчен истигъфар (алар өчен гафу үтенеп сорау) ярамый» дигән аятьне иңдерде. Ә аннары Әбү Талибка кагылышлы аятьне иңдерде: (Әй Мөхәммәд), «Син яраткан кешеңне (ягъни Әбү Таблибны) һидәятькә, аңарга иман биреп туры юлга күндерә алмассың. Хәкыйкатьтә теләгән кешесенә иман биреп туры юлга күндерүче Аллаһы Тәгалә» дип әйтте. (Мусәййбтан)

Әбү Талибның иманга килмәүендә бик зур хикмәт бар – кешегә иман нигъмәте бирелүе пәйгамбәребез (с.г.в.с.) белән бәйле түгел. Әгәр дә аңарда кодрәт булса иде, бер өйдә, бергә ашап-эчеп яшәгән иң якын кешесенә иман нигъмәтен биреп мөселман кылыр иде, ләкин булдыра алмады, чөнки мондый эшләр Аллаһыга гына хас.

Бу хәдистән аңлашыла:

1) Кәферләр чирләсәләр аларның хәлләрен белергә барырга ярый.

2) Явыз дусларның кешегә начарлыгы тия.

3) Кабиләдәге олыларны чиктән тыш олылау кешегә зарарлы була.

4) Барча гамәлләр дә иң ахыргысы белән хисаплана.

Аңлатма: Кайбер кешеләр үз гомере буена кәфер булып яшәп үлгәндә иман китереп вафат булсалар, ул вакытта алар мөселман булып үләләр инша Аллаһ, җәннәтле булырлар дип өмет ителәләр. Әмма Фиргавен кебек үлүчеләр алар кәферләр. Фиргавен ул Мусаны (г.с.) артыннан куып дәрьяга кергәч җаны гаргарасына (ягъни муенына) җиткәч иман китерә. Ләкин аның иманын Аллаһы Тәгалә кабул итми. Ә кайбер мөселманнар гомерләре буена яшәп үлгәндә имансыз булып (мөртәт булып) үлүе мөмкин һәм мәңгелек җәһәннәмгә кереп китәчәк. Шуңа күрә, мин мөселман, дип тыныч кына яшәргә ярамый, даими Аллаһыдан иманнарыбызны нык кыл диеп дога кылып сорап яшәргә кирәк, кардәшләр.

5) Бу хәдис белән Әбү Талибны мөселман диючеләргә юк, ул мөселман түгел дип инкарь кылып була.

6) Мөшрикләр һәм кәферләр өчен истигъфарлар әйтү, аларны ярату һәм дус тоту хәрәм, чөнки алар Аллаһның дошманнары.

19. изгеләрне артык олылау кешенең кәфер булуына һәм динне ташлавына сәбәп була.

С.: Ни өчен бу бүлек тәүхид китабына кертелде?

Җ.: Чөнки изгеләрне һәм әүлияләрне артык олылау ширек. Бу сүзгә дәлил:

«Әй китап әһелләре, динегездә чиктән үтмәгез» (Нисәә, 171)

Аңлатма: Аллаһы Тәгалә кешеләрне барлыкка китергәч, аларга яшәү кагыйдәләрен өйрәтте, һәм шул тәртибне бозмаска әмер кылды. Ләкин насаралар Гыйсаны (г.с.) Аллаһ диеп, аңарга гыйбадәт кыла башладылар, хәтта бүгенгә кадәр аны Аллаһ диеп йөриләр. Яһүдиләр дә Гүзәйр белән нәкъ шулай эшләделәр. Болар барысы да чиктән үтү дип санала. Чөнки алар Аллаһыга кыласы гыйбадәтләрен азайттылар һәм беразын Гыйса (г.с.) белән Гүзәйрга (г.с.) кыла башлап бүген дә дәвам итәләр. Аларның бит шулай итеп икешәр аллалары булды. Бу бит ширек. Шуңа күрә Аллаһы Тәгалә Мөхәммәд (с.г.в.с.) өммәтендә алар шикелле закон бозучылар булмасын өчен Коръәндә ошбу аятьне иңдерде.

Бу мәсьәләгә башка аять-хәдисләр дә бик күп, ләкин монда иң мөһимнәре генә китерелгән:

Ибн Габбас (р.а.г.) Аллаһның сүзен китергән:

Нухка (г.с.) буйсынмаган, итагать итмәген халыкларның башлыклары үзләренә иярүчеләргә: «Әлбәттә, сынымнарыгызга гыйбадәт кылуны ташламагыз. Әлбәттә Вәдд, Сүвәгъ, Йагус, Йәгук, Нәсер исемле сынымнарыгызны ташлый күрмәгез, дип басым ясап әйттеләр» дигәч, бу Нухның (г.с.) кавемендәге изге кешеләрнең исемнәре, ул изгеләр вафат булгач, шайтан Нухның кавеменә килеп җыелышып утыра торган бүлмәләренә аларның сүрәтләрен ясап сөяп куярга вәсвәсә кылды, дип сүзен дәвам итте. Нух кавеме шайтанның вәсвәсәсенә ияреп сүрәтләрен ясап элеп куйдылар. Аннары соң аларның исемнәре искә алынды. Икенче буын килгәч, шәригать гыйлеме онытылгач, ул сүрәтләргә гыйбадәт кыла башладылар (ягъни сүрәтне ясаучылар үзләре шул сүрәтләргә гыйбадәт кылмадылар, ә аларның соңыннан килгән балалары ул сүрәтләргә карап сынымнар (һәйкәлләр) ясап гыйбадәт кылдылар».

Ибн Кайюм: «Тарихта изгеләр белән андый хәлләр бер Нух кавемендә генә булып үтмәде. Галимнәр вафат булгач, аларны яратучылар башта каберләре янында басып аларны искә алдылар, аннан соң аларның һәйкәлләрен ясадылар һәм озак вакытлар үткәч аларга гыйбадәт кылдылар,»– диде.

Мөхтәрәм кардәшләр, хак мөэмин-мөселманнарда андый хәлләр беркайчан да булмаган, чөнки алар Коръәнне аңлап бер Аллаһыга гына гыйбадәт кылганнар. Без дә андый нәрсәләрдән Аллаһ ризалыгы өчен тыелыйк. Кешеләргә дан һәм хөрмәт булсын диеп һәйкәлләрен ясау шәригать хөкемен бозуга санала. Бу эшләргә Аллаһы Тәгалә бер дә разый түгел.

[image: image56.png]o . s 84 " WoE. PRy L.
({dj—uﬁd _,J).ﬂ.! g.J...C‘— LJ Lu “?_")“-f ‘_s_)L-A—J




Дөреслектә Аллаһның рәсүле (с.г.в.с.): «Насаралар Мәрьям улын Гыйсаны (г.с.) чиктән узып олылаган(мактаган) шикелле мине олыламагаз, мактамагыз. Миңа Аллаһның колы һәм пәйгамбәре диеп әйтегез,»– дип әйтегез. (Гумәрдән (р.а.г.) риваять кылынды)

Пәйгамбәребез (с.г.в.с.): «Чиктән үтеп изгеләрне мактаудан, олылаудан сакланыгыз, дөреслектә сездән алда килгән кавемнәрне, чиктән үтеп олылау һәлак итте,»​ – дип әйтте.

Дөреслектә Аллаһның рәсүле (с.г.в.с.) өч мәртәбә: «Изгеләрне чиктән үтеп мактаучылар, олылаучылар һәлак булдылар,» – дип әйтте. (Ибн Мәсгуттән, Муслим)

Аңлатма: «һәләк булдылар»ның мәгънәсен үлеп киттеләр диеп аңларга ярамый. Уллми торган кеше юк, бездән алдагалар барысы да үлгән, без дә үләбез, аңардан качып котылып булмый. Бу җирдә «һәләк булдылар» дигән сүздән максат «чиктән үтеп изгеләрне олылаучылар имансыз кәферләр, мөшрикләр булып үлеп киттеләр,» – диеп аңларга кирәктер, чөнки аларның барган урыннары җәһәннәм уты.

С.: Ни өчен пәйгамбәребез (с.г.в.с.) өч мәртәбә бер үк сүзне кабатлады?

Җ.: Бер мәртәбә әйткәндә кешеләр игътибарларын бик каты бирмәскә мөмкиннәр. Әгәр ике мәртәбә яисә 3 мәртәбә әйтелсә, ул вакытта кешеләр бу бик моһим икән диеп аңлыйлар. Пәйгамбәребез (с.г.в.с.) сәхабаларга дәрес биргәндә даими рәвештә өчәр кат кабатлый торган иде. Өч кат кабатланса кешенең башына яхшырак кереп кала.

С.: Бу хәдистән нинди файдалар алабыз?

Җ.: 1) Изгеләрне чиктән үтеп олылау, ул динсез калдыручы нәрсә.

Аңлатма: Һәрбер нәрсәне дөрес аңларга кирәк. Бу хәдистән без галимнәрне, изгеләрне олыларга ярамый икән, шәригать шулай әмер иткән икән диеп аңларга ярамый. Без аларны хөрмәт итәргә, аларның сүзләрен һәм нәсыйхәтләрен тыңларга һәм ихтирам итәргә дә тиешбез, ләкин һәрбер нәрсәнең чиге бар бит, чигеннән үтеп олыларга ярамый, ягъни аларны Аллаһның дәрәҗәсенә кадәр күтәреп аларга гыйбадәт кылырга ярамый икәнен аңларга кирәк. Һәрбер кешенең Исламда үз урыны бар. Ата-ананың үз урыны, алар да хөрмәткә лаек, аларны да Ислам дине олыларга куша, туганнарның, дусларның, күршеләрнең, балаларның бөтенсының да үз урыннары бар. Аларны без үз урыннарына куярга тиешбез һәм һәрбересенә тиешле хөрмәтне күрсәтенә тиешбез, ә артыгы хәрәм һәм ширек.

2) Сүрәткә төшеп аны элеп кую ширеккә, динсезлеккә сәбәп була.

3) Каберләр янында бик күп вакытларыбызны үткәрү дөрес түгел. Ул да ширеккә сәбәптер.

4) Изгеләрне чиктән тыш мактау олылау да ширеккә сәбәп.

5) Дөньядагы иң беренче ширек, изгеләрне чиктән тыш олылау аркасында барлыкка килде.
20. Изге кешенең кабере янында Аллаһыга гыйбадәт кылу олы ширеккә сәбәп,  Ә ул изге кешегә гыйбадәт кылу - ширек

С.: Ни өчен бу бүлек тәүхид китабына кертелде?

Җ.: Чөнки каберләр янында Аллаһыга гыйбадәт кылу хәрәм һәм кече ширек. Кече ширек олы ширеккә сәбәп, әмма изгеләргә һәм әүлияләргә гыйбадәт кылу олы ширек, ә ширек тәүхиднең киресе, тәүхидне юк итүче.

Бу бүлеккә кыгылышлы дәлилләр:

Дөреслектә Умму Сәләмә* (р.а.г.) пәйгамбәребезгә (с.г.в.с.) Хабәшә җирендәге (Эфиопия) чиркәү эчендә сүрәтләр күргәне хакында сөйләде. Пәйгамбәребез (с.г.в.с.) аның сүзләрен тыңлап бетергәч: «Аларның арасында бер изгеләре, яисә габидләре (гыйбадәтне күп кылучы кешеләре) вафат булса, ул мәетләрнең каберләре өстенә мәчет төзиләр һәм аларның сүрәтләрен аның эченә ясап куялар. Алар Аллаһ каршында иң явыз кешеләр, алар ике фетнәне бергә җыйдылар: беренчесе кабер фетнәсе, икенчесе һәйкәл фетнәсе,» ​– дип әйтте.(Сахих хәдис, Гаишәдән (р.а.г.) риваять кылынды)

* Умму Сәләмә (р.а.г.) – пәйгамбәребезнең (с.г.в.с.) хатыны

С.: Хәдистә «алар Аллаһ каршында иң явыз кешеләр» диелгән, ни өчен аларга шулай әйтелгән?

Җ.: Чөнки алар изгеләрнең рәсемнәрен ясап каберләре өстенә чиркәүләр төзеделәр. Алар үзләре дә адашкан һәм кешеләрне дә адаштыралар. Үзләреннән соң килгән буыннарга да аларның явызлыгы тәэсир итәчәк. Шуңа күрә кардәшләр безгә дә үз белемебез белән бернәрсәне тукып чыгарып «Аллаһ шулай әйтә, пәйгамбәр шулай куша» диеп сөйли күрмәгез. Сөйләгән сүзләрегезне даими рәвештә дәлилләп сөйләгез. Әгәр дә без белмәгән ишетмәгән нәрсәбезне кешеләр сораганда «мин беләм» диеп кешеләргә ялган, дөрес булмаган җаваплар, фәтвәләр бирсәк, ул вакытта без дә үзебезне һәм башкаларны адаштыручылардан булабыз. Аллаһыдан куркыгыз, Аның сүзеннән чыкмагыз.

С.: Кабер өстенә мәчет салуның хөкеме ни?

Җ.: Хәрәм. Бу сүзгә дәлил – хәдис:

Пәйгамбәребез (с.г.в.с.) әйтте: «Аллаһ каршында кабер өстенә мәчет төзүчеләр, алар кешеләрнең явызлары».

Бу хәдистә каберләрне гыйбадәт кыла торган урын итеп алучыларга җәһәннәмдә бик каты газап булачак икәне аңлатыла.

Икенче хәдис:

«Пәйгамбәребездә (с.г.в.с.) Аллаһның хозурына китү галәмәтләре күренгәч, битенә үзенең күлмәген су белән чылатып яба иде. Әгәр һава алырга авыраеп китсә, ул япкан күлмәген ача торган иде. Шулай дәвам итте һәм пәйгамбәребез (с.г.в.с.): «Яһүд белән насараларга Аллаһының ләгънәте(каргышы), пәйгамбәрләрнең каберләрен мәчет кылып алдылар». Пәйгамбәребезнең (с.г.в.с.) «алар шулай эшләделәр» диеп үзенең өммәтен алар эшләгән явыз эштән кисәтә. Кисәтүдән максат ул үзе вафат булган җиренә күмдерү иде. Әгәр дә ул үзен сәхабалар янына алып чыгып җирләүдән тыймаган булса, аның каберен дә мәчет итеп алып яһүд белән насара кавеменә охшап китүдән курка иде.» (Гайшәдән (р.а.г.))

С.: Ни өчен пәйгамбәребез (с.г.в.с.) яһүд белән насарага ләгънәт әйтте?

Җ.: Үзен һәм аның сәхабаларын яһүд һәм насараларга охшатып кылмасыннар өчен үз өммәтен кисәтте.

С.: Әгәр мәчет төземичә каберләр янында басып намаз укысаң, ул кабернең өстендә мәчет төзегән шикелле буламы, әллә юкмы?

Җ.: Җир өстендә кайсы җирендә намаз укылса ул урынга мәчет дип әйтелә. Бу сүзгә дәлил:

Аллаһның рәсүле (с.г.в.с.): «Минем өчен бөтен җир мәчет һәм пакъ кылынды,» – дип әйтте.

Тагын бер хәдис:

«Дөреслектә иң начар, иң явыз кешеләр шулар: кемнәргә төре хәләтләрендә Кыямәт көне ирешә һәм каберләрен мәчетләр кылып алучылар,» – диде пәйгамбәребез (с.г.в.с.). (Ибн Мәсгуттан, Әхмәд)

Аңлатма: «Кыямәт көне ирешә» дигән сүздән максат, Кыямәтнең олы галәмәтләре ирешсә дигән мәгънәне аңларга кирәктер. Ул көнгә кадәр Аллаһы Тәгалә Үзенең фазлы рәхмәте белән бөтен мөэмин-мөселманнарны Үз хозурына алган (ягъни аларның барысын да вафат итеп), җир өстендә имансыз мөшрикләрне генә калдырган көн булачак. Һәм алар ул көндә бөтен Кыясмәтнең галәмәтләрен күреп куркырлар. Аллаһы Тәгалә аларны явыз булганлыклары һәм каберләрен мәчетләр кылып алганлыклары өчен ахыр заман газапларын да аларга күрсәтеп газаплар.

Каберләрен мәчет кылып алучылар яһүд белән насаралар гына түгел, ә кайбер мөселманнар да изгеләрнең каберләрен мәчет кылып алганнар. Әгәр дә берәү аны үз күзләре белән күрергә теләсә Мисырга, Иранга, Үзбәкистанга барсын. Ул җирләрдә андый нәрсәләрне бик күп күреп була.

Шулай итеп каберләр янында Аллаһы Тәгалә ризалыгы өчен, биш вакыт фарыз намазларын да укырга хәрәм икәнлеге аңлашылды.

21. Дөреслектә изгеләрнең каберен чиктән тыш мактап олылау, ул каберләрне Аллаһыдан башка гыйбадәт кылына торган сынымнарга әйләндерүе хакында.

Дөреслектә Аллаһның рәсүле (с.г.в.с.) дога кылган хәлендә: «Әй иләһем, минем каберемне гыйбадәт кылына торган вассаннардан кылма,» – дип әйтте һәм сүзен дәвам итеп: «пәйгамбәрләрнең каберләрен мәчетләр кылып алучы кавемнәргә Аллаһның ачуы арта,» – дип догасыннан соң хәбәр бирде. (Имам Мәлик «Муатта» дигән китабында риваять кылды)

С.: Васан нәрсә ул? Вассан белән сынымның аермасы бармы?

Җ.: Васан белән сынымның аермасы шунда, вассан ул матди нәрсәдән (мисал өчен: таштан, агачтан,…) бер нәрсәне камил(тулаем) рәвештә чукып ясалган һәйкәл.

Сыным ул тулаем рәвештә түгел. Мисал өчен: башы белән күкрәге я булмаса ярты гәүдәсе чукып ясалган һәйкәл яисә сүрәттер. Ә кайберләре икесе дә бер алар диләр. Алар  үзләренә гыйбадәт кыла торган кешеләрдән разый түгелләр.

Тагут – Аллаһыдан башка гыйбадәт кылынган нәрсә. Матди һәм мәгънәви нәрсәләр барысы да гыйбадәт кылынсалар тагут дип аталалар. Тагутлар үзенә гыйбадәт кылучы халыктан разыйлар. Мисал өчен: Фиргаун һәм шуңарга охшаганнар.

Бу хәдистән аңлашыла:

1) Пәйгамбәребез (с.г.в.с.) үзенең өммәтеннән алар да яһүд һәм насара кебек булып китмәсен өчен курыкты. Шуның өчен Аллаһыдан дога кылып сорады, чөнки ширек бик куркыныч нәрсә.

2) Каберләр өстенә мәчет төзү һәм анда намаз уку хәрәм.

3) Аллаһы Тәгаләдә «ачу» сыйфаты бар.

С.: Аллаһы Тәгалә пәйгамбәребезнең (с.г.в.с.) догасын кабул иттеме?

Җ.: Әйе, кабул итте. Мөэмин-мөселманнар аның кабере өстенә мәчет төземәделәр, чөнки пәйгамбәребезне вафат булган җирендә, ягъни өендә күмделәр. Беркем дә аның кабере янына ирешә алмый, чөнки ул тотып алынган.

Аллаһы Тәгалә изгеләр хакында сөйләп, аларга гыйбадәт кылудан тыя:

«Ләт белән Гүззәне күрдегезме?» (Нәҗем, 19)

Бу аять хакында аңлатмалар булып үткән булса да, бу бүлеккә дә дәлилләр өчен китерелде.

Ләт – ул килгән хаҗиларга ярдәм йөзеннән бодайдан, яисә солыдан будка пешереп ашата торган кеше булган. Ул вафат булгач, аның кабере янына килеп аңарга гыйбадәт кылганнар. Икенче риваятьтә аны Таиф дигән ташка да әйтәләр. (Таиф Мәккәдән 100 км ераклыктагы шәһәрнең исеме)

Гүззә – Таиф белән Мәккә арасындагы Нахла дигән түбәнлектәге агач исеме. Гарәпләр наданлык вакытларында аңарга гыйбадәт кылганнар һәм аның белән горурланганнар, мактанганнар икән. Ислам дине килгәч ул агачны кисәләр, каберләр өстендәге вассаннарның, сынымнарның хәрәм һәм ширек булганлыгы өчен җимереп бетерәләр.

Аллаһның рәсүле каберләрне зиярәт итүче хатыннарны һәм ул каберләрне мәчет итеп алып гыйбадәт кылучыларны һәм алар өстендә шәм яндыручыларны ләгънәт кылды. (Ибн Габбастан (р.а.г.)).

С.: Каберләрне зиярәт кылрга ярыймы?

Җ.: Хатыннарга ярамый – хәрәм, чөнки пәйгамбәребез (с.г.в.с.) зиярат кылучы хатыннарны ләгънәт кылды, каргады. Әмма ирләргә ике төрле җавап:

1) Рөхсәт. Әгәр дә шәригать өйрәткән кагыйдәләр белән зиярәт кылынса, мәсәлән сәлам биреп кереп, алар өчен истигъфарлар әйтелеп догалар кылынса һәм ахирәт искә алынса ул вакыт хәләл, рөхсәт ителә.

2) Хәрәм, катгый тыелган.

Олы ширек – кабер әһелләреннән төрле хаҗәтләрне сорау шикелле эшләр.

Кече ширек (олы ширеккә алып баручы гамәлләр) – кабер өстенә бина кылу, шәм яндыру, аның янында намаз уку, аларны каберләре янында мактау, олылау. Әгәр дә ул мактау гыйбадәт дәрәҗәсенә җитсә, ул олы ширеккә керә. Кыскачалап әйтсәк, зиярәт кылган вакытта ширек гамәлләре булса зиярәт хәрәм була.

С.: Ни өчен шәм яндыру хәрәм һәм олы гөнаһлардан булып санала?

Җ.: Беренчедән хәләл малларны исраф итү булса, икенчедән каберләрне олылау, сынымнарны олылауга охшый. Шәм яндыру олы гөнаһлардан, чөнки шәм яндыручыларны пәйгамбәребез (с.г.в.с.) ләгънәт кылды, каргады.

22. Пәйгамбәребезнең (с.г.в.с.) «тәүхид җәнабын» һәм ширеккә алып баручы бөтен юлларын ябуы хакында.

С.: «Тәүхид җәнабы» дигән сүзне ничек аңларга?

Җ.: Һәрбер нәрсәнең «үзе» бар. Аның белән бәйләнгән нәрсәләре, сыйфатлары бар. Мисал өчен: түбәнчелекле галим дисәк, галим ул бер белүче кешенең исемедер, ә түбәнчелекле дигән сүз ул галимнең сыйфаты. Шуның шикелле тәүхид һәм тәүхиднең тирә ягы, өй, өйнең тирә ягы. Әгәр урамдагы кеше өйгә керергә теләсә ул бит турыдан-туры өйгә керә алмый. Баштан ул йортка, аннары соң ишек алдына, аннары соң гына өйгә керә. Пәйгамбәребез (с.г.в.с.) дә тәүхидне саклар өчен бик тырышты, хәтта тәүхиднең тирә юненә дә зыян китермәс өчен бөтен юлларны япты.

С.: Тәүхиднең тирә юне нәрсәләр соң?

Җ.: бөтен изге гамәлләр.

Пәйгамбәребезнең (с.г.в.с.) безнең өчен тырышканлыгы хакында Аллаһы Тәгалә болай ди:

«Әй кешеләр, тәхкыйк сезгә үз арагыздан пәйгамбәр килде, аңарга сезнең кылган гөнаһларыгыз авырдыр, ул сезнең иманга килүегез өчен бик тырышучы, мөэминнәргә ата-аналарына караганда да шәфкатьле һәм мәрхәмәтле». (Тәүбә, 128)

Аңлатма: Бу аятьтә Аллаһы Тәгалә пәйгамбәребезнең (с.г.в.с.) сыйфатлары хакында аңлата. Ул мөселманнарны ата-аналарыннан да күбрәк яраткан, хөрмәт иткән һәм алар өчен кайгыран. Ничек кеше баласы каты чирләгән вакытта борчыла, шулай ук пәйгамбәребез (с.г.в.с.) дә үзенең өммәтенә карап, мөселманнарның гөнаһларын, ширек һәм бидгать хурафәтләрен күреп борчылган, чөнки гөнаһлар өчен бу дөньяда да, Кыямәт көнендә дә бик каты җәза булачак. Пәйгамбәребез (с.г.в.с.) бу хәлләрне күз алдына китереп бик каты борчыла иде. Аңарга бик авыр була иде, шуңа күрә ул бөтен кешеләргә изгелек һәм җәннәт теләп аларны Аллаһның юлына бик каты өнди торган иде. Өндәп-өндәп тә килмәгәч, аларны кычыткан белән ата баласын чәбәкләгән шикелле үткенрәк кычыткан белән чәбәкләргә дә мәҗбүр була иде. Шаять ки изгеләрдән булып мәңгелек җәннәткә керерләр дигән изге ният белән эшли иде. Ләкин мөшрикләр насара-яһүдләр аның изге ниятен дөрес иттереп аңламыйча аңарга каршы төшәләр иде. Шуңа күрә, аларның араларында кайчагында сирәк-мирәк сугышлар да барлыкка килә торган иде. Пәйгамбәребез (с.г.в.с.) бөтен гамәлләрен Аллаһның әмере белән кылды, аңарга Аллаһы Тәгалә вәхисен даими рәвештә ирештереп тора иде. Ул үз белеме белән бер нәрсәне дә эшләмәде.

Пәйгамбәребез (с.г.в.с.): «Өйләрегезне каберләр итмәгез, минем каберемне бәйрәм ясамагыз (ягъни анда билгеле бер вакыт билгеләп җыелмагыз) һәм миңа салаватлар әйтегез, дөреслектә сезнең салаватларыгыз кая булсагыз да миңа ирешә,» – дип әйтте. (Әбү Һурайра (р.а.г.) ривять кылды)

С.: «Өйләрегезне каберләр итмәгез» дигән сүзнең мәгънәсе ничек?

Җ.: Асылда каберләр янында намаз укырга хәрәм, ярамый, катгый тыелган. Анда тып-тыныч, беркем сөйләшми, мәетне күмергә барган кешеләр дә сөйләшмиләр, чөнки анда аларның башларына бер фикер килеп туа «без дә монда киләбез бит» дигән нәрсәләр башларын эшләтә, телләренә хәрәкәтләнергә вакыт калдырмый. Ләкин бүген бераз иманнары зәгыйфьләнгән кешеләр үлем турында уйламыйча сөйләшәләр. Безгә өйләребезне каберләр шикелле намаз укымыйча, Коръән укымыйча, догалар кылмыйча тотырга ярамый дигән сүздер бу. Сөннәт һәм нәфел намазларын өйләрдә укырга кирәк дигән мәгънәләр аңлашыла бу сүздән.

С.: «вә миңа салаватлар әйтегез, дөреслектә сезнең салаватларыгыз кая булсагыз да миңа ирешә» дигән сүзне ничек аңларга?

Җ.: Пәйгамбәребез (с.г.в.с.) салаватларны күп әйтергә өнди. Кайсы вакытта, кайсы урында булсагыз да, миңа әйткән салаватларыгыз ирешә диеп мөселманнарны өйрәтә, ягъни салаватларны аның кабере янына барып әйтүнең кирәклеге юк дигән мәгънә аңлашыла.

Аңлатма: Бу хәдистән без пәйгамбәребезнең (с.г.в.с.) «тәүхиднең тирәсен» саклавын аңлыйбыз. «Ничек соң аның тирәсе саклана?» диеп соралса, җавап болай була: пәйгамбәребезгә (с.г.в.с.) салават әйтү гыйбадәткә санала, әгәр дә пәйгамбәрбез (с.г.в.с.) безгә «салаватларыгызны минем каберем янына килеп әйтегез» дигән булса, бөтен аны яраткан, хөрмәт иткән, олылаган барча мөэмин-мөселманнар ашарларына, эчәрләренә әзерләп меңәр-меңәр километр ерак җирләрдән хаҗга килгән шикелле арып-талып, аның кабере янына килерләр иде. «Шуның кадәр ерак җирләрдән җәяү килдем, һич югында дүрт-биш ай гына булса да салаватлар әйтим, гел-гел килеп булмый бит,» – диеп салаватлар әйтер иделәр. Ләкин пәйгамбәребез (с.г.в.с.) үзенең кабере янына «бәйрәм ясаган шикелле җыелып салаватлар әйтегез» димәде, ә «сезнең миңа әйткән бөтен җирдәге салаватларыгыз ирешеп тора» дип ширеккә алып бара торган юлларның бөтенсын да ябып куйды. Һәм шулай ул «тәүхиднең тирәсен» саклады.

Дөреслектә Гали ибн Хусайн (р.а.г.) пәйгамбәребезнең (с.г.в.с.) өендәге кеше сыярлык тәрәзәгә килеп шуңардан кереп дога кылган, ягъни салават белән сәлам әйткән кешене күрде һәм «алай эшләмә» дип аны тыйды. Көннәрдән бер көнне үзенең янында җыелган кешеләргә: «Сезгә бабам пәйгамбәребездән (с.г.в.с.), ягъни әтием бабамнан, мин әтиемнән ишеткән хәдисне сөйлимме?» диде. Ул: Пәйгамбәребез (с.г.в.с.): «Минем каберемне бәйрәм итмәгез. Өйләрегезне кабер итмәгез һәм миңа салават әйтегез, дөреслектә сезнең сәламнәрегез кайсы җирдә булсагыз да миңа ирешә,» – дип әйтте, диде.

(Гали ибн Хусайннан (р.а.г.))

Бу хәдистән нәрсә алабыз?

Җ.: 1) Пәйгамбәребезнең (с.г.в.с.) каберенә диеп хаслап, ягъни пәйгамбәребезнең каберен зиярат кылам, аңарга салават белән сәламнәр әйтәм диеп, ниятләп өйдән чыгарга ярамый. Әгәр дә берәр сәбәп белән Мәдинә Мөнәвәрәгә барып калсаң, шунда зиярәт кылырга ярый.

2) Нәфел намазларын өйдә укырга кирәк. Өйләрне каберләр, зиярәтләр шикелле намазсыз буш тотарга ярамый.

3) Дөреслектә, пәйгамбәребезгә (с.г.в.с.) дип әйткән салаватлар һәм сәламнәр җирнең бөтен төбәкләреннән аңа ирешә. Шуңа күрә аңа салаватлар белән сәламнәрне бөтен җирдә әйтергә ярый һәм бу бик әҗерле эш.

4) Әгәр берәү пәйгамбәребезнең (с.г.в.с.) каберенә салават белән сәлам әтергә дип ниятләп барып әйтсә, ул аның каберен бәйрәм иткән була.

23. Дөреслектә бу өммәтнең кайбер кешеләре васаннарга гыйбадәт кыла.

С.: Ни өчен бу бүлек тәүхид китабына кертелде?

Җ.: Чөнки кайбер кешеләр «лә иләһе илләллаһ» дип әйтеп бөтен бозыклыкны – ширек һәм бидгать гамәлләрен рәхәтләнеп бернәрсә дә булмаган шикелле, уйламыйча кылалар. Алар: «Без исламга кердек, инде без хәзер чын мөселманнар, безнең барачак урыныбыз җәннәт» дип уйлыйлар. Шул кешеләргә җавап булсын, үзләрен кем икәннәрен аңласыннар өчен бү бүлек тәүхид китабына кертелде.

С.: Васан нәрсә ул?

Җ.: Васан ул бер нәрсәнең тулы һәйкәле. Ул кешенең дә, хайванның да, төрле биналарның да, кыскачалап әйтсәк, җир өстендә нинди матди нәрсә булып аңарга гыйбадәт кылынса вәсән дип атала. Кем аңарга гыйбадәт кылса, ул кеше Ислам диненән чыккан мөшрик булып саналадыр.

Аллаһы Тәгалә әйтте:

«Тәүрәттән өлеш бирелгән яһүдләрне күрмисеңме? Алар сынымнарга, сихерчеләргә һәм тагутларга ышаналар». (Нисәә, 51)
Бу аятьнең иңү сәбәбе:

Яһүдиләрдән Кәгб бин Ашраф белән Хай бин Ахтаб Мәккәгә килгәч, аларга Мәккә мөшрикләре: «Сез гыйлем иясе, китап әһелләре, хәбәр бирегез әле безгә, Мөхәммәд белән безнең хакыбызда (ягъни кем туры юлда)? Килгән яһүдиләр хәкыйкатьне, дөреслекне белсәләр дә, алар Мөхәммәдне (с.г.в.с.) ялганчы, ә Мәккә мөшрикләрен олылап: «Сезнең юлыгыз дөрес, хак,» – дип әйтеп аларны хөрмәтләделәр. Хәрәмне хәләлгә санадылар.

С.: Бу аятьнең бу бүлеккә нинди кагылышы бар?

Җ.: Бу аять яһүдиләрнең аларга китап иңеп рәсүл җибәрелсә дә тагутларга, сынымнарга, сихерчеләргә ышаналарын аңлата. Аллаһның рәсүле үзенең өммәтендә дә Коръән китабы иңсә дә, рәсүл җибәрелсә дә, алар шикелле тагутларга һәм сихерчеләргә ышанып гыйбадәт кылачаклары хакында хәбәр бирде. Ягъни яһүдиләрнең сыйфатлары мөселманнарда да булачак дип әйтте. Яһүдиләрнең сыйфатлары хакында Аллаһы Тәгалә болай ди:

Яһүдиләр мөселманнарга: «Сезнең динегездән дә начар дин юк, сез дөньяда да, ахирәттә дә бәхетсезләр. Сезнең насыйбыгыз бик аз булачак,» – дигән сүзләрне әйтеп мәсхәрәләделәр. Шуннан соң Аллаһы Тәгалә, пәйгамбәребезгә (с.г.в.с.):

«Әй Мөхәммәд, яһүдиләргә Аллаһ каршында боларга караганда артыграк җәза булачагын хәбәр биримме? – дип әйт. Кемне Аллаһы Тәгалә ләгънәт кылса, каргаса һәм Аңарга ачуы килсә, ул кешене Аллаһы Тәгалә тагутларга гыйбадәт кылучы маймыл, дуңгыз әйләндерә,– дип әйт.» (Мәидә, 60)

Шулай итеп, бу аять яһүдлэрнең нинди сыйфатта икәнлекләрен һәм нинди хәлгә төшерелгәнлекләрен аңлата: «Сүзләре өстен булган бер таифә кешеләр ул җирне мәчет кылып алабыз диделәр». (Кәһеф, 21)

Аңлатма: Залим падишаһларыннан диннәрен саклар өчен качып китеп тау тишегендә 309 ел вакыт үткәргән егетләрне «изге бәндәләр» дип әйтеп аларның файдалары тиер. Тормышыбызга бәрәкәтләр булыр диеп, аларның урыннарын гыйбадәт кылу урыны итеп бер таифә кешеләр алабыз» диделәр.

Аллаһның ул бәндәләргә аларның каберләрен мәчет итеп алганнары өчен ләгънәте (каргышы) булды. Бу сүзләргә дәлил:

«Пәйгамбәрләренең каберләрен мәчет итеп алучы яһүд белән насараларга Аллаһның ләгънәте (каргышы)».
Алдагы өч аятьтә китап иңгән һәм пәйгамбәр җибәрелгән кешеләрнең ләгънәт кылынылганы аңлашыла. Пәйгамбәребез (с.г.в.с.): «Минем өммәтемнән дә андый кешеләр булачак» дип хәбәр бирде һәм алар бүгенгесе көндә дә бар. Моңа дәлил:

Хәкыйкатьтә пәйгамбәребез (с.г.в.с.): «Сез үзегездән алдан килеп киткән кешеләргә җәя угының канаты* шикелле булып иярәсез, хәтта әгәр алар кәлтә еланы тишегенә керсәләр, сез дә алар артыннан керәчәксез,» – дип әйтте. Сәхабалар шул вакытта: «Я рәсүлүллаһ, алар яһүд белән насаралармы?» диеп сорадылар. Пәйгамбәребез (с.г.в.с.) аларга: «Алар булмыйча тагын кем булсын?» дип җавап кайтарды. (Әбү Сәгидтән (р.а.г.))

* Җәянең угының ахырында ук тигез очсын өчен канатлар куялар, ул канатлар икесе дә бер-берләренә тәңгәл килә. Әгәр тәңгәл килмәсә ук тигез очмый торган була.

Аңлатма: Мөселманнарның эшләгән эшләре, кигән киемнәре, үткәргән бәйрәмнәре, сөйләгән сүзләре яһүд-насараларныкына охшау мөмкин икен. Бу хәдистә пәйгамбәребез (с.г.в.с.) үз өммәтен аларга охшамасыннар өчен кисәтә. Аларның гыйбадәтләрендәге сүзләренә һәм аларның гыйбадәт вакытында киенә торган киемнәренә һәм аларның гакыйдәләренә охшарга ярамый. Мөселманнарга аларның дөньялык өчен файдалы булган михнәтләрен (юл төзү, өйләр төзү, …) өйрәнү рөхсәт ителә, инша Аллаһ.

Дөреслектә пәйгамбәребез (с.г.в.с.) Аллаһы Тәгалә миңа мөселманнарның мөлке буласы җирләрне җыеп күрсәтте. Мин ул җирнең мәгъриптәгесен дә һәм мәшрикътәгесен дә күрдем. Хакыйкытьтә минем өммәтем җирдәге миңа күрсәтелгән милкенә ирешәчәк, диде һәм сүзен дәвам итеп миңа ике җирдән хәзинә бирелде. Ул хәзиәнең беречесе кызыл, икенчесе ак дип әйтте. Бик олы мөфәссир Куртуби, тәфсир кылып болай диде: Кызыл хәзинә фарсиларның мөлке, ак хәзинә румнарның мөлке диде. Гомәр (р.а.г.) хәлифә булганда мөэмин-мөселманнар ул ике хәзинәне дә үз кулларына Аллаһының рәхмәте белән төшерделәр. Пәйгамбәребез (с.г.в.с.) сүзләрен дәвам итеп болай диде: «Мин Раббым Аллаһыдан өммәтемне королык елы белән ач калдырып һәлак итмәс өчен һәм үзләреннән башка кәфер дошманнарын, аларга солтан булмасын өчен дә дога кылып сорадым. Аларны җирнең бөтен почмакларыннан кәферләр җыелып, үз кул асларында калдырырга теләсәләр дә, калдыра алмыйлар. Хәтта ул мөселманнар төрле сәбәпләр аркасында бүленеп, таркалып, бетсәләр дә. Әгәр дә алар бер-берләре белән килешә алмыйча сугышсалар, ул вакытта аларның дошманнары мөселманнарга солтан булачак, аларны әсирләр һәм коллар итәчәк дип пәйгамбәребез (с.г.в.с.) әйтте. Бу хәдискә өстәп ал-Баркани болай дип сахих хәдистә риваять кылды.

Мөхәммәд (с.г.в.с.): «Дөреслектә мин өммәтемдәге өммәтемне адаштыручы имамнардан, башлыклардан куркам. Әгәр алар арасына кылыч керсә, ул кылыч Кыямәт көненә кадәр араларыннан чыгарылмый(кылычтан максат мөселманнар арасындагы фетнәдер) дип әйтте. Сүзләрен тагын дәвам итеп: «Кыямәт көне килеп җитми хәтта мөселман өммәтемнән кабиләләр мөшрикләр белән бергә очрашканчыга кадәр (моның мәгънәсе ягъни ул мөселманнар мөшрикләр белән дуслашып, алар кылган ширек гамәлләрен кылганчыга кадәр дип аңларга кирәк). Кыямәт көне килеп җитми, хәтта өммәтемнән бер кисәге васаннарга гыйбадәт кылмаганчыга кадәр. Дөреслектә минем өммәтемдә 30 ялганчы булачак, аларның һәрберсе үзен пәйгамбәр дип әйтәчәк, бер дә ышанмагыз. Мин ахыргы пәйгамбәр, миннән соң пәйгамбәрләр юк. Минем өммәтем хаклыкта булганда Кыямәт көне килеп җиткәнче җиңүчеләрдән булырлар. Аларны хазел кылучыларның зарарлары зыян итмәс, – дип әйтте.

Шулай итеп, бу хәдисләрдән кайбер мөэмин-мөселманнарның вәсәннәргә гыйбадәт кылганнары аңлашыла, ягъни андый хәлнең булачагы бик мөмкин, шуңа күрә андый нәрсәләрдән сакланырга кирәк.

24. Сихер һәм сихер өчен булган газаб һәм аңардан кисәтү хакында.

С.: Ни өчен бу бүлек тәүхид китабына кертелде?

Җ.: Чөнки сихер ул ширек.

С.: Ничек сихер ширеккә санала?

Җ.: 1) Чөнки сихерчегә шайтаннар ярдәм итә. Шайтаннар фәкать аларга итагать һәм гыйбадәт иткән кешеләргә генә ярдәм итәләр.

2) Сихерчеләр Аллаһның хас булган эшләренә тыгылалар, мисал өчен: иртәгә нәрсә буласын, әйберләрнең кая югалганнарын әйтәләр. Әлбәттә алар иртәгә нәрсә булсын беркайчан да дөрес әйтә алмыйлар, фәкать шайтаннары ярдәме белән йөзгә бер мәртәбә дөрес әйтүләре мөмкин дип әйтә пәйгамбәребез (с.г.в.с.).

С.: Нәрсә соң ул сихер?

Җ.: Сихер – ул бер сүз белән әйткәндә яшерен эш, ягъни ул эшнең сәбәбе беленми. Мисал өчен: бер кеше чирләп китә, ул кеше чирләр өчен бернинди дә сәбәп юк; салкын су да эчмәгән, агулы яисә әчегән ризыклар да ашамаган, берәр төрле кыйгыртучы хәбәр дә ишетмәгән, бүлмәсендә дә салкын түгел, ягъни бер нинди аңарга чирләр өчен сәбәп юк.

С.: Сихер сүзе каян алынган?

Җ.: Аның сихер дип аталу сәбәбе шул, чөнки ул сәхер вакытында, ягъни таң атыр алдыннан, бөтен халык йоклаганда эшләнә. Шуңа күрә сихер дип атаганнар.

Сихернең икенче билгеләмәсе: Сихер – ул кешеләрнең арасын бозучы, аларның тәннәренә һәм рухларына, җаннарына, тәэсир итүче яшерен хәлдәге язу, уку, төенләү кебек хәрәкәтләргә дә сихер дип әйтелә.

С.: Нинди язу, нинди уку, нинди төенләү икәнен аңлатып бир.

Җ.: Мин аларның укыганнарын һәм төенләнләгәннәрен күргәнем юк, алар шайтаннары өйрәткән нәрсәләрне укып ризыкларга өрәләр. Ул ризыкларны кирәкле кешеләргә ашаталар һәм кеше шул сихерләнгән ризыкны ашап кайбер вакытта сихерләнә. Төеннәр мәсьәләсенә килсәк, алар кешеләрнең киемнәрен ачып шуларны сүтеп җепләрен алып төен-төен ясыйлар һәм һәрбер төенгә нәрсәдер укып өрәләр. Кайбер нәрсәләрен яндырып сасыталар. Язу мәсьәләсенә килгәндә, алар зәгъфран белән кеше укый алмый торган нәрсәләрне язалар. Мин андый язмаларны «99 төрле авыруга дәва» дигән китапта күрдем. Анда төрле-төрле әлифләр, җимләр һәм башка төрле нәрсәләр язылган. Мин ул язуларны олы галимнәргә күрсәтеп, укып бирегез әле дип сорадым. Алар миңа бу язулар сихерчеләрнең язулары, сихерчеләр генә шулай язалар. Без аларның язганнарын аңламыйбыз дип әйтеп бирделәр. Шуңа күрә кардәшләр без андый нәрсәләрдән сакланыйк.

С.: Сихернең хөкеме?

Җ.: Сихер Ислам динендә хәрәм, катгый тыелган, чөнки ул көферлек һәм иманның тәүхиднең киресе. Бу сүзгә дәлил:

«Өйрәтергә килгән ике фәрештә сихерне беркемгә дә өйрәтмәделәр, ул сихерне өйрәнергә теләгән кешеләр табылгач: «Дөреслектә без сезгә фетнәбез, Аллаһы Тәгалә безне сихер белән сынар өчен сезгә җибәрде. Әгәр сез сихерне өйрәнеп аның белән шөгыльләнсәгез кәферләрдән буласыз, өйрәнмәгез бу хәрәм, кәфер булмагыз,» ​– дип әйттеләр». (Бәкара, 102)

Бу аятьтән без сихер гыйлеме һәм эше хәрәм, аның белән шөгыльләнүчеләр кәферләр икәнен белдек.

С.: Сихерчегә нинди җәза?

Җ.: Шәригатьтә аларга бер генә җәза – үлем.

Бу сүзгә дәлил:

«Сихерченең хөкеме, аны кылыч белән сугып башын эзү» дигән пәйгамбәребез (с.г.в.с.).

Аңлатма: Һәрбер әш тәртип белән эшләнергә тиеш. Шәригатьтә шундый хөкем бар икән диеп, аны бөтен кеше куллана алмый, ә аның өчен махсус кешеләр бар. Ул кешеләр баштан тикшерергә тиеш, дөрестән дә ул җинаятьчеме, әллә күз буяучы бер ялганчы гынамы. Кайберәүләр «мин сихерче, колдун» диеп кешеләрне, үзенең дошманнарын куркытып яшәтер өчен дә андый эшләрне кеше күзенә күрсәтеп, бөтен кеше аның хакында белсеннәр өчен дә эшләүе мөмкин. Кайбер җенлеләр саташкан чирле кешеләр белмичә төнлә торган сихерчеләр шикелле гамәлләрне кылулары мөмкин. Кайберләрен залимнәр мыскыллап шулай эшлә диеп сихерченең гамәлен эшләтеп мәҗбүр итүләре де мөмкин. Әгәр дә син уңны-сулны аермыйча шәригатьнең кануны шулай диеп гаепсез кешенең башын кисеп тешерсәң, син үзең җинаятьче булып әвереләсең һәм сиңа хаталанып үтергәнең өчен 100 дөяне аның гаиләсенә түләргә кирәк була. Шуңа күрә, бер дә ашыгырга ярамый. Изге эш эшлим диеп хаталанып кеше үтерүең мөмкин. Шуңа күрә андый очракларда махсус кешеләргә хәбәр биреп кисәтергә кирәк һәм алар ул кешене тикшереп хөкем итәрләр.

Бу хәдисне куәтләп имам Бухари хәдисләрендә менә бу юлларны укып карый аласыз:

Гомәрдән (р.а.г.) риваять кылынды:

Дөреслектә ул үзенең әмирләренә һәрбер сихерче ир белән хатынны үтерегез диеп хат язып җибәрде.

«Тәхкыйк яһүдиләр Тәурәттән укып, кем Аллаһның Коръәнен сатып аңарга сихерне сатып алучыларга ахирәттә бер нинди насыйбә юк икәнен белделәр». (Бәкара, 102)

Аңлатма: Бу аять сихернең хәрәм икәнлеген аңлата. Аның белән шөгыльләнүче кешеләргә ахирәттә җәннәт юк. Аларның бара торган урыннары җәһәннәм.

Аллаһы Тәгалә сихернең хәрәм икәнен зекер итә:

«Алар сихергә һәм шайтаннарга ышаналар (ягъни гыйбадәт кылалар)». (Нисәә, 51)

Бу аятьтәге җибт дигән сүзне Гомәр (р.а.г.) сихер, ә тагутны шайтан диеп тәфсир кылган.

Әбү Һурайра (р.а.г.): Дөреслектә Аллаһның рәсүле «Сезне һәлак итүче җиде нәрсәдән ерак булыгыз,»– дип әйтте. Сәхабалар аңарга: «Әй Аллаһның илчесе, алар нәрсәләр?» диеп сорадылар. Аларның сорауларына каршы җавап итеп: «Аллаһы Тәгалә белән бернәрсәне гыйбадәттә тиңдәш итү, ягъни ширек, икенчесе – сихер, өченчесе – Аллаһ хәрәм иткән кешене үтерү, дүртенчесе – риба ашау, бишенчесе – ятимнең малын рөхсәтсез ашау, алтынчысы – кәферләргә хөҗүм иткән көндә, алардан куркып качу, җиденчесе – үзен зинадан саклый торган пакъ мөэминә хатыннарны син зиначы, яисә ливатчы диеп яла ягып пычыратудыр» диеп әйтте.

Аңлатма:

С.: Ни өчен бу хәдистә ширек сүзе белән башланып китте?

Җ.: Әйткәнебезчә ширек бит ул иң олы һәм кичерелми торган гөнаһ, шуңа күрә ул беренче булып килгән. Ә сихер икенче аның артыннан, ягъни ул башка санап үткән гөнаһларга караганда иң олысы дигәне.

С.: «Аллаһы Тәгалә хәрәм иткән кешене үтерү» диеп хәдистә килгән кемнәр соң алар?

Җ.: Аллаһы Тәгалә бөтен мөэмин-мөселманнарны үтерергә хәрәм диде, ләкин аның үтерергә рөхсәт кылган кешеләре дә бар, алар өйләнеп зина кылучылар, мөшрикләр, исламны ташлаучы мөртәтләр. Исламга каршы корал күтәреп килгән хәрби кәферләр. Ләкин үтергәндә тәртип белән үтерү тиешле.

С.: Нәрсә ул риба ашау?

Җ.: Рибаның мәгънәсе арттырып алу, ягъни махсус билгеле нәрсәләрне бер кешегә биреп, аңардан арттырып алу. Мисалы: бер йөз грамм алтын биреп 150 грамм кайтарып алу. 100 граммы хәләл, ә 50 граммы хәрәм.

С.: Ятим малын ашау ничек була?

Җ.: Ислам динендә бер баланың әтисе үлсә, ул бала ятим хөкемендә кала. Әлбәттә күп очракта әтисенең малы варисләренә кала. Аның баласы да варисләрнең берсе бит ул да, үз өлешен алып бәләгатькә җиткәч кулланырга тиеш, ләкин бәләгатькә җиткәнче ул мал бер якын кешесендә сакланып торырга тиеш. Шул якын кешесе ул малны ашаса, аңарга ул мал хәрәм була. Әгәр дә ул малны алып үстерсә ул вакытта аңарга гаделлек белән кулланырга рөхсәт ителә.

С.: «Кәферләргә хөҗүм иткән көндә качу» ничек була?

Җ.: Дусларыңны ташлап үзеңне үлемнән коткарам диеп бөтенләй сугыш мәйданыннан чыгып китү – качуга санала. Бу бик олы гөнаһтыр. Әгәр дә бер үзең чылганышта калсаң сугышмыйча дусларың янына качып чыксаң ул вакытта син алар белән бергә буласың һәм син бу очракта качучыга саналмыйсың. Аллаһы Тәгалә качучыларга җәһәннәм газабын әзерләп куйган, бу хакта Ул Коръәндә хәбәр бирә:

[image: image79.png]P PR AV S

; z )’("GJ)’U‘)
..u.eu\_)\\ ,\Ju /”‘y\f;;ii

o ‘/}.u//}/ o T2 -
&J‘*”l - )M"‘U}‘L‘)ﬂ\dwax




«Кем ул көндә кәферләрдән куркып артка табан качса, качкан вакытта кире әйләнеп сугышка катнашу нияте булмаса, яки башка мөселманнар гаскәренә кушылып сугышу нияте булмаса, тәхкыйк ул кеше үзенә Аллаһның ачуыннан тиешле кылды, һәм аның урыны җәһәннәм, ул нинди яман урын». (Әнфәл, 16)

С.: «Үзен зинадан саклый торган пакъ мөэминә хатыннарны пычырату» ничек була?

Җ.: Бу сүзнең мәгънәсе бөтен хатыннар түгел, ә пакъ мөэминә хатыннар турында сүз бара. Әгәр берәү намазларын калдырмаса, фарыз рүзасын тоткан, зәкәтен соңга калдырмыйча кирәкле җирләргә тапшырса һәм башка гамәл-гыйбадәтләрен җиренә җиткереп үтәп барса – шул чагында син зиначы, яисә ул хатын зиначы хатын дип аны пычыратсалар, ул вакытта бик олы гөнаһ була.

Бу бүлектән килеп чыккан файдалар:

1) Сихер хәрәм һәм аның өчен бик каты җәза булачак.

2) Сихерче кеше кәфер һәм аның исламдагы хөкеме – кылыч белән башын кисү.

3) Сихер ширекнең бер төре.

4) Аллаһы Тәгалә хәрәм кылган кешеләрне үтерергә ярамый.

5) Риба хәрәм.

6) Ятимнәрнең малын ашау, сугыштан качу, изге хатыннарны пычырату хәрәм.

25. Сихернең төрләреннән кайбер нәрсәләрне ачыклау.

С.: Бу бүлекнең алдагы бүлеккә нинди бәйләнеше бар?

Җ.: Сихер белән аның төрләре бер-берсенә бәйләнгән, шуңа күрә бу бүлек сихер бүлегеннән соң китерелде. Сихернең төрләрен безгә пәйгамбәребез (с.г.в.с.) өйрәтеп болай диде:

Дөреслектә пәйгамбәребез (с.г.в.с.): «Гыяфәт, таркъ һәм тыйяра сихер,» – дип әйтте. (Имам Әхмәд риваять кылды)

С.: Нәрсә соң ул гыяфәт?

Җ.: Гыяфәт – ул һавадагы кошларга карап нәрсә булачагын әйтү. Мисал өчен: әгәр сәфәрдәге кешеләр бөркетнең яисә карга белән саесканның төрле-төрле хәрәкәтләрен күрсәләр, алар шул хәрәкәтләргә карап эш итәләр. Әгәр беркет уңга очса, мәсәлән юллары уңа, сулга очса уңмый, артка таба очса бу безгә кайтып китәргә ишарә, – дип әйтүләр.

С.: Таркъ нәрсә ул, ничек була?

Җ.: Таркъ – ул бер кечкенә ташка икенчесе белән сугып яисә җиргә сызыклар сызып кешенең киләчәге ничек буласы хакында сөйләү.

Җ.: Тыйяра нәрсә ул?

С.: Тыйяра – ул шомлану һәм шикләнү. Мисалы: әгәр бер кеше имтихан бирергә дип өеннән чыкса һәм шул вакытта бер кешене күрсә, үзенә үзе «бу кешенең аягы авыр диләр, үткән имтиханда да шул кеше очраган иде, бирә алмадым, монысын да бирә алмыйм инде,»– дип шомлану. Яисә кара карга, мәче, саескан, аксак кеше, буш чиләкле кеше, һәм шуңа охшаган нәрсәләргә карап шомлануга тыйяра дип әйтәләр.

Бу санап үткәннәр барысы да хәрәм һәм сихернең төрләре булып саналалар. Буш чиләкле кешенең эше – суга бару, ул бит чиләкләрен берәр нәрсә белән тутырып бара алмый, кара мәче дә мич башында гына утырып тора алмый, аңарга да ризык кирәк, ул да тычкан белән күсене тотам диеп бер җирдән икенче җиргә чаба. Әгәр дә берәү шайтан вәсвәсәсенә бирелеп һәрбер нәрсәгә шикләнсә һәм кешеләргә дә шул шикне таратса, ул сихернең бер төрен кылган була, ә Аллаһы Тәгалә һәм пәйгамбәребез (с.г.в.с.) сихер кылуны тыйдылар. Шуңа күрә Аллаһының сүзен тыңламыйча шайтан сүзен тыңлау, аңарга итагать, гыйбадәт кылу була.

Аллаһыга гына тиешле булган гыйбадәтне шайтанга кылу Аллаһы Тәгалә белән аны тигезләү (ягъни ширек) була.

Пәйгамбәребез (с.г.в.с.) сихернең тагын бер төрен үз хәдисләрендә әйткән.

«Кем йолдызлардан бераз гыйлем алса һәм аның белән кулланса, ул кеше бераз сихер гыйлеменнән алып аны кулланган буладыр. Кем ул гыйлемне һәм гамәлен арттырса, ул кеше гөнаһысын арттырган була,» – дип пәйгамбәребез (с.г.в.с.) әйткән.

(Ибн Габбастан (р.а.г.) риваять кылынды.)

Аңлатма: Йолдызларга карап киләчәктә нәрсә булачагын әйтү, Аллаһы Тәгалә эшенә тыгылу буладыр, чөнки иртәгә нәрсә буласын Аллаһыдан башка беркем дә белә алмый. Әгәр дә берәү «Мин иртәгә нәрсә буласын йолдызларга карап әйтеп бирәм» дисә, ул кеше сихерчеләрнең бер төреннән һәм ул кеше Аллаһы Тәгалә каршында кәферләрдән булып санала.

С.: Ислам динендә йолдызлар гыйлемен өйрәнергә ярыймы?

Җ.: Монда ике төрле мәсьәлә: рөхсәт ителгән һәм хәрәм кылынган гыйлем.

С.: Рөхсәт иткәне кайчан була?

Җ.: Намаз вакытларын белер өчен, кыйбланың кайсы тарафта икәнен, сәфәрләрдә адашмыйча йөрер өчен өйрәнелсә рөхсәт ителә.

С.: Кайчан хәрәм була?

Җ.: Мисалларда яхшы аңлашылса кирәк. Әгәр бер кеше йөлдызларга карап, фәлән кешенең үләр көнен әйтсә, фәлән кеше чирләп китәсен, акчалар алмашынасын, каты җилләр чыгасын, хәтта дөнья бөтәсен, … бу чакларда аның алган гыйлеме һәм кылган эшләре барысы да хәрәм була.

Пәйгамбәребез (с.г.в.с.): «Кем төен бәйләсә, соңыннан аңарга өрсә, тәхкыйк ул сихерләде һәм кем сихерләсә, тәхкыйк ул кеше ширек кылды. Кем бер нәрсәгә таянса, шул таянган нәрсәсенә тапшырыла,» – дип әйтте. (Әбү Һурайра (р.а.г.), Нәсәи)

Аңлатма: Сихерчеләр берәр кешене сихерләргә теләсәләр, бер җөпне төенләп шуңарга өрәләр икән. Аларның өрүләренә кушылып шайтаннар да зарарлы, зыянлы сулышларын шул төенгә өрәләр һәм кеше сихерләнә. (Әгәр Аллаһы Тәгалә теләмәсә сихерләнми.) «Әгәр бер кеше берәүне сихерләсә, ул мөшрик була,» – дип әйтте пәйгамбәребез (с.г.в.с.). Әгәр ул кеше Аллаһыдан берәр нәрсә сорар булса, аңарга бернәрсә дә бирелми, бәлкем аңарга «син кемгә таянган булсаң, шул таянган нәрсәңнән ярдәм сора,» – дип әйтеленә икән.

Дөреслектә Аллаһның илчесе Мөхәммәд (с.г.в.с.): «Дөреслектә сихер ул бәян кылмаклык» (Ибн Гүмәрдән (р.а.г.) риваять кылынды)

С.: Бу хәдисне ничек аңларга?

Җ.: Бу хәдисне галимнәр ике төрле аңлаганнар:

1) Хәкыйкатьне тәмле тел белән күңелләре ярып кередәй сөйләнгән сүзләр, ягъни сөйләуче сөйләгәндә аркалар һәм баштагы чәч тамырлары чемердәп тора, йөрәкләр киңәя, күздән яшь ага, һәм бөтен тән ниндидер рәхәтлекне сизә.

2) Хәкыйкатьне, чынбарлыкны юкка чыгарып кешеләрне аздырып юлдан яздырыр өчен тәмле тел белән сөйләнгән сүз сихердән. Ягъни ул кеше сихерләнгән, бернәрсә дә белми, ул хакыйкытьне ялган дип, ялганны хәкыйкать дип аңлый һәм шул сүзләргә ышанып сихерләнгән хәлендә яши торган була. Бу төре аның бик олы гөнаһлардан булып санала.

Нәтиҗә:

1) Йолдыз гыйлемен алып гаиб нәрсәләрне сөйләү сихер гыйлеменнэн.

2) Сихерче мөшрик була, чөнки шайтаннар сихер кылучы кешене үзләренә гыйбадәт кылмаса сихер гыйлемен өйрәтмиләр.

3) Төенләп җөпкә өрү сихерченең гамәленнән була, андый эшне бүтән кешеләр эшләми, фәкать сихерчеләр генә эшли.

4) Тәмле тел әгәр дә кешеләрне явызлыкка өндәсә, ул да сихер була.

26. Киләчәкне сөйләүче кәһиннәр һәм шуларга охшаганнар турында.

С.: Ни өчен бу китап бу бүлеккә кертелде?

Җ.: Чөнки «Киләчәктәге нәрсәләрне мин дә беләм» диеп әйтеп кәһин үзен Аллаһы Тәгалә белән тигезли һәм бу ширек була. Шулай ук кәһин шайтаннарга гыйбадәт кыла, чөнки аларга гыйбадәт кылмаса аңарга шайтаннар ярдәм итмиләр.

Хәдис:

Дөреслектә пәйгамбәребез (с.г.в.с.): «Кем гарраф* янына барып аңардан бер нәрсә хакында сораса, соңыннан аны дөресләсә (сөйләгәннәренә ышанса), аның намазы 40 көн буена кабул булмый,» – дип әйтте. (Муслим)

* гарраф – югалган нәрсәләрне мин беләмен дип әйтүче.

Аңлатма: Әгәр сораучының намазы кабул булмаса, соралган гаррафның хәле ничек булыр микән? Сораучы кеше 40 көн буена намазларны укыса да бернинди әҗер-савабы юк, дигән сүз бу. Кайсысы хәерлерәк: барып сорап 40 көн намаз кабул булмаслыгымы, әллә сорамыйча бөтен намазларың кабул кылынуымы?

Икенче бер хәдистә:

Дөреслектә пәйгамбәребез (с.г.в.с.): «Кем кәһин** янына янына килсә һәм аның сөйләгән сүзләренә калебе белән ышанса, тәхкыйк ул кеше Мөхәммәдкә (с.г.в.с.) иңдерелгән Коръәнгә, шәригатькә ышанмаучы кәфер хөкемендә булды,» – дип әйтте.

**кәһин – киләчәк хакында сөйләүче кеше

С.: Ничек беренче хәдисне икенчесе белән бәйләргә? Беренчесендә 40 көн намаз кабул булмый диелгән, ә икенчесендә кәфер була диелгән.

Җ.: Беренче хәдистә әгәр гаррафка килеп сораса фәкать һәм калебе белән аның барысын да белүенә ышанмаса, ул вакытта 40 көн намазлары кабул булмый. Ә икенчесендә исә, калебе белән ышанса, ягъни ул барысын да белә, аның әйткән сүзләре хак дип әйтсә, ул кеше кәфер була.

Бу хәдистән чыккан файдалар:

1) Киләчәк хакында сөйләүче һәм хәбәр бирүче кешенең хөкеме кәфер, чөнки ул Аллаһның эшенә тыгыла, ягъни мин дә Аллаһ кебек беләм диеп үзен Аның белән тигезләргә маташа.

2) Алар янына барып сорау һәм аларның сүзләренә ышану тыела – хәрәм, ә кем аның янына барып сораса аңарга олы газаплар вәгъдә кылына.

3) Сораучы кеше дә кәфер була. Моңа дәлил:

Пәйгамбәребез (с.г.в.с.): «Кем шомланса, яисә киләчәк хакында сөйләсә, яисә бер кешене җибәреп аның өчен сөйләттерсә, яисә сихерләсә, яисә сихерчегә килеп фәләнне сихерлә дип акча түләп сихерләтсә, алар бересе дә бездән түгел,» – дип әйтте.

Аңлатма: Пәйгамбәребез (с.г.в.с.) безгә бу сүзе белән кемнәр ошбу эшләрне эшләсәләр алар бездән түгел, ягъни безнең динебездән түгелләр, алар ошбу эшләрне эшләсәләр кәфер булдылар дигән мәгънә чыга.

Пәйгамбәребез (с.г.в.с.) бу сүзләре белән мөэмин-мөселманнарны кисәтә, алар андый эшләрне кылып диннән чыгып китмәсеннәр өчен тырыша. Бу хәдисне укыгач без андый нәрсәләрдән сакланырга тиеш булабыз.

С.: Сихерчедән тыш хәдисләрдә гарраф, кәһин, мунәҗим, раммал дигән сүзләр очрый, аларның мәгънәләре ничек була?

Җавап:

гарраф – югалган, качырылган нәрсәләрнең урыннарын беләм дип әйтүче кеше.

кәһин – киләчәк хакында сөйләүче кеше. Мисал өчен: «иртәгә, бер айдан, бер елдан нәрсә була икәнлеген беләм,» – дип әйтүче кеше.

мунәҗил – йолдызларга карап җирдә нинди үзгәрешләр булачагы турында мин беләм диеп сөйләүче кеше.

раммал – гаиб нәрсәләрне җиргә яисә комга сызыклар сызып, ташка ташлар бәреп мин беләм диеп әйтүче кеше.

Бик олы Ислам галиме шәйх-үл-ислам ибн Тәймия боларның бөтенсын да – гаррафны, кәһинне, мунәҗилне, раммалны гарраф диеп атый.

27. Нушра хакында.

С.: Нушра нәрсә ул?

Җ.: Бер сүз белән әйткәндә сихер чирен ачу, белү, ягъни бу сихер чире диеп диагноз кую һәм соңыннан аны дәвалау нушра диеп атала.

С.: Ни өчен нушра бүлеге тәүхид китабына кертелде?

Җ.: Нушра ике төрле була:

1) Шәригатьтә тыелган.

Сихерләнгән кешене сихерчегә алып барып, аңардан дәвалауны сорау, ягъни «Бу сихерләнгән кешене син дәвала инде, бармаган җир, күрсәтмәгән табиб калмады. Күпме акча кирәк сора,» – дип аның янына баып сорау. Бу шәригатьтә тыелган – хәрәм эш.

2) Рөхсәт ителгән.

Сихерләнгән кешене Коръән укып пәйгамбәребез (с.г.в.с.) өйрәткән догалар белән өшкерү рөхсәт ителгән – хәләл юл.

Бу сүзләргә дәлил:

Дөреслектә пәйгамбәребезгә (с.г.в.с.) нушра хакында сорау бирелде һәм ул: «Нушра шайтан эшеннән,» – диеп җавап кайтарды. (Җәбирдән (р.а.г.))

Аңлатма: Пәйгамбәребез (с.г.в.с.) бу хәдистә чирлене сихерчеләр янына алып барып дәвалану хакында хәрәм диеп әйтте.

Хәләл булган нушра хакында мондый риваять:

Катада (р.а.г.):

– Мин ибн Мусәйибкә болай дип әйттем: «Бер ир сихерләнгән яисә хатыны белән йоклый алмый, ул кешене өшкерергә ярыймы?» дип сорадым. Ул миңа: «Бернәрсә дә булмый, дөреслектә өшкерүчеләр аңарга изгелекне телиләр бит, файда бирүче нәрсәләр динебездә тыелмаган,» – дип әйтте.

(Катададан (р.а.г.) риваять кылынды, имам Бухариның хәдис җыентыгыннан)

Нәтиҗә:

Нушраның бер төре сихер була. Ә сихер ул ширек, ә ширек тәүхиднең киресе була. Тыелган нушра белән сихерләнгән кешене дәвалаучы кеше кәфер, кем аларга сихерләнгән хәлендә барып һәм аларга ышанып үзен дәвалаттырса ул да кәфер була.

28. шикләнү һәм шомлану хакында.

Шикләнү һәм шомлану (гарәпчә - тәтайюр) берәр әйбер сәбәпле бәла килде, яисә бәла булыр дип уйлау, әйтү. Бу ширек һәм Ислам динендә катгый рәвештә тыелган эш.

Мәсәлән: «бу бәлалар шуның аркасында, ул булмаганда безгә бер дә бәлалар килмәде» дип әйтү, яисә берәр нәрсәне күреп яисә берәр тавышны ишетеп «мин фәлән карганың тавышын ишеттем хәзер менә шул нәрсә була», «мин өйдән чыккач фәлән картны юлымда очраттым, хәзер миңа шул нәрсә була» дип әйтүләр һәм уйлау шомлану була.

Аллаһы Тәгалә әйтә:

«Әгаһ булыгыз, аларның шомланулары Аллаһ хозурында, ләкин аларның күбесе аны белмиләр». (Әгъраф, 131)

Аңлатма: Фиргаунның кавеменә әгәр берәр төрле нигъмәт яисә берәр шатлыклы хәбәр килсә бу безгә тиешле, үзебезнең яхшы булуыбыздан килде. Әгәр берәр төрле яманлык, кайгы-хәсрәт килсә, бу Мусадан һәм аның белән бергә йөрүчеләр аркасында бизгә килде дип шикләнгәннәр. Аллаһы Тәгалә аларга җавап иттереп, сезнең тәкъдирегез минем хозурымда, ә сезгә бирелгән бәла-казаларыгыз көферлегегез өчен, ләкин сез аларны белмисез, нәрсә өчен бәла-казалар килгәнне уйлап та карамыйсыз, – ди.

Кайбер чакта безнең яшәгән авыл-шәһәрләргә читтән бер кеше, яисә бер гаилә кайтып төшә. Ул кайтып төшкәч, кайчакларда янгын чыга, я яңгыр бер ай, ай ярым яумыйча тора, я берничә кеше һәлак булып үлә. Бу очракларда «Мондый хәл беркайчан да булганы юк иде, фәлән кеше кайтканнан бирле бәла-казалардан башыбыз чыкканы юк, бу бәлалар аның аркасында,» – дип әйтү шомлану-шикләнү була. Мондый эшләрне белмичә эшләгән кешегә тизрәк тәүбә кылырга кирәк, чөнки тәүбә кылмау – үз өстендә кичерелми торган гөнаһларны күтәреп йөрү була. Әгәр бер кеше шул хәлдә үлеп китсә, ул кеше мәңгелек җәһәннәмдә булачак.

Аллаһы Тәгалә әйтә:

«Пәйгамбәрләр әйттеләр: «Сезнең шомлануыгыз үзегез белән бергә, ягъни сезгә килгән авырлыклар үзегезнең явызлыкларыгыз, көферлекләрегез өчен»». (Йа Син, 19)

Аңлатма: Гыйса (г.с.) Ислам диненә өндәр өчен бер авылга ике илчесен җибәрде. Аларның эшләре барып чыкмагач, өченчесен җибәрде һәм алар килгәч, ул авыл кешеләре кайбер авырлыкларга дучар булдылар һәм илчеләргә: бу сезнең аркада, диеп шомланып аларга әйттеләр. Бу җибәрелгән илчеләр аларга, сезгә килгән бәла-казаларга без сәбәпче түгел, бәлкем бу бәлалар үзегезнең явызлыкларыгыз өчен, Аллаһы Тәгалә сезгә боларны көферлегегез өчен бирә, дип җавап биргәннәр.

Бу ике аятьтән шомлану ул, кәферләрнең гамәле икәне аңлашыла. Шомланучы кешеләргә Аллаһы Тәгалә бәлаларны күп иттереп бирә, чөнки алар шомланулары белән бик олы гөнаһка тап булалар, чөнки алар ширек гамәлен кылган булалар.

Шомлануларның төрләрен аңлату турында хәдис:

Дөреслектә пәйгамбәребез (с.г.в.с.) җәһилият заманындагы нәрсәләрдән тыйды һәм болай дип әйтте: «Гадва* да юк, тыйяра** да юк, һәәммә*** дә юк, сафар**** да юк», һәм Мөслимнең китабында китерелгән хәдистә дәвам ителә: «нәүу***** дә юк, гул****** да юк».(Әбү Һурайрадан (р.а.г.) риваять кылынды)

* гадва – гарәпләрнең чирле кеше янына «безне дә аның чире йогар» диеп, аның янына бармыйча торып шомланулары. Аллаһы Тәгалә чирне язган булса гына ул чир йога, һәм чирле кешеләрнең хәлләрен барып сорау саваплы эш дип санала. Әгәр дә чир йога торган булса иде, ул вакытта хастаханәләрдә эшләүче бөтен табиблар чирләп үлеп беткән булыр иде.

** тыйяра – бу мәсьәлә үткән бүлекләрдә аңлатылды.

*** һәәммә ​– гарәпләрнең әгәр бер өйгә мәче башлы ябалакның төшкәнен күрүләре белән, ул йорттан мәет чыгачак дип шомланулары.

**** сафәр – гарәпләрнең сафәр аенда юл уңмый дигән шомланулары.

***** нәүу – бу мәсьәлә алдагы бүлекләрнең берсендә аңалтылыр.

****** гул – наданнар сәфәргә чыккач «бу болынлыкта бөтен кеше адаша, монда адаштыручы шайтан бар» диеп әйтеп шомлану. Мондый шомлану безнең якларда да кайбер вакытта очырый. Мәсәлән, урманга җиләк җыерга баргач «тагын шул җирдә безне шайтан адаштырды» дип әйтәләр.

Ислам динендә мондый шомланулар инкарь кылына, чөнки алар барысы да ялган. Әгәр дә сез Аллаһыга тәвәккәл кылып өегездән чыксагыз, беркайчан да адашмассыз, инша Аллаһ, әгәр адашсагыз ул сезнең тәкъдирегездә язылган, сезне Аллаһы Тәгалә сынар өчен генә адаштырып караячак. Әгәр дә берәү тәкъдиргә ышанмыйча «мине гул адаштырды» дип әйтер булса, ул вакытта ул шомланучы, ә шомланучы ширек кылучы була.

Шомлануның киресе шомланмау, шикләнмәү, яхшыга юрау. Моның хакында хәдис:

Пәйгамбәребез (с.г.в.с.): «Гадва да юк, тыйяра да юк, мине гаҗәпләндерүче фәэл,» дип әйтте. Сәхабалар аңардан фәэлнең нәрсә икәнен сорадылар. Пәйгамбәребез (с.г.в.с.): «фәэл – ул яхшы сүз, яхшыга юрау,» – дип әйтте. (Әнәс бин Мәликтән (р.а.г.))

Аңлатма: Фәэл – ул бер нәрсәне күреп, яисә аны ишетеп яхшыга юрау.

Мисал өчен:

1) Бер чирле кеше янына хәлен белүче кеше килеп: «Тиздән сәламәтләнеп китәсең, фәлән кеше дә нәкъ шундый чир белән чирләгән иде, 15 көн эчендә терелеп хәзер сәламәтләге бик яхшырды, типсә тимерне өзәрлек булып чыккан» дигән сүзне чирле кеше ишеткәч «мин дә, инша Аллаһ, якында терелеп чыгам, сәламәтлегем яхшырып китә» диеп яхшы фикердә булу.

2) Өйдән чыккач балалар уйнаганын күрсәң «каршыма гөнаһсыз сабыйлар очрады, юлларым уңачак» дип әйтү шикеллеләр.

Тагын бер хәдис:

Пәйгамбәребезнең (с.г.в.с.) каршында тыйяра исенә төшерелде (ягъни тыйяра хакында сорау булды). Пәйгамбәребез (с.г.в.с.) сораучыларга: «Аның яхшысы фәэл. Тыйяра мөселман кешене юлыннан туктатмый, әгәр сезнең берегез күңеленә охшамаган нәрсәне күрсә ул кеше: «Әй иләһем, Синнән башка беркем дә изгелекләрне китерми һәм Синнән башка бер кем дә явызлыкларны җибәрми, беркем дә бер хәлдән икенче хәлгә алыштырырга көч-куәте юк. бөтен көч-куәт Синдә генә,» – дип дога кылсын, дип әйтте.

(Гукбә бин Гамирдан (р.а.г.), Әбү Дауд)

Аңлатма: Бу хәдистән кешенең юлларында күңеленә охшамаган нәрсәләр очрап тора икәне аңлашыла. Андый нәрсәләр очраганда кеше шомланырга урын калдырмасын, пәйгамбәребез (с.г.в.с.) өйрәткән доганы укысын. Әгәр ул доганы укып, аның мәгънәләрен яхшы аңласа, ул кешенең Аллаһыга тәвәккәллеге артачак, күңеле тынычлаячак, һәм ул аны яхшы юрап куячак.

Шомлану һәм шикләнү ширек гамәлләреннән. Моның турында хәдис:

Пәйгамбәребез (с.г.в.с.): «Шомлану – ширек, шомлану – ширек» дип әйтте, һәм Ибн Мәсгуд (р.а.г.) дәвам итеп болай ди: «безнең арада шомланмаган кеше юк, ләкин аны Аллаһы Тәгалә Үзенә тәвәккәл кылгач җибәрә, юк итә,» – дип әйтте. (Ибн Мәсгуттән (р.а.г.))

Аңлатма: Шикләнүләр, шомланулар үзеннән үзе генә барлыкка килми бит, алар бер нәрсәне күргәч, яисә берәр тавышны ишеткәч кешенең йөрәгендә барлыкка килгән бер курку сыйфаты. Без мөэмин-мөселманнар тәкъдиргә ышанабыз, «тәкъдирнең яхшысы да, яманы да Аллаһыдан» дибез. Шулай булгач, Аның рөхсәте белән генә безгә бәла-казалар да, бәхет-сәгәдәтләр дә килә икән, башка беркем дә сиңа бәла-каза китерә алмый. Әгәр дә берәү берәр нәрсәдән шомланса, ул вакытта авырлыклар шул нәрсәдән килә икән дип уйлый һәм ышана. Шулай итеп шомлану аркасында авырлыклар, бәла-казалар ике яктан килә: берсе Аллаһыдан, ә икенчесе шомланган нәрсәдән дип иман китереп була. Әгәр дә берәү ике нәрсәдән курыкса, ул вакытта Аллаһы Тәгаләне шул нәрсә белән тигезләү була, чөнки курку гыйбадәтләрнең бер төренә керә, һәм шулай итеп шомланган нәрсәгә гыйбадәт кылынган була, ә ике нәрсәгә гыйбадәт кылу – ширек, ә ширек – кичерелми торган гөнаһ.

Әлбәттә ибн Мәсгуд әйткәнчә кайбер очракларда кеше шомланып китә. Андый нәрсә һәрбер кеше дә булуы мөмкин. Әгәр дә андый шомланулар була икән, пәйгамбәребезнең (с.г.в.с.) догасын укып эшне Аллаһыга тапшырырга, тәвәккәл кылырга кирәк була. Шул вакытта ул шомлануларның зарары тими, ә йөрәктәге шомлануларны Аллаһы Тәгалә Үзе юк итә.

Пәйгамбәребез (с.г.в.с.): «Берәү шомланып ширек кылса, аның кәффәрәте* бар,» – дип әйтте. *Кәффәрәт – ул хасил булган, гөнаһны юк итүче нәрсә, ягъни аның тәүбәсе.

Кешедә шомланып барлыкка килгән ширекне бетерүче кәффәрәт турында хәдис:

Пәйгамбәребез (с.г.в.с.): «Әгәр бер кешене хәҗәтеннән (эшеннән) шомлануы туктатса, тәхкыйк ул ширек кылды,» – диде. Сәхабалар: «Аның кәффәрәте нәрсә?» дип сорадылар. Пәйгамбәребез (с.г.в.с.):

«Әй Раббым Аллаһ, бер изгелек тә юк, фәкать Синең изгелегең генә бар. Бернинди начарлык булмый, фәкать Син тәкъдирдә язган нәрсә генә булачак һәм Синнән башка бер нинди дә иләһеләр юк,» – дип әйтү, аның кәффәрәте була,» – дип әйтте. Ягъни әгәр бер кеше шомланып юлыннан туктаган булса, аңарга бик олы гөнаһ языла, ә ул гөнаһ беркайчан да аның муеныннан төшми, фәкать бу доганы укыса гына юкка чыга, инша Аллаһ.

Нәтиҗә:

Мөхтәрәм мөэмин-мөселманнар, шомлану – ширек һәм хәрәм. Шуңа күрә беркайчан да шомланмагыз, даими рәвештә тәвәккәл булыгыз. Шайтаннан куркып аңарга кол булмагыз, шайтаннар курку һәләкәткә илтә, Аллаһыдан гына куркып яшәгез.

29. 
йолдызларга карап киләчәк хакында сөйләү турында.

Йолдызларга карап киләчәк хакында сөйләү (гарәпчә – тәнҗим) ике төрле була:

1) Исламда катгый тыелган.

Йолдызчының киләчәктә җир өстендә шундый-шундый вакыйгалар була диеп йолдызларга карап әйтүе, имештер алар йолдызларның тәэсире белән була. Әгәр дә берәү йолдызларның тәэсиренә ышанса, ул бит Аллаһның язып куйган тәкъдиренә һәм җирдәге булачак нәрсәләрне Аллаһы Тәгалә кыласына ышанмаган була. Без бит мөселманнар, яңгырны да, карны да Аллаһы Тәгалә яудыра, җилләрне дә чыгаручы Аллаһ дибез, кояшны, айны, йолдызларны да Аллаһы Тәгалә әйләндереп тора, дип иман китергәнбез. Җир өстендәге бөтен булып үткән вакыйгалар Аллаһның әмере белән булды, була торганнары да Аның теләге белән була дибез. Әгәр дә берәү йолдызлар җирдәге нәрсәләргә тәэсир итә дә, шуның аркасында була диеп әйтер булса, ул вакытта ул кеше ширек кылган була. Йолдызларны Аллаһның әмереннән чыгару, аларда көч-көдрәт бар, алар да тәэсир итәләр дигән гакыйдә, иман, ышану йөрәкләрдә барлыкка килсә, ул вакытта калебләрдә ике олы көч барлыкка килгәч ике нәрсә ул кешегә хуҗа булган була, ә бу инде ширек, Аллаһы Тәгалә белән йолдызларны тигезләү. Ислам дине бу эшне катгый рәвештә тыйды.

2) Рөхсәт ителгән, хәләл. Анысы адәм балаларына файда. Мисал өчен: сәфәрләрдә йөрү өчен, аларның торышын өйрәнсәң, юлларда адашмый торган буласың.

Аллаһы Тәгалә йолдызларны өч нәрсә өчен яраткан:

1) Күкләрне бизәр һәм зиннәтләр өчен.

Аллаһы Тәгалә әйтә:

«Тәхкыйк, дөнья күген Без яктыртучы йолдызлар белән зиннәтләдек» (Мүльк, 5)

2) Шайтаннарга атыр өчен.

Аллаһы Тәгалә әйтә:

«Без ул йолдызларны шайтаннарга атыр өчен яраттык». (Мүльк, 5)

3) Кешеләр аларга карап юлларында адашмыйча йөрсеннәр өчен билгеләр, ишарәләр ителделәр.

Аллаһы Тәгалә әйтә:

«Без кешеләр өчен галәмәтләр яраттык, алар йолдызлар белән адашмыйча йөриләр». (Нәхел, 16) (Ягъни чүлләрдә һәм диңгезләргә кергәч төннәрендә йолдызларга карап адашмыйча сәфәрләрен кылалар)

Әгәр бу санап үткән максатлар өчен йолдызларны куллансалар, андый кешеләр туры юлда, хатасыз. Башка максатлар өчен өйрәнеп куллансалар гөнаһлы булалар һәм алар пәйгамбәребез (с.г.в.с.) әйткәнчә җәннәткә кермиләр.

Пәйгамбәребез (с.г.в.с.): «Өч төрле кеше җәннәткә керми: беренчесе – аракыны даими рәвештә эчүче, икенчесе – сихерченең әйткән сүзләрен раслаучы (ягъни аның сүзләренә ышанучы), өченчесе – туганлыкны бетерүче (ягъни туганнар бер-берләренә ярдәм итмичә йөрүчеләр,» - дип әйтте. (Әбү Мусадан (р.а.г.) риваять кылынды)

Аңлатма: Берәү аракыны даими рәвештә эчеп йөрсә һәм тәүбә кылмыйча үлеп китсә, аның урыны җәһәннәмдә була.

Әгәр дә берәү йолдызчының әйткән сүзләренә ышанса, ул да җәһәннәмле була. Йолдыз гыйлемен өйрәнү сихернең бер төре була һәм бу хәрәм эш.

Туганнар бер-берсен хәл-әхвәлләрен сорашмыйча, бер-берләрен рәнҗетеп яшәсәләр, аларның да урыннары җәһәннәм.

30. Йолдызларның чыгуына карап яңгыр булачагын хәбәр бирү хакында.

Җәһилият заманында гарәпләр йолдызларга карап яңгыр булачагын кайчакларда күктә бер зур йолдыз туса (күренсә) җирдә бер бик олы кеше тууын, ә берәр йолдыз сүнсә яисә атылса бер олы кеше үлде, дип фараз кылып ышанганнар. Ислам дине килгәч боларның барысын да никарь иткән.

Бу сүзләргә дәлил:

Аллаһы Тәгалә әйтте:

Сез ризыкларыгызны күктәге йолдызларның барлыкка килүе, күренеүе, тyуы аркасында булды дип уйлыйсыз. Хакыйкытьтә сез алай әйтеп Коръәнне ялганга чыгарасыз. (Вәкыйга, 82)

С.: Бу аятьнең бу бүлеккә нинди кагылышы бар?

Җ.: Бу аять кем Аллаһның ризык нигъмәтләрен Аллаһыдан түгел, йолдызлардан һәм яңгырдан, диеп әйтсә, ул кеше кәферләрдән һәм мөшрикләрдән икәнен аңлата. Алай дип әйтү ширек, ә ширек ул тәүхиднең киресе.

Пәйгамбәребез (с.г.в.с.) мөэмин-мөселманнарны андый нәрсәдән кисәткән.

Дөреслектә, пәйгамбәребез (с.г.в.с.) җәһилиятьнең начар гадәтләреннән минем өммәтемдә дүртесе дәвам итә, мөэмин-мөселманнар аларны ташламыйлар. Аларның беренчесе – даннары белән мактану, икенчесе – туганнарның гайбәтләрен сөйләү, аларны кыерсыту, өченчесе – йолдызларның атылуына һәм төрле рәвештә күренүенә карап яңгыр яву хакында хәбәр бирү, дүртенчесе – кеше үлгәч тавыш күтәреп елау, диде һәм сүзен дәвам итеп: кем мәет өстендә тавыш күтәреп елаганнан соң елауна тәүбә кылмыйча үлеп китсә, Кыямәт көнне аларга бакырны өретеп кызган чалбар, ягъни бакырдан булган чалбарны кигерәләр һәм өстенә кутырлардан, чуаннардан күлмәк ясап чуаннан булган күлмәкне кигерерләр икән, – дип әйтте. (Әбү Малик әл-Әшгаридан (р.а.г.))

Аңлатма: Бу хәдистән мөэмин-мөселманнарда мөшрикләрнең кайбер гадәтләре дәвам итәсе беленә, ләкин бу гадәтләр бөтен мөселманнарда була дигән сүз түгел бит. Әлхәмдүлилләһ, хак мөэмин-мөселманнарда андый гадәтләр юк, ләкин динне яхшы аңламаган, гыйлемсез, тәкәббер кешеләр арасында андый гадәтләр сирәк кенә күзгә чагыла.

Пәйгамбәребез (с.г.в.с.) «фәлән йолдыз чыгып яңгыр яудырды» дигән кешеләрне Аллаһ сүзе белән кәфер дип атады. Моңа дәлил – хәдис:

Пәйгамбәребез (с.г.в.с.) Мәккәгә якын Худәйбия җирендә төнге яңгырдан соң имам булып безнең белән иртә намазын укыды һәм намазны укып бетергәч намаз укучы кешеләргә борылып карап утырды һәм «Раббыгыз нәрсә әйтте, беләсезме?» дип сорады. Намаз укучы сәхабалар аңа «Аллаһы Тәгалә һәм Аның рәсүле белүчерәк» дип җавап кайтардылар. Шул вакытта пәйгамбәребез (с.г.в.с.) Аллаһы Тәгалә әйткән сүзләрне хикәя кылып болай дип сөйләде:

«Аллаһы Тәгалә: «Минем колларым йокысыннан Миңа мөэмин һәм кәфер булып уяналар. Кем Аллаһның фазылы һәм рәхмәте белән яңгыр явып сугарылындык дисә, ул кеше Миңа ышанучы мөэмин, ә йолдызларга ышанмаучы кәфер. Әмма кем фәлән һәм фәлән йолдызның чыгып, аның тәэсир итүе белән яңгыр явып сугарылдык дисә, ул кеше Миңа ышанмаучы кәфер, йолдызларга ышанучы мөэмин була,» - дип әйтте». (Зәйд бин Халид әл-Җүхәнидән (р.а.г.) риваять кылынды)

Бу хәдистән аңлашыла:

1) Аллаһыга хас булган эшләрне башка нәрсәгә сөяргә ярамый.

2) Аллаһы Тәгалә колларына мәрхәмәтле икәнен һәм Аңарда мәрхәмәт сыйфаты бар.

3) Кем яңгырларның яуларын йолдызлар сәбәбеннән дип әйтсә, ул кеше мөшрик була.

Кайбер сәхабалар: «Тәхкыйк теге һәм теге, теге һәм теге йолдызлар дөрес әйтәләр бит» дигәч, Аллаһы Тәгалә ошбу аятьләрне иңдерде:

«Йолдызларның иңгән һәм баеган вакытлары белән ант итәм. Дөреслектә ул ант бик олугъ ант, әгәр белсәгез. Дөреслектә Аллаһыдан вәхи ителгән нәрсә ул Коръән Кәрим. Ул Коръән Ләүх-үл-Мәхфуздагы китапта сакланмыш. Ул Коръәнне пакъ булмаган кеше тотмас, фәкать тәһарәтле пакъ кеше генә тотар. Ул Коръән бөтен галәмнәрне тәрбияләүче Аллаһыдан иңдерелмеш. Бу Коръәнне сез хурлыйсызмы, мәсхәрәлисезме? Сез ризыкларыгызны күктәге йолдызларның барлыкка килүе, күренүе, туyы аркасында булды дип уйлыйсызмы? Хәкыйкатьтә сез алай әйтеп Коръәнне ялганга чыгарасыз бит» (Вәкыйга, 75-83)

(Ибн Габбастан (р.а.г.) риваять ителде, Бухари һәм Мөслим хәдисләр җыентыгында)

Бу аятьләрдә Аллаһы Тәгаләның йолдызларның иңгән һәм баеган урыннары белән Коръән Кәрим хак һәм олы дип ант иткәне аңлатыла. Коръән Кәримдәге бөтен хәбәрләр, әмер һәм тыюлар хак. Әгәр дә берәү йолдызларның хәрәкәтенә карап, ул тәэсир итә, яңгырларны яудыра, дип әйтсә, ул вакытта Аллаһның Коръәнен ялганга чыгарса ул кәфер. Кем яңгыр йолдызлыр тәэсире белән ява дисә, ул мөшрик.

31. «Әл-Бәкара» сүрәсенең 165нче һәм «тәүбә» сүрәсенең 24нче аятьләре хакында.

Аллаһы Тәгалә әйтте: «Кешеләр арасында Аллаһыдан башкаларны иләһеләр итеп алучы (тиң тотучы) кешеләр бар, алар шул иләһеләрен нәкъ Аллаһны яраткан шикелле яраталар. (Бәкара, 165)
Аңлатма: Мөэмин-мөселманнар өчен иң сөекле зат ул Аллаһы Тәгалә, чөнки Аллаһы Тәгалә аңарга бөтен нигъмәтләрне биреп, аңарга иң олы булган нигъмәтен иман нигъмәтен биргән. Иман бит ул бер сүз белән әйткәндә җәннәт, иманлы кеше җәннәтле кеше, мәңгеллек җәннәтне синең өчен кылып хәстәрләп куйган Аллаһы Тәгалә бөтен нәрсәләрдән дә сөекле булырга тиеш, ул Аллаһы Тәгалә пәйгамбәребез Мөхәммәдтән (с.г.в.с.) дә, әти белән әнидән дә, гыйлем өйрәткән остазлардан да, хатын белән бала-чагаларыбыздан да, бик кыйммәтле энҗе-мәрҗәннәрдән дә һәм башка бөтен нәрсәләрдән дә сөеклерәк. Әгәр бер кеше сиңа 200 кг бал бушка бирсә шуңа кушып 20 000 доллар акча да өстәп бирсә, син аңарга кара әле нинди яхшы кеше, ничек мине хөрмәт итә диеп әйтәсең һәм синдә аңа кулыңнан килгән хөрмәтне күрсәтергә теләгең туа, чөнки син аны яратып каласың. Ә Аллаһы Тәгалә безгә нинди нигъмәтләр генә бирмәде бит, санап китсәң аның бәясен, кыйммәтен белә алмыйбыз. Әгәр адәм баласы, ике күзенең бәясен, кыйммәтен белсә иде, ул кеше Аллаһыга башын күтәрмичә гомере буена сәҗдә кылып яшәр иде. Ләкин адәм балаларының күбесе аның хакында уйламый, хәтта уйларга да теләми. Шайтан аңарга башка нәрсәләрне матурлап, зиннәтләп күрсәтә, аларны олыларга вәсвәсә кыла. Күпме кеше шайтан вәсвәсәсенә бирелеп, икенче нәрсәләрне олылый башлый. Ул аларны изге мөселманнар Аллаһы Тәгаләне ничек яратсалар, шул дәрәҗәгә күтәреп яраталар. Бу бит акылсызлык, наданлык. Ничек инде Аллаһы Тәгалә яраткан йолдыз, яисә кояш, яисә сыер, яисә су иләһе була алсын ди. Ул нәрсәләр бит барысы да Аллаһы Тәгаләнеке, барысын да безнең файдаларыбыз өчен яратты. Суны эчәбез, аның белән коенабыз, аның өстендә зур көймәләр ясап сәфәрләр кылабыз; сыернең итен, маен ашыйбыз, тиресен иләп киябез, сөтен рәхәтләнеп эчәбез, барысы да безнең өчен яратылган. Ничек аларны Аллаһы Тәгалә белән тиңләп аларны иләһе диеп гыйбадәт кылып була? Кабердәге әүлияләрне, изгеләрне алсак та, алар бит исән чакларында безнең шикелле Аллаһның ярдәменә мохтаҗ иделәр, вафат булганнан соң да алар Аллаһыга, соңыннан бизнең догаларга мохтаҗлар. Ничек инде без аларны Аллаһы Тәгалә дәрәҗәсенә куеп яратып аларга гыйбадәт кылыйк? Бу бит ахмаклык һәм акылсызлык.

Аллаһы Тәгалә әйтте:

(Әй Мөхәммәд), «Әгәр сезнең аталарыгыз, балаларыгыз, кардәшләрегез, хатыннарыгыз, оругларыгыз, мәшәкать белән кәсеп кылып алган малларыгыз, арзан булудан курыккан сәүдәләрегез һәм сезнең ямьле, җылы бизәлгән сезне разый кылган йортларыгыз Аллаһыдан һәм Аның рәсүленнән һәм Аллаһ юлында сугышудан артыграк, сөеклерәк булса, сез Аллаһы Тәгалә алып киләчәк газабын көтегез, дип аларга әйт». (Тәүбә, 24)Аңлатма: Әлбәттә әти-әниләребезне, хатыннарыбызне, балаларыбызны, туган кардәшләребезне яратырга тиешбез, ләкин аларның чиге бар, шул чигеннән үтәргә ярамый. Без аларны Аллаһыдан, Аның рәсүленнән һәм Аның өчен булган җиһадтан (сугыштан) артык күрергә тиеш түгелбез. Ничек соң бу санап үткән нәрсәләрне Аллаһыдан артык һәм сөеклерәк күреп була?

Мисал өчен: 1) Әти-әниең сиңа «Балам, иртәнге намазга барма, яисә руза тотма» дип әйтсә, Аллаһы Тәгалә иртәнге намазны укы, руза тот дип әйткән. Шул вакытта әти-әниеңнең сүзен тыңлап намаз укымасаң, син аларны артык һәм сөеклерәк күргән буласың. 2) Мөселманга намаз уку фарыз. Әгәр ул сәүдә хәләл диеп намазын калдырса, намаз укыр өчен сәүдәсен туктатмаса, ул кеше сәүдәсен Аллаһыга караганда артыграк һәм сөеклерәк күргән була. 3) Аллаһы Тәгалә мөэмин-мөселманнарны Исламга өндәр өчен сәфәрләр кылырга кушкан. Әгәр дә без үзебезнең илебездә яхшы, матур, җылы өйләребездә яшәсәк, Исламны өйрәнер өчен дә һәм өйрәтер өчен дә бер кая да бармасак, динне өйрәнмичә һәм өйрәтмичә өйдә утыруны яхшырак күрсәк, ул вакытта без, Аллаһның сүзен хөрмәт итмәгән булабыз. Матур җылы өйләребездә утыруны Аллаһыдан артык һәм сөеклерәк күргән булабыз. Гыйлем алу бит ул энә белән кое казу, аны алмаган кеше белми шул, алар фәкать гайбәт сөйләүне генә беләләр.

Без Аллаһыдан соң икенче урында пәйгамбәребезне (с.г.в.с.) яратырга тиешбез. Моның хакында хәдис:

Аллаһның илчесе (с.г.в.с.): «Сезнең берәрегез инанучы мөэмин була алмый, хәтта мин аңарга баласыннан, әти-әнисеннән һәм бөтен кешеләрдән артыграк, сөеклерәк булганчыга кадәр,» –дип әйтте. ( Әнәсдән (р.а.г.))

Аңлатма: Әгәр бер мөселман пәйгамбәребезнең (с.г.в.с.) үзен яисә аның сүзен яратмаса, ул вакытта аның хөкеме – монафикъ, урыны – мәңгелек җәһәннәм. Бу хәдистән без пәйгамбәребезнең (с.г.в.с.) сүзен өстен итәргә вәҗеп икәнен аңлыйбыз. Әгәр дә без белә торып вәҗепне үтәмәсәк, ул вакытта бик гөнаһлы булабыз. Әгәр дә без аны яратсак, безнең Аллаһы Тәгаләне яратуыбыз артачак, инша Аллаһ һәм ул иманның ләззәтен табачак.

Аллаһның илчесе (с.г.в.с.): «Кемдә өч сыйфат булса ул иманның ләззәтен таба, диде. Беренчесе – аңарга Аллаһы Тәгалә һәм Аның рәсүле башка нәрсәләрдән артыграк, сөеклерәк булу; икенчесе – бер кешене фәкать Аллаһның ризалыгы өчен ярату; өченчесе – Аллаһы Тәгалә аны көферлектән кайтарганнан соң, аны утка ыргытканда утка төшүне мәкрүһ күргән шикелле яңадан көферлеккә кайтуны мәкрүһ күрү,» – диде. (Әнәстән (р.а.г.) риваять кылынды)Аңлатма: Балның тәмен кабып карамыйча белеп булмый. Иң яраткан кешең белән күп еллар аерылып торганнан соң очрашсаң, күзләргә яшьләр килеп куңелгә рәхәтлек тула, ул вакытта син бик бәхетле буласың. Дошманнар белән сугышып, аларны синең илең җиңсә күңелеңә рәхәтлек тула. бөтен авылдашларың алдында беренчелекне алган өчен иң олы бүләкне биргәндә, шатланып сөенәсең. Бу ләззәтләр вакытлыча гына булып ала торган ләззәтләрдер, чөнки ул ләззәтләр һәрвакыт синең эчеңдә җыелып ятмыйлар, алар бер сәгать эчендә барысы да юкка чыга һәм кеше гадәти хәленә кайта. Ләкин мөэмин-мөселманнар үз-үзләрен даими рәвештә шатландырып сөендереп яши алалар, аның өчен пәйгамбәребезнең ошбу хәдисен укып, андагы әйтелгән өч сыйфатны аңарга булдыру кирәк. Әгәр мөселман кеше ошбу сыйфатларны булдыру өчен тырышса, ул аңарга бер көнне гадәтләнеп китә, ә гадәтләнеп киткәч даими рәвештә иманның ләззәтен табып бөтен җирдә рәхәтлек табып яшәячәк, инша Аллаһ.

Хәдис:

Пәйгамбәребез (с.г.в.с.): «Кем Аллаһы Тәгаләне яратучы кешене һәм аңарга итагать иткән кешене шул гыйбадәтләрне кылган өчен яратса, кем Аллаһның кушкан әмерләрен үтәмәгән өчен аны яратмаса, кем Аллаһның якын бәндәләренә булышса, ярдәм итсә һәм Аллаһның дошманнарына дошман булса һәм ул шул эшләре белән Аллаһының ярдәменә, мәхәббәтенә ирешә ала. Кеше намазын һәм рузасын күбәйтсә дә, әгәр ошбу санап үткәннәрне үтәмәсә, ул иманның ләззәтенә ирешә алмас, фәкать санап үткәннәрне кылса гына иманның ләззәтенә ирешәчәк. Тәхкыйк хәзер күп кешеләрнең арасындагы дуслык һәм мәхәббәт дөнья өчен (ягъни Аллаһы Тәгалә өчен түгел) һәм дөнья өчен булган мәхәббәт Кыямәт көнендә ул кешеләргә бернинди дә файда бирмәс,» дип әйткән. (Ибн Габбастан (р.а.г.)

С.: Дөньялык өчен мәхәббәт ничек була?

Җ.: Дөньялык өчен мәхәббәтнең мисаллары бик күп, шуларның берсе:

Әгәр сиңа бер кеше яхшылык эшләсә, авыр вакытыңда ярдәм итсә син аны яратасың. Бу синең яратуың Аллаһы Тәгалә өчен түгел, ул изгелеген Аллаһ өчен эшләмәде, ә үзенә бер файданы өмет итеп эшләде. Әгәр дә син аны яратсаң син аны дөньялык өчен яраткан буласың. Шуңарга охшаган эшләр күп.

Мәхәббәтнең төрләре:

1) Аллаһның Үзен ярату.

2) Аллаһның пәйгамбәрләрен һәм изге бәндәләрен ярату, ягъни алар Аллаһның чын бәндәләре һәм Аның бөтен эшләрен эшләгән өчен аларны Аллаһ ризалыгы өчен ярату. Аларны Аллаһ изге гамәлләр кылган өчен ярата, шуның өчен без дә яратабыз.
3) Мөшрикләрнең мәхәббәте.
Ул Аллаһы Тәгалә белән бер сынымны һәм шулай ук мөшрикләрнең гыйбадәт кыла торган нәрсәләренең берсе яисә берничәсен бер вакытта ярату.
4) Табигый мәхәббәт һәм бу төр үзе өчкә бүленә:

1. Ата-ананың баласын яратуы.

2. Баланың ата-анасын яратуы.

3. Башка нәрсәләрне ярату.

Боларга өстәп тагын шуны да әйтергә кирәк: кешеләрнең тәмле ризыкларны, матур киемнәрне һәм бүтән шуңарга охшаган нәрсәләрне яратулары табигый яратуга керә.

С.: Аллаһы Тәгалә белән бәндә арасындагы мәхәббәтне булдыру өчен ни эшләргә кирәк?

Җ.: Ун төрле эшне эшләргә кирәк:

1) Коръәнне тәҗвид белән мәгънәләрен аңлап уку.

2) Фарыз намазлардан соң нәфел намазлары уку.

3) Аллаһы Тәгаләне телебез, калебебез һәм гамәлебез белән даими рәвештә искә алу, ягъни аны даими рәвештә зекер итү.

4) Аллаһның яраткан нәрсәсен үзеңнең яраткан нәрсәләрдән алга кую.

Беренче мисал: Иртәнге намаз вакытында йокы бик тәмле була һәм кешеләр бу вакыттагы йокыны бик яраталар, ләкин Аллаһы Тәгалә бу вакытта кешеләрнең намаз укуларын ярата. Бу вакытта торып намаз укыган кеше Аллаһның әмерен һәм теләген үзенең теләгеннән алга куйган була һәм Аны артыграк яраткан була.

Икенче мисал: Аллаһы Тәгалә кешенең сәламәт булуын тели, шуңа күрә туймыйча ашарга әмер итә, ә кайбер кешеләр күп ашауны яхшы күрәләр. Ул вакытта Аллаһның теләген артка куйган булалар һәм шул сәбәп аркасында Аллаһы Тәгалә белән аларның арасында камил мәхәббәт булмый.

5) Аллаһның исем-сыйфатларын укып, аларның һәрбересе хакында уйлау һәм фикерләү.

6) Аллаһның бәндәләренә кылган изгелекләрен һәм биргән нигъмәтләрен күрү, аларга шөкер итү.

7) Аңарга гыйбадәт кылганда курку.

8) Төннең өченче өлешендә Аллаһы Тәгалә якын күккә төшкәндә, Аның белән бергә калып сөйләшү (ягъни намаз уку)

9) Изгеләр белән бергә утырып яхшы сүзләр сөйләү.

10) Аллаһы Тәгалә белән араны эзүче нәрсәләрдән ерак булу (ягъни гөнаһлардан саклану һәм тыелу)

Шушы 10 төрле сәбәп белән син Аллаһы Тәгалә белән үзеңнең араңа мәхәббәт урнаштырасың. Әгәр дә Аллаһы Тәгалә сине яратса, сиңа беркайчан да авырлык килмәс, килгән очракта да алар бик җиңел үтеп китәячәкләр. Бу сүзләр ибн Каййумның «Мәдәриҗү әс-салихин» дигән китабыннан алынды.

32. «әли Гыймран» сүрәсенең 175нче аятенең мәгънәсе.

Аллаһы Тәгалә әйтте:

«Әй мөэмин-мөселманнар, дөреслектә сезне Мәккә мөшрикләре белән куркытучы Иблис үзенең женнәрдән һәм кешеләрдән булган дуслары белән куркыта. Әгәр Миңа ышансагыз, алардан (ягъни шайтаннан һәм аның дусларыннан) курыкмагыз, Миннән генә куркыгыз» (Әли Гыймран, 175)

Аңлатма: Кешенең эчке һәм тышкы гыйбадәтләре бар. Тышкылар алар: намаз, зекер-тәсбих шикеллеләр. Эчкеләр алар: мәхәббәт һәм курку кебекләр. Курку – ул кешенең эчендәге бер сыйфат, аның үзен күреп булмый, ләкин аны без кешенең хәрәкәтләренә генә карап белә алабыз. Мисал өчен: кайбер кешеләр курыксалар аларның йөзләре ап-ак булып китә, сөйләгәндә тавышлары калтырап чыга, яисә куркуыннан бик каты елап җибәрә. Ә кайбер кешеләр куркуларыннан үлеп тә китәләр, я булмаса үз-үзләрен үтерәләр. Әйткәнебезчә курку ул бер эчке гыйбадәт. Мөэмин-мөселманнар бары тик Аллаһыдан гына куркырга тиешләр. Әгәр дә кеше башка нәрсәләрдән курыкса (шайтаннан, Иблистән, җеннән, сихерчедән, күрәзәчедән, йолдызчыдан, гаррафтан, раммалдан, мөшрикләрдән, кабердәге әүлияләрдән, …) ул вакытта үзенең курку гыйбадәтен Аллаһыдан башкага кылган була. Бөтен төрдәге гыйбадәт Аллаһы өчен генә булырга тиеш һәм башка нәрсәләр өчен булса, ул вакытта ул гыйбадәт ике җиргә, яисә тагын да күбрәккә бүленгән була. Әгәр берәү гыйбадәтен ике нәрсәгә кылса ул мөшрик була.

Бу аятьтә Аллаһы Тәгалә безгә бернәрсәдән дә курыкмагыз, фәкать Миннән генә куркыгыз, диеп әмер итә. Әгәр дә берәү Аллаһының әмеренә буйсынмаса, шул вакытта башканың әмеренә буйсынган була. Аллаһы Тәгалә курыкма ди, ә шайтан «миннән курык» ди. Аллаһның сүзен алучы Аллаһның колы була, ә шайтанның сүзен алучы шайтан колы була.

Кешедәге курку – ул бер тулы сыйфат. Әгәр кеше Аллаһыдан 50% курыкса, ул 50% башка нәрсәләрдән курка. Әгәр берәү Аллаһыдан һич курыкмаса, аның куркувы бөткән булмый, ә тулысынча башка нәрсәләрдән (үлемнән, бандиттан, дәрәҗәсе төшүдән, шайтаннан, сихерчедән, ерткыч хайваннан,…) була. Андый кеше кыю, батыр булмый, ә киресенчә чын куркак була, чөнки аның куркувы зарар китерә алмаган нәрсәләргә тарала, ә чын зарарны китерергә көч-көдрәте булган Аллаһыга калмый. Әгәр кеше тулысынча Аллаһыдан гына курыкса, ул бүтән бернәрсәдән дә курыкмый торган була, чөнки бүтән нәсәләр өчен аның куркувы бетә. Андый кеше Аллаһның тәкъдиренә камил ышана, нәрсә булса да «Бу Аллаһның теләге белән булды, Ул шулай теләде, шулай язды,» диеп һәм киләчәктә дә «Нәрсә булса да, Аллаһның теләге белән генә булыр,» диеп бөтен эшен Аллаһыга тәвәккәл кыла.

Куркуны Ислам галимнәре дәлилләргә таянып дүрт төргә бүлгәннәр:

1) Аллаһыдан курку – вәҗеп.

2) Күренми торган нәрсәләрдән курку. Мисалы: шайтан, җеннәрдән, кабердәге череп беткән әүлияләрдән, мәетләрдән яисә бик ерактагы сихерчеләр һәм күрәзәчеләрнең сихереннән. Мондый курку ширек һәм ул Исламда хәрәм кылынган. Кем алардан курыкса мөшрик була. Мөшрик булып үлеп китсә мәңге җәһәннәмле булачак.

3) Кайбер кешеләрдән куркып фарыз-вәҗепләрне укымау. Мисал өчен: «эш вакытымда намаз укыганмыны башлыгым күрсә, эшемнән ала» дип намазын калдырса, Рамазан аенда башлыгының «чәй эч» дигәч аның көенә куркып чәй эчсә, ул вакытта бик зур гөнаһлы була. Бусы кече ширек һәм аның иманына бик каты зыян китерә.

4) Табигый курку. Мисалы: кинәт кенә алга бүре яисә арыслан килеп чыкканда куркып китсәң гөнаһысы юк.

Аллаһы Тәгалә курку турында болай ди:

«Фәкать Аллаһыга һәм ахирәт көненә иман китергән һәм намазларын укып, зәкәтләрен чыгарган беркемнән дә курыкмыйча Аллаһыдан гына курыккан кешеләр мәчетләрне төзиләр». (Тәүбә, 18)

Аңлатма: Ошбу аятьтән Аллаһыдан курыккан кешеләр бөтен гыйбадәтләрне фәкать Аллаһы ризалыгы өчен генә кылганнары аңлашыла. Ягъни алар Аллаһ ризалыгы өчен намазларын укыйлар, зәкәтләрен чыгаралар, бер кемнәндә курыкмыйлар һәм мәчетләр төзеп бөтен гыйбадәтләрне кылалар икән.

С.: Кайбер намаз укымаган кешеләр мәчет сала, моны ничек аңларга?

Җ.: Шаять ки ул намазның кыйммәтен белми, шаять ки аңарга берәр кеше килеп, балакаем акчаң күп, мәчет сал, мәчет салсаң турыдан-туры җәннәткә керәсең, диеп аны адаштырган. Шаять ки монафикълар намаз укыган кебек, тыштан гына сала, пәйгамбәребез (с.г.в.с.) вакытында да монафикълар мөселманнар арасында фетнә чыгарыр өчен «мәсҗид әз-зырар»ны төзеделәр. Шаять ки дөнья эшләрен төзәтер өчен сала, бу мәсьәләгә төгәл генә җавап биреп булмый, Аллаһ белүче.

Аннары соң мәчет төзүне галимнәр ике мәгънәдә тәфсир иткәннәр:

1) Таштан, агачтан төзү.

2) Төзелгән яисә төзелмәгән мәчетләрдә, ягъни пакъ җирләрдә намаз уку. Кем дә кем намазларны даими рәвештә торгызса, ул кеше мәчет төзегән дип аңлаталар.

Аллаһы Тәгалә кешеләрдән куркып диннәрен ташлау, ягъни гыйбадәтләрен кылмаучылар хакында болай ди:

«Кешеләр арасында без Аллаһыга иман китердек, дип әйтүче кешеләр дә бар. Әгәр алар Аллаһы Тәгалә өчен (ягъни мөселман булып гыйбадәт кылган өчен) җәберләнсәләр, алар ул рәнҗетүне Аллаһның газабы белән тиңләрләр». (Ганкәбүт, 10)

Аңлатма: Бу аятьтә безгә Аллаһы Тәгалә үзен мөселман диеп санаучы кешеләрне, мөшрикләрнең газабын Аллаһның газабы белән тигезләп мөртәт булып китүләре хакында хәбәр бирә. Аллаһы Тәгалә ул кешеләрне мөшрикләр газабыннан курыкканнары өчен гаепли һәм башка мөселманнар андый булмасыннар өчен кисәтеп бу аятьне китергән. Әгәр дә бер мөселман динсезләрнең газабыннан куркып динен ташласа ул кеше кәфер, мөртәт була. Әгәр динен ташламыйча алардан куркып кайбер гыйбадәтләрен кылмаса ул кеше бик зур гөнаһлы була. Аллаһыга шөкер безнең илебездә хәзерге заманда андый куркытучы кешеләр юк. Хәзер бездә демократия, бөтен кешеләр дә үз диннәрен тота алалар. Әгәр бу хәлдә дә кеше сүзеннән куркып кайбер фарыз-вәҗепләрен калдырса, ул кеше бик-бик гөнаһлы булып санала.

Аллаһның илчесе (с.г.в.с.) адәм баласының куркувын хурлап болай дигән.

Дөреслектә иманның көчсезлеге кешеләрнең хәрәм һәм мәкрүһ гамәлләренә Аллаһның ачуы килгәндә кем алардан куркып аларның эшләренә разый булса Аллаһы Тәгалә биргән ризыкларга рәхмәт әйтмичә башкаларга рәхмәт әйтсә. (Әбү Сәгидтән (р.а.г.))

Моның мисалы: Бер кешенең берәүгә килеп зәкәт малы, яисә берәр бүләк, яисә курортка ял итәр өчен путевка алып бирсә, ул нигъмәтләр барысы да Аллаһныкы. Шул вакытта Аллаһыга рәхмәт әйтмичә, шул биргән кешегә генә рәхмәт әйтсә, Аллаһыга рәхмәт әйтмәгән булып санала. Аллаһы Тәгалә бирмәгән ризыкларга, аларны хурласа. Моның мисалы пенсия яисә хезмәт хакын вакытында алмагач хөкүмәтне сүгү. Ризык бит Аллаһыдан, хөкүмәтне сүгеп файда юк, гаепне үзебездән эзләргә кирәк. Һәркөнне күпме аракы эчелә, күпме тәмәке тартыла, күпме зина кылына, күпме дуңгыз ите ашала, күпме хәрәм ризыклар ашап-эчелә, күпме намаз һәм фарыз-вәҗепләр кала? Болар бит ризык килүгә киртә булып торалар. Дөреслектә Аллаһның ризыгын тырышучы кешенең тырышлыгы тартып китерә алмый. Мәсәлән, кайбер кешеләр миллионер булам диеп көне төне эшлиләр, ләкин бөтенесе миллионер була аламы? Әлбәттә юк, аларның берәүләре уртача хәлле ә кайберләре бөтенләй банкрот булып фәкыйрьләнеп бетәләр. Шуңа күрә кеше күпме генә тырышса да язылганнан артыгын ала алмый. Һәм шулай ук сиңа язылган ризыкны, малны туктатырга теләүчеләрнең туктатулары беркайчан да туктата алмый, ягъни сиңа Аллаһы Тәгалә язып куйган мал тешне сындырып булса да сиңа керә.

Кешедән куркып Аллаһның ачуы килә торган гамәлләрдән тыелмаган кешенең иманы зәгыйфь була. Мөэмин-мөселманнар бер-берләренең хаталарын төзәтеп яшәргә тиешләр. Әгәр дә берәү «тукта әле әйтмим, әйтсәм күңеле төшәр» дип бүтән мөселманның хаталарына күзен йомса ул бит аның үзе өчен дә һәм дин кардәше өчен дә зарарлы. Әйтмәү аркасында иман зәгыйфьләнә, ә дин кардәшенең гөнаһысы арта.

Искәрмә: Һәрбер сүзнең вакыты һәм урыны бар. Исламга кермәгән имансыз кәфергә сакал җибәр диеп әйтмиләр, ә аны иманлы биш вакыт намаз укыган кешегә җаен табып әйтергә кирәк.

Аллаһның рәсүле Мөхәммәд (с.г.в.с.): «Кешедән куркып фарыз-вәҗепләрне үтәмәүчеләргә олы газап,» – диеп кисәтә.

Пәйгамбәребез (с.г.в.с.): «Кем бер изге төшкә бәндәләрнең ачуы килгәндә Аллаһның ризалыгын теләп ул эшне кылса, Аллаһы Тәгалә аңардан разый була һәм шулай ук кешеләрне дә аңардан разый кыла. Кем Аллаһның ачуы килгән эшне бәндәләр разый булсын диеп кылса Аллаһы Тәгалә аңарга ачуын китерә һәм шулай ук бәндәләрнең дә аңарга ачуларын китерә,» – дип әйтте.

Аңлатма: Бу хәдистән без бәндәләрдән куркып аларның ризалыгы өчен Аллаһы Тәгалә яратмаган эшне кылсак ул вакытта безгә Аллаһының ачуы киләсен һәм башка кешеләрнең дә безгә ачуын китерә икәнен аңлыйбыз.

Моның мисалы: Аллаһының динен өйрәнүче кешегә: «Җитәр инде сиңа, күпме тагын укып була» дисәләр һәм ул кеше әйткән бәндәләрне разый кылып укуын ташласа, аңа Аллаһның ачуы дучар була. Һәм бер көнне разый кылган кешеләр дә Аллаһның әмере белән аңардан разый булмый башлыйлар һәм ул кешегә Аллаһның ачуы һәм соңыннан бәндәләрнең дә ачулары булачак. Әгәр дә ул кеше бәндәләрнең әйткән сүзләренә һәм ачуларына сабыр итеп, Аллаһның ризалыгын теләп, изге эшен дәвам итсә һәм тырышып укыса бер көнне аңа Аллаһы Тәгалә дә, Аның бәндәләре дә разый булырлар, соңыннан яратырлар һәм хөрмәт итәрләр.

Бу хәдистән файдалар:

1) Кем Аллаһыдан курыкса ул аңарга җитә, ягъни Аның рәхмәте, бәрәкәте һәм ярдәме җитә.

2) Бу хәдис безгә кешеләрнең ризалыгыннан Аллаһның ризалыгын алга куерга өнди.

3) Кем кешеләрдән куркып аларның ризалыгын Аллаһның ризалыгыннан алга куйса, ул кеше Аллаһының газабына дучар була икәнен аңлата.

4) Бу хәдистә Аллаһның «ризалык» һәм «ачу» сыйфатлары беленде.

33. «әл-мӘидӘ» сүрәсенең 23нче аятенең мәгънәсе.

Аллаһы Тәгалә әйтте:

«Әгәр ышанучы мөэмин булсагыз Аллаһыга тапшырыгыз». (Мәидә, 23)

Аңлатма: Әгәр дә сез иман әркәннәре белән ягъни Аллаһыга, Аның фәрештәләренә, Аның китапларына, анда язган бөтен әмерләренә, Аның бөтен рәсүлләренә, пәйгамбәребез (с.г.в.с.) бөтен әйткән сүзенә һәм Кыямәт көненә андагы җәннәт белән җәһәннәменә,  хөкем көненә, тәкъдирнең яхшысы да, яманы да Аллаһыдан икәненә ышансагыз, бөтен эшләрегезне Аллаһыга тәвәкәлләп башкарыгыз. Әгәр дә сез бер эшне башлар алдыннан «бу эшне мин барыбер эшлим, минем дусларым берсе заводның мөдире, икенчесе милиция башлыгы, өченчесе прокурор, дүртенчесе судья» дип әйтеп Аллаһны онытса, Аңарга эшләрен тапшырмаса, Аңарга тәвәккәл кылмаса ул кеше санап үткән мөдир-башлыкларына таянса ул мөшрик була, чөнки эшләрне иң беренче Аллаһыга тәвәккәл кылу, тапшыру вәҗеп, чөнки ул гыйбадәтнең бер төре. Әгәр дә без гыйбадәтләребезне тиешле урынына куймасак ул вакытта ширек гамәлен үтәгән булабыз. Без гыйбадәтләребезне үтәгәндә фәкать Аллаһыга таянырга тиешбез һәм аннан соң ул эшне башкарыр өчен сәбәпләренә керешергә тиешбез.

С.: Тәвәккәл нәрсә соң ул?

Җ.: Тәвәккәл – эшләрне тапшыру, аңарга сөялү.

Тәвәккәл дүрт төрле була:

1) Барча эшләрне фәкать Аллаһыга гына тапшыру, ягъни бөтен файдаларны бирүче, зарарларны туктатучы да Аллаһы Тәгалә диеп ышанып Аңарга тапшыру. Бу һәрбер мөселманга вәҗеп булган эш һәм бу иманның шартларыннан.

2) Аллаһның гына көче җитүче нәрсәләрдә һәм Аңарга хас булган эшләрдә Аңың ярдәменә таянмыйча Аның мәхлүкатларына таяну. Ягъни «файда бирә һәм зарарны туктата» диеп кабердәге әүлияләргә, шайтан-җеннәргә бөтен тагутларга эшләрне тапшыру олы ширеккә керә һәм ул иманны юкка чыгара.

3) Падишаһларга, әмир-солтаннарга, түрәләргә, мөдирләргә, хәкимнәргә алар безне тукландыра, ач калдырмаслар әле һәм безгә килгән бәла-казаларны алар туктата диеп ышансаң бөтен эшләрне аларга тапшыру көче ширек була. Бу да бик зур гөнаһ булып санала.

4) Көче җиткән кешеләргә бер эшне аңарга тәвәккәл кылу мәсәлән сату-алуда үзеңнең урыныңа бер кешене куеп бөтен гамәлләрне үти диеп аңарга тапшыру. Ягъни баштан Аллаһыга эшләрне ташырып, соңыннан ул кешегә йокләү дигән сүзне аңларга кирәк.

Инде хәзер сезнең белән тәвәккәл хакында килгән аять һәм хәдисләргә тукталыйк.

Аллаһы Тәгалә әйтте:

«Дөреслектә хак мөэминнәр алар Аллаһы Тәгалә зекер ителсә, аларның күңелләре йомшара, әгәр Аллаһның аятьләре укылса, ул аларның иманнарын арттыра һәм алар һәрвакыт Раббыларына тәвәккәл кылырлар». (Әнфәл, 2)

Аңлатма: Аллаһы Тәгалә бу аятьтә мөэминнәрнең сыйфатларын искә төшерә:

1) Алар әгәр Аллаһы Тәгаләне искә алсалар, аларның кальбләре йомшара һәм куркулары арта һәм алар өсләрендәге фарыз-вәҗепләрне үтәп, тыелган нәрсәләрдән тыелачаклар.

2) Алар Аллаһыга бөтен эшләрен тапшырырлар.

3) Аларга Коръән укылса аларның иманнары арта, шикләнүләре, шомланулары бөтенләй бетә.

4) Алар намазларын һәм башка гыйбадәтләрен үз вакытларында тулы камил итеп үтәп биргән нигъмәтләреннән башкаларга да өлеш чыгаралар.

Кешенең иманы Аллаһыга буйсыну белән арта һәм Аллаһыга буйсынмавы белән кими икәне аңлашыла. Мөэмин-мөселманнар бөтен эшләрен Раббыларына тапшыралар. Аллаһы Тәгалә пәйгамбәребезгә (с.г.в.с.) һәм мөэминнәргә «Миңа тәвәккәл кыл һәм кылыгыз, Мин сиңа һәм сезгә җитәм» дип вәгъдә кыла.

«Әй пәйгамбәр, син һәм сиңа ияргәннәр Аллаһыга тәвәккәл кылсыннар, Аллаһ сиңа да һәм сиңа ияргәннәргә дә җитә». (Әнфәл, 64)

Бу аять бүтән аять белән тәфсир кылына:

«Кем Аллаһыга таянса, үзен тапшырса, ул Аллаһы Тәгалә аңарга җитә» (Талак, 3)

Аңлатма: Бу аятьләр тәвәккәллек ул бик фазыйләтле гамәлләрдән икәнен аңлата. Тәвәккәллек ул файдаларны үзләштерү, зарарларны туктату өчен иң олы булган сәбәпләрдән булып санала. Ләкин, бөтен эшләрне Аллаһыга тапшыргач бөтен эшләрдә Аңарга таянгач сәбәпләрне ташларга ярамый. Сәбәпләрне ташлау безнең иманнарыбызны көчсез, зәгыйфь калдыра. Моның мисалы: Ризык язган булса барыбер ул киләчәк, диеп өйдән чыкмыйча тәвәккәл кылып утыру, өйләнеп хатының белән якынлык кылмыйча Аллаһыга тәвәккәл кылдым дип утыру. Китапларны китап киштәләренә тутырып аларның берсен дә укымыйча галим булам дип аларның тышына карап утырып галим булып булмый. Безгә бөтен эшләребездә тәвәккәллек кылганнан соң сәбәбләренә керешү тиешле була. Шулай ул Аллаһыга тәвәккәллекне ташлап, ялгыз сәбәпләргә генә таяну да дөрес түгел. Болай эшләү иманны зәгыйфьләтеп кенә калмый, аны бөтенләй юк итә, чөнки бу Аллаһыга таянмыйча сәбәпләргә генә таяну була. Тәвәккәл кылу бит ул гыйбадәт. Әгәр берәү гыйбадәтне Аллаһыдан башка нәрсәгә кылса ул вакытта ул мөшрикләрдән була. Безне Аллаһы Тәгалә Ибраһимның (г.с.) һәм пәйгамбәребезнең (с.г.в.с.) иманнары һәм тәвәккәллекләре кебек тәвәккәл кылса иде. Аларның тәвәккәллекләре бик көчле булган.

Моның турыда хәдис:

Ибн Габбас «хәсбүнәллаһу һәм нигъмәл-вәкил» (Аллаһы Тәгалә безгә бөтен эшләребездә җитә, башка кешенең ярдәме кирәк түгел, ул Аллаһны яхшы вәкил, ягъни нинди ышанчылы, хыянәт итми торга вәкил) дигән аятьне укыды һәм: «бу сүзне Ибраһим (г.с.) утка ыргытылган вакытында әйтә. Ибраһимны (г.с.) Нәмруд дигән мөшрикләрнең башлыгы иманга, исламга өндәп мөшрикләрнең сынымнарын ватып ширеккә каршы көрәшкәне өчен аны утка ыргытырга карар чыгара, шул вакытта Ибраһим (г.с.) ошбу доганы укый. Һәм бу сүзне Мөхәммәд (с.г.в.с.) да аңарга алар яныннан Ухуд сугышыннан соң үтеп баручы кәрван кешеләре:

– Сезгә каршы сугышыр өчен Мәккә мөшрикләре тупланганнар, сез алардан куркыгыз, сугышмагыз,» – диделәр. Шуларның сүзләрен ишеткәч пәйгамбәребез (с.г.в.с.) һәм аның белән бергә булган сәхабалар: «Аллаһы Тәгалә безгә җитә һәм Ул Аллаһ ни яхшы вәкил,» – дип әйттеләр. Үтеп баручыларның мөселманнарга әйткән сүзләре мөселманнарның иманнарын зәгыйфь кылмады, ә киресенчә арттырды гына.

(Ибн Габбастан (р.а.г.) риваять кылынды)

34. «ӘГЪРАФ» сүрәсенең 99нчЫ аятьнең мәгънәсе.

Аллаһы Тәгалә әйтте:

«Аллаһның хәйләсеннән имин тыныч булып алар яшиләрме? Аллаһның мәкереннән хәйләсеннән бер инсафлы иманлы кеше дә тыныч кына курыкмыйча яши алмас, фәкать һәлак буласы кавемнәр генә Аллаһының мәкереннән курыкмыйча яшиләр». (Әгъраф, 99)

С.: Нәрсә ул мәкер һәм хәйлә?

Җ.: Мәкер белән хәйлә халык телендә алар астыртын бер эш эшләү дигән мәгънәне аңлаталар.

Әмма ләкин, ошбу аятьтәге мәкер һәм хәйлә ул Аллаһының бер төрле газабы, ягъни Аллаһның газабыннан бер иманлы кеше дә тыныч кына курыкмыйча яши алмас, фәкать һәлак буласы кавемнәр, ягъни кәфер, мөшрик, монафикълар гына Аллаһның газабыннан курыкмыйча тыныч яшиләр, ди Аллаһы Тәгалә. Без бит аны тормышыбызда да һәр көнне һәр сәгатьтә күрәбез. Хак мөэмин-мөселманнар Аллаһыдан газап килмәсен диеп сакланалар, куркалар, Кыямәт көненең, җәһәннәмнең газапларын ишетсәләр алар калтырап төшәләр. Әмма кәфер, мөшрик, монафикълар Аллаһның газабы хакында уйлап та карамыйлар. Әгәр алар газап хакында сөйләнгәнне ишетсәләр дә курыкмыйлар. Кайбер чакларда сөйләүчеләргә «әкият сөйләп кеше башын әйләндермәгез» әле, диеп әйтүчеләр дә җитәрлек. Ләкин алар бүген азрак, басылдылар, андый сүзләрне әйтми башладылар.

С.: Бу аять ни өчен бу бүлеккә кертелде?

Җ.: Мөселманнар даими рәвештә Аллаһыдан куркып яшәсеннәр өчен бу аять монда китерелде. Мөселман кеше ике нәрсә арасында яшәргә тиеш, беренчесе Аллаһның мәкере (газабы) һәм икенчесе өмет, ягъни Аллаһы Тәгалә бит ул мәрхәмәтле, Үз колларына шәфкатьле безне ул рәхмәтеннән ташламый, дип өметләнү.

Моның турында Аллаһы Тәгалә әйтте:

«Кем Раббысының рәхмәтеннән өметен өзә? Хак мөэмин-мөселманнар Раббылары Аллаһыдан өметләрен өзмәсләр, фәкать адашкан, саташкан кешеләр генә өметләрен өзәләр». (Хиҗр, 56)

Аңлатма: Бу аять хак мөэминнәр Аллаһыдан өметләрен өзмәгәннәрен аңлата. Әгәр дә кайбер кешеләр өметләрен бөтенләй өзеп кыла торган гөнаһларын дәвам итсәләр, һичберкайчан туктамасалар, ул вакытта ул кешеләр кәфер дәрәҗәсенә ирешүләре мөмкин.

Әгәр инде алай булмаса бик зур гөнаһлы булып санала.

Бу сүзләргә дәлил – хәдис:

Пәйгамбәребездән (с.г.в.с.) олы гөнаһлар хакында сорагач ул (с.г.в.с.): «Аллаһыга ширек кылу һәм Аллаһның рәхмәтеннән өметне өзү һәм Аллаһның газабыннан (мәкереннән) курыкмау» дип әйтте. (Ибн Габбастан (р.а.г.))

Ибн Мәсгуд (р.а.г.) үз хәдисендә ошбу гөнаһларны олыларның олысы дип атады.

Ибн Мәсгуд (р.а.г.): «Олы гөнаһларның олысы Аллаһы Тәгалә белән бер нәрсәне ширек кылу, тигезләп аларга гыйбадәт кылу. Аллаһның газабыннан курыкмыйча яшәү һәм Аллаһның рәхмәтеннән өметне өзү,» – дип кабатлап басым ясап әйтте.

Мөселманнар Аллаһның туры юлында йөрергә теләсәләр, өмет белән курку арасында яшәргә тиеш булалар. Кайбер галимнәр өмет белән куркуны кошның ике канатына охшаталар. Кош ике канаты бер тигез булганда гына яхшы оча. Әгәр кеше һәрвакыт Аллаһының газабыннан гына куркып, Аның рәхмәтен өмет итмичә яшәсә, ул кеше мәчеттә гыйбадәт кенә кылып утырыр иде. Әгәр Аллаһыдан һич курыкмаса һәрвакыт «Аллаһы Тәгалә мәрхәмәтле, Ул бөтен гөнаһларны кичерүче» дип күп гөнаһлар кылып яшәячәк.

Олы гөнаһ белән көче гөнаһның аермасы:

1) Олы гөнаһлар.

Дөньялыкта алар өчен казыйлар тарафыннан хөкем ителергә яисә ахирәттә җәһәннәм газабы вәгъдә ителгән бөтен Коръән белән хәдискә каршы булган эшләр. Мисалы: кеше үтерү, зина кылу, урлау, аракы эчү, … кебек гөнаһлар.

2) Көче гөнаһлар.

Җәһәннәм уты белән вәгъдә кылынмаган һәм дөньялыкта аның өчен казыйлар тарафыннан хөкеме булмаган бөтен Коръән белән хәдискә каршы гамәллләр.

Мисалы: орышу, сүгү, хатыннарга карау, тәмәке тарту һәм башка шуларга охшаган гөнаһлар.

Ошбу хәдисләрдә килгән бөтен гөнаһлар олы гөнаһларга саналалар. Аллаһыга ширек кылып Аңарга гыйбадәт итү олыларның олысы булып санала. Һәм шулай ук Аллаһның рәхмәтенә өметсез, газабыннан курыкмыйча яшәү дә олы гөнаһлардан булып санала.

35. Аллаһның ЯЗГАН ТӘКЪДИРЕНӘ САБЫР ИТЕП ЯШӘҮ Аллаһыга ЫШАНУ БИЛГЕСЕННӘН.

С.: Ни өчен бу бүлек тәүхид китабына кертелде?

Җ.: Аллаһның тәкъдиренә сабыр итмичә ачулану иманны көчсезләндерә, иманга зарар китергән өчен тәүхид китабында китерелде. Тәүхид бит ул бер Аллаһыга ышану һәм Аңа гына гыйбадәт кылу.

С.: Сабырлык нәрсә ул һәм ничек була?

Җ.: Сабырлыкны бер сүз белән генә әйтсәк ул «туктау» дигән мәгънәне аңлата. Мисалы татар теленең аңлатмалы сүзлегендә:

Ислам динендә аның төшенчәсе болай:

Бәла-каза килгәндә телне начар сүзләрдән, кул-аякларны файдасыз, зарарлы хәрәкәтләрдән, байлык, бәхет-сәгадәт килгәндә шәригать чигеннән узмыйча аларны куллану сабырлык дип атала.

Сабырлык ул иманнан, кешенең сабырлыгына карап иманын белеп була. Сабырлык ул кешенең башы кебек, әгәр кешенең башы киселсә, кеше яши алмый – үлеп китә. әгәр кеше сабыр итмәсә ул эшен икенче мәртәбә эшләргә туры килә. Сабырлык ул өч төрле:

1) Аллаһы Тәгалә әмер иткән нәрсәләргә сабыр итү. Мисалы: хаҗ фарызын үтәү, иртә намазны таңда торып уку, руза тоту, болар барысы да Аллаһның әмерләре. Боларны һәм боларга охшаган нәрсәләрне үтәгәндәге сабырлыклар, Аллаһның әмер иткән гыйбадәтләренә сабыр итүгә санала.

2) Аллаһы Тәгалә тыйган нәрсәләргә сабыр итү. Мисалы: Аллаһы Тәгалә аракы эчмә, зина кылма, урлама дип әйткән. Болар һәм боларга охшаган хәрәм һәм мәкрүһ нәрсәләрдән туктау Аллаһы Тәгалә тыйган нәрсәләргә сабыр итүгә санала.

3) Бәла-казаларга, әрнү-сыкрауларга һәм шулай ук Аллаһының биргән байлыгына сабыр итү.

Мисалы: янгын чыгып өй һәм өйдәге бөтен нәрсәләрне яндырганда бу бит Аллаһның тәкъдире дип әйтү. Яңа өй төзегәч Аллаһы Тәгалә бик күп ганимәтләрен, байлыкларын сиңа яудыргач әрәм-шәрәмгә исраф итмәү.

С.: Бу санап үткән өч төрле сабырлыкның хөкеме ничек?

Җ.: бөтенсына да сабыр итү вәҗеп, тиешле. Аллаһы Тәгалә бәла-казаларга сабыр итүче мөэмин-мөселманнарны бик ярата һәм аларны туры юлына һидәять кыла.

Моның турында Аллаһы Тәгалә болай ди:

«Кем Аллаһыга иман китерсә Аллаһы Тәгалә ул кешенең күңелен хаклыкка күндерер». (Тәгабүн, 11)

Аңлатма: Бу аятьне Галкама дигән тәбигыйн болай дип тәфсир кылган:

Ул кеше бәла-казалар килгәндә «Бу бит Аллаһыдан» диеп белеп Аллаһының тәкъдиренә разый булган кеше, ягъни Аллаһы Тәгалә ул разый булган кешене туры юлына һидәять кыла.

Бу аятьтән аңлашыла:

1) Кем бәла-казалар килгәндә сабыр итсә, ул кешене Аллаһы Тәгалә туры юлына күндерә.

2) Сабырлык сыйфаты белән бизәнүче мөэмин-мөселманнарга нинди олы сөенеч икән, алар Аллаһның туры юлында, җәннәте юлында, алар җир өстендә бәхетле-сәгадәтле кешеләр икән. Әмма гади гыйлемсез кешнең күзенә килгән бәла-казаларга сабыр иткән кеше бер мескен кебек күренә, ә асылда алай түгел, киресенчә, ул туры юлда – Аллаһының һидәятендә бит.

Бәла-казаларга сабыр итмәгән кешеләр бик олы гөнаһлылыр, хәтта аларны пәйгамбәребез (с.г.в.с.) көферлек дип атый.

Хәдис:

Дөреслектә пәйгамбәребез (с.г.в.с.): «Кешеләрдә ике төрле сыйфат бар, шул ике төрле сыйфат белән алар кәфер булалар, аның беренчесе – чыгышларын гаепләү, икенчесе – мәет өстндә сабыр итмичә кычкырып елау,» – дип әйтте.

(Әбү Һурайрадан (р.а.г.), Муслим)

Аңлатма: Бу хәдистән ошбу ике сыйфаты булган кеше кәфер була диелә. Кәфер бит ул ике төрле: игътикади көферлек, ягъни имандагы, гакыйдәдәге, моның өчен мәңге җәһәннәм һәм гамәлдәге көферлек, аны Аллаһы Тәгалә кичерсә бәндәне җәһәннәмнән чыгара.

Бу хәдистә максат гамәлдәге көферлек, ягъни җәһилиять заманындагы мөшрикләр, кәферләр кыла торган гамәлләрне бүген мөэмин-мөселманнар да кыла. Аларның гамәлләре кәферләрнекенә охшаган дигән мәгънәне аңаларга кирәк. Ул вакытта кәферләр бер-берсеннең чыгышларын гаеплиләр иде, ягъни бу фәлән кабиләдән чыккан, моның чыгуы начар дип әйтеп гаеплиләр иде һәм мәет өсләренә килеп бик каты тавышлар белән бәлаларга сабыр итмичә елыйлар иде.

Пәйгамбәребез (с.г.в.с.) киләчәктә андый хәлләрнең үз өммәтендә дә буласын аңлап, гөнаһлардан сакланып сабыр итсеннәр өчен ошбу хәдисне әйткән. Ул үзенең өммәтен бер дә андый сыйфатлар белән сыйфатланасын теләмәгән. Шуңа күрә мөэмин-мөселманнарны андый нәрсәләрдән кисәткән. Ләкин күпме генә кисәтсә дә динне яхшы аңламаган һәм аңларга теләмәгән кешеләр ошбу зекер иткән гөнаһларны көндә кылалар, бер-берләренең чыгышларын яманлап, гайбәтләрен сөйлиләр, мәет өсләрендә сабыр итмичә тавышларын күтәреп кычкырып елыйлар. Бу эшләр барысы да хәрәм, чөнки мәет өстендә кычкырып елау Аллаһның тәкъдиренә каршы икәнен белдерә. Ул елап Аллаһыга ачуланган кебек була. Бу гамәлләрне кылган кешеләрнең иманнары тагын да көчсезләнә, зәгыйфьләнә.

Икенче бер хәдистә пәйгамбәребез (с.г.в.с.) җәһилиять заманындагы кәферләрнең сыйфатларын зекер итә һәм ул сыйфатлардан мөэмин-мөселманнарны кисәтә.

Пәйгамбәребез (с.г.в.с.): «Кем бәла-каза килгәндә кәферләр, мөшрикләр догасы белән дога кылса һәм кесәләрен, киемнәрен ертса, яңакларына сугып еласа ул кеше бездән түгел,» – диде. (Ибн Мәсгудтән (р.а.г.))

Бу хәдистән пәйгамбәребез (с.г.в.с.) мөселманнарга мондый эшләрне хәрәм дип аңлатты. Кешедә мондый сыйфатлар булувы сабырлыкның югын аңлата.

Аллаһы Тәгалә Үзенең изге бәндәләренә изгелекне теләсә, дөньялыкта яшәгәндә аларга бәла-казаларны бирер, ахирәткә калдырмас. Моның хакында хәдис:[image: image127.png]= SN

Дөреслектә пәйгамбәребез (с.г.в.с.): «Әгәр Аллаһы Тәгалә бәндәсенә изгелекне теләсә, дөньяда аңарга бәла-казаларны бирә. Әгәр бәндәсенә авырлыкны теләсә гөнаһлары өчен газапны Кыямәт көне килеп җиткәнче бирмичә торар, ә Кыямәт көне килеп җиткәч аңарга барысы өчен дә бирә,» – дип әйтте. (Әнәстән (р.а.г.))

Мөхтәрәм мөэмин-мөселманнар, әгәр дә сезгә берәр төрле бәла-каза килсә, сез аңарга сабыр итегез. Сабыр итсәгез, беренчедән сез Аллаһның туры юлында икәнегезне белерсез, икенчедән сезгә хисапсыз әҗер-саваплар, өченчедән сезнең гөнаһларыгызга кәффәрәт була, дүртенчедән сез Аллаһы Тәгалә белән бергә буласыз, бишенчедән сезгә Кыямәт көнендә газап булмый, башкалар газапланганда сез газапланмыйсыз. Бәла-казалар алар Аллаһның тәкъдирендә җир-күкләр яратылганчы 50 мең ел алдын язылып куелган. Аллаһы Тәгалә аның барысын да белеп язып куйган, аны без бер ничек тә үзгәртә алмыйбыз. Шуңа күрә без сабыр итик, сабыр итсәң дә вакыт үтеп китә, сабыр итмәсәң дә барыбер үтә, хәерлесе сабыр итеп үткәрү. Сабыр итү бит ул гыйбадәтнең бер төре булып санала, әгәр без бәлаларга сабыр итсәк безгә хисапсыз әҗер-саваплар гамәл дәфтәрләребезгә язылачак һәм белеп һәм белмичә кылган гөнаһ-хаталарыбызга кәффәрәт була. Әгәр сабыр итмәсәк гөнаһларыбыз артачак.

Пәйгамбәребез (с.г.в.с.): «Дөреслектә бүләкләрның олысы, ягъни Аллаһы Тәгалә нигъмәтләренең олысы бәлаларның олысы белән, ягъни Аллаһы Тәгалә дөньялыкта олы бәлалар бирсә аңарга олы бүләкләр. Дөреслектә Аллаһы Тәгалә бер кавемне яратса Ул аларны бәлаландыра, кем ул бәлаларга разый булса Аллаһның ризалыгы аңарга була һәм кем ачуын китерсә, аңарга Аллаһның ачуы,» – дип әйтте. (Яхшы хәдис, Тирмизи)

Аңлатма: Бу хәдис Аллаһның сөекле бәндәләре турында. Әгәр берәү олы бәлаларга сабыр итсә, ул кеше Аллаһның сөекле бәндәләреннән булып санала. Әгәр ул кеше намаз укымаса һәм башка гыйбадәтләрен үтәмичә генә килгән бәла-казаларга сабыр итеп утырса, аңарга бернинди әҗере дә юк, гөнаһларына кәффәрәт тә булмый һәм ул Аллаһның сөекле бәндәләреннән дә саналмый, ә киресенчә гөнаһлы һәм Аллаһның яратмаган бәндәләреннән була.

Бу хәдистән Аллаһның ике сыйфатын белеп була: «ризалык» һәм «ачу» сыйфатлары. Аллаһның ачуы һәм ризалыгы кешеләрнекенә һәм хайваннарныкына бер дә охшамый. Аның ошбу сыйфатлары Үзенә генә хас. Без аның ачусын да, ризалыгын да күргәнебез юк, хәтта әле кешеләрнең ачу белән ризалыкларын күзләребез белән күрсәк тә, без аны берәүгә дә сыйфатлап бирә алмыйбыз. Аннары соң һәрбер кешенең ачуы белән ризалыгы бер төсле түгел бит. Берәүләрнең ачуы бер төсле, икенчеләрнеке икенче төсле, ягъни берсенеке берсенекенә бер дә охшамаган. Шулай ук куян белән бүренең дә ачулары бер төсле түгел, ягъни һәрбер кешенең һәм хайванның ачулары һәм ризалыклары төрле-төрле икән. Һәрберсенең сыйфатлары үзләренә хас, лаеклы. Шулай ук Аллаһның дә исем-сыйфатлары Үзенә хас. Аның исем-сыйфатлары кеше белән хайваннарныкына, җен белән фәрештәләрнекенә охшамаган. Шуңа күрә без бик теләсәк тә Аның сыйфатларын бер мәхлүкатныкына да охшата алмыйбыз, чөнки без Аның ачуланганын күргәнебез юк. Күрмәгән нәрсәне ничек сыйфатлап булсын? Без фәкать Аның исем-сыйфатларына гына ышанабыз. Чөнки Аның исем сыйфатлары Коръән белән хәдистә килгән.

Бу бүлектән аңлашыла:

1. Бәлаларга сабыр итү вәҗеп һәм сабырлык иманнан.

2. Сабыр итүчеләргә бик олы саваплар һәм сабыр итүчеләрнең башкалардан артыклыгы һәм Аллаһы Тәгалә каршындагы сөекле бәндә икәнлеге.

3. Кешеләрне чыгышлары белән гаепләү һәм мәетләр өстендә тавыш күтәреп бик каты елау хәрәм.

4. Киемнәрне, кесәләрне ертып, яңакларына, йөзләренә сугып елаучыларга олы газап булачак.

5. Бәлаларга ачуны китерү хәрәм, бәлаларга риза булу саваплы эш икән.

36. Рия хакында.

С.: Рия нәрсә ул?

Җ.: Рия – ул ихлассыз гамәл.

Аңлатма: Рия ул бер гыйбадәтне Аллаһның ризалыгы өчен түгел, кеше ризалыгын теләп, кеше күреп торганда яисә ишетсен өчен кылу. Ул кешенең максаты фәкать бер, ул исә дан һәм казаныш яулау, ягъни ул бик яхшы һәм изге, яисә аның бер нинди дә явызлыклары юк, ул имеш беркайчан да беркемгә дә яманлык һәм зыян эшләми торган бер фәрештә шикелле кеше.

С.: Рия ничә төрле?

Җ.: Рия ике төрле:

1) Кешеләр күрсен өчен гыйбадәт кылу.

Мисалы: Намазны мәчеткә килгәндә генә, яисә өенә берәр намаз укучы мөселман килсә генә «алар күрсеннәр өчен» дип укый торган кеше рия кылган була.

2) Кешеләр ишетсен өчен гыйбадәт кылу.

Мисалы: Кеше ишетсен өчен китап язу, яисә мәчет салу, матур итеп төрле мәҗлисләрдә Коръән уку һәм күп вакытта зекер-тәсбихта утыру шикеллеләр.

С.: Ни өчен бу бүлек тәүхид китабына кертелгән?

Җ.: Рия – ул көче ширек һәм ул тәүхидкә зарар һәм зыян китерүче нәрсә.

Рия хакындагы кайбер аятьләр һәм хәдисләр:

Аллаһы Тәгалә әйтә:

(Әй Мөхәммәд), «Дөреслектә мин сезнең кебек бер кешемен, минем аермам шунда гына – миңа Аллаһыдан вәхи иңдерелде, сезгә иңдерелмәде, дөреслектә сезнең иләһегез – бер иләһ. Кем Раббысы белән очрашырга теләсә, бәс ул кеше изге эшне эшләсен, ягъни Аллаһ әмерләрен риясыз үтәсен һәм Раббысына гыйбадәт кылганда беркемне дә тиңдәш кылмасын,» – дип әйт. (Кәһф, 110)

Бу аятьнең иңү сәбәбе турында хәдис:

Таүс дигән кешедән ибн Әбү Хатим дигән кеше риваять кыла.

Пәйгамбәребез (с.г.в.с.) янында бер кеше: «Әй Аллаһның илчесе, мин Аллаһ каршында Аның ризалыгын намазда басып торганда өмет итәм. Ләкин ошбу басып торганымны башкалар да күреп торганын яратам,»– дип әйтте. Бу сүзләрне ишетүче Мөхәммәд (с.г.в.с.) аңарга каршы бер сүз дә әйтмәде, җавап кайтармады, шуннан соң ошбу аять иңде.

Без бу аятьтән, әгәр дә бер бәндә Раббысы Аллаһ белән очрашырга теләсә, ул аны булдыра ала. Аның өчен: 1) ширектән һәм риядан пакъ булырга кирәк, 2) бөтен гамәлләр дә пәйгамбәребезнең (с.г.в.с.) гыйбадәтләренә охшарга тиеш, әгәр аныкына охшамаса, аныкы төсле булмаса, ул вакытта кабул булмый, чөнки гыйбадәтләрне безгә өйрәтүче ул бит. Әгәр дә без аның өйтәткәнен алмыйча башкача, я үзебез теләгәнчә, яисә башка диннәрдәге кешеләрнең гыйбадәтләренә карап аларча кылсак, ул вакытта, гыйбадәт кылып торуның файдасы юк. Шуңа күрә безгә гыйлем кирәк, ягъни пәйгамбәребезнең (с.г.в.с.) гыйбадәтләрен ничек кылганлыгын белергә кирәк. Аны бик олы галимнәр укып безнең өчен барысын да тәртипкә салып язып калдырганнар. Ләкин аларның бик күбесен без аңлый алмыйбыз, чөнки алар гарәп телендә язылганнар. Гарәп телен аңлаган кеше дә үзе генә укыса адашып китүе мөмкин. Шуңа күрә гарәп телен аңлаганнан соң бик мәшһүр остазлар янында укып гыйлем алырга кирәк, чөнки җәмәгать белән бергә булганда кеше сирәк адаша. Бер баш яхшы, ике яхшырак, өч тагын да яхшы.

Әгәр дә урманда бер кеше үзе генә йөрсә бик тиз адаша, чөнки ул бөтен юлларны исендә калдыра алмый. Әгәр җәмәгать белән булсалар, ул вакытта адашмыйлар, чөнки берсе онытса икенчесе бар, икенчесе онытса, өченчесе бар, өченчесе онытса дүртенчесе бар. Алар исләренә төшереп туры юлдан барачаклар.

Пәйгамбәребез (с.г.в.с.) икенче бер хәдисендә:

Аллаһы Тәгалә: «Мин ширек кылучы кешеләрнең ширекләренә бер дә мохтаҗ түгел. Кем бер гамәл кылса, ул гамәлендә Минем белән Миннән башканы тиңдәш кылса, Мин аның гамәлен дә, үзен дә ыргыттым,» - дип әйтә.

(Әбү Һурайрадан (р.а.г.), хәдис-кудси)

Бу хәдистәге «ширек»нең мәгънәсе «рия». Ягъни әгәр бер кеше Миңа гыйбадәт кылганда рия кылса, ягъни башка кеше күрсен өчен дә гыйбадәтен кылса ул кешенең гыйбадәтен кабул итмимен һәм шулай ук аның үзен дә рәхмәт кылмый, аны Мин ташладым, дип Аллаһы Тәгалә хәбәр бирә.

Хәдис:

Пәйгамбәребез (с.г.в.с.): «Минем сезнең өчен Мәсих әд-Дәҗҗалдан да курыкканрак нәрсәмне сезгә әйтимме?» дип сәхабалардан сорады. Сәхабалар аңарга: «Әйе, әйт безгә,» дип җавап кыйтардылар. Мөхәммәд (с.г.в.с.) аларга: «Яшерен ширек» диеп әйтте һәм яшерен ширеккә шул ук вакытта аңлатма бирде: «Яшерен ширек ул кешеләр алдында алар күрсен өчен басып укыган намазны зиннәтләү», (ягъни ул кешеләр күреп, «кара әле ничек яхшы укый» дип әйтсеннәр өчен алар алдында бик тырышып уку). (Әбү Сәгидтән (р.а.г.))

Пәйгамбәребез (с.г.в.с.) бу хәдистә рия Мәсих әд-Дәҗҗалдан да куркынычрак икәнен аңлатты. Мәсих әд-Дәҗҗал ул ахыры заманда чыгып үзен «мин Аллаһ» диеп әйтеп йөрүче бер зат.

Мәсих әд-Дәҗҗал ул дөньяның бөтен шәһәр-авылларына кереп әйләнә, ләкин Мәккә белән Мәдинәгә керә алмас икән.

С.: Ни өчен «рия» яшерен ширек дип атала?

Җ.: Чөнки ул кеше кыла торган гамәлен Аллаһның ризалыгы өчен кылам, дип кешеләргә күрсәтә, ә үзе эченнән Аллаһы Тәгалә өчен түгел, ә кешеләр өчен кыла, эченә яшергәнгә күрә яшерен ширек дип атала.

Хәдис:Пәйгамбәребез (с.г.в.с.): «Сезнең өчен курыккан нәрсәмнең куркынычрагы кече ширек» дип әйтте. Аңардан «Ә кече ширек нәрсә ул?» диеп сорадылар һәм ул аларга: «Рия» дип әйтте.
Мөхтәрәм мөэмин-мөселманнар, рияда фәкать зарар гына, бер нинди дә файда юк. Санап карыйк әле:

1) Аллаһы Тәгалә ул кешене яратмый.

2) Аның кылган гыйбадәтләрен кабул кылмый.

3) Аллаһы Тәгалә аңарга даими рәвештә ачулы булачак.

4) Кабердә аңарга газап һәм үкенеч.

5) Кыямәт көнендә газап һәм үкенеч.

6) Урыны – җәһәннәм.

7) Адәм балалары баштан риячыны мактыйлар. Аллаһы Тәгалә бер көнне аның серләрен ачса, бөтен халык аңа каршы, аны шул чак яратмый башлыйлар һәм ул дөньяда да, ахирәттә дә хурлыкта булачак.

37. Аллаһы өчен дип «рия»дан дөньяны теләп кылган гамәл-гыйбадәт – ширек.

С.: Ни өчен бу бүлек тәүхид китабына кертелде?

Җ.: Дөреслектә дөньялык өчен генә кылынган изге гамәл-гыйбадәт ширектән, ә ширек ул иманның киресе.

С.: Дөньялык өчен генә кылган изге гамәл-гыйбадәт ничек ширек булсын соң ул? Ширек бит ул гыйбадәтләрне Аллаһыдан башка нәрсәләр өчен кылу?

Җ.: Гыйбадәтләр бит алар төрле-төрле булалар: Аллаһы Тәгаләне ярату, Аңарга таяну, Аңардан курку, рәхмәтен өмет итү, килгән бәлаларга сабыр булу һәм башка шундый нәрсәләр барысы да гыйбадәт дип аталалар. Бу бүлектә «дөньялык өчен генә яшәү – ширек» дидек. Әйе, ширек. Әгәр кеше Аллаһы Тәгалә кушкан һәм тыйган сүзләрен үтәмәсә, дөнья тормышын яратып матур, киң, җылы өйләр салып, яхшы атлар, машиналар, ефәк киемнәр алып киенсә һәм кешеләр мактасын өчен намаз вакыты җиткәч намаз укыса, ә күрмәгәндә берсен дә укымыйча сәүдә итсә, ягъни дөньяны алга сөрсә, ул дөньяга гыйбадәт кылган була, үзен яратучы, ризыкландыручы Раббысына елына бер мәртәбә сәҗдә кыларга вакыт таба алмыйча, дөнья өчен 24 сәгатен дә кызганмыйча, көне-төне шуның артыннан йөгерсә, ул аңарга гыйбадәт кылган булып санала. Аллаһы Тәгалә һәрбер кешегә теләгенә күрә барысын да бирә, дөнья өчен генә яшәүчеләргә Аллаһы Тәгалә фәкать дөньяны гына бирә һәм ахирәттә аңарга ут газабы, дип кисәтә.

Аллаһы Тәгалә әйтә:

«Кем дөнья төреклеген һәм аның зиннәтен, ягъни алтын-көмеш, энҗэ-мәрҗән, хатыннар, балалар, яхшы матур йортлар һәм атлар-машиналар һәм башкаларын теләсә, без аларга дөньялыкта яшәгән вакытларында кылган гамәлләре өчен барысында бирербез, аларга дөньяда бернинди дә кимчелек китерелмәс. Ләкин инде ахирәттә аларга җәһәннәм утыннан башка бернинди дә җәза булмас, ягъни аларга анда фәкать җәһәннәм газабы гына. Аларның дөньялыкта эшләгән эшләре риядан кылган гамәл-гыйбадәтләре юкка чыгар, бер нинди дә файда бирмәс һәм аларның бөтен гамәлләре батыл». (Һуд, 15-16)

Шулай итеп дөньялык өчен риядан йөрүче кешеләрнең гамәлләрен Аллаһ кабул итми һәм андый кешеләрнең урыннары җәһәннәм.
Хәдис:

Пәйгамбәребез (с.г.в.с.): «Динар колы һәлак булды, дирһам колы һәлак булды, ефәк колы һәлак булды, йоннан бәйләнгән киемнең колы һәлак булды. Әгәр аңарга дөнья бирелсә ул шат һәм разый, әгәр бирелмәсә ул бик ачулы. Ул кеше һәлак булды һәм әйләнде (ягъни бик авыр хәлгә төште), әгәр аңарга берәр нәрсәнең инәсе кадалса, аны ул чыгара алмый, дип дөнья колына кече ширек кылган өчен яманлап дога кылды. Аяклары тузанланган, чәче таралмаган, тузган, Аллаһ юлында атының йөгәненнән тоткан. Әгәр ул мөселман гаскәрләрен сакласа ул аны яхшы саклый, йокламый. Әгәр ул гаскәрләр артыннан аларны саклап, көчсезрәкләренә ярдәм итешеп барса, ул аны җиренә җиткереп эшли. Әгәр ул әмирләр белән очрашуны теләп ишек төбендәге әмир сакчыларыннан таләп итсә, аңарга дәрәҗәсе булмау сәбәпле әмир белән сөйләшергә рөхсәт итмиләр. Әгәр Аллаһы рөхсәт иткән җирләрдә берәр кеше өчен әмирләрдән шәфәгать сораса, аның шәфәгатен кабул итмәгән бәндәгә ни сөенеч, аңарга җәннәт,» ​– дип әйтте. (Әбү Һурайрадан (р.а.г.),)

Гамәл-гыйбадәтләрен дөньялык өчен, риядан кылучы кешеләргә һәләкәт, кайгы-хәсрәт булачак. Кем динар колы, ягъни алтын акча артыннан, кем дирһам колы, ягъни көмеш акча артыннан һәм башка кием, мал-туар, байлык артыннан йөгерүче кешеләр барысы да һәлак булачаклар.

Дөнья артыннан йөгерү хәрәм түгел, дөньяны күпме туплыйсың килсә тупла, аның хакында сүз бармый. Монда сүз башка нәрсә турында бара. Бу хәдистә ахирәт гамәлен үтәп, шуның белән дөнья куу хакында сүз бара. Моның мисалы: бер кеше үзен мактасыннар өчен риядан мәчет сала. Дөрестән дә мәчет салган кешене бөтен яхшы изге кешеләр мактыйлар, ул мәчет салучы кеше салган мәчетен пәрдә итеп, аның артында үзенә бик күп хәләл һәм хәрәм юл белән мал туплый. Ул кеше ул малларны җыйганда бөтен изге гамәл-гыйбадәтләрен Аллаһ ризалыгы өчен түгел, ә кешеләр разый булсын өчен кыла. Мәчетне дә, биргән сәдакаларын да, укыган намазын да кеше өчен генә укый. Кешеләр аңарга сүз тидермәсеннәр, сәүдәсенә һәм башка эшләренә зыян килмәсен өчен үти.

Кыямәт көнендә Аллаһы Тәгалә Коръән ятлаган, сугышта шәһид булган һәм малы күп булып фәкыйрьләргә сәдака тапшырып яшәгән кешеләрдән «Сез бу эшләрне кем өчен эшләдегез?» дип сорагач, алар «Синең ризалыгың өчен ээшләдек,» дип җавап кайтарырлар икән. Шул чак Аллаһы Тәгалә аларга: «Ялганладыгыз, сез бу гыйбадәтләрегез белән дөньяны өмет иттегез,» дип аларның барысын да җәһәннәмгә салыр икән.

Бу хәдистән аңлашыла:

1) Ахирәт гамәле белән дөнья малын туплау хәрәм. Кем шулай тупласа аның дөньяда кылган бөтен гамәл-гыйбадәтләре файдасыз, батыл һәм барачак урыны җәһәннәм.

2) Бу хәдис мөэмин-мөселманнарны гамәл-гыйбадәтләрен ихластан үтәргә талпындыра һәм кызыктыра.

3) Мөэмин-мөселманнарны түбәнчелеккә чакыра.

38. хәрәмне хәләлгә, хәләл хәрәмгә санаучы галимнәргә яисә әмирләргә итагать итү – ширек.

С.: Хәләлне хәрәмгә, хәрәмне хәләлгә санаучы галимнәргә һәм әмирләргә итагать итү, ягъни аларның ошбу сүзләрен алу хөкеме ничек?

Җ.: Аның хөкеме олы ширек. Ул иярүче кеше тәүбә кылмаса мәңгелек җәһәннәмле. Әмма хәләлне хәрәмгә, хәрәмне хәләлгә санаган галимнәр белән әмирләрнең гамәлләре дә ширек, чөнки алар үзләрен Аллаһы Тәгалә дәрәҗәсенә күтәрәләр, алар мөшрикләрнең дә мөшриге.

Моның хакында хәдис:

Гади ибн Хатим «Аллаһыдан башка үзләренең галимнәрен һәм заһидләрен Раббылары итеп алдылар» дигән аятьне пәйгамбәребез (с.г.в.с.) укыганда ишетә һәм пәйгамбәребезгә (с.г.в.с.) «Без бит аларга гыйбадәт кылмыйбыз» дип әйттем диеп сөйләде. Бу сүзләргә каршы пәйгамбәребез (с.г.в.с.): «Алар Аллаһның хәләл кылган нәрсәсен хәрәмгә санамыйлармы? Саныйлар. Алар хәрәмгә санаган нәрсәләрне сез хәрәмгә санамыйсызмени? Һәм Аллаһы Тәгалә хәрәм иткән нәрсәләрне алар хәләлгә санамыйлармы? Саныйлар. Алар хәләлгә санаган нәрсәләрне сез хәләлгә санамыйсызмени? Мин пәйгамбәребезгә (с.г.в.с.): «Әйе, шулай син әйткәнчә эшлибез» дип әйттем. Шуннан соң пәйгамбәребез (с.г.в.с.): «Сезнең шулай эшләвегез, аларга кылган гыйбадәтегез булып санала,» – дип әйтте.

Бу хәдистә хәрәмне хәләлгә, хәләлне хәрәмгә санаган галимнәрнең һәм заһидларның иң олы гөнаһ – ширек кылганнары аңлашыла. Аларның сүзләренә ышанып аларга итагать итүче дә мөшрик була. Андый галимнәргә, әмирләргә итагать итү ул аларга гыйбадәт итү була.

Мисалы: Әгәр кайбер галимнәр аракыны, «рухтан дару», яисә «ул җимеш суы» дип хәләлгә санап үзләре дә, аларга иярүчеләр дә аны хәләл кылып эчсәләр, алар мөшрикләр. Аларның әйткән сүзләренә таянып эчүчеләр дә мөшрикләр. Әгәр дә алар бернинди дә сүзләр әйтмичә аны хәрәм диеп эчсәләр алар олы гөнаһлылар, аларны Аллаһы Тәгалә теләсә ярлыкап җәннәтенә кертә, әмма хәрәм булган аракыны «бу бит җимеш суы – хәләл» дип эчкәннәргә мәңгелек җәһәннәм. Чөнки алар хәрәмне хәләлгә чыгаралар. Әмма җимеш суы ул хәләл һәм файдалы, ә аракы хәрәм һәм зарарлы. Әйдә эч, бу җимеш суы гына бит, диеп әйткән кеше аны хәләлгә чыгарган була бит. Чөнки ишетүче кеше җимеш суының хәрәм түгеллеген белә. Әгәр наданга бер галим яисә әмир эч, бу бит җимеш суы гына дисә, надан кеше «галимнәр бездән күбрәк белүче, аларның сүзе безгә сүз була» дип эчсә мөшрик була.

Пәйгамбәребез (с.г.в.с.) тәмәттуг хаҗын үтәгез диеп сәхабаларга әмер иткән. Бу сүзгә каршы беркем бер сүз әйтергә хакы юк, әмма Әбү Бәкер белән Гүмәр ифрад хаҗын сөеклерәк күргәннәр һәм аларның ифрад хаҗына дәлилләре дә бар, ләкин кайбер кешеләр пәйгамбәребезнең (с.г.в.с.) әмер иткәнен искә алмыйча, кешеләр алардан сораганда «Әбү Бәкер белән Гүмәр ифрад хаҗын яхшы күргәннәр» диеп җавап кайтаралар икән. Болай җавап бирү дөрес түгел, ә дөрес җавап менә болай булырга тиеш: «Пәйгамбәребез (с.г.в.с.) тәмәтул хаҗын әмер иткән, менә аның дәлиле. Әбү Бәкер белән Гүмәр ифрад хаҗын яхшырак күргәннәр, менә аларның дәлилләре» дип әйтергә тиешләр. Ләкин алар Әбү Бәкер белән Гүмәрнең сүзләрен генә кабатлыйлар икән.

Бу хәлне ибн Габбас күреп: «Күктән сезгә ташлар төшүе якынайды, мин «пәйгамбәребез (с.г.в.с.) әйтте» дип әйтәмен, ә сез «Әбү Бәкер белән Гүмәр әйттеләр» дип әйтәсез» дигән.

Бу хәдистән беренче пәйгамбәребезнең әйткән сүзе белән башларга кирәк икәне аңлашыла. Шулай башлаганда аңарга хөрмәт артык булачак. Әгәр Әбү Бәкер белән Гүмәр сүзеннән башлау пәйгамбәребезне (с.г.в.с.) кимсетү була. Шуңа күрә бөтен сорауларга җавап биргәндә иң беренче Аллаһның сүзе белән җавап кайтару кирәк. Әгәр дә ул мәсьәлә өчен аять булмаса ул чагында пәйгамбәребезнең (с.г.в.с.) әйткән сүзе белән җавап кайтару кирәк. Әгәр дә мәсьәләгә пәйгамбәребезнең (с.г.в.с.) хәдисе дә булмаса, ул чагында сәхабаларның, аннары соң тәбигыйннарның сүзләре белән җавап бирү тиешле була.

Имам Әхмәд: «Кешеләргә карап гаҗәпләнәм, пәйгамбәрнең (с.г.в.с.) хәдисен ишетеп мәгънәсен аңлыйлар һәм ул хәдиснең риваять кылучыларының изге кешеләр икәнлекләрен биш бармак шикелле беләләр, белгән өстенә пәйгамбәребезнең (с.г.в.с.) хәдисе белән гыйбадәт кылмыйча Суфьян ә-Сауринең әйткән сүзе белән гыйбадәт кылалар. Җитмәсә алар Аллаһның «Нур» сүрәсендәге

«Пәйгамбәрнең әмерләренә каршы булган кешеләрдән саклан, дөньяда яшәгәндә аларга бәла-казалар, төрле фетнәләр була, ә ахирәттә җәһәннәм газабы» (Нур, 63) дигән аятен укып аңлыйлар».

Имам Әхмәд бу аятьне укыгач сүзен дәвам итеп: «Син фетнәне беләсеңме?» дип сораган, соравына үзе җавап биреп «Фетнә ул ширек. Шаять ки әгәр ул кеше пәйгамбәребезнең (с.г.в.с.) кайсыбер сүзләрен кире какса, аның кальбенә кайбер адашу галәмәтләреннән адашу керер һәм ул аннары һәлак булыр, дип әйтте. (Бу сүзләрне Зияб бин Фазыл белән Әбү Талиб риваят кылганнар)

Аңлатма: Имам Әхмәд яшәгән чорда Суфьян әс-Саури дигән галим яшәгән. Ул тәбигыйннарның тәбигыйны, аның кайбер шәкертләре пәйгамбәребезнең (с.г.в.с.) хәдисләрен укып риваятьчеләрен биш бармак шикелле яхшы белсәләр дә пәйгамбәребезнең (с.г.в.с.) хәдисеннән алмыйча Суфьян әс-Сауринең фикерен алып шуның белән гыйбадәт кылганнар. Әлбәттә бу бик олы хата, андый кешеләргә Аллаһы Тәгалә дөньяда да бәла-каза бирәчәк, аларның яшәгән тормышлары фетнәле булып үтәчәк, ә ахирәттә аларга җәһәннәм уты булачак, дип кисәтә Аллаһы Тәгалә.

Ошбу бүлектәге аять-хәдисләрдән чыккан файдалар:

1. Әмирләрнең Аллаһыга каршы эшлә, диеп әйткән әмерләренә итагать итү хәрәм.

2. Хәләлне хәрәмгә, хәрәмне хәләлгә чыгаручы галимнәргә һәм әмирләргә итагать итү хәрәм, аларның сүзләренә итагать иткән кешеләр аларны үзләренең иләһеләре итеп алган булалар.

3. Пәйгамбәребезнең (с.г.в.с.) хәдисенә каршы бер фикер белән чыгып ул фикерне пәйгамбәребездән (с.г.в.с.) алга сөрү ярамый.

4. Кем пәйгамбәребезнең (с.г.в.с.) әмерләренә каршы чыкса, аңарга җәһәннәм газабы белән кисәтелә.

39. «Ән-нисәә» сүрәсенең 60-62нче аятьләренең мәгънәсе.

Аллаһы Тәгалә әйтте:

[image: image137.png]P ’i»—' )',/,).u‘,/ );’f s ~ )
“'"L:SL e )**‘ M—JG}‘*‘:}’\J.‘./\J}J’
b I

A v »—“)/ /z‘/ 3
):_U L}TQ}-«L—}J’QJLLJU‘




«Күрәсеңме, алар сиңа иңдерелгән Коръәнгә һәм синнән әүвәл иңделегән китапларга да ышанабыз диеп синең белән бәхәсләшәләр Аллаһы Тәгалә тагутларга ышанмаска кушса да алар тагутлардан хөкем иттерүләрен телиләр. Шайтан аларны Аллаһыдан башка бер мәхлүкаттан хөкем иттереп бик ерак адаштыру белән адаштыруны тели». (Нисәә, 60–62)

С.: Бу аять ни сәбәптән иңдерелгән?

Җ.: Бу аятьнең иңү сәбәбен Шәгби дигән тәбигыйннардан булган олы галим болай ди:

Бер яһүди белән монафикъ арасында низаг(спор) барлыкка килгәч, яһүди монафикъка: «Мөхәммәд пәйгамбәрдән бу низагны хөкем иттерик,» дип әйткән, чөнки яһүди пәйгамбәребезнең (с.г.в.с.) ришвәт алмаячагын белгән, шуңа күрә шулай тәкъдим иткән. Монафикъ аңарга: «Юк, без Мөхәммәдкә бармыйк, сезнең яһүдләрдән булган казыйга барып аңардан хөкем иттерик,» дип әйткән, чөнки монафикъ яһүди казыйсының ришвәт аласын белгән. Шуннан соң алар Җухәйнә кабиләсенең яһүди күрәзәчесенә барырга иттифак кылып, анда барып хөкем иттергәннәр. Шул вакыйга булып үткәч ошбу аять иңдерелде.

Бу аятьтән чыккан файдалар:

1) Кем низаг вакытында «Әйдә Аллаһның Коръәне белән арабызны төзәтик, арабыздагы низагларны Аллаһның хөкеме белән яхшыртыйк» диеп әйтсә, тыңлаучы кеше баш тартса һәм сиңа «безгә фәлән күрәзәчегә яисә фәлән хәкимгә барып аңардан хөкем иттерик» диеп баш тартса, ул кеше монафикъ.

2) Кем монафикълыгын изһар итсә, аңарга шәригатьтә үлем җәзасы.

3) Хөкем итүчеләргә ришвәт алу хәрәм.

4) Монафикъ яһүдтән дә, насарадан да начаррак һәм дошманрак.

Аллаһы Тәгалә монафикълар хакында болай ди:

«Әгәр монафикъларга җирдә явызлык эшләмәгез дип әйтелсә, алар хәкыйкатьтә без изгелек эшләүчеләр дип әйтәләр». (Бәкара, 11)

Аңлатма: Явызлык кайчан була да, изгелек кайчан була? Әгәр кеше Аллаһның кушканнарын үтәп, тыйганнарыннан тыелып яшәсә ул кеше җир өстендә изгелек кылган була. Әгәр дә Аллаһыга каршы булып төрле-төрле гөнаһларны эшләп йөрсә ул җир өстендә явызлыкларны эшләүчегә санала. Аллаһы Тәгалә дә һәм Аның рәсүле дә монафикъларны Коръән хәдистә явызлык эшлиләр дип зекер итәләр. Монафикъларның: «Без явызлык эшләмибез, фәкать изгелек кенә эшлибез» дигән сүзләре барысы да ялган ифтира.

Бу аятьтән чыккан файда:

Монафикъларның матур иттереп сөйләгән сүзләренә ышанмаска кирәк, чөнки алар даими рәвештә ялган сөйлиләр. Әгәр Коръән сүзләре белән хәдискә сүзләре туры килсә ул вакытта ышанырга кирәк.

Искәрмә: Кеше гамәлне ике төрле эшли бит: беренчесе – аның ихтыярында, ә икенчесе – мәҗбүри. Әгәр дә син мөселман хәләтеңдә Рәссәйдә яшәп, ялгыш бер кешегә зарар итсәң, ул кеше кәферләрдән булса һәм сине Рәссәй законы белән хөкем итәргә мәҗбүр итсә, ул вакытта син гаепле булмыйсың, чөнки Рәссәйдә шәригать хөкеме юк бит, шуңа күрә бу хәләттә син гаепле булмыйсың. Әгәр сиңа берәр кеше җинаять итсә мисал өчен машинаңны урласа син тагын да шуларның законы белән үз малыңны кире кайтарып аласың, чөнки белә торып 10 000 долларлык машинаңда башка кеше йөрсә хаклык югала. Хаклыкны булдыру өчен мөселман казыйсы белән аларның хәрәм законнарын кулланырга син мохтаҗ буласың, зарурат вакытында дуңгыз итен дә ашарга шәригатьтә рөхсәт ителгән. Әгәр дә син үз малыңны кайтарып ала алмасаң нишләргә соң? Ярый бүген машинаңны урладылар ди, ә иртәгә өеңнән куып чыгарсалар. Әммә Ислам илләрендә, әгәр шәригать хөкемен кулланмыйча баш тартсалар, алар монафикълар.

Аллаһы Тәгалә явызлыкларны кылуны хәрәм кыла:

«Аллаһның пәйгамбәрбәрләре җирдә ислах, ягъни ширектән, бидгатьтән бөтен хәрәм нәрсәләрне юк итеп төзәткәннән соң, яңадан явызлыклар кылмагыз, дөньяны хәрәм, бидгать ширек нәрсәләр белән бозмагыз».(Әгъраф, 56)

Аңлатма: Аллаһы Тәгалә бу аятьтә безгә явызлыкларны җирдә кылмаска әмер итә. Аллаһының шәригате белән хөкем итмичә тагутларның, шайтаннарның хөкеме белән хөкем итү явызлыкларның да явызлыгы бит. Әгәр берәү демократия иясә башка берәр хөкем Аллаһның хөкеменнән яхшы диеп әйтсә, ул кеше кәфер. Әгәр Аллаһның хөкеме белән демократия хөкеме тигез дип әйтеп демократлар хөкеме белән хөкем итсә, ул кеше дә кәфер. Өченчесе Аллаһның хөкеме дөрес, хак, ләкин белә торып башка хөкем белән хөкем итсә бик олы гөнаһлы. Дүртенчесе Аллаһның хөкеме хак һәм дөрес, ләкин мәҗбүри рәвештә хөкем итсә һәм иттерсә инша Аллаһ хата булмас, дип уйлыйм.

Аллаһы Тәгалә әйтте:

[image: image140.png]o < > ..
VAP . T Gl R rRoss s Ror T At TR
u)._e}a,a‘,d \wo_a»‘y}‘)%%\ f'ﬁd‘




«Әллә Коръән хөкемнәренә риза булмаган явызлар җәһилиять хөкемен телиләрме? Ягъни Коръән хөкемнәрен ташлап башка кешеләр уйлап чыгарган хөкемнәрне телиләрме, Аллаһның хөкемен ташлап, хаталанып беткән кешеләрнең уйлап чыгарган хөкемнәрен телиләрме? Коръән белән гамәл кылучылар өчен Аллаһыдан яхшырак, гаделлерәк хөкем итүче бармы? Әлбәттә, юк!» (Мәидә, 50)

Аңлатма: Аллаһы Тәгалә бу аятьтә наданнарның, ягъни җәһилиять заманындагы һәм хәзерге явыз һәм хаталы бәндәләрнең төзегән хөкемнәре белән хөкем итүне инкарь итә, чөнки кешенең нәфсесе бар. Ул нәфсесе белән булышып ягъни ришвәткә (взяткага) кызыгып китеп зарар итүчеләрнең файдасына, зарарланучыларның зарарына хөкем итүе мөмкин. Үткән заманнарда да һәм хәзерге заманда да андый нәрсәләр хакында сөйләнде дә язылды да һәм бүген дә андый хөкемнәр һәм ришвәт алулар хакында языла. Ә Ислам динендә Аллаһыдан курыккан мөттакин казыйлар ришвәт алмыйлар, чөнки алар җәһәннәм газабыннан куркалар. Җәһәннәм бит ул бик тә кайнар һәм аның кайнарлыгы, андагы елан-чаяннарның чагулары, кайнар эренле суларны җәһәннәмгә керүчеләрнең эчүләре хакында укып ишеткәч, ул дөньялыкка, мал-мөлкәткә кызыгып хөкем итми, чөнки ул белә, аның ризыгы Аллаһ каршында язылган, ризыгы бетмичә үлмәслеген дә аңлый. Шуңа күрә аларның күңелләре тыныч, алар хәрәмнәрдән һәм ришвәт алып баеп аны үлгәндә кемгәдер калдырып кую да файдасын тапмаган казыйлар аны алып пычранмыйлар. Ә динсез казыйларга җәһәннәм бармы, юкмы алар аңардан курыкмыйлар. Алар тау-тау хәтле малларны үлгәнчегә кадәр җыеп, үзеннән соң калдыралар, аларның җыйган маллары үзе үлгән көндә үк яңадан җир өстенә, башка кулларга сибелә, ә аны алар аңламыйлар. Шуңа күрә алар ришвәт алып мал җыялар. Арып-талып җыйган маллары да кала һәм үзенә җәһәннәм газабын да әзерли, күпме кешеләр ничәмә-ничә миллион-миллиардларын калдырып Аллаһ хозурына киттеләр, кая аларның маллары, кая аларның төзегән касырлары? Кая аларның дан казанган исемнәре? Барысы да юкка чыккан, берсе дә калмаган, фәкать яман атлары гына калган. Кешеләр алар хакында укып кайбер Карун шикелле байларның яман атларын гына беләләр.

Бу аятьтән чыккан файда:

1) Бу аять мөселманнарга җәһилият хөкеме белән хөкем итү хәрәм икәнен кисәтә.

2) Кем Ислам шәригать хөкеме белән хөкем итмәсә, ул кеше тагутның хөкеме белән хөкем иткән була.

Пәйгамбәребез (с.г.в.с.) нәфсегә иярүдән мөселманнарны тыеп болай ди:

Сездән берегез дә иман китерми, хәтта аның нәфсесе мин алып килгән шәригатькә иярмәгәнчегә кадәр. (Габдулла ибн Гамрдан (р.а.г.))

Аңлатма: Пәйгамбәребез (с.г.в.с.): «Кем шәригать хөкемнәренә тулаем ышанып, аңарга тулаем иярмәсә, аның иманы камил түгел,» диде, ягъни Ислам канун-кагыйдәләренә тулаем камил ышанып бөтенсын үтәгәндә генә ул кешенең иманы камил буласын аңлыйбыз.

40. Аллаһның исем-сыйфатларын инкарь кылучылар хакында.

С.: Ни өчен бу бүлек тәүхид китабына кертелде?

Җ.: Әгәр берәү Аллаһның исем-сыйфатларын юк дип инкарь итсә, алар кәфер. Җәхмиләр Алар Аллаһның 99 имемен дә һәм 99 сыйфатын да инкарь итәләр. Шуңа күрә аларны бөтен галимнәр кәфер дип атадылар. Иман белән бәйле булганга бу бүлек тәүхид китабына кертелде.

С.: Әгәр Аллаһның исем-сыйфатларын инкарь итмичә, тәъвил, ягъни хаталы итеп тәфсир итсәләр алар кәферләргә саналамы?

Җ.: Әгәр дә бер кеше Аллаһның исем-сыйфатларын кешегә яхшырак аңлашылсын өчен тәъвил кылса һәм тәъвиле хаталы булса ул кеше кәфергә саналмый, ләкин хаталы мөселман була.

Мәсәлән: «Аллаһның кулы» дип Коръәндә килгән сүзне, Аллаһның кулы, – дип әйтмәгез, «әгәр алай әйтсәгез сез Аның кулы белән кешенең кулын охшатасыз. Шуның өчен «кулы» урынына «көдрәте» дип әйтегез. Шулай әйткәндә сез адашмассыз,» – диеп әйтү кешене көферлеккә чыгармый, ләкин кеше бу сүзләре белән хаталы була.

Аллаһы Тәгалә Үзенә лаеклы исемнәрне инкарь итүчеләрне кәферләргә санады:

«Алар Аллаһның исемнәрен инкарь итәләр». (Рагъд, 30)

С.: Бу аять ни сәбәптән иңде?

Җ.: Мәккә мөшрикләре Аллаһның «әр-Рахмән» исемен инкарь иттеләр. Шуннан соң ошбу аять иңә.

С.: «Әр-Рахмән» Аллаһның исеме, Аның сыйфаты ничек?

Җ.: Аның сыйфаты «рәхмәтле», ягъни рәхмәтле сыйфаты белән сыйфатланган.

Аллаһның исем-сыйфатлары Үзенә генә хас һәм лаеклы. Аның исем-сыйфатлары безнеке шикелле түгел, шуңа күрә без Аның исем-сыйфатларына Коръән белән хәдистә ничек килгән булса, шулай ышанабыз, арттырмыйбыз да, киметмибез дә, үзгәртмибез дә, алмаштырмыйбыз да.

[image: image143.png]L;TZJJL;J? ijfb—» :_Ls JLS ‘g‘_gj\.:'»:)\ c;...:an

L, ef .
Uedyﬂdﬂ u.&d J-bja &dij

-




Гали (р.а.г.): «Кешеләргә белгән нәрсәләрен, ягъни алар аңлый торган нәрсәләрне сөйләгез, сез Аллаһы Тәгалә һәм Аның рәсүле (с.г.в.с.) ялганга чыгарылуын телисезме?» – дип әйтте. (Бухари)

Аңлатма: Гали (р.а.г.) халифә булган чакта мөселманнар бер-берләренә төрле-төрле хикәяләр, кыйссалар сөйләгәндә, алар кайбер кеше ышанмаслык нәрсәләрне дә сөйли торган булганнар. Әлбәттә алар сөйләгәндә дәлилләргә таянып сөйләгәннәр, ләкин яңа гына Исламга аяк баскан кешегә аларның сүзләре сәерерәк булган. Ул кешеләр андый хикәяләрне, кыйссаларны тыңлап Аллаһы Тәгалә белән Аның рәсүлен ялганга чыгарып диннән чыгып китмәсеннәр өчен ошбу сүзләрне фәрман кылган. Аның әйткән сүзләре бик файдалы, бигрәк тә безнең чорга туры килә. Хәзер бит бездә галим кешеләр әз, күп кешеләр «фәлән абыстай шулай дип сөйләде, фәлән бабай шулай дип әйтте» диеп тузга язмаган сүзләрен институтта дүрт-биш ел гыйлем алган кешегә сөйләп аларны иманга кереп барганда күңелләрен төшерүче кешеләр очрый. Андый очракта тик тору хәерле, яисә белгән нәрсәләрегез хакында сөйләп аңлатыгыз. Әгәр сез кешегә көлкеле, аңлашмый торган нәрсәләрне сөйләсәгез ул вакытта изгелек эшлим диеп явызлык эшләвегез мөмкин.

Ибн Габбас (р.а.г.) пәйгамбәребезнең (с.г.в.с.) Аллаһның сыйфаты хакындагы хәдисеннән бер ир кеше ишеткәннән соң ул хәдисне хупламыйча яраксыз дип ризасызлыгын белдереп калтыраганын күрә. Һәм ул шундый калтыраучы кешеләргә тебәп «Нигә алар мутәшәбих аятьләрен һәм хәдисләрен ишеткәндә куркалар, калтырыйлар, мухкәм аятьләрен ишеткәндә йомшаклык табалар,» ​– дип әйткән. (Ибн Габбастан)

С.: Мухкәм аяте белән мутәшәбих аятенең аермасы нәрсә?

Җ.: Аларның аермасын галимнәр аерганнар. Шуларның кайберләрен исегезгә төшерәм. Мутәшәбих дип Аллаһның исем-сыйфатлары зекер ителгән аятьләргә әйтелә, аңардан калганнарын мухкәм дип әйтәләр. Бусы беренчесе, икенче сүз: мутәшәбих аятьләренең тәфсире юк «Йа Син» шикелле, ә мухкәм аятьләренең тәфсире бар. Башка аермаларын аның турында хас дәресләрдән укып карый аласыз.

Ошбу аять-хәдисләрдән чыккан файдалар:

1) Кем Аллаһның исем-сыйфатларын инкарь итсә ул кешенең хөкеме кәфер.

2) Кешеләр аңламый торган сүзләрне сөйләмәскә кирәк, чөнки андый сүзләрне ишеткән кешеләр Аллаһы Тәгалә белән Аның рәсүлен ялганга чыгаруга сәбәп була. Кем Аллаһның һәм Аның пәйгамбәрен (с.г.в.с.) ялган дип санаса, аңарга җәһәннәм.

3) Аллаһның исем-сыйфатларына ышану вәҗеп.

Искәрмә: Дөрес иттереп аңлый күрегез хәбәрләр алар ике төрле: беренчесе – аңарга ишеттерү вәҗеп, тиешле, ул вакытта безгә фетнә чыга дип сөйләмичә утырырга ярамый, матур юллар белән аңа ирештерергә кирәк. Ә икенчесе аңарга ишеттерү вәҗеп түгел, бу вакытта сөйләүче кеше карарга тиеш. Әгәр дә мөнасыйп икән ирештермичә торсын, вакыты җиткәч ирештерер.

41. «нәхел» сүрәсенең 83нче аятенең мәгънәсе.

Аллаһы Тәгалә әйтте:

«Аллаһның нигъмәтләрен беләләр, белеп соңыннан ул нигъмәтләрен инкарь итәләр. Инкарь итүчеләрнең күбләре кәферләр». (Нәхел, 83)

Аңалатма: Аллаһы Тәгалә кайбер кешеләрне яратмый, аларны хурлый, чөнки алар Аллаһның нигъмәтләрен беләләр, белеп ул нигъмәтләрне мин әтием үлгәч мирас иттереп алдым, яисә фәлән кеше булмаса бу акчалар булмас иде, яисә бу килгән маллар барысы да иләһеләребезнең шәфәгате аркасында килде, яисә бу ризыклар игенчеләр аркасында булды һәм шуның шикелле бик күп сүзләрен әйтәләр. Мондый сүзләрне без бик күп кешеләрнең телләреннән ишетәбез. Әлбәттә бу бик олы хата, чөнки бөтен маллар Аллаһы Тәгаләнеке. Аллаһы Тәгалә бирүче дә һәм кирәксә бернәрсә дә калдырмыйча себереп алучы да. Әгәр берәү ул малларны теле һәм кальбе белән Аллаһыдан түгел дип инкарь кылса ул вакытта ул кеше мөшрик була, аның урыны җәһәннәмдә. Әгәр инде Аллаһы Тәгаләне искә алмыйча Аңарга шөкер һәм хәмде-сәнәләр әйтмичә һәм Аның нигъмәтләрен инкарь кылмыйча бу ризыклар яхшы, яңгырлар аркасында булды, дустым бик оста кеше операция ясаганга гына исән калды, юкса үләр иде, бу малаемны фәлән кеше укытканга гына галим булды, ул укытмаса гомере буена көтүче булып йөрер иде, дигән һәм башка шундый сүзләрне әйтеп йөрсә, ул кеше көче ширек кылган булып санала. Бу аятьтә Аллаһның нигъмәтләрен инкарь иткәннәренең барысы да мөселман өммәтеннән чыккан мөшрикләр булып саналалар, ә инкарь итмичә төрле сәбәпләргә таянган кешеләр алар бик олы гөнаһлылар дип аталалар. Шуңа күрә Аллаһы Тәгалә инкарь итүчеләрнең күпләре кәферләр, ә калганнары кәферләр түгел, ә олы гөнаһлылар дип әйтте.

42. «әл-Бәкара» сүрәсенең 22нче аятенең мәгънәсе.

Аллаһы Тәгалә әйтте:

«Аллаһыга беркемне дә, бернәрсәне дә тиңдәш кылмагыз, Аның тиңдәше юк икәнен үзегез дә беләсез бит». (Бәкара, 22)

Аңлатма: Аллаһыдан башка файда да, зарар да кыла алмаган иләһеләргә гыйбадәт кылмагыз, аларга гыйбадәт кылучылар мөшрикләр, мәңгелек җәһәннәм ияләре. Аллаһның тиңдәше юк, ул бөтен галәмнәрне Үзе генә яраткан, Аңардан башкага гыйбадәт кылу ширек. Ибн Габбас (р.а.г.) ширекне болай дип атаган: Ширек ул караңгы төндә, кара таш өстендәге кара кырмыска шикелле.

Ширек бер генә төрле түгел, ул ике төрле: беренчесе олы ширек, ул милләттән, ягъни Ислам диненнән чыгара, икенчесе кече ширек, ансы милләттән чыгармый. Кече ширек тә икегә бүленә: тыштагы һәм эчтәге. Тыштагысына бер-ике мисал: Аллаһыдан башка исем белән ант итү. Әгәр бер кеше сиңа әйтсә: «Әгәр Аллаһ белән син булмасаң, шулай булыр иде,» дип әйтү дә ширек, чөнки сиңа алай әйтүче кеше Аллаһ белән сине бер дәрәҗәгә куя. Әгәр сакчы булмаса иде өебезны караклар басар иделәр, әгәр фәлән кешенең дарусы булмаса иде балам терелмичә үләр иде һәм шуның шикеллеләр. Болар барысы да сүздәге кече ширекләр. Ә гамәлдәгесенә бөти, тылсым тагу, кулга күз тимәсен диеп йөзек кию шикеллеләр. Болар барысы да гамәлдәге тыштагы кече ширеккә саналалар. Инде эчтәге ширек, бусын беркем белә алмый, фәкать Аллаһы Тәгалә генә белә. Монысының исеме – рия. Бусына бөтен нәрсә керә. Мисал өчен: кеше мактасын өчен сәдака бирү, кеше мактасын өчен намазларны алар алдында яхшылабрак уку, кешеләрнең рәхмәтен ишетер өчен мәчет салу, кешеләр сөйләсен өчен китап язу һәм башка шундыйлар барысы да эчтәге кече ширеккә саналалар. Кече ширек кылучы кеше мөселманлыктан чыкмаса да бик-бик олы гөнаһлар эшләгән булып санала. Бу аять безгә белә торып ширек кылмагыз дип әмер итә.

Ширек хакындагы хәдис:

Дөреслектә Аллаһның илчесе (с.г.в.с.): «Кем Аллаһның исеменнән башка исем белән ант итсә, ул кеше көферлек кылды, яисә Аллаһыга бер нәрсәне ширек кылды,» – дип әйтте. (Гүмәр ибн Хаттабтан (р.а.г.) )

С.: Ни өчен хәдистә «яисә» дигән сүз кулланылган?

Җ.: Бу сорауга галимнәр болай диеп җавап кайтарганнар:

1) Риваять кылучы шикләнгән, шуңа күрә икесен дә әйткән, ягъни шкесенең берсе аңардан башка түгел.

2) «Гатф яисәсе» ягъни «вә, һәм» мәгънәсендә килгән сүз, дип аңлаталар.

Инде хәдистәге көферлек белән ширек сүзләренә килик. Бу хәдистә Ислам диненнән чыгармый торган гамәли көферлек белән кече ширекме? Бу сорауга галимнәр болай җавап бирәләр. Әгәр дә кеше Аллаһның исеменнән тыш, мәсәлән Кәгъбәтулла, пәйгамбәр, икмәк, су шикелле нәрсәләр белән ант иткәндә аларны кальбеннән Аллаһы дәрәҗәсенә күтәргән халдә ант итсә, ул кеше игътикади көферлек һәм олы ширек кылган була. Әгәр андый дәрәҗәгә күтәрмәсә кече ширек һәм гамәли көферлек кылган була. Кеше кайсысын кылса да барысы да хәрәм, барысы өчен дә газап.

Ибн Мәсгуд: «Аллаһның исеме белән ялгалаган хәлемдә ант итү дөрес хәлемдә Аллаһыдан башка нәрсәләр белән ант итүгә караганда сөеклерәк, хаерлерәк,» – дип әйтте.

Аңлатма: Бер ялган нәрсәне «валлаһи», «билләһи» дип Аллаһ исеме белән ант итү сөеклерәк ибн Мәсгудка дөрес нәрсәләргә Аллаһыдан башка исемнәр белән ант итүгә караганда, чөнки ялганлау ул олы гөнаһ, ә Аллаһыдан башка нәрсә белән ант итү кече ширек, кече ширек бит ул олы гөнаһланың да олырагы, шуңа күрә ибн Мәсгуд бу сүзләрне әйткән.

Пәйгамбәребез (с.г.в.с.): «Аллаһы Тәгалә һәм фәлән теләсә була дип әйтмәгез, ләкин сез Аллаһы Тәгалә теләсә, соңыннан фәлән теләсә була дип әйтегез,» – ди.

Аңлатма: Әгәр кеше «Аллаһы Тәгалә һәм фәлән кеше теләсә була» дип әйтсә Аллаһы Тәгаләне фәлән кеше белән тигезләгән була. Алай тигезләү кече ширек. Ә кече ширек ул олы гөнаһларның да олысы.

Мөхтәрәм җәмәгать, күрәсезме нинди хәлләр, бер кечкенә генә сүз аркасында нинди олы гөнаһларның олысы була икән. Үзе әллә нәрсә шикелле дә түгел, беркемгә бер нинди зыяны, зарары да юк шикелле, ә үзе шундый олы гөнаһларның да олысы икән. Чөнки син кече ширекне кылганда аны Аллаһы Тәгалә белән тигезлисең. Бу эшкә Аллаһы Тәгалә бер дә разый түгел, Аның бу эшкә бик каты ачуы килә. Аллаһның ачуын китерсәк, Ул бездән аның өчен үчен алачак. Аның ачуын китерү бик олы гөнаһларның олысы буып санала. Әгәр дә Америка президенты белән сәхнәдә Рәссәйдәге бер эчкече, дуңгыз көтүчесен чыгарып тигезләсәк, сезнең икегез дә бер тигез гамәл кыласыз, бернинди дә сезнең аермагыз юк диеп әйтеп икесенә дә бер тигез бүләк бирсәк Америка президентының ачуы киләме? Әлбәттә килә, ул ачуын тышка йөзенә чыгармаса да барыбер аның йөрәге яна «күр инде мине, дөньядагы иң олы дәүләтнең хуҗасы бер эчкече, дуңгыз көтүчесе белән тигезлиләр. Бу бит адәм көлкесе, бу бит хурлык, моңарга мин түзә алмыйм» дип уйлап үч алырга ниятләячәк. Мөхтәрәм мөэмин-мөселманнар, ничек инде Аллаһы Тәгаләне бер бәндә белән тигезләп була. Аны беркайчан да бернәрсә белән дә тигезләргә ярамый. Белмәгән булсак белик тә, алай беркайчан да эшләмик.

Әгәр инде Аллаһыга хас булган гыйбадәтләрне Аңарга кылмыйча башка нәрсәләргә кылсак, анда инде сөйләп торасы да юк, ул кеше мәңгелек-мәңгелек һәләкәттә. Ул кеше мәңгелек җәһәннәмдә калачак.

Ибраһим Нәхаги дигән тәбигыйннан килгән сүз: Дөреслектә ул, «Аллаһыга һәм сиңа сыгынамын» дип әйтмәклекне мәкрүһ күргән һәм «Аллаһыга, соңыннан сиңа сыгынамын дигән сүзне ярый дип әйткән. Һәм боларга өстәп: «Әгәр дә Аллаһы Тәгалә соңыаннан фәлән» диеп әйтелсә дә рөхсәт дигән, «әгәр дә Аллаһы Тәгалә һәм син» дип әйтмәгез дип әйткән.

С.: Сыгынуның ничә төрле хөкеме бар?

Җ.: Сыгынуның хөкемнәре:

1) Аллаһы Тәгалә сыгыну вәҗеп.

2) Мәетләргә, сынымнарга һәм бөтен файда да, зарар да итә алмаган нәрсәләргә сыгыну олы ширек.

3) Бернәрсәгә кече-көдрәте җитә торган кешеләргә сыгыну дөрес. Мисалы: бала эттән куркып әнисенең кычагына чабып килеп сыгынуы, явызлар бер кешене кыйнарга теләгәндә бик көчле кешегә сыгыну, чөнки көчле кеше аларны җиңә һәм башка шундый җирләрдә сыгыну дөрес.

43. Аллаһы Тәгалә белән ант иткәндә ул антка канәгать һәм разый булмаган кеше хакында.

С.: Бу бүлекнең тәүхид китабына нинди кагылышы бар?

Җ.: Аллаһы Тәгалә белән берәү ант итсә, ә икенче ишетүче кеше аның белән канәгатьләнмәсә ул вакытта ишетүче кеше Аллаһы Тәгаләне бик кечкенәгә санаган һәм Аны хурлаган була. Аллаһы Тәгаләне җиңелгә санап хурлау иманга зарар китерә, шуңа күрә бу бүлек тәүхид китабына кертелде.

С.: Кайбер кешеләр изге, ә кайберләре явыз һәм ялгалчы. Безгә һәрберсе аларның Аллаһның исеме белән «валлаһи», «билләһи», «тәллаһи» дип ант итсәләр, аларның антларына разый булып ышаныргамы әллә юкмы?

Җ.: Әгәр дә ант итүче изге, туры сөйләүче кешеләр арасында дөрес сөйләүче дигән даны таралган булса, аңарга ышанырга кирәк, ә әгәр дә ялганчы дигән исеме таралган булса аңарга ышанмаска кирәк, ышанмасаң синең иманыңа харар килми, инша Аллаһ.

Бу хакта хәдис:

Пәйгамбәребез (с.г.в.с.): «Аталарыгыз белән ант итмәгез, кем Аллаһ белән ант итсә, ул кеше дөрес сөйләсен һәм кем Аллаһ исеме белән ант ителенсә, ул кеше разый һәм канәгать булсын һәм кем разый булмаса ул Аллаһыдан түгел,» – диде.

(Ибн Гүмәрдән (р.а.г.))

Бу хәдистән чыккан файдалар:

1) Аталар белән ант итү хәрәм.

2) Ант иткәндә дөрес сөйләү вәҗеп.

3) Аллаһ исеме белән ант ителсә, аның белән канәгатьләнү.

4) Кем Аллаһ исеме белән ант иткәндә аңарга разый һәм канәгать булмаса, Кыямәт көнендә аңарга бик каты газап булачак.

44. «Аллаһ һәм син теләсәң була» дип әйтү хакында.

С.: Ни өчен бу бүлек тәүхид китабына кертелде?

Җ.: Аллаһы Тәгалә белән Аның мәхлүкатларын бер дәрәҗәгә күтәрү кече ширеккә санала. Кече ширек ул тәүхидкә зарар итә, шуңа күрә бу бүлек тәүхид китабына кертелде.

Дәлилләр:

Бер яһүди пәйгамбәребез (с.г.в.с.) янына килеп:

– Сез «Аллаһы Тәгалә һәм син теләсәң була» дип һәм Кәгъбәтулла белән ант итеп ширек кыласыз, диде.

Бу сүзләрне пәйгамбәребез (с.г.в.с.) ишеткәч, сәхабаларына:

– Әгәр ант итәргә теләсәләр «Кәгъбәтулланың Раббысы белән ант итәм» дисеннәр һәм шулай ук «Аллаһы Тәгалә һәм соңыннан син теләсәң» дисеннәр диеп әмер иткән. (Кутайлә исемле хатыннан)

Бу хәдис Нәсәи хәдисләренең җыентыгында ибн Габбас риваятьләреннән дә шул хәдискә охшаган хәдис бар.

«Пәйгамбәребезгә (с.г.в.с.) «Аллаһы Тәгалә һәм син теләсәң була» дип бер кеше әйтте. Бу сүзләрне ишеткәч пәйгамбәребез (с.г.в.с.) аңарга: «Син мине Аллаһыга тиңдәш кылдыңмы? Син алай әйтмә, ә «Аллаһ Үзе теләсә генә була,» дип әйт» – дигән ибн Габбас (р.а.г.).

Бу хәдистән чыккан файдалар:

1) Хәкыйкатьне кабул итү ул хәтта яһүди булса да.

2) «Аллаһы Тәгалә һәм син теләсәң була» дип әйтү ширектән.

3) «Аллаһы Тәгалә һәм соңыннан син теләсәң була» дип әйтү рөхсәт ителгән.

4) Кәгъбәтулла белән ант итү ширектән.

Туфайл (р.а.г.): Мин төшемдә имештер яһүдиләрдән булган бер ничә кеше яныннан үттем һәм аларга: «Дөреслектә сез бик яхшы кавем. Әгәр дә сез Гузәйрне Аллаһның улы димәсәгез, ләкин сез бит Гузәйрне Аллаһның улы дип атыйсыз, аны алай дип атавыгыз сезне юкка чыгара» дигәч, яһүдиләр аңа: Сез дә бик яхшы кавем. Әгәр дә сез «Аллаһы Тәгалә һәм Мөхәммәд теләсә була» дип әйтмәсәгез, ләкин сез бит шулай дип әйтәсез, алай дип әйтүегез сезне юкка чырара» диеп әйттеләр. Шуннан соң насаралардан булган бер ничә кеше җыелып торган таифә яныннан үттем һәм аларга: «Дөреслектә сез бик яхшы кавем, әгәр дә сез Мәсихне (ягъни Гыйсаны (г.с.)) Аллаһның улы димәсәгез, ләкин сез бит Гыйсаны Аллаһның улы дип атыйсыз, аны алай дип атавыгыз сезне юкка чыгара» дигәч насаралар аңа: «Сез дә бик яхшы кавем, әгәр дә сез «Аллаһы Тәгалә һәм Мөхәммәд теләсә була» дип әйтмәсәгез, ләкин сез бит шулай дип әйтәсез, алай дип әйтүегез сезне юкка чыгара,» диеп әйттеләр. Йокысыннан торгач күргән төшемне кайбер кешеләргә сөйләдем, соңыннан пәйгамбәребез (с.г.в.с.) янына килеп аңарга да сөйләдем. Ул миңа: «Син аны берәүгә сөйләдеңме?» дип сорады. Мин аңа: «Әйе, хәбәр бирдем» дип әйттем. Шуннан соң ул мөмбәр өстенә менеп басып Аллаһыга хәмде-сәнәләр әйткәч сәхабаларга: «Хәкыйкатьтә, Туфайл төш күргән, ул төшен сезләрнең кайберләрегезгә сөйләп тә биргән, дөреслектә сез бер сүзне «Аллаһы Тәгалә һәм Мөхәммәд теләсә була» дип әйттегез, ул сүзегезне тыяр өчен, ягъни ул сүзегезне әмер итеп туктатыр өчен мине шулар, шулар туктаттылар. Шулар шулардан максат Аллаһның әмере булмады, булган булса мин ул сүзне әйтүегездән сезне туктатыр идем Аллаһыдан әмер булмагач мин Аңардан узып эшләргә оялдым. Шуңа күрә сезне тыймадым. Сез «Аллаһы Тәгалә һәм Мөхәммәд теләсә була» дип әйтмәгез, ләкин «Аллаһ Үзе теләсә генә була» дип әйтегез» дип әмер иткән.

(Ибн Мәҗә, Туфайлдан* (р.а.г.) риваять кылынды)

* Туфайл – пәйгамбәребезнең (с.г.в.с.) хәләл җөфете Гаишә (р.а.г.) белән бер анадан аның туганы.

Бу хәдистән аңлашыла:

1) «Аллаһы Тәгалә һәм Мөхәммәд теләсә була» дигән сүзне әйтү ярамый. Чөнки алай әйтү пәйгамбәребезне (с.г.в.с.) Аллаһы Тәгалә дәрәҗәсенә күтәрү була. Аны алай күтәрү кече ширек хөкеменә керә.

2) Күргән төшне әгәр файдалы яхшы төш булса сөйләргә ярый.

3) Пәйгамбәребезгә (с.г.в.с.) вәхи Җәбраил (г.с.) аркылы гына түгел, йоклаганда төш күреп һәм башка кешенең төш күрүе белән дә килгән. Чөнки ул Туфайлга төш кергәч андый сүзне әйтмәгез дип тыйган, шуның аркылы без башка кешенең төшенә кергән төшләр дә вәхи икәнен аңлыйбыз. Хәтта пәйгамбәребез (с.г.в.с.): «Төш ул вәхиның кырык алтыдан бер өлеше» дип тә әйткән.

Бу хәдис безгә Аллаһы Тәгалә белән пәйгамбәрне (с.г.в.с.) һәм башка мәхлүкатларны тигезләргә ярамый икәнен аңлата. Әгәр бер кеше шулай әйткән һәм әйтә торган булса, аңардан туктап тәүбә кылсын. Тәүбә кылмаса аның өстендә бик олы гөнаһлар йөкләнеп йөриячәк.

45. «Кем дәһерне сүксә, тәхкыйк ул Аллаһы Тәгаләне интектерде» дигән сүзләр хакында.

С.: Ничек инде Аллаһы Тәгаләне интектереп азаплап була, ул бит Аллаһ бөтен көч-көдрәтенең иясе?

Җ.: Әйе, Аллаһы Тәгаләне интектереп тә, азаплап та булмый, ләкин Аңарга тел-теш тидереп була. Сезнең кәферләрне күргәнегез яисә ишеткәнегез юкмы? Алар Аллаһыга нинди начар пычырак сүзләр әйтеп тел-теш тидерәләр. Бу бүлектәге азаплау, интектерү тел-теш тидереп сүгү мәгънәсендә килә.

С.: Дәһер нәрсә ул?

Җ.: Дәһернең мәгънәсе замана, ягъни вакыт, төн үтеп көннең килүе, көн үтеп төннең килүе.

Бу бүлеккә бәйләнгән дәлилләр:

Аллаһы Тәгалә әйтә:

«Кыямәтне һәм җәннәт-җәһәннәмне инкарь итүче динсезләр: «Дөньядагы тормышыбыздан башка һичнәрсә юк. Без үләбез һәм тереләбез, безне һичнәрсә үтерми фәкать заман үтерә,» дип әйтәләр». (Җәсия, 24)

Аңлатма: Бу сүзләрне әйтүчеләрнең исемнәре «дәһриләр», ягъни алар бернәрсәгә дә ышанмыйлар һәм гыйбадәт тә кылмыйлар, фәкать безне үтереп терелтүче ул заманалар, вакытлар дип әйтәләр. Ул дәһриләр мөшрикләр кәферләр шикелле үлеп тереләсе һәм җыеласы мәхшәр көнен дә инкарь итәләр. Алар «Дөнья тормышыбыздан башка һич нәрсә юк һәм булмаячак та. Без җир өстендә бер кавем булып яшибез дә, бездән соң да килеп безнең шикелле яшиләр дә үләләр һәм шулай тормыш дәвам итә дип сөйлиләр. Аларның бу сүзләре дәлилсез, бу сүзне наданнар гына әйтәләр. Каян беләләр алар үлдек тә беттек икәнен? Кем әйткән аларга үлдең дә беттең диеп? Ничек алар үлгәчтен бетәсен беләләр? Алар бит бер айдан, бер атнадан, бер көннән, бер сәгатьтән нәрсә булачагын белә алмыйлар, алар бит хәтта үзләре белән нәрсә булып үткәнен дә белмиләр. Мисал өчен: аракы эчеп исергәч, нәрсә эшләгәннәрен, һушларыннан киткәндә нәрсә булганнарын, җенләнгән, чирләгән, сихерләнгән вакытларында нәрсә булганнарын, аналарыннан тугач бер ел буена нәрсә ашаганнарын, эчкәннәрен күпме йоклаганнарын берсен дә белмиләр. Сәфәрдәге туганнары белән судагы балыклар, һавадагы кошлар, җирдәге хайваннар белән нәрсә булган, хәзер нәрсә булып тора, киләчәктә хәләре ничек булыр икәнлекләрен белмәгән динсезләр, үлдең дә беттең һичнәрсә юк диеп сөйләүләр көлкенең дә көлкесе ничек алар оялмыйча андый сүзләрне сөйлиләр.

Үткән аятьне тәфсир кылучы хәдис:

Пәйгамбәребез (с.г.в.с.):

– Аллаһы Тәгалә хәдис-кодсидә: «Адәм баласы заманны сүгеп мине интектерә. Мин бит төнне көнгә, көнне төнгә әйләндереп бөтен эшне кылучы, Мин бит заманнарның Хуҗасы,» ди. (Әбү Һурайрадан (р.а.г.), Бухари һәм Мөслим)

Икенче риваятьтә: «Заманны сүкмәгез, дөреслектә Аллаһы Тәгалә, ул заман, ягъни заманнарның Хуҗасы,» – диде.

Аңлатма: Әгәр адәм баласы бер кешенең төзегән өенә яисә ясаган машинасына балта-чүкеченә, сәнәк-керәгенә һәм башка шундый нәрсәләренә карап гаебен тапса, начар дип әйтсә. Ул кешенең алай әйткән сүзләре, өйне салучыга, машинаны ясаучыга барып тия торган була. Шуның шикелле җир-күкләрне, җирдәге бөтен нәрсәләрне ясагач әйләндереп торучы һәм заманаларның Хуҗасы Аллаһы Тәгалә. Әгәр берәү замананы сүксә ул аның белән Аллаһыга тел-теш тидергән була, шуңа күрә заманалар нинди булуларына карамастан аларны сүгү бик зарарлы. Чөнки замананы сүгеп иманыбызга, тәүхидебезгә зыян итәбез, иманнарыбыз зәгыйфьләнгәч гөнаһларыбыз арта, гөнаһлар арту бәла-казаларның килүенә сәбәп була.

46. Казыйларның казыйсы һәм шуларга охшаган исемнәр белән үзен исемләү хакында.

С.: Ни өчен бу бүлек тәүхид китабына кертелде?

Җ.: Казыйларның казыйсы, мәликләрнең мәлиге, падишаһларның патшасы, шаһларның шаһы, дип үз үзенә исем кушу бик олы гөнаһ һәм ул аларның иманнарына, тәүхидләренә зарар китерә. Шуңа күрә бу бүлек тәүхид китабына кертелде.

Пәйгамбәребез (с.г.в.с.): «Аллаһ каршында иң түбән, иң начар, иң кабәхат исем, кеше үзен «мин мәликләрнең мәлиге» дип үзен дәгъватлаучы кешенең исеме. Һичбернинди мәлик юк, фәкать Аллаһы Тәгалә генә мәлик. Ягъни бөтен нигъмәтләрнең чын хуҗасы Аллаһы Тәгалә. (Әбү Һурайрадан (р.а.г.), Бухари һәм Мөслим)

Бу хәдисне тәфсир кылып Суфьян «шаһларның шаһы» шикелле дип әйтә.

Икенче бер риваятьтә: ул кеше Кыямәт көнендә Аллаһыга иң начар, иң түбән кеше иң ачулы кеше булыр икән.

Аңлатма: Бу хәдистән без Кыямәт көнендә Аллаһ каршындагы иң түбән, иң мыскылланган кеше, ул кем үзен мин падишаһларның патшасы, казыйларның казыйсы, дип атаган кеше икән.

С.: Ни өчен казыйларның казыйсы, мәликләрнең мәлиге дип әйтү тыелган?

Җ.: Чөнки бу сыйфат белән Аллаһы Тәгалә генә сыйфатлана, шуңа күрә тыелган.

С.: Нинди файда бар бу хәдистән?

Җ.: Кеше үз-үзенә «мин хәкимнәрнең хәкиме», «казыйларның казыйсы» дип әйтү хәрәм һәм аның өчен аңарга Кыямәт көнендә олы газап булачак.

47. Аллаһның исемнәрен ихтирам итеп шуның өчен куелган исемнәрен алыштыру хакында.

Әбү Шурайх Әбул-Хәкәм дигән кушамат белән йөртелә иде. Пәйгамбәребез (с.г.в.с.) аңарга: «Дөреслектә Аллаһы Тәгалә әл-Хәкәм, ягъни бу бит Аллаһның исеме һәм Аңарда хөкем,» – дип әйтте. Әбү Шурайх пәйгамбәребезгә (с.г.в.с.): «Дөреслектә кавемем әгәр араларында бер нәрсә өчен низаг чыгып низаглашсалар миңа киләләр һәм мин аларның араларында хөкем итәм, ягъни тигезлим, татулаштырам, гаделлекне булдырам һәм минем хөкемемә ике тараф та разый булалар,» – диде. Пәйгамбәребез (с.г.в.с.) аңарга: «Бу эшләгән эшең нинди күркәм эш, дип әйткәч синең балалардан кемнәр бар?» дип сорады. Мин аңа: «Шурайх, Муслим һәм Габдулла» дип әйттем. Пәйгамбәребез (с.г.в.с.): «Аларның зурсы кем?» дип сорады. Мин аңа: «Шурайх,» – дип әйттем. Пәйгамбәребез (с.г.в.с.): «Син Әбү Шурайх,» ягъни синең исемең Әбү Шурайх (Шурайхның әтисе) дигән мәгънәдә дип әйтте.

Аңлатма: Гарәпләр олы балаларының исемнәренә «әтисе, әнисе» дигән сүзләрне кушып бер-берсен эшдәшәләр. Мәсәлән: Әгәр берәүнең беренче баласының исеме Габдулла булса, ул кешегә Әбү Габдулла (Габдулланың әтисе) дип әйтәләр. Пәйгамбәребез (с.г.в.с.) бу хәдистә Әбул-Хәкәм дип кушаматлап йөргән кешенең исемен Әбү Шурайх дип үзгәртертте. Үзгәртүенең сәбәбен дә аңарга әйтте һәм Әбү Шурайх сәбәпләрен аңлагач бик разый булып исемен үзгәртеп куйды. Аллаһның исемнәре фәкать Аның Үзенә генә хас, Аның исеме белән балаларны исемләргә ярамый. Әгәр дә исемләсәк без балаларны бик олылаган булабыз, аңарга андый исемне кую аны Аллаһы Тәгалә белән исемдә тигезләргә торышкан шикелле була. Бу гамәлләр барысы да тәүхидкә зарар һәм зыян итәләр, әгәр берәү яңгылышып әр-Рахмән, әл-Галим, әл-Кадир диеп Аллаһ исемнәрен кушкан булса, аларны бүтән исемнәргә үзгәртергә тиеш була.

48. Аллаһ, Коръән һәм пәйгамбәр белән шаяру –көферлек.

С.: Бу бүлек ни өчен тәүхид китабына кертелде?

Җ.: Аллаһы Тәгалә һәм Аның рәсүле, дине, Коръәне белән шаяру һәм аларны мәсхәрәләп көлү иманны, тәүхидне юк итә. Тәүхид белән бәйләнгән өчен бу бүлек тәүхид китабына кертелде.

Моңа дәлилләр:

Аллаһы Тәгалә әйтте:

«Әгәр син алардан Аллаһы Тәгаләне һәм Аның аятьләрен кимсетеп сөйләшеп торган чакларында «ни сөйлисез?» дип сорасаң, алар: «үзара уйнап сөйләшәбез» дип әйтерләр. Син аларга: «Сез Аллаһы Тәгалә һәм Аның аятьләрен һәм Аның рәсүлен мәсхәрә кыла түгел идегезме?» дип әйт». (Тәүбә, 65)
Шуннан соң монафикълар гозер күрсәтеп, рәсүлуллаһдан гафу сорарга килделәр. Пәйгамбәребез (с.г.в.с.) аларга: «Гозер күрсәтмәгез, иман китереп мөселман булганнан соң Аллаһыга каршы барып, диннән көлеп кәфер булдыгыз.

Аңлатма: Бу аятьтән без диннән көлүчеләр алар монафикълар икәнен белдек. Ләкин бу аятьтә «гозер күрсәтмәгез ягъни гафу үтенеп тормагыз, иман китереп мөселман булганыгыздан соң Аллаһыга каршы барып кәфер булдыгыз инде» дигән сүзне ничек аңларга соң? Җавап, пәйгамбәребез (с.г.в.с.) монафикъларны барысын да белгән. Әгәр алар үлеп китсә аларның җәназаларын да укымаган. Бу аятьтә пәйгамбәребез (с.г.в.с.) янына гозер сорап килгән кешеләр, алар тыштан гына мөселман, ихлас күңелләреннән килмәгәннәр, чын монафикълар. Шуңа күрә пәйгамбәребез (с.г.в.с.) аларга «гозер күрсәтеп тормагыз, сез барыбер кәферләр» дип әйткән. Әмма бүгенгесе көндә берәү белмичә хаталанып андый эшләрне эшләсә һәм соңыннан тәүбә кылсалар аларга без дөрес эшлисез тәүбә кылсагыз Аллаһы Тәгалә сезнең гөнаһларыгызны кичерә, дип хупларга тиешбез, чөнки Аллаһы Тәгалә ширектән кала бөтен гөнаһларны кичерүче зат. Без бит кешеләрнең кальбләрендә нәрсә бар икәнен пәйгамбәребез (с.г.в.с.) шикелле белмибез, шуңа күрә асыл кагыйдәгә кайтабыз, ә асыл кагыйдә безгә «кем гөнаһларыннан тәүбә кылса, аны Аллаһы Тәгалә теләсә кичерә» дибез. Бу аятьтән без шаяру һәм мәсхәрәләү хәрәм һәм диннән чыгара икәнен белдек. Моңарга бер мисал китереп мәсьәләне ачыграк күз алдына китерәсем килә. Әгәр берәү икенче мөселманның сакалына карап, «нәрсә син керәк кадәрле сакал җибәреп йөрисең, син бит болай попларга охшыйсың» диеп мөселманны интектерсә, мәсхәрәләп көлсә ул кеше кәфер була, чөнки ул мөселманның үзеннән көлмәде «син надан, көчсез, зиһенсез акылсыз» димәде, ә ул аның сакалыннан көлде, сакал бит ул пәйгамбәребезнең (с.г.в.с.) әмере, ә аның әмере шәригать, шәригатьтән көлүче кәфер, тәүбә кылмыйча үлеп китсә җәһәннәмле булачак. Шуңа күрә шундый кечкенә генә нәрсә аркасында җәһәннәм әһеле булып китеп була икән.

Хәдис:

Тәбук сугышында бер ир иптәшләренә: «Бу Коръән укучы кешеләр кебек кешеләрне күргәнебез булмады. Алар корсакларын тутырып ашарга теләүчеләрнең теләүчеләре, ялган сөйләүчеләрнең сөйләүчеләре, дошманнар белән очрашканда курыкканнарның куркагы,» – дип әйтте. Ул бу сүзе белән пәйгамбәребезне (с.г.в.с.) һәм аның сәхабаларына ишарәләп, төрттереп әйтте. (Ләкин аның сүзләре барысы да хата һәм ялган, чөнки пәйгамбәребез (с.г.в.с.) һәм аның сәхабалары бик аз ашыйлар, бик дөрес сөйлиләр һәм бер дә курыкмыйча батырларча сугышалар иде). Ул кешенең сүзләрен ишетүче Гауф ибн Малик: «Ялганладың, сүзләрең дөрес түгел, дөреслектә син пәйгамбәребезне (с.г.в.с.) һәм сәхабаларны мәсхәрәләп монафикъ булдың. Син монафикъсың, мин бу сүзләреңне пәйгамбәребезгә (с.г.в.с.) хәбәр итәм,» – диде һәм Гауф пәйгамбәребез (с.г.в.с.) янына хәбәр бирер өчен китте. Килеп җиткәч аны Коръән узганын аңлап алды, ягъни Аллаһы Тәгалә монафикъларның Аллаһ диненнән һәм пәйгамбәребездән (с.г.в.с.) һәм аның сәхабаларыннан көлүләре, мәсхәрәләре хакында ирештергән икәнен сизде. Чөнки пәйгамбәребез (с.г.в.с.) янына бая көлеп мәсхәрәләп сөйләүче кеше килгән, ә пәйгамбәребез (с.г.в.с.) дөясенә иярен һәм кирәкле нәрсәләрен куеп менеп атланган, ә теге кеше Мөхәммәдтән (с.г.в.с.) «Әй Аллаһның илчесе, дөреслектә без юл мәшәкатьләрен җиңеләйтер өчен атка атланып йөргәндәге шаярып мәзәк кыла торган сүзләр генә сөйләдек, башка һичнәрсә дә сөйләмәдек дип пәйгамбәребезгә әйткәнен күрә. Әмма ибн Гүмәр: «Мин ул монафикъның пәйгамбәребезнең (с.г.в.с.) дөясенең йөгәненә ябышканын, аның аякларын ике яклап ташлар кысып авыртырганын һәм ул: «Дөреслектә без шаярдык һәм уйнадык, ягъни шаярып һәм уйнап кына мәзәк кылып сөйләштек,» дип әйткәнен һәм аңа пәйгамбәребез (с.г.в.с.): «Сез Аллаһы Тәгалә һәм Аның аятьләрен һәм Аның рәсүлен мәсхәрә кыла түгел идегезмени? – гозер күрсәтмәгез, иман китереп мөселман булганыгыздан соң Аллаһыга каршы барып диннән көлеп кәфер булдыгыз» дип әйткәнен һәм пәйгамбәребез (с.г.в.с.) аңарга әйләнеп тә карамады һәм гозерен дә кабул итмәде. Ошбу аятьне арттырмыйча укып бирде дә, башка бернәрсә дә әйтмәгәнен күрдем дип риваять кылды.

(Ибн Гүмәр , Мөхәммәд бин Кәгъб, Зәйд бин Әсләм һәм Катәдәдән (р.а.г.).. Бу хәдисне ошбу дүрт кеше риваять кыла, ләкин һәрберсенең хәдисе икенче риваятьченең хәдисенә кергән, ягъни бер-берсен тулыландырып килгән дип аңларга кирәк.)

Бу хәдистән чыккан файдалар:

1) Мөселман кеше бер сүз белән яисә бер кечкенә генә гамәл белән яисә бер ярамаган нәрсәгә ышану белән кәфер булып китә. Бу хәдистә диннән көлеп пәйгамбәребезне (с.г.в.с.) мәсхәрәләгән өчен кәфер булып киткәнен күрдек.

2) Монафикъ кешенең монафикълык сыйфаты күренсә, аны монафикъ дип сыйфатлау дөрес. Бу хәдистә Гауф бин Малик ул ирнең сыйфатларын күргәч, син монафикъ дип аңарга әйтте. Бу безгә шулай әйтергә ярый икәненә дәлил була. Ләкин хәзер монафикълар бик аз, чөнки бүген кеше кәферлеген яшерми, кәферләр үз юлларында, мөселманнар үз юлларында йөриләр.

3) Аллаһның диненнән көлүченең хөкеме кәфер. Ул кешенең урыны мәңгелек җәһәннәм. Әгәр инде чын күңеленнән тәүбә итсә, Аллаһы Тәгалә аны кичерүе мөмкин.

49. «әл-фусыйлләт» сүрәсенең 50нче аятенең мәгънәсе.

Аллаһы Тәгалә әйтте:

«Әгәр без аңа (бәндәгә) каты бәла-казадан соң рәхмәтебездән татытсак ягъни сәламәтлек, байлык дәрәҗә бирсәк, ул: «Болар минеке, боларның барысын да үзем булдырдым» диеп әйтә». (Фусыйлләт, 50)

С.: Ни өчен бу аять тәүхид китабына кертелде?

Җ.: Аллаһның биргән нигъмәтләренә шөкер итү ул тәүхиднең камил булуына сәбәп. Әмма Аллаһның нигъмәтләрен үзем булдырдым Аллаһ миңа бирмәде дип инкарь итү тәүхиднең зарарына сәбәп. Тәүхид мәсәләсе белән бәйле булган өчен ошбу аять тәүхид китабына кертелде.

Аятькә аңлатма:

Кайбер кешеләр рәхәтлектә яшәгәндә Аллаһы Тәгаләне искә төшермиләр, Аңарга бернинди гыйбадәт тә кылмыйча яшиләр. Әгәр инде берәр көнне Аллаһы Тәгалә аны бер азрак кысса Аллаһыга сәҗдәләр кылып, елап-елап Аңарга кайта. Әгәр Аллаһы Тәгалә аның догасын кабул итеп бәла-казаларын туктатса һәм нигъмәтләрен яудырса, сәләмәтлек, байлык, дәрәҗә бирсә кеше тагын Аллаһының биргәннәрен онытып: «Мин боларны үз көчем белән булдырдым, үзем таптым, болар минеке,» – диеп Аллаһның нигъмәтләрен инкарь кыла, сәҗдәләрен оныта башлый, ә кайберләре бөтенләй кәфер булып та китүчеләр бар.

Андый кешеләр хакында пәйгамбәребезнең (с.г.в.с.) бер хәдисе бар:

«Бәни Исраил кавеменнән өч кеше бар иде: беренчесе аның махау (проказа), икенчесе пләшләнү, өченчесе сукыраю авыруы белән чирләгәннәр. Аллаһы Тәгалә имтихан кылып сынар өчен алар янына бер фәрештәне кеше сыйфатында җибәргән. Фәрештә баштан махау авыруы белән авырган кеше янына килә һәм ул чирлегә «сиңа нинди нәрсә сөеклерәк?» – дип сораган. Авыру кеше аңа «миңа матур, яхшы төсле әйбәт тире һәм кешеләр минем тәнемдәге авыруыма карап мәкрүһ күргән нәрсәләренең китуен телим», – дигән. Фәрештә ул кешене сыйпаган һәм аңардан махау авыруы китеп һәм тәне яхшы, матур төсле тире белән каплана. Янә фәрештә аңа: «Сиңа нинди хайван сөеклерәк?» – диеп сораган, ул «дөя», – дигән һәм аңарга буаз дөя бирелгән. Фәрештә Аллаһы Тәгалә сиңа бәрәкәтләрен бирсен диеп дога кылып киткән. Пәйгамбәребез с.г.в.с. сүзен дәвам итеп соңыннан фәрештә пләшләнү белән авыраган кеше янына килә һәм ул «Сиңа ни сөеклерәк?» диеп сораган. Авыру кеше аңа миңа матур, яхшы чәч сөеклерәк. Һәм кешеләр минем авыруыма карап мәкрүһ күргән нәрсәләрнең китүен телим дигән. Фәрештә аны сыйпагач аңардан пләшлеге китә һәм аңарга матур чәч үсеп чыга һәм фәрештә аңардан: «Сиңа нинди хайван сөеклерәк?» диеп сораган. Ул аңа сыер, диеп җавап кайтарган һәм аңарга буаз сыер бирелә һәм фәрештә аңа да «Аллаһы Тәгалә бәрәкәтен бирсен» диеп дога кылган. Соңыннан фәрештә сукыр янына килеп аңарга «Сиңа нәрсә сөеклерәк?» диеп сораган. Сукырайган кеше аңа Аллаһы Тәгалә миңа күземне кайтарып һәм аның белән кешеләрне күрәсем килә диеп җавап биргән. Ул фәрештә чирленең күзен сыйпагач һәм аңарга Аллаһы Тәгалә күзен кайтарган. Фәрештә «Сиңа нинди хайван сөеклерәк?» диеп сораган. Ул сарык, диеп җавап кайтарган. һәм аңарга буаз сарык бирелгән. Аллаһның рәхмәте белән дөя белән сыер бозаулыйлар, ә сарык бәрәнли һәм махау авыруы белән авырап төрелгән кешегә бер үзәнлек (әрәмәлек) дөя, икенчесенә бер үзәнлек сыер, өченчесенең бер үзәнлек сарыклар була. Фәрештә яңадан махау чире белән чирләгән кеше янына, аның чирле хәләтендәге сыйфатта килә һәм «мин мескен бер кеше, тәхкыйк сәфәрем, сәфәр өчен кирәкле мал булмау сәбәпле тукталды. Һәм миңа бүген ирешү юк, ягъни барасы җиремә барып җитә алмыйм, фәкать Аллаһның соңыннан синең ярдәмең белән генә барып җитәм. Мин синнән сиңа яхшы тире һәм бик күп мал бирүче Аллаһ исеме белән бер дөя сорыймын», – дигәч, баеган кеше аңа бу малның урыннары күп, ягъни минем бурычым бар, балаларым күп диеп бирмичә баш тарткан. Фәрештә аңа мин сине күргәнем бар, беләмен. Син махау чире белән авырый идең түгелме соң? Сине кешеләр фәкыйрь, авыру диеп мәкрүһ күрмиләр идеме соң? Соңыннан Аллаһы Тәгалә сиңа мал бирде түгелме соң? Баеган кеше аңа мин бу малларны атамнан мирас кылып алдым, ә атам бабамнан мирас итеп алган, дигән. Фәрештә аңа: «Әгәр ялганчы булсаң Аллаһы Тәгалә сине әүәлдәге хәләтеңә әйләндерсен», – диеп әйткән. Аллаһы Тәгалә аны шул ук вакытта әүвәлге хәләтенә кайтарган. Аннан соң фәрештә сыер бирелгән кеше янына килә һәм ул да беренче кеше шикелле әйтеп баш тарткан. Аны да Аллаһы Тәгалә әүвәлге сыйфатына кайтарган. Соңыннан өченчесе янына әүвәлге сыйфатында килеп «Мин мескен бер мосафир кеше. Тәхкыйк сәфәрем, сәфәр өчен мал булмау сәбәпле туктады. Һәм миңа бүген теләгәмә ирешү мөмкин түгел иллә мәгәр Аллаһның соңыннан синең ярдәмең белән генә ирешә алам. Мин синнән сиңа күзеңне кайтаручы Аллаһ исеме белән бер сарык сорыймын. Мин ул сарыкны сәфәремдә кулланамын дигәч, сарык көтүенең хуҗасы аңарга тәхкыйк мин сукыр идем. Аллаһы Тәгалә миңа күземне кайтарды, теләгәнеңне ал, теләгәнеңне калдыр. Аллаһ белән ант итеп әйтәм бүген син Аллаһ өчен нәрсәне алсаң да һич берсенә дә каршы төшмим, – диеп әйткән. Фәрештә аңа малыңны сакла, аларның берсе дә миңа кирәк түгел, дөреслектә сез бүген сыналдыгыз, Аллаһы Тәгалә синнән разый булды, ә синең ике кардәшең ачуын китерде, диеп пәйгамбәребез с.г.в.с. сүзен тәмамлады. (Әбү Һурайрадан (р.а.г.), Бухари һәм Мөслим)

Бу хәдистән аңлашыла:

1) Кем Аллаһның нигъмәтләрен үзем таптым, Аллаһныкы түгел диеп инкарь итсә, ул кеше үз-үзен Аллаһының каты газабына дучар иткән була.

2) Кем Аллаһның нигъмәтләренә шөкер итеп боларның барысы да Аллаһыдан дип, әйтеп зәкәтләрен кирәкле кешеләргә чыгарса, аңардан Аллаһы Тәгалә разый була.

Мөхтәрәм җәмәгать, дөньядагы бөтен байлар, миллионерлар азапланып тимер томырлар җыеп сандыкларга биклиләр дә, шул сандыкларын гомерләре буена саклап каравыллап яшиләр. Ул тимерләр күбәйгән саен аларның кайгылары һәм хәсрәтләре арта һәм нәтиҗәдә ул үлгәч бөтен җыйган тимерләре яңадан җир өстенә тарала. Карагыз әле аңарга, никадәрле ул аларны үзе һәм сакчылар куеп сакчылардан саклатты, җаны чыккан минутта бөтен маллары җир өстенә тарала. Ул маллар таралып беткәннән соң Аллаһы Тәгалә «син аларны каян алдың?» дип сораячак, аңа соравы гына калачак. Мөхтәрәм җәмәгать, изге хәләл маллар белән яшәгез, хәрәм малларга карамагыз, безгә хәләле дә җитә, ризык бетмичә кеше үлми, һәрбер кеше үз ризыгына ирешәчәк. Мөэмин-мөселман булып яшәгез һәм мөэмин-мөселманнардан булып вафат булыгыз.

50. «әл-әгъраф» сүрәсенең 180нче аятенең мәгънәсе.

Аллаһы Тәгалә әйтте:

«Аллаһның күркәм исемнәре бар, шул исемнәр белән дога кылыгыз һәм Аның исемнәрен инкарь һәм авышып аларны алмаштырып, башкача тәфсир кылучыларны ташла, тиздән алар кылган эшләре өчен җәзаланырлар». (Әгъраф, 180)

С.: Бу аять ни өчен тәүхид китабына кертелде?

Җ.: Кем Аллаһның исем-сыйфатларына ышанмый, алар кәферләр, алар тәүхидсез калалар. Кемнәр ышанып Аның исемнәрен башкача тәфсир кылучылар, гөнаһлылар, алар тәүхидләренә зарар итәләр, шуңа күрә бу бүлек тәүхид китабына кертелде.

Кешеләр Аллаһның исем-сыйфатлары белән тәвәссул, ягъни аларны укып максатларга ирешсеннәр өчен дога кылуларын теләп һәм догада мәетләрне арадашчы кылуны тыю максаты белән бу аять тәүхид китабына кертелде.

С.: Ошбу аятьтәге «авышып, аларны алмаштырып, башкача тәфсир кылучыларны ташла» дигән сүзнең мәгънәсе ничек?

Җ.: Бу аятьтә Аллаһның исем-сыйфатларында авышу, ягъни исем сыйфатларын үзгәртү һәм башка мәгънәдә аңлау, аларның төрләре берничә:

1) Мөшрикләрнең авышуы – алар Аллаһның исемнәрен үзгәртеп «иләһе» урынына «әл-ләт», «әл-Газиз» урынына «әл-газу», «әл-Мәннән» урынына «мәнәт» дип үзләренең сынымнарына ошбу исемнәрне куштылар.

2) Насараларның авышуы – алар Аллаһы Тәгаләне «әти» дип әйтеп үзгәрткәннәр.

3) Яһүдиләрнең авышуы – алар Аллаһыга үзләреннән чыгып исем кушалар. Мәсәлән: «фәкыйрь», «Аллаһның кулы бәйләнгән» (ягъни Аны саран дип сыйфатлыйлар), «ял итүче», ягъни дөньяны алты көндә ясап бетергәч шимбә (суббота) көнне ял итте дип үзгәртеп сыйфатлыйлар.

4) Җәхмиләрнең авышуы – алар Аллаһның сыйфатларына бөтенләй ышанмыйлар, аларның әйткән сүзләре болай: «Аллаһның исеме Күрүче, ләкин Ул күрми, Ишетүче, ләкин Ул ишетми, Галим, ләкин Ул бернәрсәне дә белми. Җир өстендәге галимнәр аларны кәферләр дип игълан иттеләр.

5) Мушаббихларның авышуы – алар Аллаһның сыйфатларын кеше сыйфатына охшаталар. Мисалы: «Аллаһның йөзе, кулы, минем йөзем, кулым кебек» дип әйтәләр.

С.: «Әһли сөннәт вәл җәмәгать» кешеләре, ягъни пәйгамбәребез (с.г.в.с.), Әбү Бәкер, Гүмәр, Госман, Гали, Әбү Ханифә, Шәфигый, Мәлик, Әхмәд, Бухари, Мөслим, … Аллаһның исем-сыйфатларына нинди карашта булганнар?

Җ.: Аллаһы Тәгалә Коръәндә пәйгамбәребезнең (с.г.в.с.) хәдисләрендә ничек дип әйткән булсалар бер дә үзгәртмичә ышану. Мисал өчен: Аллаһның йөзе, без Аның йөзенә ышанабыз һәм Аның йөзе безнең йөзләргә охшамаган, ә Үзенә хас булган йөзе бар дип ышанабыз, чөнки без Аллаһның йөзен күргәнебез юк. Күрмәгәчтен ничек Аның йөзен сыйфатлап булсын? Филнең йөзе бер төрле, кырмысканыкына охшамаган, сарыкныкы маймылныкына, дөянеке ишәкнекенә охшамаган, һәрберсенең йөзе үзенә лаеклы. Аллаһның дә йөзе Үзенә лаеклы, без фәкать Аңарга ышанабыз гына, ә нинди икәнен белмибез.

Аллаһы Тәгалә әйтә:

[image: image168.png]A <37 4 AP }}
M\C‘-“M b 9 "\._3"’ Ame




«Аның шикелле дөньяда бернәрсә дә юк һәм Ул Аллаһ – Ишетүче һәм Күрүче». (Шура, 11)

Аңлатма: Бу аятьтән Аллаһы Тәгалә шикелле җирдә һәм күкләрдә бернинди затта юк икәне аңлашыла, чөнки моны Аллаһы Тәгалә Үзе әйтә һәм Ул – Ишетүче һәм Күрүче. Аның ишетүе һәм күрүе дә кешеләрне кенә охшамаган, Аның ишетүе һәм күрүе Үзенә хас һәм лаеклы. «Әһли сөннәт вәл җәмәгать» мөселманнарының иманы менә шулай.

С.: Аллаһның исемнәре ничә?

Җ.: Безгә мәгълүм булаганы 99, ләкин Аның белән генә чикләнеп калмый. Галимнәр Аның исемнәре тагын бар, дип әйтәләр, аларны Аллаһы Тәгалә безгә белдермәгән. Аның исемнәренең берничәсе: әр-Рахмән, әр-Рахим, әс-Сәмигъ, әл-Бәсыйр, әл-Газиз, әл-Хәким, әл-Хәлим, әл-Газыйм, әл-Гали, әл-Кәбир, …
Бу сүзләргә дәлил:

Аллаһның илчесе: «Дөреслектә Аллаһның туксан тугыз исеме бар. Кем ул исемен укыса җәннәткә керә,» – дип әйтте.

Аңлатма: Әлбәттә, туксан тугыз исемен укыр алдыннан биш вакыт намазны укырга тиеш икәнен онытырга ярамый. Әгәр берәү: «Өч капчык алма бирәм,» дисә, ул бит алдан алмагачны утырткан, суын сипкән, җирен йомшарткан, бөҗәкләрдән саклаган, өлгергән алмаларны җыеп өч капчыкка тутырган булырга тиеш. Әгәр дә бакчада алмагач булмаса, анда нинди алма булсын? Шуның шикелле кешенең иманы һәм намазы булмаса Аллаһның 99 исемен укып кына түгел, 99 исемен миллион мәртәбә әйтсә дә файда булмый.

Аллаһның исемнәре 99 гына түгел, Аның исеме бик күп. Кайберләрен пәйгамбәрләргә өйрәткән, ә кайберләрен һичкемгә дә өйрәтмәгән, аларын Үзе генә белә. Бу сүзләргә дәлил:

Пәйгамбәребез (с.г.в.с.): «Әй Раббым, Үзеңне Үзең исемләгән, яисә китабыңда аларны иңдергән, яисә пәйгамбәрләреңнән берәрсенә аларны өйрәткән, яисә үз каршыңдагы безгә яшерен булган бөтен исемнәрең белән Синнән сорыймын,» – дип дога кылган.

Пәйгамбәребез (с.г.в.с.) Аллаһның исемнәрен өч төргә бүлгән:

1) Билгеле, ягъни алар Аның 99 исеме.

2) Үзенең сөекле кешеләренә генә белдергән.

3) Үзенә генә билгеле.

Бу хәдистән Аллаһның 99 исеме генә түгел, ә бик күп исемнәре бар икәне аңлашыла. Галимнәр Аллаһның исемнәрен санау юлын өч төрле юл белән билгелиләр:

1) Аларны укып чыгу.

2) Мәгънәләрен белеп уку.

3) Ул исемнәрне укып дога кылу.

Әгәр дә мөэмин-мөселман хәләтендә фарыз-вәҗепләрне үтәп, шуннан соң Аллаһның 99 исемен укыса җәннәтле булачак.

С.: Аллаһның исемнәрен ничек укып дога кылырга кирәк?

Җ.: Сораганда, мисал өчен «Әй Раббым, Син Галимсең, безгә дә гыйлемеңне бир, Син Кадирсең, безгә дә көч-көдрәтеңне бир» диеп сорарга кирәк.

52. Аллаһыга «бәндәләреннән әс-Сәлам!» дип әйтелми.

С.: Нигә бу бүлек тәүхид китабына кертелде?

Җ.: Әс-Сәлам – Аллаһыга хас булган исем. Кем Аллаһыдан башка кемгә нәрсәгә әс-Сәлам дип исем кушса ул кеше тәүхидкә каршы чыгып тәүхиден юк итә. Бу мәсьәлә тәүхид белән бәйле булганга күрә тәүхид китабына кертелде.

Бу хакта безгә пәйгамбәребез (с.г.в.с.) болай дип әйтте:

Әгәр без пәйгамбәребез (с.г.в.с.) белән намазда булсак бәндәләреннән Аллаһыга сәлам һәм фәләнгә, фәләнгә сәлам дип әйтә торган идек. Пәйгамбәребез (с.г.в.с.): «Аллаһыга «әс-Сәлам» дип әйтмәгез, чөнки Ул бит Үзе «әс-Сәлам»,» – дигән. (Сахих хәдис, Ибн Мәсгудтән (р.а.г.))

Аңлатма: Тәшәһһуд фарыз булганчы аның урынына намазда «Аллаһыга бәндәләреннән сәлам, Җибрилгә һәм Микәилгә сәлам» дип сәхабалар укыганнар. Сәламның мәгънәсе тынычлык теләү. Ничек инде бәндә Үзенең иләһесенә тынычлык теләсен һәм бирсен, киресенчә кеше тынычлык белән татулыкка үзе бик мохтаҗ. Ул аны Аллаһыдан сорарга тиеш. Шуңа күрә пәйгамбәребез (с.г.в.с.) алай әйтеп укымагыз, дип сәхабаларны тыйган.

53. «Әй Раббым, теләсәң мине кичер» дип әйтү хакында.

С.: Ни өчен бу бүлек тәүхид китабына кертелде?

Җ.: Догалар кабул булырмы, әллә юкмы икән дип шомланып, шикләнеп дога кылганда «Әй Раббым, теләсәң мине кичер» дип әйтү Аллаһыга әдәпсезлек кылу һәм алай дип әйтү иманыбызга, тәүхидебезгә зыян итә.

Бу сүзгә дәлил:

Пәйгамбәребез (с.г.в.с.): «Берегез дә «Әй иләһем, теләсәң мине кичер, теләсәң мине рәхим ит» диеп әйтмәсен. Ул кеше догасында нык булсын. Дөреслектә Аллаһы Тәгалә өчен бер нинди каршылык һәм көчләүче юк, ягъни ул адәм балалары кебек түгел. Адәм балаларыннан бер нәрсә сорасаң, кайчагында бирә, кайчагында юк. Әгәр аны көчләсәләр акчасын чыгарып бирә һәм шулай ук күңеле нечкә булса да бирә. Ләкин Аллаһы Тәгаләне бер кем көчли алмый һәм Аңарга каршы да тешә алмыйлар. Шуңа күрә икеләнмә, догаңда нык бул дип әмер итә. (Әбү Һурайрадан (р.а.г.) )

Имам Мөслим җыентыгында: «Теләген олы кылсын, дөреслектә Аллаһның биргән нәрсәсе Аңарга зур олы түгел». Ягъни Аның каршында бөтенсы да кечкенә. Әгәр бер кешедән 10 миллион доллар акча сорасаң, ул бәндә каршында 10 миллион бик зур булуы мөмкин. Әмма Аллаһның каршында бөтен җиһан, бөтен галәмнәр дә кечкенә. Шуңа күрә икеләнмә, догаңны ныклап кыл, теләгеңне олылардан кыл дип әмер итә.

Аңлатма: Әгәр без Аллаһыга «теләсәң бир, теләмәсәң бирмә» диеп әйтсәк, ул вакытта Аллаһны без кешегә охшаткан булабыз, чөнки кеше теләсә бирә, теләмәсә юк, кичерсә кичерә, кичермәсә юк, рәхим кылса, рәхим кыла, кылмаса юк. Чөнки аның хәле шундый, кайчакта бай, кайчактп хәерче, әмма Аллаһы Тәгалә Ул һәрвакытта бай, Аның бөтен нәрсәсе бар, шуңа күрә болай әйтү иманыбызга зарар китерә.

54. Кол белән җариягә «минем колым һәм җариям» дип әйтү ярамагны хакында.

С.: Ни өчен бу бүлек тәүхид китабына кертелде?

Җ.: Җир өстендәге кешеләр барысы да Аллаһның коллары. Әгәр бер кеше икенче кешегә син минем колым (җариям) дип әйтсә ул вакытта Аллаһыга охшаган кебек була. Аллаһыга охшарга тырышу тәүхидкә кимчелек һәм зяын китерә, шуңа күрә бу бүлек тәүхид китабында китерелгән.

Бу сүзгә дәлил:

[image: image171.png]g~ - . -4

‘_QYJ-‘J&M J““JJ u_.b_)ﬁ‘_f.a)gg.b’)ra.bi ’..S.A:-lJ.a.;
{:,_;a)‘&; ‘_,.:Ls_,,&u VLG.J}. \J 6-‘—" (,S_L,.\Jb‘yj




Аллаһның илчесе: «Сезнең берәрегез «раббыңны ашат», ягъни хезмәтчесенә хуҗаңа ризыклар китер дип әйтү, «раббыңны тәһарәтләндер», ягъни ул тәһарәт алганда аңарга су салып тор дип әйтмәсен, ә «минем башлыгым», «минем хуҗам» дип әйтсен һәм сезнең берегез дә «минем колым», «минем җариям» диеп әйтмәсен, ә «минем улым һәм кызым һәм балам» дип әйтсен,» дигән. (Әбү Һурайрадан (р.а.г.))

Аңлатма: Пәйгамбәребез (с.г.в.с.) кешеләрне тәрбияләгәндә бер яклы гына тәрбияләмәде. Бу хәдистә, бер хәдис белән ике тарафны да тәрбияләде. Хезмәтчеләргә раббым дип әйтмәгез – ярамый. Бу ширек, ә хуҗаларына колым дип әйтмәгез, әйтсәгез сез үзегезне Аллаһыга охшаткан буласыз диеп тыйган. Андый сүзләр урынына кызым, улым, балам, хуҗам, башлыгым, җаваплы кәфилем дип әйтергә өйрәткән. Ислам дине колларның бетүе өчен тырышты һәм Аллаһның рәхмәте белән җир өстендә бүген коллар юк, булса да бик-бик аз булуы мөмкин. Бу сүзләрне куәтләүче дәлил:

Аллаһы Тәгалә әйтә:

«Җир күкләрдәге гакыллы затларның барысы да Кыямәт көнендә Аллаһ каршысына кол булган хәлләрендә киләчәкләр». (Мәрьям, 93)

Бу хәдистән чыккан файдалар:

1) Кол белән җария дип әйтү тыелген.

2) Кол кеше хуҗасына «минем раббым» дию тыелган.

3) Колларга «раббыңны туйдыр» дип әйтү тыелган.

4) Хуҗа кылына «кызым (балам, улым)» дип әйтү макталынган.

5) Бу хәдистән без пәйгамбәребез (с.г.в.с.) ширек булмасын өчен хәтта менә шундый нәрсәләрдән дә тыйган, бөтен гыйбадәтләр Аллаһның Үзе өчен генә булсын өчен бөтен көчен куйган.

54. Кем Аллаһның исеме белән сорый, аның соравы буш кайтарылмау хакында.

С.: Ничек Аллаһның исеме белән нәрсә сорый, ничек кайтарылмый?

Җ.: Әгәр кеше зарурият вакытта, кирәкле нәрсәсен мөселман кардәшеннән «балаларым чирләде, даруга акчам юк, Аллаһы хакы өчен ярдәм бир әле, дару сатып алып балаларымның сәламәтлекләре өчен сәбәбенә керешеп карыйм» дип сораса ул кешенең сораган ярдәмен бирү. Беркайчан да аны борып җибәрү дөрес түгел, чөнки ул Аллаһы Тәгаләне бик олылап сорый, мин Аның бәндәсе, дип сораса бирү тиешле.

С.: Ни өчен бу бүлек тәүхид китабына кертелде?

Җ.: Әгәр берәү синнән Аллаһы Тәгалә исеме белән сораса син аңа бирмәсәң, син Аллаһы Тәгаләне санга сукмаган буласың, чөнки ул кеше синең яныңа Аллаһының тәкъдире белән килгән, сиңа Аллаһы Тәгалә бик күп мал биреп «сораучыны кире боып җибәрмә» дип әйткән. Әгәр дә син Аллаһның сүзен тыңламасаң ул вакытта синең тәүхидеңә зарар була. Бу мәсьәлә тәүхид иман белән бәйле булган өчен тәүхид китабына кертелде.

Моңа дәлил:

Пәйгамбәребез (с.г.в.с.): «Кем Аллаһ исеме белән сораса бирегез, кем Аллаһ исеме белән берәүгә дошманынның явызлыгыннан сыгынса аны сыгындырыгыз, ягъни аңарга ярдәм итегез, әгәр берәү кунакка чакырса барыгыз, кем сезгә бер изгелек эшләсә ул кешегә дә изгелек белән кайтарыгыз. Әгәр изгелек белән кайтарырга, ягъни аның төсле кайтара алмасагыз, аның өчен Аллаһыдан кулларыгызны күтәреп күңелләрегез тынычланганчы дога кылыгыз,» – дигән. (Ибн Гүмәрдән (р.а.г.))

Бу хәдистән чыккан файдалар:

1) Кем Аллаһ исеме белән сыгынса, аны сыгындыру вәҗеп.

2) Аллаһ исеме белән берәр төрле хәләл нәрсә сораса аңарга бирү вәҗеп. Әгәр хәрәм нәрсә сораса нәсыйхәт кылып аңлату тиешле.

3) Кунакка чакырылган җиргә бару өчен омтылырга этәрә.

4) Изгелеккә изгелек кыларга өнди.

5) Булдыра алмаган кешегә изгелек эшләүчегә догалар кыларга этәрә.

55. Аллаһның йөзе белән җәннәттән башка бернәрсә дә соралмый.

С.: Ни өчен бу бүлек тәүхид китабына кертелде?

Җ.: Аллаһның йөзе белән җәннәттән башка нәрсәне сорау гөнаһ. Сораучы кеше ләгънәт кылына (каргала), ләгънәт кылынган кешенең тәүхиде зыян һәм зарар күрә, шуңа күрә тәүхид китабына кертелгән.

Бу сүзләргә дәлил:

Пәйгамбәребез (с.г.в.с.): «Аллаһның йөзе белән бернәрсә дә соралмый, фәкать җәннәт кенә сорала,» – диде.

Аңлатма: Аллаһның йөзе ул иң кадерле нәрсәләрнең дә кадерлерәге. Шуңа күрә пәйгамбәребез (с.г.в.с.) сораганда Аның йөзе белән сорауны тыйды, фәкать Аллаһның Үзеннән җәннәтне һәм андагы нигъмәтләрне генә сорарга рөхсәт итте. Әгәр берәү Аллаһның йөзе белән берәр башка әйбер сораса, ул кеше мәлгүнь, ләгънәт кылынган була. Әгәр дә берәүдән Аллаһның йөзе белән, золымлыксыз бер әйбер сорасалар, ул бирергә тиеш була, ә бирмәсә Аны да Аллаһ ләгънәт кыла.

56. «Әгәр» турында.

С.: Ни өчен бу бүлек тәүхид китабына кертелде?

Җ.: Аллаһның тәкъдирендә язылган бәла-казалар, кайгы-хәсрәтләр килгәндә «әгәр шулай булган булсаң, бу бәлага дучар булмас идең», «әгәр дә сакчы куйган булсак, караклар өебезне баса алмас иде», «әгәр дә вакытында дәвалаган булсаң үлмәс иде» дип әйтү, тәкъдиргә каршы сөйләү була. Чөнки һәрбер кешенең тәкъдире язылган, җир шарындагы бөтен табиб җыелып, бер кешене үлемнәр коткарып калырга теләсәләр дә көчләре җитми. Җир өстендәге бөтен корал белән берәүне үтерәбез дип теләсәләр дә Аллаһы Тәгалә үлемен язмаган булса үтерә алмыйлар. Кем тәкъдиргә каршы булса, аның иманына бик зарар киләчәк. Шуңа күрә бу бүлек тәүхид китабына кертелде.

С.: «Әгәр» дигән сүзне без үткән заман өчен генә кулланмыйбыз, киләчәк заман өчен дә кулланабыз, аның икесе дә тәүхидебезгә зыян итәме?

Җ.: Үткән заман өчен кулланганы зыян итә, ә киләчәк заман өчен «әгәр дә» дип әйтеп сөйләсәк, зыян итми.

Моңарга дәлилләр:

1) Рөхсәт ителгән «әгәр»гә мисал:

Пәйгамбәребез (с.г.в.с.): «Әгәр өммәтемә минем аркамда мәшәкатьлелек булмаса иде, мин аларга һәрбер тәһарәтләрендә мисвак белән тешләрен чистартырга әмер итәр идем,» дип әйткән.

Бу хәдис мисал да, дәлил дә булып тора.

2) Рөхсәт ителмәгән «әгәр»гә мисал:

Аллаһы Тәгалә монафикълар хакында әйтә:

[image: image175.png]



«Алар: «Әгәр безгә Аллаһыдан ярдәм булган булса, бу урында үтерелмәгән булыр идек,» диләр». (Әли Гыймран, 154)

Бу сүзне кайбер монафикълар Ухуд сугышында мөселманнар җиңелгәч әйттеләр.

Аллаһы Тәгалә тагын әйтә:

[image: image176.png]



«Сугыш кырына чыкмаган монафикълар, сугышка киткән кардәшләренә: «Әгәр алар безнең сүзебезгә итагать итеп безнең кебек сугышка чыкмаган, китмәгән булсалар үтерлмәгән булырлар иде,» диделәр». (Әли Гыймран, 168)

Бусы да Ухуд сугышында җиңелгәндә мөселманнарга монафикъларның әйткән сүзләре.

Аллаһы Тәгалә тәкъдиргә каршы сөйләүче кешеләргә:

«Әгәр үлем сезнең ихтиярда булса, үзегезгә килә торган үлемгә каршы торыгыз,» дип кисәтә.

Мөхтәрәм мөэмин-мөселманнар, кешенең туар көне дә билгеле, үләр сәгате дә Аллаһы Тәгалә каршында билгеле. Шуңа күрә безгә «әгәр шулай булса, үлмәс иде» диеп «әгәр» сүзен кулланып сөйләү хәрәм һәм ул безнең иманнарыбызга, тәүхидебезгә зыян итә. Андый сүзләрне моңарчы кулланган булсак туктыйк.

Моңа дәлил:

Аллаһның илчесе (с.г.в.с.): «Сиңа файда бирүче нәрсәләргә ашкын һәм омтыл һәм Аллаһыдан ярдәм сора һәм сәбәбләренә керешмичә һич тә ялкауланып утырма. Әгәр сиңа берәр төрле бәла ирешсә, син «әгәр дә мин шуны-шуны эшләгән бусам, шулай-шулай булыр иде,» дип әйтмә. Ләкин син «моны Аллаһы Тәгалә тәкъдиргә язган һәм аны теләгәндә кылган,» дип әйт. Дөреслектә «әгәр» дигән сүз шайтанның эшләренә ишек ача,» дип әйтте. (Әбү Һурайрадан (р.а.г.))

Бу хәдистән чыккан файдалар:

1) Аллаһыдан ярдәм сорап файда бирүче эшләргә омтылу, ашкыну кирәк.

2) Пәйгамбәребез (с.г.в.с.) сәбәпләренә керешмичә ялкауланып утыруны тыйган.

3) Бер мәшәкать килгәндә «Әх, нигә шулай эшләмәдем, әгәр шулай эшләгән булсам» дигән сүзләр шайтанга ишек ача.

4) Бәла-каза һәм төрле мәшәкатьләр килгәндә «Аллаһы Тәгалә тәкъдиргә язган һәм аны теләгән дә кылган» дип әйтү хәерле һәм кирәкле.

57. Җилне сүгүдән тыю хакында.

С.: Бу бүлек ни өчен тәүхид китабына кертелде?

Җ.: Чөнки җилне чыгаручы һәм истерүче Аллаһы Тәгалә, ә Аллаһның кыла торган эшләрен сүгү Аллаһының Үзенә тел-теш тидерү була, ә ул тәүхидкә зарар итә һәм иманны киметә.

Бу сүзләргә дәлил:

Пәйгамбәребез (с.г.в.с.): «Җилне сүкмәгез. Әгәр сез җил чыккач күңелегезгә ятмаган нәрсәне күрсәгез, сез:

«Әй иләһем, без Синнән бу җилнең хәерле булуын һәм ул җилнең эчендәге нәрсәләрнең хәерле булуын, ул җилгә әмер ителгән нәрсәләрнең хәерле булувын телибез. Без Сиңа ошбу җилнең явызлылыгыннан һәм ул җил эчендәге булган явызлылыклардан,  ул җилгә әмер ителгән явызлыклардан сыгынабыз,» дип әйтегез,» дигән. (Убәй бин Кәгъбдан (р.а.г.))

Бу хәдистән чыккан файдалар:

1) Җилне сүгү тыелган.

2) Җил чыкканны күргән кешеләргә яхшы фикердә булып изге догалар кылу кирәк.

3) Әгәр берәү җилне сүксә, аңарга «Бу бит Аллаһның эше, Аның әмере белән исә, Ул бу эшләрне әйләндереп тора,» дип кисәтү кирәк.

4) Җилләр ике төрле була: файдалы һәм зарарлы.

58. «Әли гыймран» сүрәсенең 154нче һәм «фәтех» сүрәсенең 6нчы аятьләренең мәгънәләре.

Аллаһы Тәгалә әйтте:

«Ухуд сугышында мөселманнар җиңелгәч, монафикълар, Аллаһы Тәгаләне мөшрикләр гоманнары һәм начар фикерләре кебек Аны хыксыз, дип гоман кылдылар, ягъни Аллаһы Тәгалә рәсүленә ярдәм бирми, пәйгамбәребезнең (с.г.в.с.) эше дөрес түгел, тиздән Аның эше таркала, юкка чыга, дип начар фикердә булдылар». (Әли Гыймран, 154)

Аңлатма: Монафикълар Аллаһның тәкъдиренә һәм хикмәтле эшләренә ышанмадылар. Алар тәкъдир белән хикмәтне инкарь иттеләр. Аллаһы Тәгалә хакында начар уйда, фикердә булдылар. Мөселманнарның Ухуд сугышында җиңелүләре, пәйгамбәребезнең (с.г.в.с.) төзеп куйган планнарын бозу сәбәпле булды. Ухуд сугышында мөселманнар Аллаһның хикмәте һәм тәкъдире белән җиңелделәр. Ә нәтиҗәдә бу бик яхшы булды, калган сугышларда бөтен мөселманнар пәйгамбәребезнең (с.г.в.с.) вәгъдәсеннән чыкмыйча сугышып бөтен вакытта җиңеп бардылар. Аллаһы Тәгалә аларга Коръән хәдистән чыкмаган өчен һәр вакытта ярдәмен биреп ахырыдан алар нинди олы нәтиҗәләргә ирештеләр. Аллаһы Тәгалә начар уйда булган монафикълар барысы да җәһәннәмле булдылар. Бу аять безгә Аллаһы Тәгалә хакында беркайчан да начар уй-фикердә булырга ярамый икәнен аңлата. Әгәр дә берәү Аллаһы Тәгаләне начар, гаделсез, залим дип уйлый торган булса, ул кеше монафикъ була, аның иманы юкка чыга.

Аллаһы Тәгалә әйтә:

«Аллаһыга начар гоман кылучыларның (ягъни Ул «Мөхәммәдкә (с.г.в.с.) булышмый, ул җиңелә, дин бетә» дип уйлаучы монафикъларның) явызлыклары барысы да үзләренә әйләнеп кайтачак». (Фәтех, 6)

Аңлатма: Начар эш, начар фикер, начар сүз, кешенең үз башына. Ул беркайчан явызлыклары белән үзенә файда китерә алмый. Шуңа күрә мөэмин-мөселманнарга беркайчан да начар уй-фикердә булырга ярамый. Бигрәк тә Аллаһы Тәгалә хакында. Әгәр дә Аның хакында начар уй-фикердә булсалар, ул кешеләр монафикълар булалар.

С.: Әгәр берәү Аллаһы Тәгалә хакында шундый начар фикердә булган булса аңардан ничек котылырга?

Җ.: Аңардан котылыр өчен Аллаһы Тәгаләне һәм Аның әйткән сүзләрен яхшы белергә, исем-сыйфатларын укып мәгънәләрен аңларга, аның хикмәтләренә, тәкъдирләренә ышанып кылган гөнаһларыбызга тәүбә-истигъфарлар кылып ялварырга кирәк.

С.: Бу бүлекнең тәүхид китабына кертүенең максаты нәрсәдә?

Җ.: Мөселманнарны Раббылары Аллаһыга начар уй-фикердә булмыйча, яхшы уй-фикердә булуларын, бөтен мөэмин-мөселманнарның камил иманлы дөрес тәүхидле булуларын һәм барысының да мәңгелек җәннәтенә кереп рәхмәтләрен теләү. Аллаһ белүчерәк.

59. Тәкъдирне инкарь кылучылар хакында.

С.: Ни өчен бу бүлек тәүхид китабына кертелде?

Җ.: Тәкъдирне инкарь итүчеләр бик олы гөнаһлылар. Аларның иманнары һәм тәүхидләре камил түгел. Тәүхид белән бәйле булган өчен тәүхид китабына кертелде.

С.: Тәкъдиргә ышану хөкеме ни?

Җ.: Вәҗеп, ул бит иман әркәннәренең берсе.

Моңа дәлил – Аллаһның сүзе:

«Тәхкыйк, без һәрнәрсәне дөрес үлчәү белән үлчәп барлыкка китердек».(Камәр, 49)

Аңлатма: Аллаһы Тәгалә җирдәге һәм күктәге бөтен нәрсәләрне бер Үзе генә барлыкка китерде һәм Аңарга беркем дә ярдәм итмәде, Ул беркемнең ярдәменә мохтаҗ түгел. Аллаһы Тәгалә Үзенең мәхлүкларын барлыкка китерер алдыннан барысын да белде, үлчәде һәм яратты. Ничек яраткан булса бернәрсә дә үзгәрмәде һәм үзгәрмиячәк тә икәнен һәрберебез аңлап яшәргә тиешбез.

С.: Тәкъдиргә ничек ышанырга?

Җ.: Тәкъдиргә ышанганда:

Беренчедән: Аллаһы Тәгалә нәрсәне теләгән булса Аның теләге белән булды һәм нәрсәне теләмәгән булса, ул нәрсә булмады. Җирдә, күктә беркайчан да бер нәрсә дә булмый фәкать Аллаһның теләге белән генә була. Ул теләмәсә, бернәрсә дә булмый.

Икенчедән: Һәрбер кеше тәкъдирнең, язмышның рөкеннәрен белергә тиеш.

Алар дүртәү:

1) Аллаһы Тәгалә дөньяны яратыр алдыннан бөтен нәрсәләрне [белде].

2) Аллаһы Тәгалә белгәч бөтенсын да [язып куйды].

3) Аларны язгач булуларын [теләде].

4) Булуларын теләгәч аларны [ясады].

Бу сүзләрне тиз һәм яхшы аңлап истә калдырыр өчен сезгә бер гыйлем өйрәтәм: Сез кешегә карагыз. Кеше баштан уйлый, фикерли дә бер нәрсәне [белә]. Аннан соң аны дәфтәргә [яза], ягъни сызымын сыза. Аннан соң «Кара әле, бу бит яхшы нәрсә» ди, аның ясарга [теләге] туа. Аннары соң [ясый].

Мисал өчен машинаны алыйк. Аны бит баштан кеше нинди нәрсә булачагын уйлап белә, аннары соң аның сызымын сыза, аннары соң булуын тели, аннары соң ясый да, ясагач аны йөртә.

Аллаһы Тәгалә баштан белде, аннары язды, аннары соң аларның булуларын теләде, соңыннан аларны ясады. Кояш, ай, йолдызларның барысын да әйләндереп тора.

Тәкъдир хакында ибн Гүмәр (р.а.г.) болай дип әйтеп калдырган:

– Аллаһы Тәгалә белән ант итеп әйтәм. Әгәр аларның берендә Ухуд тавы кадәр алтын булса, ул аны Аллаһның юлына инфак кылса, Аңардан Аллаһы Тәгалә кабул кылмый, хәтта тәкъдиргә иман китермәгәнчегә кадәр», дип әйтте һәм бу әйткән сүзләрен пәйгамбәребезнең (с.г.в.с.) сүзләре белән дәлилләгән:

Пәйгамбәребез (с.г.в.с.): «Иман ул: Аллаһыга, фәрештәләргә, китапларына, рәсүлләренә, Ахыргы көнгә (Кыямәт көненә) һәм тәкъдирнең яхшысына да, яманына да Аллаһыдан икәненә ышану,» ​– дип әйтте, диде.

Бу хәдистән чыккан файдалар:

1) Тәкъдиргә ышану вәҗеп, чөнки ул иман әркәннәренең берсе булып тора. Нигезсез өй ишелә, тамырсыз агач үсми, атасыз бала булмый, тәкъдирсез иман зәгыйфь иман.

2) Кем тәкъдиргә ышанмый, аның бернинди гамәле кабул булмый, эшләгән эшләре, кылган гыйбадәтләре файдасыз.

Губәйдә бин Самит (р.а.г.) үзенең улына: «Әй балам, син беркайчан да иманның ләззәтен таба алмыйсың, хәтта сиңа ирешкән нәрсәләр синең хатадан түгел, сиңа ирешкән нәрсәләр синең дөрес эшләвеңнән тугел икәнлеген белгәнчегә кадәр*. Мин пәйгамбәребездән (с.г.в.с.) ишеттем, ул:

«Дөреслектә Аллаһның беренче яраткан нәрсәсе – каләм. Аллаһы Тәгалә каләмгә «Яз!» дип әйтте. Каләм Аллаһыга: «Әй Раббым! Нәрсә дип языйм?» диде. Аллаһы Тәгалә аңарга: «Кыямәт көненә кадәр булачак нәрсәләрнең тәкъдирләрен (ничек булачакларын) яз» дип әйтте, диде. Тагын сүзләрен дәвам итеп: Әй балам, мин пәйгамбәребездән (с.г.в.с.) ишеттем, ул: «Кем бу әйткән сүзгә ышанмыйча башка нәрсәгә ышанган хәлдә үлсә, ул бездән түгел,» дип әйтте, диде.

Имам Әхмәднең риваятендә:

«Дөреслектә Аллаһның беренче яраткан нәрсәсе каләм. Аллаһы Тәгалә каләмгә: «Яз!» дип әйтте һәм каләм Кыямәт көненә кадәр булачак нәрсәләрне шул сәгатьтә язып куйды. Ибн Вахабның риваятендә: Пәйгамбәребез (с.г.в.с.): «Кем тәкъдирнең начарына һәм яхшысына ышанмый, аны Аллаһы Тәгалә ут белән яндыра»

(Имам Әхмәднең «Муснәд» китабында һәм Дәйламиның хәдисләр җыентыгында) Мин Убәй бин Кәгъб янына килдем һәм аңарга минем тәкъдир хакында күңелемне борчучы нәрсәләр бар, ул борчучы нәрсәләр бетсен өчен миңа тәкъдирне аңлатып бир әле, тәкъдир хакында сөйлә әле, дип әйттем. Шаять ки Аллаһы Тәгалә борчучы нәрсәләрне юк итәр, бетерер. Убәй бин Кәгъб: Әгәр син Ухуд тавы кадәр алтыныңны Аллаһ юлына бирсәң дә, әгәр тәкъдиргә ышанмасаң Ул синнән аны кабул итми, ягъни хәтта син ирешкән нәрсәләр синең хатаңнан түгел һәм сиңа ирешмәгән нәрсәләр дөрес эшләвеңнән түгел икәнлегенә иман китергәнчегә кадәр. Әгәр моңардан башкага ышанган хәлдә үлеп китсәң, җәһәннәм иясеннән буласың.

Мин соңыннан Габдулла бин Мәсгуд һәм Хузәйфә бин Әлямәи һәм Зәйд бин Сәбит янына килдем. Аларның бөтенсы да миңа пәйгамбәребездән (с.г.в.с.) ишеткән шикелле иттереп сөйләделәр диде Губәйда бин Самит (р.а.г.). (Сахих хәдис, Хәким риваять кылды)

* Моңарга мисаллар: 1) Бер кеше базарга сәүдә өчен бик иртә чыга, ә икенчесе сәгать унда килеп сәүдәсенә керешә. Иртә килгәненә һичнәрсә юк, ә сәгать унда килгәне бик күп файда таба. 2) Ике балыкчы янәшә утырып балык тоталар. Икесенең дә кармаклары бертигез, бернинди дә артыклыгы да кимчелеге дә юк, ләкин берәвенә балык бик күп эләгә, ә икенчесенә бер-ике я булмаса бер дә эләкми. Бу бит Аллаһның тәкъдирендә язылган. Берсенә бик күп нигъмәт ирешә, ә икенчесенә бик аз яисә бер дә юк. Әгәр дә бу тәкъдир түгел дип әйтер булсак, ул вакытта икесенә дә тип тигез дәрәҗәдә балыклар эләгергә тиеш иде бит, чөнки балыкчылар икесе дә бер җир дә икесе дә бер үк төрле җимне кармакларына эләктерделәр. Ләкин нигә соң балыклар беренчесенекенә киләләр? Кем борасың ул балыкларны? Беренчесенең кармагына карамыйлар, хәтта коерыклыры белән дә кармагына бәрелмиләр. Нигә беренчесе 50-60 балык тота, ә икенчесе бер балык та тота алмый. Бу Аллаһның тәкъдире, ә тәкъдиргә ышанмаган кеше – кәфер.

Бу хәдисләрдән аңлашыла:

1. Тәкъдиргә ышанмаучы кешегә бик каты газап булачак.

2. Аллаһы Тәгалә бөтен нәрсәләрнең булганын да булачагын да белеп тора.

3. Тәкъдиргә ышанмаган кеше иманның ләззәтен беркайчан да таба алмас.

4. Каләм Кыямәт көненә кадәр була торган тәкъдирне язган.

5. Тәкъдирнең кайбер әркәннәрен инкарь кылучы кеше бик гөнаһлы була, ә бөтен рөкеннәрен инкарь кылса ул кеше кәфер була.

6. Атасы баласына нәсыйхәт әйтергә тиеш.

7. Күңелдә шик-шөбһәләр бетсен өчен галимнәрдән сорарга кирәк.

8. Галим кешегә җавап биргәндә дәлил белән җавап бирү вәҗеп. Әгәр шулай җавап бирелсә, ул вакытта кешенең күңеле рәхәтлек таба.

9. Кем үләр алдыннан тәүбә кылса, аның тәүбәләре кабул була.

10. Тәкъдиргә ышану тәртибе.

11. Тәкъдиргә ышанмаган кешенең гамәлләре хуҗасына бернинди дә файда бирмиләр.

60. Сүрәт ясау хакында.

С.: Сүрәткә төшергә ярыймы, шәригать бу мәсәләгә ничек карый?

Җ.: Зарурат вакытында, ягъни паспортка, кирәкле документларга, югалган кешенең сүрәтен эзләр өчен газетада бастыру шәригатьтә рөхсәт ителә, ә башка нәрсәләр өчен рөхсәт ителми.

С.: Шәригатьтә нәрсәләрнең сүрәтләрен ясарга рөхсәт ителә?

Җ.: Җанлы кешеләрнең, хайваннарның, кош-кыртларның сүрәтләрен исән чакларында да һәм үлгән чакларында да ясарга рөхсәт итми. Ә калган бөтен нәрсәләрне ясарга ярый, мисал өчен: таулар, болыннар, кырлар, диңгезләр, елгалар, бөтен өйләрне, чәчәкләрне, агачларны, күкне, күктәге ай, кояш, йолдызларны, өйне, өй эчендәге бөтен нәрсәләрне, шәһәр авылларны барысын да сүрәт кылып ясарга да төшерергә дә ярый.

Бу сүзләргә дәлилләр:

Пәйгамбәребез (с.г.в.с.) : «Һәрбер сүрәт ясаучы кеше җәһәннәмдә, аның һәрбер ясалган сүрәте өчен җан ясала, ул сүрәтләүче кеше сүрәткә төшергән нәрсәсе белән җәһәннәмдә газапландырылачак,» диде. (Ибн Габбастан (р.а.г.))
[image: image186.png].r)'
a oi b4
)

O eL.;.U ) e
q{‘w—*’u@‘h ey
umnib‘aiﬂz )
- 0 8 Lol
4 wle oy o5 ,
Bl e




Пәйгамбәребез (с.г.в.с.): «Кем дөньяда бер сүрәтне ясаса, аңарга Кыямәт көнендә ясаган сүрәтеңә рух өр диеп йөкләтеленер, ләкин ул өрүче түгел,» диде.

(Мәрфуг хәдис, Ибн Габбастан (р.а.г.))

Пәйгамбәребез (с.г.в.с.): «Кыямәт көнендә иң каты газапка дучар булучы, Аллаһның җанлы мәхлүкатларына охшатып ясаучылар,» дип әйтте. (Гаишәдән (р.а.г.))

Пәйгамбәребез (с.г.в.с.): «Аллаһы Тәгалә: Минем ясаган мәхлүкатым шикелле, аларга охшатып ясаучы кешедән дә залимрәк кеше бармы? Алар бит күпме генә торышсалар да, аны булдыра алмыйлар. Әгәр булдырган булсагыз, бер кечкенә генә кырмысканы ясагыз, яисә бодай, яисә арпа орлыкларын ясагыз,» дип әйткән. (Әбү Һурайрадан (р.а.г.))

Аңлатма: Бу хәдис-кудсидә кешенең шуның кадәр гаҗиз, зәгыйфь булганы турында сөйләнә. Бөтен кеше бергә җыелып та бер кырмыска да, кырмыска гына түгел, хәтта бер бодай орлыгын да ясый алмыйлар. Аллаһы Тәгалә бу хәдистә Үзенең җанлы мәхлүкатларының сүрәтләрен ясавын хәрәм кыла һәм ясаучы кешене залимнарның залимы дип атый. Әлбәттә сүрәтне элгәре кул белән ясаганнар, ә хәзер аны төрле юллар белән ясыйлар.

Бу хәдисләрне ишеткәч кешедә сорау туа. Нигә соң Аллаһы Тәгалә һәм Аның пәйгамбәре сүрәткә төшүне тыйганнар? Бу сорауга галимнәр болай дип җавап кайтаралар:

1) Без Аллаһы Тәгалә һәм Аның рәсүле әйткән сүзләрне ни өчен нигә дип әйтеп тикшереп торырга тиеш түгелбез. Әгәр тикшерә башласак тикшерер нәрсәләр бик күп. Мисал өчен нигә һәм ни өчен баш вакыт намаз, ни өчен иртәнге намазның фарызы ике генә рәкәгать, ни өчен ахшамныкы өч рәкәгать, ни өчен рамазан аенда ай буе руза тотабыз 15 көн генә җитмиме, ни өчен зәкәтне 40тан бер өлешен чыгарырга, 40тан дүрт өлеше булса бер фәкыйрь дә калмас иде, ни өчен хаҗны Мәккәдә кылалар, ни өчен корбан чалалар, ни өчен Коръән укыйлар һәм бүтән шундый сораулар бик күп булуы мөмкин. Шуңа күрә безгә әйткән эш үтәлергә тиеш урысча әйткәндә «приказ не обсуждать, приказ выполнять» диеп әйтәбез дә шуның белән туктарга тиешбез. Ләкин Аллаһы Тәгалә бәндәләренә кайбер тыелган нәрсәләрнең ни өчен тыелганлыгы хакында хикмәтен белдергән.

[image: image189.png]:mw du_gdu Ju«cwunf ‘.de_s
{(MJMY\ ‘-Le,...a ‘fs Y, qu.......;.\o




Ибн әл-Хайәҗ әл-Әсәди:

– Миңа Гали (р.а.г.): «Мин сине пәйгамбәребез (с.г.в.с.) мине җибәргән шикелле җибәримме?» дип әйтте. Мине пәйгамбәребез (с.г.в.с.) «Бер сүрәтне дә калдырмыйча юк ит, себереп ташла, әсәрен дә калдырма, кабер өстендә күтәрелгән кырылмаларны бөтенесен калдырмыйча юк ит, тигезлә,» дип әйтте, диде. (Ибн әл-Хайәҗ әл-Әсәдидән)

Бу хәдистән сүрәтләр хәрәм икәне аңлашыла, урамнарда һәйкәл ясап бастырып кую һәм өйләрдә стеналарга элеп куюны Аллаһы Тәгалә яратмый һәм тыйды. Хәҗәтеннән тыш сүрәтләрне юк итәргә кирәк. Әлбәттә һәрбер илдә аны эшләп булмый, чөнки аның белән бик зур фетнәләр чыгувы мөмкин. Ләкин үзебезнең өйләрдә аны эшләп була һәм шулай ук без бу хәдистән кабер өстенә кырылган кырылмаларны, төрбәләрне юк итәргә кирәк икәнлеге аңлашыла.

С.: Ни өчен пәйгамбәребез (с.г.в.с.) сүрәтләрне Галигә (р.а.г.) юк итәргә, каберләрне тигезләргә әмер итте соң?

Җ.: Сүрәтләрне шуның өчен юк итәргә әмер итте, чөнки анда Аллаһыга охшау сыйфаты бар, без алдагы хәдистә «Минем мәхлүкатым шикелле Аңарга охшатып ясаучы кешедән дә залимрәк кеше бармы?» дип әйткән Аллаһның сүзен ишеттек, ә Аллаһы Тәгалә Үзенә охшарга тырышканнарны яратмый, аларны ачулана, ул бит Аллаһ теләсә нәрсәне эшли ала, теләсә мактый, теләсә хурлый, теләсә ачулана, теләсә ярата, ләкин сүрәтләрне ясаучыга Аллаһның ачуы килә, Аллаһның ачуын чыгарып безгә нинди файда бар, киресенчә безгә зарар белән газап кына, ул безгә яңгырын бирмәскә булдыра, каты зарарлы җилләр чыгарып өйләребезне ишүе мөмкин, саранчалар, колорада кортларын җибәреп газаплавы мөмкин. Аллаһның ачуыннан сакланыйк, Аның ачуы килсә, безгә бик каты авыр булачак кардәшләр. Ә каберләргә килсәк, каберләрнең өстенә төрбәләр төзү ул ширеккә сәбәп булып тора. Гомер-гомергә иманнары көчсез зәгыйфьләр каберләр янына барып, әүлияләрдән ярдәм сорап яшәгәннәр, бу эшләр барысы да Аллаһыга тиңдәшлек кылу булып санала. Андый нәрсәләр булмасын гыйбадәтләр бары тик Аллаһыга гына кылансын өчен пәйгамбәребез (с.г.в.с.) Галигә бөтен каберләрне шәригать күрсәткән тигезлектә тигезләргә әмер иткән, ә шәригать җирдән 1 сөям бөеклегендә булуны рөхсәт иткән.

Бу мәсәләне болай дип әйтәсе килә:

1) Җансыз нәрсәләрнең сүрәтен ясарга рөхсәт ителгән.

2) Җанлылары хәрәм ителгән.

3) Зарурат һәм мохтаҗлык вакытында сүрәткә төшү рөхсәт ителгән.

4) Кабер өсләренә төрбәләр, памятниклар кую да хәрәм.

61. күп Ант итү хакында.

С.: Ни өчен бу бүлек тәүхид китабына кертелде?

Җ.: Аллаһның исеменнән башка исем белән ант итү хәрәм. Ант иткәндә фәкать Аллаһның исеме белән генә ителергә тиеш. Әгәр берәү ике сүзнең берендә «валлаһи», «билләһи», «тәллаһи» дип ант итә торган булса ул кеше Аллаһыга әдәпсезлеген күрсәткән була, хәтта Аллаһы Тәгаләне кеп-кечкенә итеп санаучыга әверелеп китә. Бу бит бик зур хата һәм тәүхиднең камиллеген киметә. Тәүхид белән бәйле булган өчен бу бүлек тәүхид китабына кертелде.

Бу бүлеккә бәйле булган дәлилләр:

Аллаһы Тәгалә әйтә:

«Әйткән антларыгызны үтәгез». (Мәидә, 89)

С.: Ничек ант әйтелә, ничек ул үтәлә, әгәр үтәлмәсә, ягъни антын бозса нишләргә кирәк?

Җ.: Мисал: «Валлаһи мин синең өеңә бер ел буена кермим» дип ант итсәң, бу да ант итүгә санала, үтәлүе аның бик җиңел бер ел буена кермичә йөрү. Әгәр бер ел эчендә керсәң ул вакытта син антыңны бозган буласың һәм сиңа аның өчен тәүбә кылырга, ягъни кәффәрәтен үтәргә туры килә. Кәффәрәтен Аллаһы Тәгалә Коръәндә шул ук сүрәнең шул ук аятендә өйрәтә. Алар:

1) 10 мескенне туйдырып, яисә аларны киендерү, яисә бер колны азат итү.

2) Әгәр кол белән мескеннәр табылмаса, ул вакытта өч көн тоташ руза тотырга тиешсең. Шул чагыңда син аның кәффәрәтен үтәгән буласың, үтәмәсәң өстеңдә гөнаһ, йөк булып тора, ул гөнаһ юылмаса, аның өчен газабы булачак.

Бу аятьнең файдалары:

1) Кирәкмәгән җирләргә ант әйтеп торырга кирәкми.

2) Ант әйтсәң аны сакларга, бозмаска кирәк.

Пәйгамбәребез (с.г.в.с.): «Ант ул сәүдә товарлары китүгә, сатылуга һәм акча керүгә сәбәп, ләкин хәләл кәсебне юк итүче, ягъни бәрәкәтсез, файдасыз калдыручы,» – дип әйткән.

Аңлалтма: Кайбер кешеләр малларын хәрәм юл белән кәсеп итәләр. Мисал өчен: урлап, ялгалап, риба юлы белән һәм бүтән шундый юллар белән мал туплыйлар. Аллаһы Тәгалә һәм Аның рәсүле андый малларда файда да, бәрәкәт тә юк, дип хәбәр бирә, ә ул маллар өчен аның хуҗасы дөньяда да, ахирәттә дә газап кына чигәчәк.

Бу хәдистәге «валлаһи бу малым яхшы» дип ялгалап ант итеп утыручылар, аларның кесәләренә акча керсә дә, икенче яктан елга сыман агып чыга. Андый кешеләрнең тормышлында бер нинди дә бәрәкәт юк.

Пәйгамбәребез (с.г.в.с.) өч төрле кеше: Кыямәт көнендә Аллаһы Тәгалә алар белән сөйләшми дә, аларны мактамый да, пакъламый да һәм аларга бик каты газап булачак. Беренчесе ак сакаллы зиначы карт, икенчесе тәккәббер ярлы, өченчесе Аллаһы Тәгаләне сәүдә товары иткән кеше, ул кеше бер нәрсәне сатып алмый, әгәр алды исә валлаһи, билләһи дип ант итеп сатып ала һәм шулай ук сатмый да, әгәр сатты исә билләһи, тәллаһи дип ант итеп анты белән алып сата, диде. (Сәлмәннән (р.а.г.))

Аңлатма: Без бу хәдистән күп ант итүче һәм сатканда ялгалап сатучы кешене Аллаһы Тәгалә Кыямәт көнендә азаплаганын белдек. Аллаһы Тәгалә аның белән сөйләшми дә аны мактамый да, пакъламый да фәкать аңарга газап кына булачак.

Әгәр сезнең башлыгыбыз сезнең белән бер дә сөйләшмәсен әле, ул сезне санга сукмаган була, сезгә шул вакытта бик авыр булачак. Әгәр сиңа сәлам бирсә, синең күңелең күтәрелеп китә. Әгәр дә сине дусларың алдында аерым алып синең белән сөйләшсә, синең даның арткан кебек була, кәефләрең яхшыра. Әгәр бөтен завод эшчеләре алдында мактап сиңа бүләк бирсә, ял йортына юллама алып сиңа рәхмәт укыса, синең башың түбәгә тиячәк. Әгәр дә сиңа бер мәртәбә күз кырые белән карамыйча гел ачулы булса, син азапта, кайгы-хәсрәттә, миңа нинди явызлык эшләр икән, эш хакымны түләрме икән? Бер гаебемне табып, эшемнән кумасмы икән, дип кайгырып хәсрәтләнәсең. Ләкин Кыямәт көнендә Аллаһы Тәгалә синең белән беркайчан да бер мәртәбә дә сөйләшмәсә, нинди бәла булачагын аңлыйсызмы? Моны сез күз алдына китерер булсагыз беркайчан да ялган ант итмәс идегез, Аңардан даими куркып яшәр идегез.

Гумран бин Хусайн сөйләде:

– Пәйгамбәребез (с.г.в.с.): «Өммәтемнең хәерлесе минем карнымда, ягъни гасырымда яшәүчесе, аннан соң алар артыннан килүчеләр» дип әйтте.

Гумран сүзен дәвам иттеп:

– Мин ике мәртәбәме әллә өч мәртәбәме үзенең карныннан соң килгәннәрне кабатлады икәнен белмимен, диде. Соңыннан пәйгамбәребез (с.г.в.с.): «Дөреслектә сездән соң килгән кавем шәһид бул әле дигәнчегә кадәр шәһид булырлар*. Икенчесе: Хыянәт кылалар һәм алар ышанычлы булмаслар, ягъни аларның күбесе ышанчыларын акламаслар. Өченчесе: нәзер әйтерләр, ләкин аларны үтәмәсләр, әйткән сүзләрен бозарлар һәм аларда симезлек галәмәте күренер, ягъни дөньяны яратырлар, ризыкларны күп ашап симереп гыйбадәтсез яшәрләр,» – диде. (Гумран бин Хусайннан (р.а.г.))

* Мисалы: Хөкемәткә ягъни хөкем итүчеләргә язып бирү, хөкүмәт аның турында уйлаганы да юк, белми дә, аның кылган хатасын икенче берәү мин фәлән кешенең хаталарын беләм, алар: шул һәм шул һәм шул дип әйтеп бирү, яисә язып бирү. Мөселман кеше икенче мөселманның көзгесе, хатасы булды икән аның үзенә әйтә һәм төзәтә, ә хәзер мөселманнар алай эшләп тормыйлар тиз кенә кәгазьгә язалар да почта белән хөкемгә җибәрәләр. Бу эш дөрес түгел, бик хаталы һәм гөнаһлы.

С.: Ни өчен кайбер кешеләр «шәһид бул әле дигәнчегә кадәр шәһид булырлар?

Җ.: Иманнары зәгыйфь булган өчен, шәһәдәтне гуаһ бирүне җиңелгә саныйлар, шәһәдәт кылганда бик күпләре «валлаһи, билләһи» дип ант итәләр, Шуңа күрә бу хәдистә ошбу бүлеккә кертелгән. Шәһәдәтне фәкать кирәкле урыннарда гына кулланырга кирәк. Әгәр дә шәһәдәтне юк бар нәрсә өчен яисә алдан күке шикелле кычкырып әйтелсә, үз башына зарар була.

Пәйгамбәребез (с.г.в.с.): «Кешеләрнең хәерлесе минем гасырда яшәүчеләр, аннары соң алардан соң килүчеләр, аннары соң алардан соң килүчеләр. Соңыннан кавемнәр киләчәк, аларның берсенең шәһәдәте антын һәм анты шәһәдәтен узар,»– дип әйтте.

(Ибн Мәсгуд (р.а.г.), Бухари, Мөслим)

Бу хәдистән без заман ахры якыная барган саен адәмнәрнең иманнары зәгыйфьләнгәннән зәгыйфьләнә барганын аңлыйбыз. Алар гуаһлык бирү белән ант итүне һичнәрсәгә дә санамаслар. Кайбер вакытта гуаһлыклары антларын, кайбер чакта антлары гуаһлыкларын узар икән.

Мөхтәрәм мөэмин-мөселманнар, гуаһлык бирү белән ант итү бит ул бик тә олы нәрсә, аңарга бик күп әһәмият бирергә кирәк. Һәрбер нәрсә өчен ант итеп гуаһлык бирергә ярамый, ә бик кирәккән чакта гына ант итеп гуаһлык бирергә кирәк. Ибраһим ән-Нахагыйдан риваять кылынды сәхабалар тәбигыйннар заманында без аларның балалары (палач, судья, карак) уены уйный торган идек. Һәм шунда без уйнап төрле антлар да әйтә торган идек. Шуның өчен безнең аталарыбыз кыйный торганнар иде, ягъни алай антлар биреп уйнамагыз, ярамый. Әгәр сез яшь вакытыгызда шуңарга өйрәнсәгез, үскәч ул гадәтегезне ташлый алмый торган буласыз, дип әйтә иделәр.

Ибраһим ән-Нахагый ул тәбигыйннардан ибн Мәсгуднең шәкертләреннән.

Бу бүлектән аңлашыла:

1) «Валлаһи» дип ант иткәч аны сакларга кирәк.

2) Ант ул сәүдәне үткәрә, ләкин андый сәүдәдән кергән акча бәрәкәтсез була.

3) Кем сәүдәсендә даими рәвештә ант итеп сата һәм ала, ул кешегә бик каты газап.

4) Хаерле кавемнәрнең кайсы гасырда яшәгән һәм алардан соң кемнәр килгәнен.

5) Шәһәдәт кылырга ашыгучылар явыз кешеләр булалар.

6) Сәхаба һәм тәбигыйннар балаларын уйнаганда да ант иткәннәре өчен кыйнаганнар.

62. Аллаһы һәм Аның рәсүле исеме белән вәгъдә кылу хакында.

С.: Мисалы ничек?

Җ.: Әгәр дә кәферләр сугыш вакытында чолганышта калсалар аларга үлем янаганда, алар сугыштан туктап мөселманнарга: «Без сезгә сатылабыз, ләкин сез «сезне үтермибез» диеп вәгъдә кылыгыз, ягъни Аллаһ исеме белән вәгъдә кылыгыз, дип сораулары.

С.: Аллаһ бит Ул бик олы, Аның исеме белән вәгъдә кылырга ярыймы?

Җ.: Кәферләргә кылмасаң яхшы, әмма үзеңнең исемең белән «мин сиңа вәгъдә кылам» дип әйтсәң ярый. Әле үзеңнең вәгъдәңне бозсаң да син монафикълар сыйфатын аласың, шуңа күрә вәгъдәне биргәндә бик уйлап бирергә кирәк, чөнки вәгъдәне бозучылар алар монафикълар. Әгәр инде Аллаһның исеме белән вәгъдә бирсәң, аны беркайчан да бозарга ярамый. Моның хакында Аллаһы Тәгалә болай ди:

«Әгәр Аллаһ исеме белән килешү шартнамә төзесәгез, әлбәттә аны үтәгез. Аллаһ исеме белән төзелгән килешүегезне һәм ныгытып әйткән антларыгызны бозмагыз». (Нәхел, 91)

Аңлатма: Без бу аятьтән әгәр Аллаһның исеме белән «Аллаһы Тәгалә җаваплы була» дип килешү, шартнамә төзесәк һәм Аллаһыны кәфил, җаваплы итәм диеп төрле антлар әйтсәк аны һич бозырга ярамый икәне аңлашыла. Чөнки килешүне бозу хәрәм, бик олы гөнаһ. Бозган кешеләр Аллаһы Тәгаләне санга да сукмаган булалар, Аллаһыга бик әдәпсезлек күрсәткән булалар. Алар шулай эшләп иманнарына һәм тәүхидләренә бик каты зыян итәләр.

Вәгъдәне бозуда бернинди дә файда юк, фәкать зарар гына, чөнки бу:

1) Аллаһның сүзен үтәмәү була, ә бу гөнаһ.

2) Ул кешенең яманаты, ялганчы, вәгъдәсендә тормаучы икәне халык арарсында тарала.

3) Аңарга халык ышанып әмәнәтен тапшырмый, чөнки ул кешеләрдә ышаныч югалта.

4) Аңардан халык ул ялганчы, хыянәтче дип көләчәк.

5) Кыямәттә аңарга газап.

6) Аллаһы Тәгалә гөнаһларын кичермәсә, аңарга җәһәннәм газабы булачак.

63. Аллаһы Тәгалә белән ант итү хакында.

С.: Мисалы ничек?

Җ.: Берәүгә «Аллаһ белән ант итеп әйтәм, син мәңге җәннәткә кермисең» дип әйтү.

С.: Алай дип әйтүнең хөкеме ничек?

Җ.: Беренче төре – хәрәм. Чөнки ул кеше Аллаһның хас эшләренә тыгылган була, җәннәткә кертүче дә, җәһәннәмгә салучы да Ул бер Аллаһ. Аның болай дип әйтүе иманына, тәүхиденә зыян китерә һәм бу гамәл Аллаһыга әдәпсезлек күрсәтү була. Аллаһы Тәгалә бик олы гөнаһларны да кичерүче, шуңа күрә гөнаһ кылып тәүбә кылучыларга андый сүзне әйтеп аларны юлларыннан яздыру була. Аларның кайберләре Аллаһыдан өметләрен өзүе мөмкин. «Мине барыбер Аллаһы Тәгалә кичерми инде» диеп гөнаһларның тагын да зурларын кылып яшәве мөмкин.

Икенче төре – хәләл. Мисал өчен, берәү өйләнгәндә яисә өй салганда аңарга: «Әйдә тәвәккәллә Аллаһы Тәгаләгә, Аллаһ белән ант итеп, әйтәм Ул сиңа ярдәмен бирәчәк, өйле дә, хатынлы да буласың,» – дип әйтү.

Беренчесенә дәлил:

Пәйгамбәребез (с.г.в.с.): «Бер кеше, валлаһи дип ант итеп әйтәм, фәлән кешене Аллаһы Тәгалә ярлыкамый» дип әйтте, аның сүзен юкка чыгарып Аллаһы Тәгалә: «Кем фәлән кешенең гөнаһысын кичерми дип Минем белән ант итә, Мин аның гөнаһларын кичердем, ә менә синең гамәл-гыйбадәтләреңне юкка чыгардым, кабул итмәдем,» – диеп әйтә,» диде. (Җундуб бин Габдулладан (р.а.г.))

Пәйгамбәребез (с.г.в.с.): «Бәндә бер сүз әйтә һәм ул сүзе белән дөнья-ахирәтен һәлак итә» ди. (Әбү Һурайрадан (р.а.г.))

Аңлатма: Бер чиләк чиста чишмә суына бер тамчы агу салсаң ул суны кеше эчеп файдалана алмый, әгәр эчсә ул вафат була. Шуның шикелле изге гамәлләргә бер начар гамәл килеп кушылса, ул аларны юкка чыгаруы мөмкин. Мөселман кешене мөселманлыктан чыгарыр өчен бер кәфер итә торган сүзнең әйтүе җитә. Шуңа күрә сак булырга кирәк. Бер шырпы бөтен авылны яндырырга җитә, ярамый торган сүзләрне әйтеп, диннән чыгып китеп мәңгелек җәһәннәмгә төшеп китү мөмкин.

Бу хәдистән аңлашыла:

1) Бер кешегә шулай була дип ант итү хәрәм.

2) Кешегә җәннәт тә, җәһәннәм дә бик якын. Бер сүз әйтсә, ул җәннәткә, ә икенчесен әйтсә ул җәһәннәмгә якын булып кала.

3) Аллаһы Тәгалә бәндәнең олы гөнаһларын да кичереп җәннәткә кертүве мөмкин һәм олы гамәл-гыйбадәтләрен юкка чыгарып мәңге җәһәннәмле итеп калдырырга да мөмкин.

4) Телне сакларга кирәк, чөнки аның аркасында төрле бәла-казаларга дучар булу мөмкин.

64. Аллаһы Тәгалә белән Аның халыкларына шәфәгать кылынмый.

С.: Мисалы ничек?

Җ.: 1) Падишаһ алдында Аллаһы Тәгаләне бер кеше өчен шәфәгатьче кылу.

2) Кол алдында аның хуҗасы шәфәгатьче кылу. Әлбәттә бу эш хәрәм, чөнки Аллаһның кулында бөтен шәфәгать. Ул Аллаһ бернәрсәгә дә мохтаҗ түгел.

Бер гарәп кешесе пәйгамбәребез (с.г.в.с.) янына килеп: «Әй Аллаһның илчесе, кешеләр көчсезләнеп, гаиләләр ачыгып, мал туарларыбыз һәлак булдылар. Раббың Аллаһыдан, яңгыр таләп кыл әле. Без Аллаһыдан синең алда, безне шәфәгать кылуын сорыйбыз һәм синнән Аллаһ каршында безне шәфәгать кылуыңны сорыйбыз». Бу сүзләрне ишеткәч пәйгамбәребез (с.г.в.с.) «Субханаллаһ» дип хәтта бу сәхабаларының йөзендә чагылганчыга кадәр «Субханаллаһ» дип әйтте. Моннан соң, ачуы килеп: «Синдә нинди бәла, син Аллаһның кем икәнен беләсеңме соң, ә?» Пәйгамбәребез (с.г.в.с.) ишеттереп соравы Аллаһның олылыгы хакында ул кешенең белмәгәненә ишарә ясап соравы булды. Пәйгамбәребез (с.г.в.с.) сүзен дәвам итеп: «Дөреслектә Аллаһы Тәгалә ул синең әйткән сүзләреңнән бик олы, дөреслектә Аллаһы Тәгалә белән бер кемгә дә шәфәгать кылынмый,» дип әйтте. (Җүбәйр бин Мутгимнән (р.а.г.))

Аңлатма: Дөреслектә пәйгамбәребез (с.г.в.с.) Аллаһы Тәгалә Үзе яраткан бер бәндәсе алдында, аны шәфәгать ит дигән сүзен бик олы хатага санады. Ничек инде Аллаһы Тәгалә берәүдән син фәләнне кичер дип шәфәгать сорасын? Ул бит Үзе кичерүче, бөтен шәфәгатьләр бит Аллаһның Үзенең каршысында. Киресенчә шәфәгатьне Аның бәндәләре Аллаһыдан сораячаклар. Аллаһы Тәгалә Ул бернәрәгә мохтаҗ булганы юк, бөтен мәхлүкатлар да Аңарга мохтаҗлар. Аны берәү алдында шәфәгатьче кылу бу бик гөнаһларның гөнаһысы, хәрәмнәрнең хәрәме.

С.: Пәйгамбәребездән (с.г.в.с.) Аллаһ каршында безгә шәфәгатьче бул, дип сорарга дога кылырга ярыймы?

Җ.: Исән вакытында ярый иде, ләкин хәзер ярамый. Әгәр дә сорар булсагыз, сез Аллаһыдан: «Әй Раббым, Үзең гөнаһларымны кичер, Кыямәт көнендә пәйгамбәрне (с.г.в.с.) шәфәгатьче кыл,» дип сорагыз инша Аллаһ шулай соравыгыз дөрес була. Әмма вафат булган пәйгамбәребездән аның кабере янына барып яисә бармыйча сорау бик олы гөнаһ.

65. Пәйгамбәребезнең (с.г.в.с.) тәүхидне саклаучы пәрдәсен саклавы һәм ширек юлларны каплавы нәрсәләр икәне хакында.

Бу сүзләргә аңлатма, әгәр берәр кеше иң кадерле нәрсәсен сакларга теләсә, ул аны кешеләр йөри торган юл кырыена куямы? Юк, әлбәттә. Ул аны өендәге өстәлгә кертеп куямы? Юк, чөнки кергән кеше кызыгып шайтанның вәсвәсәсенә бирелеп урлап чыгуы мөмкин. Шуңа күрә ул кадерле һәм бик кыйммәтле нәрсәсен иң баштан аны берәр нәрсә белән төрә, аннары соң сандыгының иң төбенә салып аны ике йозак белән бикләп өстенә бик күп матрас, юрганнар өеп кеше күзенә күренмәсен диеп өстен берәр төрле чаршау һәм чүпрәкләр белән ябып куя. Яисә аны чорма башына меңгереп яшереп, кеше күзеннән саклый. Шуның кебек пәйгамбәребез (с.г.в.с.) дә тәүхидне саклый торган нәрсәләрне дә сакларга өйрәтте. Чөнки бит ул иң кадерле нәрсә, аны саклаганнар инша Аллаһ җәннәттә калачаклар.

Габдулла бин Шиххир (р.а.г.) сөйләде:

– Бәни Гамирның илчеләре белән пәйгамбәребез (с.г.в.с.) янына бардым һәм без аңа «Син безнең әфәндебез, хуҗабыз, хәкимебез,» дип сүзне башлаган идек. Безгә пәйгамбәребез (с.г.в.с.): «Хуҗа да, хәким дә ул олы һәм рәхмәт, бәрәкәт кылучы Аллаһы Тәгалә,» дип җаваплады. Шуннан соң без аңа: «Син безгә шәрафәт һәм көч-куәт, мал-мөлкәт җиһатларыннан артыграк кеше,» дип сүзебезне дәвам иттердек. Пәйгамбәребез (с.г.в.с.) безгә: «Сез миңа үз сүзегез белән әй пәйгамбәр, әй рәсүл дип Коръәндә Аллаһы Тәгалә эндәшкәнчә эшдәшегез. Әгәр шулай дип эндәшер булсагыз, сезне шайтан үзенең җариясе яисә вәкиле һәм рәсүле иттереп ала алмый. Ә сез хәзер шайтан теле белән хәкимебез, хуҗабыз, шәрафәт һәм көч-куәт, мал-мөлкәт иясе дип шайтанның сүзләрен сөйлисез,» дип әйткән. (Габдулла бин Шиххирдан (р.а.г.))

Икенче бер хәдистә:

Кешеләр пәйгамбәребезгә (с.г.в.с.): «Әй безнең хәерлерәгебез һәм хәерлерәгебезнең улы, безнең әфәндебез, хуҗабыз, хәкимебез, безнең әфәндебезнең улы,» дип әйттеләр. Пәйгамбәребез (с.г.в.с.) аларга: «Әй кешеләр, сез мине шайтан сүзе белән түгел үз сүзегез белән Аллаһы Тәгалә эндәшкәнчә эшдәшегез. Әгәр дә сез үз сүзегез белән эшдәшсәгез, сезне шайтан чиктән тыш мине олыларга җитәкләмәс. Мине чиктән тыш олыламагыз, мин хуҗа да, хәким дә түгел. Мин Мөхәммәдмен, Аллаһының колы һәм илчесе. Мине Аллаһы Тәгалә күтәргән дәрәҗәдән артык күтәрүегезне яратмыймын,» дип әйткән.

(Әнәстән (р.а.г.) )

С.: Ни өчен пәйгамбәребез (с.г.в.с.) «син безнең хуҗабыз, хәкимебез,» дип әйттермәгән?

Җ.: Беренчедән, ул үзен бәндәләр мине чиктән тыш олылап Аллаһ дәрәҗәсенә күтәреп гыйбадәт кылмасыннар, дип саклаган. Икенчедән мактау ул шайтан эше, ягъни чиктән узып мактаучы, ул шайтан гына. Акыллы кеше чиктән үтеп мактамый. Әгәр берәү икенче кешене чиктән үтеп мактаса аның эченә шайтан керергәне беленеп кала.

С.: Кешегә «син хуҗа, син хәким» дип әйтүнең хөкеме ничек?

Җ.: Галимнәр бу мәсьәләгә ике төрле караш белән карыйлар. Кайберләре ярамый дип хәзерге хәдискә бина кылып дәлиллиләр. Икенчеләре рөхсәт итәләр. Аларның да дәлилләре бар.

Сәгд бин Мугаз чирле хәләтендә ишәккә атланып килгәч, пәйгамбәребез (с.г.в.с.) аңарга ярдәм итер өчен: «Хуҗагызга ишәктән төшәргә ярдәм итер өчен торыгыз,» дип әйткән. Шул хәдисне бина кылып галимнәр хуҗа дип әйтергә рөхсәт итәләр.

Бу хәдистән аңлашыла:

1) Чиктән тыш олыларга ярамый.

2) Чиктән тыш мактау мәкрүһ.

3) Пәйгамбәребезнең (с.г.в.с.) өммәте өчен көеп яшәве, ягъни алар адашып утка кермәсен өчен тырышуы.

66. «зумәра» сүрәсенең 67нче аятенең мәгънәсе.

Аллаһы Тәгалә әйтте:

«Кешеләр Аллаһы Тәгаләне чын тану белән танып зурламадылар, олыламадылар. Кыямәт көнендә җиде кат күкләр барысы да төрелеп Аллаһның уң ягына да, җиде кат җирнең барысы да Аның каршында йомарлап тоткан кулында бер учка сыйган нәрсә кебек булырлар, ул Аллаһ мөшрикләр сыйфатлаган тиешсез сыйфатлардан бик биек». (Зумәра, 67)

Аңлатма: Мәккә мөшрикләре Аллаһы Тәгаләне кирәкле дәрәҗәдә олыламадылар, алар Аллаһның көч-кодрәтенә ышанмадылар, алар Аны төрле лаек булмаган сыйфатлар белән сыйфатладылар. Ләкин Аллаһы Тәгалә аларның сыйфатлаган сыйфатларыннан пакъ һәм Ул бик олы. Җир белән күкләрнең барысы да Аллаһның кулына сыярлык нәрсәләр икәнлеге бу аятьтә аңлатыла.

Пәйгамбәребез (с.г.в.с.) бу аятькә тәфсир кылып болай дигән:

«Аллаһы Тәгалә Кыямәт көнендә җиде кат җирне бергә төреп уң кулына алыр, аннары «Мин бөтен нәрсәләрнең Хуҗасы, кая үзләрен хуҗа дип тәкәбберләнеп йөрүчеләр?» дип әйтер. Соңыннан җиде кат җирне төреп сул кулына алыр һәм «Мин бөтен нәрсәләрнең Хуҗасы, кая үзләрен хуҗа дип йөрүчеләр, кая тәкәбберләр?» дип әйтер». (Ибн Гүмәрдән (р.а.г.))

Ибн Габбас пәйгамбәребезнең (с.г.в.с.) сүзләренә таянып: «Җиде кат күк һәм җиде кат җир Аллаһның учында сезнең учыгыздагы гәрчәч, мәк бертеге шикелле генә,» дип әйтте.

Бу хәдис безгә Аллаһның олылыгын күрсәтә. Әгәр дә җиде кат күк Аллаһның учында булса, без Аның каршысында нинди зурлыкта икән кардәшләрем уйлап карагыз әле.

Менә шулай итеп изге теләгемә ирештем, чөнки бу минем һәм гаиләм һәм бөтен туганнарым, ватандашларым өчен бик тә кирәкле китап дип саныйм. Бу китапны укыган кешеләр кальбләрен пакъларлар, Аллаһның хак юлына басар өчен бер сәбәп булып дип ышанасым килә. Бу минем хезмәтем, ләкин бу хезмәткә ирешү өчен акыл, зиһен, гыйлем, көч-күэт, сабырлык бирүче һәм тәрҗемә кылып язу сәләтен бирүче Аллаһы Тәгалә һәм мин Аңа бөтен хәмде-сәнәләремне әйтеп даими рәвештә гыйбадәттә булырга ниятләдем. Я Раббым изге ниятләремне Үзең кабуллардан әйләп әҗер-савапларын насыйп ит. Әмин.

